
ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4977 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓯᑎᐱᕆ 16, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ 

ᓯᐅᑦᓴᒃ ᐱᒋᐊᓚᐅᓐᖏᓐᓂᑦᑎᓐᓂᑦ ᑐᒃᓯᐊᕐᓂᒃᑯᑦ 

ᒪᑐᐃᖅᓯᖁᔭᕋ. ᒥᔅᑕ ᓯᐅᑦᓴᒃ. 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᑦᑎᓐᓂ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐋᕆᐊᒃ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 338 - 3(3): ᐅᑐᐱᕆᒥ 

ᒪᑐᐃᕆᐊᓐᖓᐅᑎᖓ ᓇᑦᑎᓕᒻᒥ 

ᐃᑦᑕᕐᓂᓴᖃᕐᕕᒃ ᐅᖅᓱᖅᑑᒥ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᕕᖃᕐᓂᕐᓂ 

ᖁᕕᐊᓲᑎᒍᒪᔭᒃᑲ ᓇᑦᑎᓕᒃ ᐃᓕᖅᑯᓯᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓴᖅᑭᑦᑎᔪᓐᓇᓚᐅᕐᒪᑕ ᓇᑦᑎᓕᖕᒥ  

ᐃᑦᑕᕐᓂᓴᖃᕐᕕᖕᒥ ᐊᒻᒪᓗ ᑖᓐᓇ ᒪᑐᐃᓛᖅᑐᓂ 

ᐅᑐᐱᕆ 17-ᖑᓕᖅᐸᑦ.  

 

ᑖᓐᓇ ᐃᑦᑕᕐᓂᓴᓕᕆᕝᕕᒃ ᐊᑕᐅᓯᐅᓐᖏᑦᑐᓄᑦ 

ᐊᑐᕐᓂᐊᖅᑐᖅ ᐳᓚᕋᑦᑐᓕᕆᓯᓐᓈᕐᓗᓂ ᐊᒻᒪᓗ 

3,300 square feet-ᓂᑎᑦ ᐊᖏᓂᖃᖅᑐᓂ. 

ᑭᑉᐹᕆᒐᓚᒃᖢᓂ ᐊᒻᒪᓗ 

ᑕᐃᑲᓃᑦᑐᖃᖃᑦᑕᕐᓂᐊᖅᑐᖅ ᒥᖅᓱᒐᕕᓂᕐᓂᑦ, 

ᓴᓇᓐᖑᐊᒐᕕᓂᕐᓂᒡᓗ ᐊᒻᒪᓗ ᐳᓚᕋᒃᑎᓄᑦ 

ᐅᐸᒃᑕᐅᖃᑦᑕᕐᓂᐊᖅᖢᓂ 

ᐅᒥᐊᕐᔪᐊᖅᑕᐅᓐᓇᖅᑎᓪᓗᒍ. 

ᑕᑯᕚᖅᑖᕐᕕᒃᑕᖃᕐᓂᐊᕐᒥᔪᖅ ᑕᑯᔭᒐᖃᕐᕕᐅᓗᓂᓗ 

ᐊᒻᒪᓗ ᑖᓐᓇ ᐃᒡᓗ 70-ᓂᒃ ᐃᑦᑕᕐᓂᓴᕐᓂᑦ 

ᐃᓗᓕᖃᐅᖅᑐᖅ. ᐅᖅᓱᖅᑑᕐᒥ ᐱᕙᓪᓕᐊᔪᕕᓃᑦ 

ᒪᓕᒃᖢᒋᑦ ᐊᒻᒪᓗ ᑕᐃᑲᓃᑦᑐᐃᓐᓇᐅᓂᐊᖅᖢᑎᒃ 

ᒪᑐᐃᕐᕕᖓᓐᓂ.  

 

ᐅᖃᖅᑏ, ᐃᓕᖅᑯᓯᓕᕆᔨᒃᑯᑦ ᒫᓐᓇᕈᓘᓚᐅᖅᑐᖅ 

ᓇᑦᑎᓕ̀ᒥ ᐃᑦᑕᕐᓂᓴᖃᕐᕕᖕᒥ ᓯᕗᓪᓕᖅᐹᑦᑎᐊᕐᒥ 

ᐊᐅᓚᔾᔪᑎᖏᓐᓄᑦ ᑮᓇᐅᔭᖅᑖᖅᑎᑦᑎᓚᐅᖅᑐᑦ 

ᐊᒻᒪᓗ ᐱᓕᕆᐊᖑᓂᐊᖅᑐᓄᑦ 

ᑮᓇᐅᔭᕆᔭᐅᓂᐊᖅᑐᓂ ᑕᒪᑐᒪᓂ ᐃᓄᐃᑦ 

ᓄᕕᖅᓴᒐᖏᑦ, ᓴᓇᓐᖑᐊᖅᑕᕕᓂᖏᓪᓗ ᑕᒪᒃᑯᐊ 

ᐃᑲᔫᑕᐅᓂᐊᕐᒪᑕ. 

 

ᖁᕕᐊᓱᒃᑐᒍᑦ ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔪᑎᓕᕆᔨᒃᑯᓪᓗ ᐃᑲᔪᓚᐅᕐᒪᑕ ᐊᒻᒪᓗ 

ᑲᓇᑕᒥ ᐃᑦᑕᕐᓂᓴᓕᕆᕝᕖᑦ ᐃᑲᔪᖅᑕᐅᓪᓗᑎᒃ 

ᐊᒻᒪᓗ ᑕᒪᓐᓇ ᐱᕐᔪᐊᕌᓘᓂᐊᖅᑐᖅ ᐃᑦᑕᕐᓂᓴᐃᑦ 

ᐸᐸᑕᐅᓂᖏᑦ ᐱᔾᔪᑎᒋᔭᐅᓗᑎᒃ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐋᕆᐊᒃ.  

 

ᐊᖓᔪᖅᑳᑉ ᐅᖃᐅᓯᖓ 339 - 3(3): 

I.G.N.I.T.E. ᑐᓴᕈᑎᓯᐅᑎᓄᑦ ᐃᓕᓐᓂᐊᕐᓂᖅ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᓯᕗᓪᓕᕐᒥ ᐅᖃᕈᒪᕗᖓ 

ᑐᓐᖓᓱᑦᑎᐊᖁᓪᓗᒍ ᐃᓚᒋᔭᕗᑦ ᑖᓐᓇ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᖅᑕᐅᖃᑎᒋᓯᒪᔭᕗᑦ ᕼᐊᑦᓴᓐ ᕙᐃᒦᓐᖔᖅᑐᖅ, 

ᓴᓂᑭᓗᐊᕐᒥ ᑕᕝᕗᖓ ᑐᓐᖓᓱᑦᑎᐊᕐᓕ ᐅᑎᕐᒪᑦ. 

ᐊᒻᒪᓗᑦᑕᐅᖅ ᐃᓚᒋᔭᖏᑦ ᐃᖅᑲᐅᒪᑦᑎᐊᖅᐸᕗᑦ 

ᑖᔅᓱᒥᖓ.  

 

ᐅᖃᖅᑎᑦᑎᔩ, ᑕᐃᒪ ᐅᖃᖅᓯᒪᖕᒪᑦ ᑕᒪᑉᑕᒥ ᑖᓐᓇ 

ᒐᕙᒪᒋᔭᕗᑦ ᐱᐅᓯᕚᓪᓕᖅᑎᑦᑎᓯᒪᒍᒪᓯᒪᖕᒪᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕐᓂᕆᔭᖏᓐᓂᑦ, ᐃᓚᖓᒍᑦ 

ᑕᒪᓐᓇ ᐊᓱᐃᓪᓛᒃ ᑕᐃᒪᓐᓇᐃᓕᕚᓪᓕᖅᓯᒪᕗᖅ 

ᐃᖅᑲᓇᐃᔮᓄᑦ ᐱᕙᓪᓕᐊᔾᔪᑕᐅᔪᓐᓇᖅᑐᓂᒃ 

ᑕᑯᒃᓴᕈᖅᑎᑦᑎᕚᓪᓕᖅᖢᑕ ᑕᕝᕙᓂ ᓄᓇᕗᒻᒥ 

ᐃᓕᓐᓂᐊᖅᑐᓂᕐ, ᐃᓕᓐᓂᐊᖅᑕᐅᔪᒪᓇᔭᖅᑐᓂᒃ 

ᓲᕐᓗ ᑖᓐᓇ ᐆᒃᑑᑎᒋᓗᒍ. ᐃᓕᓐᓂᐊᕐᓂᐅᖃᑖᖅᑐᖅ 

technology camp-ᖑᓂᕋᖅᑕᐅᓪᓗᓂ ᒪᒃᑯᒃᑐᓄᑦ 

ᐊᕐᕌᒍᓕᖕᓄᑦ 8 ᑕᐅᕗᖓ 14-ᒧᑦ ᑎᑭᖦᖢᒍ 

ᐃᖃᓗᖕᓂ ᐃᓕᓐᓂᐊᕐᓂᐅᖃᑖᖅᑐᖅ ᔫᓂ 24-ᒥᒃ 

26-ᒧᑦ. 

 

(ᑐᓵᔨᑎᒍᑦ) ᐅᖃᖅᑎ, “ᐃᑭᒍᒃ” ᑐᑭᓕᒃ 

ᖃᐅᔨᔪᒪᓂᖅ ᑐᕈᑎᓯᐅᑎᓂᑦ ᓴᓇᔨᒻᒪᕆᐅᓂᕐᒥᓪᓗ. 

ᑐᕌᒐᖃᓚᐅᖅᑐᐃᑦ ᐱᖓᓱᓂᒃ ᐅᓪᓗᓂᒃ 

ᐃᓕᓐᓂᐊᖅᑎᑦᑎᑎᓪᓗᒋᑦ ᒪᒃᑯᒃᑐᑦ 

ᐃᖅᑲᓇᐃᔮᖅᑖᕈᒪᔾᔫᒥᓂᐊᕐᒪᑕ ᒪᑯᓂᖓ 

ᑭᓪᓕᓯᓂᐊᕈᑎᓂᑦ, ᑐᓴᕈᑎᓯᐅᑎᓂᑦ, 

ᓴᓇᔨᒪᒻᕆᓐᖑᓂᕐᒥᒃ ᐊᒻᒪᓗ ᓈᓴᐅᓯᕆᓂᕐᒥ. ᑕᒪᓐᓇ 

ᐱᖓᔪᒋᓕᖅᐸᐅᒃ ᐃᓕᓐᓂᐊᕐᓂᐅᔪᖅ ᓄᓇᕗᒻᒥ. 

 

ᐊᕐᕌᒍᑦᑎᓐᓂ 19 ᒪᒃᑯᒃᑐᐃᑦ ᐃᓚᐅᓯᒪᓚᐅᖅᐳᑦ, 

ᐃᓕᓴᐃᔨᖃᖅᖢᑎᒡᓗ ᐃᔾᔪᐊᕈᒥᓇᑦᑎᐊᖅᑐᓂᑦ. 

ᐃᓕᓴᐃᖃᑦᑕᓚᐅᖅᐳᑦ ᐊᑐᖅᓯᓐᓈᖃᑦᑕᖅᖢᑎᒃ 

ᑭᒡᓕᓯᓂᐅᑎᓂᑦ ᓴᓇᔨᒻᒪᕆᐅᒍᑎᓂᒡᓗ ᖃᓄᖅ 

ᐃᖅᑲᓇᐃᔭᖃᑎᒌᑦᑎᐊᕈᑎᒃ ᐱᕚᓪᓕᕈᑕᐅᕙᖕᒪᖔᖅ 

ᐊᔪᕈᓐᓃᖅᓴᓇᓱᖕᓂᕐᒥᒃ. ᑕᒪᑐᒨᓇ 

ᐃᓕᓐᓂᐊᖅᑎᑕᐅᓪᓗᑎᒃ ᒪᒃᑯᒃᑐᐃᑦ 

ᖃᐅᔨᑎᑕᐅᕙᒃᐳᑦ ᐅᐸᖃᑦᑕᐃᓐᓇᕈᑎᒃ 

ᐊᒃᓱᕈᖃᑦᑕᕈᑎᒡᓗ ᐱᕙᓪᓕᐊᒐᔭᕐᒪᑕ ᐊᒥᓱᓂᓪᓗ 

ᐃᖅᑲᓇᐃᔮᒃᓴᖅᑖᕆᒍᓐᓇᖅᑕᒥᓂᒃ 

ᒪᑐᐃᖅᓯᕕᐅᓗᑎᒃ ᓯᕗᓂᒃᓴᒥ. 

 

ᐃᖃᓗᖕᓂ “ᐃᑭᒍᒃ” ᐃᓕᓐᓂᐊᕐᓂᐅᓚᐅᖅᑐᖅ 

ᑲᑐᔾᔭᐅᓚᐅᖅᐳᖅ IBM-ᑯᓐᓄᑦ, 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, SSNT Lavalin, 

NCAP ᐅᖃᓕᒫᒐᖃᕐᕕᓕᕆᔨᒃᑯᑦ ᐊᒻᒪᓗ ᐃᖃᓗᐃᑦ 

ᐅᖃᓕᒫᒐᖃᕐᕕᖓᓄᑦ ᑲᑐᔾᔨᖃᑎᒌᖓᑦ. 

 

ᖁᔭᓐᓇᒦᕈᒪᕙᒃᑲ IBM-ᑯᑦ ᑕᒪᔅᓱᒥᖓ 

ᐃᓕᓐᓂᐊᕐᓂᕐᒥᒃ ᓴᖅᑭᑎᑦᑎᓂᖏᓐᓄᑦ ᐊᒻᒪᓗ  

ᐊᑐᖅᑕᐅᔪᓂᑦ ᑐᓂᓯᓚᐅᕐᒪᑕ ᐃᓕᓐᓂᐊᕈᑕᐅᔪᓂᑦ 

ᓯᕗᓂᒃᓴᒥᓗ ᐊᑐᖅᑕᐅᔪᓐᓇᕐᓂᐊᖅᑐᓂᑦ ᓄᓇᕗᒻᒥ. 

 

ᐊᒥᓱᑦ ᑲᔪᓯᑎᑕᐅᔪᓐᓇᖅᐳᑦ ᑲᑐᔾᔨᖃᑎᒌᒑᖓᑦᑕ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᓂᔅᑕ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 340 - 3(3): ᓂᖀᑦ 

ᐊᑭᖏᓐᓂᑦ ᖃᐅᔨᓴᐃᓂᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᓯᔨ. 

ᐅᓐᓄᓴᒃᑯᑦ ᓄᓇᕗᒥᐅᑦ. ᒫᓐᓇ ᓇᖏᖅᓯᕗᖓ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᐊᖏᖃᑎᒌᒃᑐᐃᓐᓇᕆᔭᒃᓴᕆᔭᒃᑲ ᐅᖃᖅᑎᓪᓗᖓ 

ᑐᓴᖃᑦᑕᕋᑦᑕ ᑭᒡᒐᖅᑐᖅᑎᑦᑎᓐᓂᒃ ᐊᑮᑦ ᓂᖀᑦ 

ᐊᑭᑐᓗᐊᕐᓂᕋᖅᑕᐅᖃᑦᑕᖅᑎᓪᓗᒋᑦ ᓄᓇᕗᒻᒥ. 

ᐊᒥᓱᑦ ᓄᓇᕗᒻᒥᐅᑦ ᐊᑭᑐᑦᓴᖃᑦᑕᕐᒪᑕ 

ᓂᕿᑦᓴᖅᑖᒥᓂᒃ ᓂᐅᕕᕐᕕᒻᒥ ᐊᒻᒪᓗ ᐊᓯᖏᓐᓂᒃ 

ᓂᐅᕕᐊᑦᓴᐅᕙᑦᑐᓂᒃ. ᓄᓇᕗᒻᒥᐅᑦ 

ᓴᖅᑭᑎᑦᓯᖃᑕᐅᒻᒥᔪᑦ ᑕᑯᑦᓴᐅᔪᒃᑯᑦ 

ᐱᓱᕋᔭᓐᓂᑯᓪᓘᓐᓃᑦ ᐊᓯᐊᒍᓪᓘᓐᓃᑦ ᐊᑮᑦ 

ᐊᑭᑐᓗᐊᕐᓂᕋᑦᑕᐅᖃᑦᑕᖅᓱᑎᒃ ᑕᒫᓂ 

ᓄᓇᕗᑦᑎᓐᓂ. 

 

ᐅᖃᖅᑎᑦᓯᔨ, ᖁᕕᐊᑉᐳᖓ ᑕᒪᓐᓇ 

ᓴᖅᑭᑕᐅᓯᒪᓕᕐᒪᑦ ᐆᑦᑐᕋᐅᑕᐅᒋᐊᓐᖓᓚᐅᖅᑐᖅ 

ᓄᓇᕗᒻᒥ ᓂᖀᑦ ᐊᑭᖏᑦ ᖃᐅᔨᓴᖅᑕᐅᑎᓪᓗᒋᑦ. 

ᑕᒪᓐᓇ ᖃᐅᔨᓴᕐᓂᐅᔪᖅ ᐃᑲᔪᖃᑎᒌᑦᓯᐊᓚᐅᖅᑐᐃᑦ 

ᑕᐃᒃᑯᐊ ᓄᓇᕗᒻᒥ ᐊᔪᖅᓴᓗᐊᖅᑕᐃᓕᒪᔪᓕᕆᔨᒃᑯᑦ 

ᐊᓪᓚᕝᕕᒃ ᐊᒻᒪᓗ ᑖᒃᑯᐊ ᐃᓄᓕᕆᔨᒃᑯᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᓄᓇᕗᒻᒥ 

ᓈᓴᐃᔨᐅᖃᑦᑕᖅᑐᐃᑦ. ᑕᒪᓐᓇ ᓴᖅᑭᑕᐅᓚᐅᖅᑐᖅ 

ᐊᔾᔨᒌᓐᖏᓐᓂᕆᔭᖓ ᓂᖀᑦ ᐊᑭᖏᑦ ᑕᒫᓂ ᑲᓇᑕᒥ 

ᐃᓛᓐᓂᑦ 20 ᐃᒻᒪᖃ 287 ᐳᓴᓐ 

ᐊᑭᑐᓂᖅᓴᐅᓚᐅᖅᑐᐃᑦ. 

 

(ᑐᓵᔨᑎᒍᑦ) ᐅᖃᖅᑎ, ᐃᖅᑲᓇᐃᔭᖅᑏᑦ ᓄᓇᕗᑦ 

ᒐᕙᒪᒃᑯᓐᓄᑦ ᐃᓕᓴᕆᔪᒪᔭᒃᑲ ᐃᓕᑉᐹᓪᓕᓚᐅᕐᒪᑕ 

ᑕᒪᑐᒥᖓ ᓂᖀᑦ ᐊᑭᖏᓐᓂᑦ ᖃᐅᔨᓴᐃᑎᓪᓗᒋᑦ 

ᐊᒃᓱᕈᖅᖢᑎᑦ ᐃᖅᑲᓇᐃᔭᕐᒪᑕ ᑐᓴᐅᒪᔾᔪᑎᓂᒃ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᔪᓐᓇᖅᓯᔪᒍᑦ ᐱᔾᔪᑎᓖᑦ ᐃᓅᓇᓱᐊᕐᓂᐅᑉ 

ᑮᓇᐅᔭᖅᑐᕈᑎᖏᓐᓂᒃ ᐊᒻᒪᓗ ᓂᖀᑦ ᐊᑭᖏᓐᓂᒃ. 

11-ᓂ ᓄᓇᓕᖕᓂ ᑕᒪᓐᓇ ᐆᒃᑐᕋᖅᑕᐅᓚᐅᖅᑐᖅ 

ᐊᒻᒪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ 

ᓄᓇᕗᒻᒥ ᑭᒡᓕᓯᓂᐊᖅᑎᓂᒃ ᖃᓄᖅᑑᕈᑎᒋᓪᓗᓂᔾᔪᒃ 

ᖃᓄᖅ ᓄᓇᕗᒻᒥ ᓄᓇᓕᓕᒫᑦ 

ᖃᐅᔨᓴᖅᑕᐅᔪᓐᓇᕐᒪᖔᑕ ᓂᖀᑦ ᐊᑭᖏᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 341 - 3(3): ᑭᕙᓪᓕᕐᒥ 

ᐊᔭᕋᕐᓂᐊᓂᕐᒥᒃ ᐱᓕᒻᒪᖅᓴᐃᓂᕐᒧᑦ 

ᓴᓴᐃᔭᑎᒃᑯᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᓐᓄᓴᒃᑯᓪᓗ ᒪᓕᒐᓕᐅᖅᑏᑦ, 

ᖁᕐᓗᖅᑑᒥᐅᑦ. ᐅᖃᖅᑎ, ᐅᔭᕋᖕᓂᐊᕐᓂᖅ ᐊᒃᓱᐊᓗᒃ 

ᑮᓇᐅᔭᓕᐅᕈᑕᐅᓪᓚᕆᒍᓐᓇᖅᑐᖅ 

ᐃᖅᑲᓇᐃᔭᕐᕕᐅᓪᓗᓂᓗ 

ᑮᓇᐅᔭᓕᐅᕈᑎᒃᓴᐅᓪᓗᓂᓗ ᓄᓇᕗᒥᐅᓄᑦ. 

ᐱᕐᔪᐊᖑᓂᖅᐹᖅ ᓄᓇᕗᒻᒥᐅᑦ ᓄᓇᓖᓪᓗ 

ᐃᑲᔪᖅᓱᖅᑕᐅᖃᑦᑕᖅᐸᑕ 

ᐃᓚᒋᔭᐅᖃᓯᐅᔾᔭᐅᓪᓚᕆᖕᓂᐊᕐᒪᑕ 

ᐅᔭᕋᖕᓂᐊᕐᓂᓕᕆᓂᕐᒥᑦ, ᑮᓇᐅᔭᓕᐅᕋᓱᐊᕐᓂᕐᒥᒡᓗ. 

 

ᐅᖃᖅᑏ, ᑭᕙᓪᓕᕐᒥ ᐃᓕᓐᓂᐊᕐᕕᒃᑕᖃᓕᖅᑐᖅ 

ᐅᔭᕋᖕᓂᐊᕐᓂᐅᑉ ᒥᒃᓵᓄᑦ ᑕᒪᓐᓇ ᐊᑐᕐᓗᒍ 

ᐃᓚᐅᓂᖅᓴᐅᒍᓐᓇᕋᔭᖅᑐᒍᑦ 

ᐅᔭᕋᖕᓂᐊᕐᓂᓕᕆᓂᐅᑉ ᐃᓗᐊᓂ. ᑕᐃᓐᓇ 

ᐃᓕᓐᓂᐊᕐᓂᖅ, ᐃᓚᒋᔭᐅᖃᑕᐅᓪᓗᑎᒃ ᑭᕙᓪᓕᕐᒥᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᐊᒥᓱᓂᒃ 

ᑮᓇᐅᔭᖅᑖᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐊᒻᒪᓗ ᐃᓕᓐᓂᐊᖅᑎᑦᑎᓪᓗᑎᒃ ᐅᓄᖅᑐᓂᒃ 

ᐃᓄᖕᓂᒃ. ᐊᕐᕌᓂ 1,730 ᐃᓄᐃᑦ ᐱᔭᕇᓚᐅᖅᑐᑦ  

ᑭᕙᓪᓕᕐᒥ ᐅᔭᕋᖕᓂᐊᕐᓂᓕᕆᓂᕐᒥᑦ 

ᐃᓕᓐᓂᐊᕈᑎᒃᓴᒥᒃ.  

 

ᐅᖃᖅᑏ, ᖁᕕᐊᓱᒃᑐᓪᓛᓘᔪᖓ ᓯᕗᓂᒃᓴᖃᑦᑎᐊᕐᒪᑦ 

ᐅᔭᕋᖕᓂᐊᕐᓂᓕᕆᓂᖅ ᓄᓇᕗᒻᒥ, ᑲᑐᔾᔭᐅᓪᓗᓂᓗ 

ᑐᓐᖓᕕᓪᓚᕆᒋᔭᐅᔭᕆᐊᓕᒃ ᐱᓕᒻᒪᒃᓴᐃᖅ, 

ᐃᓕᓐᓂᐊᕐᓂᕐᓗ. ᐃᖅᑲᓇᐃᔭᕐᕕᒃᐳᑦ ᑕᒪᑐᒥᖓ 

ᐱᓕᕆᐊᖃᖅᓯᒪᔪᖅ ᓄᓇᓕᑦᑎᓐᓂᑦ ᐊᒻᒪᓗ 

ᐃᑲᔪᖅᓱᐃᓪᓗᑎᒃ ᐃᑲᔪᖅᓲᑕᐅᓪᓚᕆᒍᓐᓇᕐᒪᑦ 

ᓄᓇᕗᒻᒥᐅᓄᑦ. ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔾᔪᑎᓕᕆᔨᒃᑯᑦ ᐊᖏᖅᓯᒪᑦᑎᐊᖅᐳᑦ 

ᓄᓇᕗᒻᒥ ᐃᓕᓐᓂᐊᕐᓂᕐᒥᒃ ᐅᔭᕋᖕᓂᐊᕐᓂᐅᑉ 

ᒥᒃᓵᓄᑦ ᐊᓯᖏᓐᓅᕐᓂᐊᖅᖢᓂᓗ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

2. ᒥᓂᔅᑕᐃᑦ ᐅᖃᐅᖏᑦ. ᐊᓯᐊᓄᑦ ᓅᓪᓗᑕ. 3. 

ᒪᓕᒐᓕᐅᖅᑏᑦ ᐅᖃᐅᓯᐃᑦ. ᖃᒪᓂᖅᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑯᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 567 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒥᒃ 

ᖃᒪᓂᖅᑐᐊᕐᒥᒃ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᔪᖓ ᑕᓪᓕᒪᓂᒃ ᐊᕐᕌᒍᓂᒃ 

ᑭᒡᒐᖅᑐᐃᓯᒪᒐᒪ ᖃᒪᓂᑦᑐᐊᕐᒥᐅᓂᑦ 

ᒪᓕᒐᓕᐅᕐᕕᐅᑉ ᐃᓗᐊᓂ. 

 

ᖃᒪᓂᑦᑐᐊᕐᒥᐅᑦ ᑕᑎᖃᖅᖢᑎᒃ ᐅᕙᓐᓂᒃ 

ᑭᒡᒐᖅᑐᖅᑕᐅᔪᒪᓚᐅᖅᐳᑦ ᐊᒻᒪᓗ ᐃᓚᓐᓄᑦ, 

ᓄᓇᖅᑲᑎᓕᒫᓐᓄᓪᓗ ᐃᑲᔪᖅᑕᐅᔭᕆᐊᖃᓚᐅᖅᑐᖓ 

ᐱᔭᒃᓴᒃᑲ ᐊᓂᒍᑦᑎᐊᕈᓐᓇᕐᓂᐊᕐᒪᑕ. ᒫᓐᓇ 

ᖁᔭᓐᓇᒦᕐᔪᐊᖅᑐᖓ ᖃᒪᓂᑦᑐᐊᕐᒥᐅᓂᑦ ᑕᓪᓕᒪᓄᑦ 

ᐊᕐᕌᒍᓄᑦ ᐃᑲᔪᑦᑎᐊᓚᐅᕐᒪᑕ ᐅᕙᓐᓂᒃ. 

ᐅᖃᖅᑏ, ᑭᖑᒧᖔᖅ ᕿᕕᐊᖅᑐᖓ ᖃᓄᐃᑦᑐᑦ 

ᐱᔭᕇᖅᓯᒪᖕᒪᖔᖓ ᒪᓕᒐᓕᐅᕐᕕᖕᒥ ᖁᕕᐊᓱᒃᑐᖓ, 

ᐅᐱᑦᑐᖓᓗ ᐊᑕᐅᓯᐅᓐᖏᑦᑐᓂᒃ ᐱᔭᕇᖅᓯᓯᒪᒐᑦᑕ. 

 

ᐅᖃᖅᑏ, ᒪᓕᒐᓕᐅᖅᑎᐅᑎᓪᓗᖓ ᖃᒪᓂᑦᑐᐊᕐᒧᑦ 

ᐊᔭᐅᖅᑐᐃᓪᓚᕇᓐᓇᖅᑐᖓ 

ᓯᕗᒧᐊᑉᐸᓪᓕᐊᔪᓐᓇᕐᓂᐊᕐᒪᑕ ᐱᔪᓐᓇᐅᑎᕗᑦ 

ᓂᕈᐊᖅᑎᑦᑎᓐᓂᑦ, ᒪᑐᐃᖓᑦᑎᐊᕆᐊᖃᕐᓂᕐᓗ 

ᒐᕙᒪᓕᒫᑦ ᓇᒧᑐᐃᓐᓇᖅ. 

 

ᐊᒻᒪᓗ ᖃᐅᔨᒪᔪᔅᓴᐅᒋᕗᓯ ᖃᒪᓂᖅᑐᐊᕐᓂᖅ 

ᑮᓇᐅᔭᓕᐅᕋᓱᐊᕐᓂᖅ ᐊᒃᓱᐊᓗᒃ ᐱᕚᓪᓕᖅᓯᒪᖕᒪᑦ 

ᐊᒻᒪᓗ ᒪᓕᒐᓕᐅᖅᑎᐅᓪᓗᖓ 

ᐊᒃᓱᕉᑎᖃᑦᑕᖅᓯᒪᔭᒃᑲ ᐱᕙᓪᓕᐊᓂᖅ ᑕᒪᓐᓇ 

ᓴᖅᑭᑦᑎᐊᕐᓂᐊᕐᒪᑦ. ᓯᕗᒧᐊᑦᑎᐊᕐᓂᐊᕈᑦᑕ 

ᐅᐱᒋᔭᕆᐊᖃᖅᑕᕗᑦ ᐃᓄᐃᑦ, ᓄᓇᖅᑲᑎᕗᓪᓗ 

ᐊᒻᒪᓗ ᓴᐳᒻᒥᐅᓴᖅᓯᒪᓗᑎᒃᑯᑦ ᐊᕙᑎᕗᑦ 

ᐊᔾᔨᐅᓐᖏᑦᑑᖕᒪᑦ.  

 

ᐅᖃᖅᑏ, ᖃᐅᔨᒪᔪᒃᓴᐅᖕᒥᔪᑎᑦ ᐊᑕᐅᓯᐊᕐᓇᖓ 

ᓂᓪᓕᐅᑎᖃᖃᑦᑕᖅᓯᒪᔪᖓ ᒐᕙᒪᓕᒫᑦ 

ᒪᑐᐃᖓᑦᑎᐊᕆᐊᖃᕐᒪᑕ 

ᓴᖅᑭᔮᑦᑎᐊᕆᐊᖃᖅᖢᑎᒡᓗ.  

 

ᐅᖃᖅᑏ, ᐊᑕᐅᓯᐅᓐᖏᑦᑐᒥᒃ 

ᐱᕚᓪᓕᖅᓯᒪᓪᓚᕆᒃᑐᒍᑦ ᓲᕐᓗ 

ᑐᓴᐅᒪᔾᔪᑎᓕᕆᓂᕐᒧᑦ, ᐃᒻᒥᒧᓪᓗ ᑐᕌᖓᔪᑦ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑕ 

ᐱᖁᔭᕐᔪᐊᖏᑦᑎᒍᑦ ᐊᒻᒪᓗ ᒪᓕᒐᓕᐅᖅᑏᑦ 

ᐊᖏᖅᓯᒪᑦᑎᐊᕐᓂᖏᑦ 

ᓴᐳᒻᒥᐅᓯᖅᑕᐅᑦᑎᐊᖅᓯᒪᓂᐊᕐᒪᑕ ᑕᒪᒃᑯᐊ 

ᑐᓴᐅᒪᔾᔪᑏᑦ.  

 

ᑕᐃᓐᓇ ᖃᒪᓂᑦᑐᐊᕐᒥ ᑭᒡᒐᖅᑐᐃᓂᐊᖅᑐᖅ 

ᐅᓄᖅᑐᓂᒃ ᐱᔭᕐᓂᖏᑦᑐᓂᒃ 

ᐊᐳᖅᓯᖃᑦᑕᕐᓂᐊᖅᑐᖅ: 

 

 ᓱᓇᒃᑯᑖᖃᑦᑎᐊᕆᐊᖃᕐᒪᑕ ᓄᓇᓕᕗᑦ 

ᐱᖁᑎᕐᔪᐊᓂᒃ ; 

 ᐱᕙᓪᓕᐊᔪᓕᕆᓂᖅ ᑕᒪᓐᓇ  

ᑲᒪᒋᔭᐅᑦᑎᐊᒃᑲᓐᓂᕐᓗᓂ ᐃᓄᐃᓪᓗ 

ᑭᓐᖒᒪᔭᖏᑦ ᐱᔪᓐᓇᐅᑎᖏᓪᓗ 

ᐃᒃᓯᓐᓇᒃᑯᒋᔭᐅᓐᖏᓪᓗᑎᒃ; 

 ᐊᒃᓱᕈᕐᓂᖅ, ᐊᖏᖅᓯᒪᑦᑎᐊᕐᓂᕐᓗ 

ᐊᖏᕈᑎᒋᔭᐅᔭᕆᐊᓕᒃ ᓄᓇᓕᒃ ᐱᔾᔪᑎᒋᓪᓗᒋᑦ 

ᐊᖏᔫᑏᑦ; 

 ᐃᒻᒥᓃᕐᓂᕐᓗ ᑕᒪᓐᓇ 

ᐊᒃᓱᕉᑎᒋᔭᐅᔭᕆᐊᖃᕐᒥᔪᖅ; 

 ᓱᕈᓯᖅᐳᑦ ᐃᓕᓐᓂᐊᕐᓂᕐᒥᒍᑦ 

ᐊᑐᐃᓐᓇᖃᑦᑎᐊᕐᓗᑎᒃ. 

 

ᐅᖃᖅᑏ, ᐃᓕᔅᓯᓐᓄᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖓ ᐅᖃᐅᓯᒃᓴᒃᑲ ᐱᔭᕇᕐᓂᐊᕋᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐅᖃᐅᓯᒃᓴᒥᓂᒃ ᑲᔪᓯᔪᓐᓇᕐᓂᐊᕐᒪᑦ 

ᐊᐱᕆᖕᒪᑦ. ᖁᔭᓐᓇᒦᒃ. ᑲᔪᓯᒋᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. 

 

ᑕᓪᓕᒪᑦ ᐊᕐᕌᒍᑦ ᑭᖑᒧᑦ ᑕᑯᒋᐊᖅᖢᒋᑦ ᓯᕗᒧᑦ 

ᑭᓯᐊᓂ ᑕᑯᓐᓇᕐᓗᒐᐅᔪᖓ. 

 

ᐃᓱᓕᑦᑎᓕᖅᑎᓪᓗᑕ ᐱᕕᖃᕐᓂᓐᓂᒃ ᖃᒪᑦᑐᐊᕐᒥᐅᑦ 

ᐅᖃᐅᑎᔪᒪᔭᒃᑲ ᓂᕈᐊᖅᑕᐅᒃᑲᓐᓂᕋᓱᔾᔮᓐᖏᓐᓇᒪ. 

 

ᒫᓐᓇ ᐃᓚᒃᑲ, ᖃᑕᕐᖑᑎᒃᑲᓗ 

ᓵᓐᖓᖔᕆᐊᖃᖅᑕᒃᑲ ᕿᑐᕐᖓᒃᑲᓗ ᐅᖃᐅᑎᓗᒋᑦ 

ᐊᐳᑎ ᐊᒻᒪᓗ ᑕᐃᒥ ᐊᑎᓕᒃ. ᓂᕆᐅᒃᐳᖓ ᑕᐃᑲᓂ 

ᐅᐸᒃᓯᒪᒃᑲᓐᓂᕐᓂᐊᕋᒃᑭᑦ ᐊᐅᓪᓚᑲᑕᒍᓐᓃᕐᓗᖓ.  

ᐅᖃᖅᑏ, ᖃᐅᔨᒪᓐᖏᑦᑐᖓ ᖃᒪᓂᑦᑐᐊᕐᒥᐅᖅ 

ᓇᓕᐊᒃ ᒪᓕᒐᓕᐅᕐᕕᖕᒧᑦ ᐆᒃᑐᕐᓂᐊᕐᒪᖔᖏᑦ 

ᑭᓯᐊᓂ ᑕᐃᓐᓇ ᑭᖑᕝᕕᖅᑎᒐ ᐊᕐᓇᐅᒐᓗᐊᖅᐸᑦ, 

ᐊᖑᑕᐅᒐᓗᐊᖅᐸᑦ ᐃᑲᔪᖅᓱᓪᓚᕆᖕᓂᐊᖅᑕᕋ 

ᐱᕐᔪᐊᖑᖕᒪᑕ ᑕᒪᒃᑯᐊ ᓄᓇᑦᑎᓐᓄᑦ. 

 

ᐊᒻᒪᓗ ᐱᕕᖃᕐᓂᓐᓂ ᓇᓗᓇᐃᖅᓯᔪᒪᔪᖓ 

ᕼᐋᒻᓚᒃᑯᑦ ᓯᕗᒃᑲᖅᑕᖅᑎᖏᓐᓂᑦ ᖃᒪᓂᑦᑐᐊᕐᒥ 

ᐃᑲᔪᖅᓱᕐᓂᓐᓂᑦ. 

 

ᐱᕙᓪᓕᐊᓂᐊᕈᑦᑕ ᑕᒪᒃᑮᒃ ᒐᕙᒪᒃᑯᒃ 

ᑲᑐᔾᔨᑦᑎᐊᕐᓗᑎᐅᔭᕆᐊᖃᖅᑑᒃ ᐊᒻᒪᓗ ᖁᔭᓕᕗᖓ 

ᑕᒪᓐᓇ ᑲᑐᔾᔨᖃᑎᒌᖕᓂᖅ ᓴᖅᑭᑕᐃᓐᓇᕐᒪᑦ. 

 

ᐅᖃᖅᑏ, ᖁᔭᓐᓇᒦᕈᒪᔭᒋᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᓕᒫᒃᑲ ᑕᕝᕙᓂ 

ᖃᓄᐃᑦᑑᒐᓗᐊᖅᐸᑦ, ᓇᒧᓐᖓᐅᒐᔭᕈᑦᑕᓘᓐᓃᑦ 

ᐃᓄᑑᔾᔮᓐᖏᑦᑐᒍᑦ ᖃᐅᔨᒪᓂᐊᖅᑯᓯ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

ᐋᖅᑮᓂᖅ ᐊᔾᔨᒌᑎᑕᐅᒐᔭᖅᑐᓂᑦ 

ᐋᓐᓂᐊᕕᓕᐊᕈᔾᔨᖃᑦᑕᓂᕐᒧᑦ 

ᖃᖓᑦᑕᐅᑎᓕᕆᓂᕐᒧᑦ ᑳᓐᑐᕌᓂᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᓪᓗ ᓴᓂᑭᓗᐊᕐᒥᐅᑦ. ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐋᓐᓂᐊᕕᓕᐊᕆᐊᓖᑦ ᓂᓪᓕᐅᑎᒋᔪᒪᓪᓗᒋᑦ 

ᓴᓂᑭᓗᐊᕐᒥᐅᑦ. 

 

ᓴᓂᑭᓗᐊᕐᒥᐅᑦ ᐅᓄᖅᑐᑦ ᐃᓐᓇᐃᑦ ᑭᕙᓪᓕᕐᒥᐅᓄᑦ 

ᐃᑲᔪᖅᑕᐅᖃᑦᑕᖅᑐᑦ ᐅᐃᓂᐸᒡᒥ ᓴᓂᑭᓗᐊᕐᒧᑦ 

ᐅᑎᖅᑕᕋᐅᔭᖅᖢᑎᒃ ᐊᒻᒪᓗ ᐱᖓᓱᑦ,  

ᑕᓪᓕᒪᓪᓘᓐᓃᑦ ᐃᑲᕐᕋᓄᑦ ᐅᑎᖅᑕᕋᐅᔭᕆᐊᓖᑦ. 

 

ᑕᐃᒪᓐᓇᐅᑎᓪᓗᒍ, ᖃᖓᑕᓲᕐᓂᑦ ᖁᕐᕕᕈᓗᒃ 

ᓯᖃᓗᕈᓗᖃᑐᐃᓐᓇᖅᖢᓂ, ᑕᐃᒪᓐᓇᐃᑦᑐᒥᑦ 

ᐃᑭᒪᖃᑦᑕᖅᑐᑦ ᓴᓂᑭᓗᐊᕐᒥᐅᑦ 

ᐋᓐᓂᐊᕕᓕᐊᓕᕋᒥᒃ.  

 

ᐅᖃᖅᑏ, ᓴᓂᑭᓗᐊᕐᒥᐅᑦ ᐅᓄᖅᑐᑦ ᐅᕙᓐᓄᑦ 

ᐅᖃᖅᓯᒪᔪᑦ ᐅᐃᓂᐸᒡᓕᐊᖃᑦᑕᕈᒪᔪᓐᓃᕐᒪᑕ 

ᐊᐅᓪᓚᕈᓐᓇᐃᓪᓕᐅᖅᑲᖃᑦᑕᕐᒪᑕ ᐅᓪᓗᒐᓴᖕᓄᑦ 

ᖃᖓᑕᓲᖅ ᑕᑖᒑᖓᑦ. 

 

ᓴᓂᑭᓗᐊᕐᒥᐅᑦ ᒫᓐᓇ ᑳᓐᑐᕌ ᓄᑖᖑᖕᒪᑦ 

ᐅᖃᐱᓘᑎᒋᓪᓗᑎᒃᑯᑦ ᓱᓖᓛᒃ ᖃᖓᑕᓲᕋᓛᕌᓗᖕᒥᒃ 

ᐊᑐᕆᐊᖃᖃᑦᑕᖅᑐᑦ ᐃᓱᕐᕆᔮᓐᖏᖦᖢᑎᒃ 

ᐅᓪᓗᒐᓴᖕᓄᓪᓗ ᐅᑕᖅᑭᖃᑦᑕᖅᖢᑎᒃ. 

 

ᐅᖃᖅᑏ, ᓇᓗᔪᖓ ᓱᖕᒪᑦ ᑕᐃᓐᓇ 

ᑳᓐᑐᕌᒃᑕᐅᒃᑲᓐᓂᕐᒪᖔᖅ ᒪᓕᒐᐃᑦ 

ᓯᖁᒥᑕᐅᓯᒪᒐᓗᐊᖅᑎᓪᓗᒍ. ᓴᓂᑭᓗᐊᕐᒥᐅᑦ 

ᖃᖓᑕᓲᕋᓛᕌᓗᖕᒨᖃᑦᑕᖅᑐᑦ 

ᖁᕝᕕᖃᑦᑎᐊᓐᖏᖦᖢᑎᒃ ᐊᓯᖏᑦ 

ᐃᓱᖅᐱᔮᖃᑦᑕᖅᑎᓪᓗᒋᑦ. 

 

ᐅᖃᖅᑏ, ᓴᓂᑭᓗᐊᕐᒥᐅᑦ 1,000 ᑐᖔᓂ 

ᐃᓄᓕᐅᒐᓗᐊᑦ ᑭᓯᐊᓂᑦᑕᐅᖅ 

ᑕᐃᒪᐃᑐᐃᓐᓇᖅᑐᓂᒃ ᐱᔨᑦᑎᕈᑎᓂᒃ ᐊᑐᕆᐊᓖᑦ 

ᓄᓇᕗᒻᒥᐅᑕᐅᖃᑎᒥᒃᑎᑐᑦ. 

 

ᐅᖃᖅᑎ, ᒐᕙᒪᒃᑯᑦ ᐊᔭᐅᕆᒍᒪᕙᒃᑲ ᑕᐃᓐᓇ ᑳᓐᑐᕌ 

ᓇᓗᓇᐃᖅᓯᒪᖁᓪᓗᒍ ᖃᓄᐃᑦᑐᓂᒃ ᖃᖓᑕᓲᓂᒃ  

ᐊᑐᖃᑦᑕᕆᐊᖃᕐᒪᖔᑦ, ᖃᓄᐃᑦᑐᓂᒃ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᓂᐊᕐᒪᖔᓪᓕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒥᒃ ᑐᓄᓂᕐᒧᑦ 

(ᐊᐅᐸᓗᒃᑐᖅ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ, 

ᓄᓇᖅᑲᑎᒃᑲ. ᐅᖃᖅᑎᑦᑎᔩ, ᓲᕐᓗ 

ᖃᖓᑦᑎᐊᑯᓘᖅᑰᔨᔪᖅ ᐃᒪᓐᓇ ᐅᖃᓚᐅᖅᓯᒪᔪᖓ, 

ᐃᒪᐃᓕᓚᐅᖅᓯᒪᔪᕕᓂᐅᔪᖓ: 

 

"ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᖁᔭᓐᓇᒦᕈᒪᓪᓗᒋᑦ ᒥᑦᑎᑕᒪᓕᖕᒥᐅᑦ ᐅᕗᖓ 

ᐃᒡᓗᒧᑦ ᑎᓕᓯᑎᓪᓗᒋᑦ ᐅᕙᓐᓂᒃ ᑕᑎᖃᕈᒪᓪᓗᑎᒃ 

ᐊᒻᒪᓗ ᐅᒃᐱᕆᔭᖃᖅᖢᑎᒃ. ᑖᓐᓇ ᑕᑎᒋᔭᐅᔪᒪᓂᕋ 

ᐱᒻᒪᕆᐊᓘᒋᕋ ᐊᒻᒪᓗ ᖃᐅᑕᒫᑦ 

ᑭᒡᒐᖅᑐᕐᓂᐊᖅᐳᖓ ᑕᐃᒃᑯᓂᖓ ᐅᕗᖓ ᐅᕙᓐᓂᒃ 

ᑎᓕᓯᓚᐅᖅᑐᓂᒃ." 

 

ᐅᖃᖅᑏ, ᐃᒪᓐᓇ ᐅᖃᒃᑲᓐᓂᖅᑐᕕᓂᐅᒋᕗᖓ: 

"ᐅᖃᖅᑏ, ᐅᖃᖃᑦᑕᕐᓂᐊᖅᑐᖓ ᒥᑦᑎᒪᑕᓕᖕᒥ 

ᐃᓗᐊᓐᖏᓕᐅᕈᑎᐊᓗᒃᐳᑦ ᐃᖏᕐᕋᔪᓕᕆᓂᕐᒧᑦ 

ᐅᒥᐊᒃᑯᓪᓘᓐᓃᑦ, ᖃᖓᑕᓲᒃᑯᓪᓘᓐᓃᑦ ᑕᒪᓐᓇ 

ᐅᖃᐅᓯᕇᓐᓇᕐᓂᐊᖅᐸᕋ ᐊᒃᓱᕉᑎᒋᓗᒍᓗ". 

 

ᐃᒪᓐᓇᓗ ᐅᖃᒃᑲᓐᓂᖅᑐᕕᓂᐅᔪᖓ: "ᐅᖃᖅᑏ, 

ᑲᔪᖏᕆᕙᕋ ᐅᖃᐅᓯᖃᖃᑦᑕᕐᓂᐊᕐᓂᕆᔭᕋ 

ᐅᓄᖅᑐᑦ ᐃᓱᒫᓘᑎᒋᔭᐅᔪᑦ ᒥᑦᑎᒪᑕᓕᖕᒥ ᐊᒻᒪᓗ 

ᓄᓇᕗᒻᒥᐅᓄᑦ, ᖃᐅᔨᒪᖅᑰᖅᑐᖓᓗ 

ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᑐᖅᑕᐅᓂᐊᖅᑐᖓ 

ᑖᒃᑯᐊ ᑲᑐᔾᔨᓗᑕ ᐱᓕᕆᐊᕆᓂᐊᕋᑦᑎᒍᑦ ᓄᓇᕗᑦ 

ᓴᓐᖏᒃᑎᑉᐸᓪᓕᐊᖁᓪᓗᒍ".  

 

ᐅᓪᓗᒥ ᐱᕕᖃᕐᓂᓐᓂ ᐅᖃᖅᑏ, ᖁᔭᓐᓇᒦᕈᒪᓪᓗᒋᑦ 

ᓄᓇᖅᑲᑎᒃᑲ ᒥᑦᑎᒪᑕᓕᖕᒥᐅᑦ ᐅᕗᖓ ᐃᒡᓗᒧᑦ 

ᑎᓕᔭᐅᓂᕆᓚᐅᖅᓯᒪᔭᓐᓄᑦ ᑭᒡᒐᖅᑐᖁᔭᐅᓪᓗᖓ  

ᓄᓇᖅᑲᑎᓐᓂᒃ. ᖁᔭᓐᓇᒦᖅᐸᒃᑲ ᓄᓇᖅᑲᑎᒃᑲ 

ᐅᕙᓐᓂᒃ ᑕᐃᒪᓐᖓᑦ ᐃᑲᔪᖅᑐᐃᔪᑦ, ᑎᓕᐅᖅᑐᐃᔪᑦ 

ᑲᔪᖏᖅᓴᐃᖏᓐᓇᖅᑐᓪᓗ. ᖁᔭᓐᓇᒦᖅᐸᒃᑲ ᒪᒃᑯᒃᑐᑦ 

ᓂᕕᐊᖅᓯᐊᑯᓗᐃᓪᓗ ᓄᑲᑉᐱᐊᑯᓗᐃᓪᓗ 

ᒥᑦᑎᒪᑕᓕᖕᒥ ᓇᓂᑐᐃᓐᓇᖅ ᑕᑯᔭᕌᖓᒃᑭᑦ 

ᐅᖃᖃᑦᑕᖅᑐᖅ, “Hi Uncle Joe”, 

ᖁᔭᓐᓇᒦᖅᐸᔅᓯ. 

 

ᖁᔭᓐᓇᒦᖅᐸᒃᑲ ᑕᒪᕐᒥᑦᑎᐊᖅ 

ᓄᓇᕗᒻᒥᐅᑕᐅᖃᑎᒃᑲ. 

ᖁᔭᓕᓗᐊᒃᑲᓐᓂᖃᑦᑕᕆᕗᖓ ᓇᓂᑐᐃᓐᓇᖅ 

ᓄᓇᕗᒻᒥᐅᑕᐅᖃᑎᓐᓄᑦ ᑲᔪᖏᖅᓯᖅᑕᐅᖃᑦᑕᕋᒪ 

ᐊᒻᒪᓗ ᑲᔪᓯᒋᐊᑦᑎᐊᕇᓚᔭᐅᖏᓐᓇᖃᑦᑕᕋᒪ ᑖᒃᑯᐊ 

ᑕᒪᕐᒥᒃ ᖁᔭᓐᓇᒦᖅᐸᒃᑲ.  

 

ᐅᖃᖅᑎ, ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᒃᓴᒃᑲ 

ᐱᔭᕇᕈᓐᓇᕈᒪᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ 

ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᐊᑏᒃ 

ᑲᔪᓯᒋᐊᕆᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ. 

 

ᐊᒻᒪᑦᑕᐅᖅ ᖁᔭᓐᓇᒦᖅᑕᒃᑲ ᐅᕙᓂ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᔅᓯᑦᑎᐊᖅ. ᑕᐃᒪᓐᖓᑦ 

ᐅᕗᓐᖓᓚᐅᖅᓯᒪᒐᒪ ᐊᕐᕌᒎᒃ ᒪᕐᕉᒃ ᐊᓂᒍᓕᖅᑐᑦ, 

ᐃᓕᔅᓯᓐᓂᒃ ᑐᓐᖓᓱᐃᓐᓇᖅᐳᖓ ᐊᒻᒪᓗ 

ᐃᓕᔅᓯᓐᓄᑦ ᐃᑲᔪᖅᑕᐅᓯᒪᕗᖓ 

ᐃᓕᑎᑕᐅᕙᓪᓕᐊᖏᓐᓇᖅᐳᖓᓗ 

ᑭᒡᒐᖅᑐᖅᑎᑦᑎᐊᕙᐅᓇᓱᐊᕐᓂᕐᒥᒃ. ᖃᐅᔨᒪᓪᓗᖓ 

ᐃᓛᓐᓂᒃ ᐊᖏᖃᑎᒌᖃᑦᑕᖏᑦᑐᒍᑦ, ᑭᓯᐊᓂ 

ᖃᐅᔨᒪᒋᓪᓗᖓ ᑕᒪᑦᑕᑦᑎᐊᖅ ᐅᕙᓃᑦᑐᑎᒍᑦ 

ᒪᓕᒐᓕᐅᖅᑎᐅᓪᓗᑕ ᓄᓇᑦᑎᓐᓂ ᓄᓇᕗᒻᒥᐅᓂᒡᓗ 

ᑭᒡᒐᖅᑐᑦᑎᐊᖅᑐᐃᓐᓇᐅᓇᓱᒃᑐᒍᑦ. ᑖᓐᓇ ᐱᒃᑯᒋᕙᕋ. 

 

ᐅᖃᖅᑎ, ᒫᓐᓇ ᓄᓇᑦᑎᓐᓂ ᒥᑦᑎᒪᑕᓕᖕᒥ 

ᑐᓴᐅᑎᖃᓐᖏᓐᓇᑦᑕ ᓈᓚᐅᑎᕗᑦ ᐊᑯᓂᕈᓗᒃ 

ᓱᕋᒃᓯᒪᓕᕐᒪᑦ. ᓄᓇᖅᑲᑎᒃᑲ ᒪᐅᓇᑐᐃᓐᓇᖅ 

ᖄᓐᖓᑐᐃᓐᓇᕐᓗ ᒫᓐᖓᑐᐃᓐᓇᕐᓘᓐᓃᑦ ᑐᓴᖁᓇᒋᑦ 

ᐊᑕᐅᔅᓯᒃᑯᑦ ᑐᓴᖅᑎᑦᑐᒪᓪᓗᒋᑦ ᐅᓪᓗᒥ 

ᐅᖃᕈᒪᕗᖓ ᐃᒪᓐᓇᒃ: ᓄᓇᖅᑲᑎᒃᑲ ᒫᓐᓇ 

ᑐᓴᖅᑎᑦᑐᒪᕙᔅᓯ ᓂᕈᐊᕋᒃᓴᐅᓂᕐᒧᑦ ᒪᑐᐃᖅᐸᑦ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑎᕋ ᐃᓕᓂᐊᕋᒃᑯ ᑐᓄᓂᕐᒧᑦ 

ᓂᕈᐊᖅᑕᐅᕕᒋᓯᒪᔭᖓᓄᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑭᒡᒐᖅᑐᖅᑐᖅ 

ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 570 - 3(3): 

ᐅᖅᓱᐊᓗᖃᐅᑎᑦ ᐃᓚᔭᐅᓂᖏᑦ ᐸᓐᓂᖅᑑᒥ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᓪᓗ 

ᓄᓇᖅᑲᑎᑯᓗᒃᑲ. ᐅᓪᓗᒐᓚᐅᒍᓐᓃᖅᑐᖅ 

ᑕᑯᓛᖅᑐᑯᓘᓕᕋᓗᐊᕆᕗᒍᑦ. 
 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᑕᕝᕙᓂ ᐸᓐᓂᖅᑑᒥ ᓄᓇᑦᑎᓐᓂ 

ᑕᒪᔅᓱᒥᖓ ᐅᖅᓱᐊᓗᖃᐅᓯᐅᕐᓂᐅᓚᐅᖅᑐᒥᒃ ᐊᒻᒪᓗ 

ᒫᓐᓇᒧᑦ ᐱᔭᕇᖅᐸᓪᓕᐊᓂᕆᓕᖅᑕᖏᓐᓂᒃ 

ᐅᐱᒍᓱᒍᒪᓪᓗᖓ ᑕᐃᒃᑯᐊ ᓴᓇᓐᖑᐊᑕᖅᓯᓐᓇᖅᑐᖅ 

ᐅᖅᓱᐊᓗᖃᐅᑎᑦᑎᓐᓂᒃ. 
 

ᐅᖃᖅᑎᑦᑎᔨ, ᒫᓐᒫᕈᓘᓚᐅᖅᓯᒪᔪᖅ ᓄᓇᕗᑦ 

ᐸᓐᓂᖅᑑᖅ ᐅᖅᓱᐊᓗᑭᓪᓕᑲᐃᓐᓇᓚᐅᖅᓯᒪᒻᒪᑦ 

ᓄᖑᕈᑎᑲᓴᑦᑎᐊᖅᑐᓂᓗ 

ᖃᖓᑕᓲᖅᑕᐅᔭᕆᐊᖃᖃᑦᑕᓕᖅᑐᑕᓗ. ᐊᒻᒪ ᑖᓐᓇ 

ᐅᐱᒋᓪᓗᒍ ᐅᑉᐱᕆᓪᓗᒍᓗ ᓄᓇᑦᑎᓐᓂ 

ᐱᕚᓪᓕᕈᑕᐅᓂᐊᖅᑐᖅ ᐅᖅᓱᐊᓗᖃᐅᑏᑦ ᑕᐃᒃᑯᐊ 

ᓴᓇᔭᐅᓚᐅᖅᑐᑦ ᐱᔭᕇᖅᑕᐅᕙᓪᓕᐊᔪᑦ. 

ᒥᑭᓗᐊᕈᑎᒋᒐᓱᐊᓚᐅᖅᓯᒪᕙᕋ ᐱᕈᖅᐸᓪᓕᐊᓂᖓ 

ᐸᓐᓂᖅᑑᖅ ᐱᔾᔪᑎᒋᓪᓗᒍ ᐃᖏᕐᕋᓲᓪᓗ 

ᐊᒥᓱᕈᖅᐸᓪᓕᐊᓂᖏᓐᓄᑦ ᖃᖓᑕᓲᓪᓗ 

ᖃᖓᑕᖃᑦᑕᖅᑐᖅ ᑕᕝᕗᖓ ᐱᓇᓱᐊᕈᓯᕐᒥ 

ᖃᐅᑕᒫᖅᑕᖃᑦᑕᕐᓂᖏᓐᓄᑦ. 

 

(ᑐᓵᔨᑎᒍᑦ) ᐅᖃᖅᑎ, 2012-2013-ᒥ 

ᐊᑯᑐᔪᖅᑐᕈᑎᓄᑦ ᑮᓇᐅᔭᒃᓴᐃᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ 

ᐱᖃᓯᐅᑎᓚᐅᖅᐳᑦ ᑮᓇᐅᔭᒃᓴᓂᑦ ᐊᕐᕌᒍᓄᑦ 

ᐊᑕᐅᓯᐅᓐᖏᑦᑐᓄᑦ ᒥᓕᐊᒐᓴᕐᓂᑦ ᐅᖅᓱᐊᓗᖃᐅᑏᑦ 

ᐃᓚᔭᐅᒃᑲᓐᓂᕈᑎᒃᓴᖏᓐᓄᑦ ᐸᓐᓂᖅᑑᒥ. 

 

ᐅᖃᖅᑎ, ᖁᕕᐊᓱᑉᐳᖓ ᐅᖃᕆᐊᔅᓴᖅ ᐸᓐᓂᖅᑑᑉ 

ᕼᐋᒻᓚᒃᑯᖓᑦ ᐱᓕᕆᖃᑎᖃᑦᑎᐊᓚᐅᕐᒪᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓂᑦ ᑕᒪᒃᑯᐊ 

ᐅᖅᓱᐊᓗᖃᐅᑏᑦ ᐱᕚᓪᓕᕆᐊᖅᑕᐅᓂᒃᓴᖏᓐᓄᑦ. 

ᓴᓇᔩᑦ ᐱᔭᕇᖅᓯᕙᓪᓕᐊᓯᕗᑦ ᐅᖅᓱᐊᓗᖃᐅᑦ 

ᐊᒥᐊᖅᑕᐅᓪᓗᓂ ᐱᕚᓪᓗᕈᑕᐅᒻᒪᓪᓗ ᓄᓇᓪᓕ  

ᐱᖁᑎᕐᔪᐊᓂᑦ. ᑖᒃᑯᐊᓗ ᐅᖅᓱᐊᓗᖃᐅᑏᑦ 

ᐃᓚᔭᐅᓂᖏᑦ 40 ᐳᓴᒥᒃ. ᐅᖃᖅᑎ, ᖃᐅᔨᒪᒐᕕᑦ 

ᐸᓐᓂᖅᑑᒥ ᓄᑖᖅ ᑐᓚᑦᑕᕐᕕᒃ 

ᐱᔭᕇᖅᑕᐅᕙᓪᓕᐊᓕᕐᒥᒻᒪᑦ ᓄᓇᑦᑎᓐᓂ. ᑕᒪᓐᓇ 

ᖁᕕᐊᒋᔮᓗᑉᐳᑦ ᐅᒥᐊᕐᔪᐊᑦ, ᐅᒥᐊᑦ 

ᑕᕆᐅᕐᒦᓐᖔᖅᑐᑦ ᑕᒪᒃᑯᐊ ᐱᕚᓪᓕᕐᓂᐊᕐᒪᑕ 

ᐊᒻᒪᓗ ᓇᒻᒪᔅᓯᑉᐸᑦ… 

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᓴᒃᑲ 

ᐱᔭᕇᕐᓂᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑖᓐᓇ ᐃᓘᓐᓇᖏᓐᓄᑦ ᐊᖏᑦᑕᐅᔪᒪᔪᖅ 

ᐅᖃᐅᓯᒃᓴᒥᓂᒃ ᐃᓱᓕᑦᑎᒥᐊᕐᒪᑦ. 

ᐋᒃᑳᖅᑐᖃᓐᖏᒻᒪᑦ, ᑲᔪᓯᒋᑦ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᓂᕈᐊᖅᑕᐅᓯᒪᖃᑎᒃᑲ. ᐅᕙᓐᖓᑦ ᐱᒋᐊᒃᑲᓂᕐᓗᖓ 

ᖃᓪᓗᓈᑎᑐᑦ ᐅᖃᓕᒫᕋᑖᖅᑕᓐᓂᑦ. 

 

(ᑐᓵᔨᑎᒍᑦ) ᑕᒪᓐᓇ ᖁᕕᐊᓇᖅᑐᖅ 

ᐱᕙᓪᓕᐊᑎᑕᐅᓂᖅ ᓴᖅᑭᓚᐅᖅᑐᖅ ᐊᒻᒪᓗ 

ᐅᒥᐊᒃᑯᑦ, ᐅᒥᐊᒃᑰᖅᑐᑦ, ᐅᒥᐊᕐᔪᐊᓪᓗ 

ᐅᓄᖅᓯᒃᑲᓐᓂᕐᓂᐊᖅᑐᑎᒃ. ᓈᒻᒪᔅᓯᑉᐸᓪᓗ 

ᐊᐱᕆᓂᐊᖅᑕᕋ ᑖᓐᓇ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᓄᓇᑦᑎᓐᓂᑦ ᐅᖅᓱᐊᓗᖃᐅᑎᖃᕐᕖᑦ 

ᓈᒻᒪᒃᑲᓗᐊᕐᒪᖔᑕ ᐊᒻᒪᓗ ᑐᓚᑦᑕᕐᕕᖃᓕᖅᑎᓪᓗᑕ 

ᐊᒥᒐᖅᓯᔾᔮᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᓕᖕᒧᑦ 

ᒪᓕᒐᓕᐅᖅᑎ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 571 - 3(3): 

ᐊᕐᕕᓂᐊᑦᑎᐊᖅᑐᑦ ᐅᖅᓱᖅᑑᒥ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᐱᑎ 

ᑰᑎᑕᖅᑐᖅ, ᑕᐃᕕᑦ ᐃᒍᑦᓴᕐᓗ ᐅᓪᓛᖅ ᑕᓚᐴᑎᒃᑯᑦ 

ᐅᖃᖃᑎᒋᒐᒃᑭᒃ ᐅᓪᓛᒃᑰᖅᐸᒃᑲ. ᑕᐃᒪ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑉᐸᒃᓵᓂᓵᖅ ᐅᖄᓪᓚᒃᑲᓗᐊᕋᒪ ᐅᖅᓱᖅᑑᕐᒥᐅᑕᐃᑦ 

ᐊᕐᕕᖅᓯᐅᕆᐊᕐᒪᑕ ᑕᐅᓄᖓ ᐃᑦᑐᐊᖅᑐᕐᕕᒻᒧᑦ, 

ᑕᕝᕙᓂ ᓯᕙᑖᕐᕕᒻᒥ ᐊᕐᕕᒻᒥᒻᒪᑕ ᑕᐅᕙᓂ 

ᐃᑦᑐᐊᖅᑐᕐᕕᐅᑉ ᑕᕆᐅᖓᓂ, ᓇᓪᓗᓐᓄᐊᕐᒥᒎᖅ.  

 

ᖁᕕᐊᓱᑦᑐᖓ, ᐅᐱᒋᕙᒃᑲ, ᐅᐱᒋᓪᓗᐊᖅᐸᒃᑲ 

ᑕᓯᕐᔪᐊᒃᑰᖅᑐᑎᒃ ᖁᕐᓗᖅᑐᒃᑯᑦ, ᖃᐃᖅᑐᒃᑯᑦ 

ᐃᑎᕕᐊᕐᓗᑎᒃ, ᐅᓯᔭᖅᑐᑎᒃ, ᑎᓂᒃᓯᕕᐅᕐᕕᒃᑯᑦ, 

ᑰᒑᕐᔪᒃᑯᑦᑕᐅᖅ ᑎᒋᐅᒪᔪᐊᓘᒻᒪᑦ ᑕᓪᕚᓪᓲᑕᒋᓗ 

ᑰᒐᐃᑦ, ᑰᒐᒃᑰᖅᑕᖅᑐᑎᒃ, ᖃᖓᑕᓲᕕᐊᕐᔪᒃᑯᓪᓗ 

ᑕᐅᓄᖓ ᑕᕆᐅᕐᓂᑦᑐᒧᑦ ᓴᕙᒃᑰᕆᓪᓗᑎᒃ. 

ᐅᓯᔭᕐᓗᐊᖃᑦᑕᖅᑐᑎᒃ ᑕᐃᒪᓐᓇ ᐃᖏᕐᕋᔪᐊᓘᒻᒪᑕ 

ᐅᐱᒋᓚᐅᖅᐸᒃᑲ ᑕᐃᒃᑯᐊ ᐅᖅᓱᖅᑑᕐᒥᐅᑕᐃᑦ. 

ᑕᓗᕐᔪᐊᕐᒥᐅᑕᓄᑦ ᐃᑲᔪᖅᑕᐅᓪᓗᑎᒃ 

ᐊᕐᕕᒍᓐᓇᖅᑎᑕᐅᒻᒪᑕ ᑖᓐᓇ ᐊᖏᓂᖃᖅᑐᕉᖅ 

ᐊᕙᑎᓂᓪᓗ ᖁᓕᓂᓪᓗ ᐃᓯᒐᓐᓂᒃ ᑕᑭᓂᓕᒃ. 

ᐱᔪᒪᔭᓐᓂᒃ, ᐃᓗᐊᕆᔭᒥᓐᓂᒃ ᐱᑦᑎᐊᒥᒻᒪᑕ 

ᖁᔭᓕᓪᓗᐊᖅᑐᖓ. ᐃᑲᔪᖅᑎᒌᑦᑎᐊᕆᓪᓗᑎᒃ, 

ᓴᑐᒻᒪᕆᑦᑕᒃᑲ ᑖᒃᑯᐊᓕ ᐃᓄᓕᒻᒪᕆᑦᑕᖃᓐᖏᒻᒪᑕ 

ᐅᖅᓱᖅᑑᕐᒥᐅᑕᓗᐃᑦ ᐊᖑᓇᓱᐊᕆᐊᖅᑐᑎᒃ. 

ᐃᑲᔪᒐᐅᑦᑎᐊᕐᒪᑕ ᐱᔪᒪᔭᒥᓂᓪᓗ ᐱᑦᑎᐊᖅᑐᑎᒃ 

ᐊᕐᕕᒻᒥᒃ. ᐅᓪᓗᒥᒎᖅ ᑕᐃᒪ ᐊᑕᐅᕙᓪᓕᐊᒻᒪᑕ 

ᑕᐅᕗᖓ ᑕᓗᕐᔪᐊᓄᑦ ᐅᓐᓄᒃ 

ᑕᑯᔭᐅᓂᐊᖅᑐᒃᓴᐅᕗᑦ ᑕᓗᕐᔪᐊᕐᒥᐅᑕᓄᑦ. 

 

ᖁᕕᐊᓲᑎᒋᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 572 - 3(3): 

ᐊᕙᑎᒥᒃ ᓴᐳᔾᔨᓇᓱᒍᑕᐅᔭᕆᐊᓖᑦ ᓄᓇᕗᒻᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑏ. 

ᐅᓪᓗᒥ ᓇᖏᖅᓯᔪᖓ ᐊᕙᑎᕗᑦ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖓ ᓄᓇᕗᒻᒥ 

ᐱᔾᔪᑎᒋᓪᓗᒋᑦ. 

 

ᔪᓇᐃᑎᑦ ᓇᐃᓴᓐᔅ ᑲᑎᒪᕐᔪᐊᓚᐅᖅᑐᑦ ᐅᓪᓗᒥ 

ᐊᒻᒪᓗ ᓯᑎᐱᕆ 16 ᐅᓪᓗᕆᔭᐅᓕᖅᑐᓂ   

ᓄᓇᕐᔪᐊᑉ ᕿᓪᓚᐅᔭᖓ ᓄᖑᓴᖅᑕᐅᖁᔭᐅᓐᖏᑦᑐᓂ. 

1987-ᖑᑎᓪᓗᒍ ᑖᓐᓇ ᐊᑎᓕᐅᖅᑕᐅᓚᐅᖅᓯᒪᔪᖅ. 

 

ᐊᕐᕌᒍᓄᑦ 25-ᓄᑦ ᐊᒃᓱᕉᑕᐅᓯᒪᓕᖅᑐᖅ ᑕᐃᓐᓇ 

ᓄᓇᕐᔪᐊᑉ ᐃᔭᕈᕙᐅᔭᖓ ᓄᖑᓴᖅᑕᐅᖁᓐᖏᑦᑐᒍ. 

 

ᐅᖃᖅᑎ, ᐊᒻᒪᓘᓐᓃᑦ ᐱᔭᒃᓴᕗᑦ ᓱᓕ 

ᐊᒥᓱᐊᓘᒐᓗᐊᑦ ᐊᓯᔾᔨᖅᐸᓪᓕᐊᓪᓚᕆᖕᒪᑦ 

ᐊᕙᑎᑦᑎᓐᓂᑦ. 

 

ᐅᖅᑰᓯᕙᓪᓕᐊᓂᖅ ᓄᓇᕐᔪᐊᑉ ᐃᔭᕈᕙᐅᔭᖓᑕᓗ 

ᓄᖑᑉᐸᓪᓕᐊᓕᕐᓂᖓ ᒪᑯᐊᓗ ᓱᕈᕐᓇᐅᑏᑦ 

ᓂᕿᑦᑎᓐᓄᐊᖅᐸᓪᓕᐊᔪᑦ, ᑕᒪᒃᑯᐊ ᐱᔭᕐᓂᖏᑦᑐᑦ 

ᑕᐃᒪᐃᓐᓂᖓᓄᓪᓗ ᓴᐳᑎᓯᒪᔭᕆᐊᖃᖅᑕᕗᑦ 

ᐃᓄᖁᑎᕗᑦ ᐊᕙᑎᕗᓪᓗ. 

 

ᑕᒪᒃᑯᐊᖑᑎᓪᓗᒋᑦ ᑮᓇᐅᔭᓕᐅᕋᓱᐊᕐᓂᖅ ᓱᓕ 

ᐊᒃᓱᕉᑎᒋᓂᐊᖅᑕᕗᑦ ᓄᓇᒥᐅᑕᐃᑦ 

ᐱᕙᓪᓕᐊᑎᑕᐅᓂᖏᑦ. 

 

ᑮᓇᐅᔭᓕᐅᕈᑕᐅᓇᓱᐊᕐᓂᖅᐹᖑᓪᓗᓂ 

ᓄᓇᕗᒻᒥᐅᓄᑦ ᓯᕗᓂᒃᓴᖅᑎᓐᓂ 

ᐃᖅᑲᓇᐃᔭᕐᕕᐅᑦᑎᐊᕐᓂᐊᖅᑐᑦ. 

 

ᑖᒃᑯᐊ ᒪᓕᒐᓕᐅᖅᑎᐅᑎᓪᓗᒋᑦ 

ᐱᕚᓪᓕᖅᓯᒪᔪᓪᓚᕆᐊᓘᔪᒍᑦ ᓄᓇᒥᐅᑕᐃᑦ 

ᑲᒪᒋᔭᐅᑎᓪᓗᒋᑦ, ᓲᕐᓗ ᓄᓘᔮᓐᓂ ᐊᒻᒪᓗ 

ᒎᓗᓯᐅᕐᓂᖅ ᑭᕙᓪᓕᕐᒥ. ᑖᒃᑯᐊ ᒪᕐᕉᒃ 

ᐆᒃᑑᑎᑐᐃᓐᓈᒃ. 

 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊᖑᑎᓪᓗᒋᑦ ᐃᓱᒪᒋᔭᕆᐊᖃᕐᒥᔭᕗᑦ 

ᑮᓇᐅᔭᓕᐅᕋᓱᐊᕐᓂᖅ ᑕᒪᔾᔭᐅᑎᓪᓗᒍ 

ᓯᖁᖅᑐᖅᑕᐅᔭᕆᐊᖃᓐᖏᓚᖅ ᓄᓇᕗᑦ 

ᐊᓂᖅᓵᖅᑐᖅᑕᕗᑦ ᐃᒪᖁᑎᕗᓪᓗ. 

 

ᐊᐅᓱᐃᑦᑐᒥᐅᑦ ᐃᓱᒫᓘᑎᖃᕐᒥᔪᐃᑦ 

ᐊᐅᒫᓗᓕᕆᓂᐊᖅᑎᓪᓗᒋᑦ. 

 

ᐊᒃᓱᕉᑎᒋᔭᕆᐊᖃᕐᒥᔭᕗᑦ ᐅᖅᓱᐊᓗᐃᑦ ᐳᓪᓚᐃᓪᓗ 

ᐲᔭᖅᑕᐅᕙᓪᓕᐊᓂᖏᑦ. ᐅᔭᕋᖕᓂᐊᕐᓂᓕᕆᓂᖅ 

ᑕᒫᓂ 15 ᐳᓴᓐᑎᓂᒡᒎᖅ ᐱᓕᒃ ᑲᓇᑕᓕᒫᖅ 

ᑕᑯᓐᓇᖅᑐᒍ. 

 

ᐊᒻᒪᓗ ᑲᓇᑕᒥ ᑲᑎᒪᔩᑦ ᓄᑖᓂᑦ ᒪᓕᒐᓕᐅᕆᐊᓖᑦ 

ᐊᐅᓚᑦᑎᓂᐊᖅᑎᓪᓗᒋᑦ ᓄᓇᕗᒻᒥ ᓄᓇᑦᑎᐊᒥᓗ. 

ᑕᒪᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᖏᑦᑑᒐᓗᐊᖅ 

ᑭᓯᐊᓂ ᐊᐱᖅᑯᑎᖃᕐᕕᒋᓂᐊᖅᑕᒃᑲ 

ᐊᐱᖅᓱᕐᓇᐅᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᖅᑐᖅ 

ᓇᓄᓕᖕᒧᑦ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 573 - 3(3): 

ᖃᐅᔨᓴᐃᓂᖃᓐᖏᓗᐊᕐᓂᖅ ᓄᓇᕗᑦ 

ᐃᒪᖁᑎᖏᓐᓂ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᓇᖏᖅᓯᕗᖓ ᖃᐅᔨᑎᑦᑎᔪᒪᓪᓗᖓ 

ᓄᓇᖅᑲᑎᒃᑲ ᓴᓪᓕᓂᑦ ᐃᓱᒫᓘᑎᒋᔭᖏᓐᓂᒃ 

ᐱᔾᔪᑎᒋᓪᓗᒋᑦ ᐅᒥᐊᕐᔪᐊᑦ ᐊᒃᐸᑑᕐᔪᐊᒃᑰᕐᓂᐊᖅᑐᑦ  

ᓴᓪᓖᓪᓗ ᕿᑭᖅᑕᖓᒎᕐᓂᐊᖅᑐᑦ ᑕᐃᒃᑯᐊ ᐳᐃᔨᓂᑦ 

ᐊᒃᑐᐃᓂᖃᓪᓚᕆᖕᓂᐊᕐᒪᑕ. 

 

ᐳᐃᔩᑦ ᓂᕿᕗᑦ ᐊᓐᓄᕌᕗᑦ ᑮᓇᐅᔭᐅᓕᐅᕐᕕᕗᓪᓗ, 

ᑕᐃᒪᐃᑦᑑᖕᒪᑦ ᓂᕈᐊᖅᑎᒃᑲ 

ᐋᓐᓂᐊᖃᓐᖏᑦᑎᐊᖅᑐᓂᒃ ᐳᐃᔨᓂᒃ ᐱᖃᑦᑕᕆᐊᓖᑦ 

ᓄᓇᕗᒻᒥᐅᓪᓗ ᐃᒪᖏᓐᓃᑦᑐᑦ ᐳᐃᔩᑦ. 

 

ᖁᕕᐊᓲᑎᒋᔭᕗᑦ ᐊᒃᓱᕈᖅᓯᒪᖕᒪᑕ ᑖᒃᑯᐊ 

ᐱᕙᓪᓕᐊᔪᓕᕆᔩᑦ ᐳᓚᕋᑦᑏᑦ 

ᐅᓄᖅᓯᒃᑲᓐᓂᕐᓂᐊᕐᒪᑕ ᐊᒻᒪᓗ ᑐᑭᓯᒃᑲᓐᓂᕐᓗᑎᒃ 

ᐅᒥᐊᕐᔪᐊᑦ ᓴᓪᓕᐅᑉ ᕿᑭᖅᑕᖓᒎᕐᓂᐊᖅᑐᑦ ᐊᒻᒪᓗ 

ᐊᒃᐸᑑᕐᔪᐊᒃᑯᑦ. ᐅᖃᖅᑎ, ᐃᓱᒫᓘᑎᒋᔭᕗᑦ ᑖᓐᓇ 

ᐱᓗᐊᓐᖑᐊᖅᑐᖅ ᐅᒥᐊᕐᔪᐊᖃᓐᓇᐅᑎᓪᓗᒍ 

ᓇᐅᑦᑎᖅᓱᖅᑕᐅᑦᑎᐊᖃᑦᑕᓐᖏᓗᐊᕐᒪᑕ 

ᒪᓕᒐᖅᑕᖃᑦᑎᐊᓐᖏᖦᖢᑎᒡᓗ ᓄᓇᕗᑦ 

ᐃᒪᖁᑎᖏᑎᒎᖅᑐᑦ ᐱᔾᔪᑎᒋᓪᓗᒋᑦ. 

 

ᐅᖃᖅᑎ, ᐊᔭᐅᖅᑐᖅᐸᒃᑲ ᒐᕙᒪᒃᑯᑦ 

ᐃᖅᑲᓇᐃᔭᖃᑎᖃᖁᓪᓗᒋᑦ ᒐᕙᒪᑐᖃᒃᑯᑦ 

ᑎᒥᖁᑎᖏᓐᓂᒃ ᓄᓇᕗᑦ ᐃᒪᖓ ᐱᔾᔪᑎᒋᓪᓗᒍ 

ᓄᓇᕗᒥᐅᓕᒫᓪᓗ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᖅᑐᖅ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 574 - 3(3): 

ᐃᓄᐃᑦ ᐱᖃᑕᐅᓂᖏᑦ ᐃᓄᓕᒫᑦ 

ᒐᕙᒪᒃᑯᖓᓐᓂ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᐅᖃᐅᓯᖄᕐᔪᒍᒪᔪᖓ ᑕᒪᒃᑯᓂᖓ ᐃᓄᐃᑦ 

ᑭᒡᒐᖅᑐᖅᑕᐅᑦᑎᐊᕆᐊᖃᕐᓂᖏᓐᓄᑦ ᓄᓇᕗᑦ 

ᒐᕙᒪᒃᑯᓐᓄᑦ. 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᖃᐅᔨᒪᔪᐃᓐᓇᐅᖅᑰᕋᑦᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑦᑎᔨᐅᒻᒪᑕ ᑕᒫᓂ ᐊᒻᒪᓗ 

ᑐᑭᓯᐅᒪᓪᓗᑕ ᑖᓐᓇ ᐅᖃᓕᒫᕐᕕᒃ 23-ᒦᑦᑐᖅ 

ᓄᓇᕗᑖᕈᑎᒥ ᐃᓄᐃᒡᒎᖅ ᐱᓕᕆᑎᑕᐅᒋᐊᖃᕐᒪᑕ 

ᐊᒥᓲᓂᖅᓴᐃᑦ ᑕᕝᕙᓂ ᓄᓇᕗᑦ ᒐᕙᒪᒃᑯᖓᓐᓂ. 

 

ᖃᐅᔨᒪᒐᒪ ᖁᔭᓐᓇᒦᕆᐊᖃᕋᑦᑕ 

ᐱᔭᕆᐊᖃᓕᕌᖓᑦᑕ ᖁᔭᓐᓇᒦᕈᒪᔭᒃᑲ ᒐᕙᒪᒃᑯᑦ 

ᐱᓕᕆᐊᖃᖅᓯᒪᑎᓪᓗᒋᑦ ᑎᑎᖅᑲᓕᕆᓂᕐᒧᑦ. ᐊᒥᓱᑦ 

ᐃᖅᑲᓇᐃᔭᖅᑎᐅᖃᑕᐅᖕᒪᑕ, ᑭᓯᐊᓂ ᒪᑯᐊᓕᑭᐊᖅ 

ᐊᐅᓚᑦᑎᔩᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ 

ᐊᖓᔪᖅᑲᐅᑎᒋᔭᐅᔪᓪᓗ ᐃᓕᓐᓂᐊᖅᓯᒪᓪᓚᕆᒃᑐᓪᓗ 

ᐱᓕᕆᔨᖏᑦ ᓇᓃᓕᖅᐱᑕ ᐅᓪᓗᒥ? 

 

ᑕᐃᒪ ᐅᐊᑦᑎᐊᕉᓕᖅᐸᑦ ᐊᐱᖅᓱᕐᓂᐊᖅᐳᖓ 

ᒥᓂᔅᑕᒧᑦ ᒐᕙᒪᐅᖃᑎᒌᒃᑐᕆᔨᒃᑯᓐᓄᑦ ᖃᓄᖅ 

ᑎᑎᕋᖅᓯᒪᔪᓂᑦ ᓇᓗᓇᐃᖅᓯᓯᒪᖕᒪᖔᑕ ᑖᒃᑯᐊ 

ᓄᓇᕗᑖᕐᓂᕐᒧᑦ ᐃᓚᖓ 23-ᒦᑦᑐᑦ 

ᒪᓕᒃᑕᐅᑦᑎᐊᕋᓗᐊᕐᒪᖔᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᖅᑐᖅ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. ᒪᒥᐊᓇᖅ. 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 575 - 3(3): 

ᑭᕙᓪᓕᕐᒥ ᐅᔭᕋᓐᓂᐊᓂᕐᒧᑦ ᐱᓕᒻᒪᒃᓴᐃᒍᑏᑦ 

(ᑰᓕ) 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᒫᓐᓇᓕ 

ᓂᑉᓕᕈᑎᒋᔪᒪᔭᒃᑲ ᖃᓄᑭᐊᖅ 

ᐅᖃᓕᒫᖅᑕᐅᒐᓚᒃᑐᕕᓂᐅᔮᖅᑲᐅᖕᒪᑕ ᐃᓱᒪᒋᔭᒃᑲ. 

ᒥᓂᔅᑐᑦ ᐃᓚᖏᑦ, ᖁᔭᓇᐅᓐᓃᒃ. 

 

ᐅᓇ ᐱᔾᔪᑎᒋᓪᓗᒍ ᐅᑭᐅᑦ 60 ᐅᖓᑖᓂᐅᓕᖅᑰᖅᑐᖅ 

ᐃᓕᓐᓂᐊᕆᐊᖅᑐᖃᓚᐅᖅᓯᒪᖕᒪᑦ 

ᐊᑐᖅᑕᐅᔪᓐᓇᓪᓚᕆᒃᑐᒥᒃ ᐅᔭᕋᒃᑕᕆᐊᒥᒃ 

ᓴᓇᓂᐊᕈᑎᒃ. ᑕᐃᒃᑯᐊ ᐃᓚᖏᑦ ᖃᐅᔨᒪᓪᓚᕆᒃᑕᒃᑲ, 

ᐃᓚᒋᓪᓗᒋᓪᓗ ᐃᓚᖏᑦ ᐊᒻᒪᓗ ᐅᖃᕈᓐᓇᖅᑐᖓ 

ᑖᓐᓇ ᒥᓂᔅᑕ ᐃᓚᖓᑦᑕ ᐊᑖᑕᖓ ᒥᔅ ᐃᐊᓪ 

ᐃᓚᐅᓚᐅᖅᓯᒪᓪᓗᓂ ᓕᑕᒃ, ᐋᓪᕘᑕᒧᑦ 

ᐃᓕᓐᓂᐊᕆᐊᓚᐅᖅᓯᒪᖕᒪᑕ ᒪᒃᑯᒃᑐᐊᓗᐃᑦ 

ᐅᖁᒪᐃᑦᑐᓂᑦ ᖃᓄᖅ ᐊᐅᓚᑕᐅᔪᓐᓇᕐᒪᖔᑕ, 60 

ᐊᕐᕌᒍᑲᓴᐅᓕᖅᑐᑦ.  

ᐊᒻᒪᓗ ᑭᖑᓪᓕᕐᒥ ᐊᒥᓱᒃᑲᓐᓂᐅᓪᓗᑎᒃ 

ᐃᓕᓐᓂᐊᕆᐊᖅᑐᖃᓕᓚᐅᖅᓯᒪᖕᒥᔪᖅ 50 ᐊᕐᕌᒍᐃᑦ 

ᓈᓕᖅᑐᑦ ᑕᒪᑐᒧᖓ ᓱᓕ ᐊᐅᓚᑦᑎᔪᓐᓇᕐᓂᕐᒥᒃ 

ᑕᒪᒃᑯᓂᖓ ᐅᖁᒪᐃᑦᑐᓂᑦ ᑕᒪᒃᑯᐊ ᐱᓕᕆᔾᔪᑎᐊᓗᐃᑦ 

ᖃᓄᖅ ᐊᐅᓚᑕᐅᓲᖑᖕᒪᖔᑕ. ᑕᒪᒃᑯᐊ 

ᐃᖅᑲᓇᐃᔭᕐᓂᕐᒧᑦ ᐅᔭᕋᖕᓂᐊᕐᕕᖕᒥ 

ᐊᑐᖅᑕᐅᔪᓐᓇᓪᓚᕆᖅᑰᕐᒪᑕ. ᑕᐃᔅᓱᒪᓂ 

ᐃᓕᓐᓂᐊᕆᐊᕐᒪᑕ 50 ᐊᕐᕌᒍᐃᑦ ᓈᓕᖅᑐᑦ 

ᑕᐃᑲᓃᖃᑕᐅᓚᐅᖅᓯᒪᔪᖓ ᓯᑎᕚᒃ, ᐲᓰᒥ 

ᐊᒥᓱᐊᓘᓪᓗᑕ ᓄᓇᕗᒻᒥ, ᓄᓇᑦᓯᐊᕐᒥ ᐊᒻᒪᓗ 

ᑕᑲᓐᓇ ᐃᒃᓯᕚᖅᑐᖅ ᐃᓚᒋᓚᐅᖅᓯᒪᔭᕗᑦ, ᐃᖅᓱᒃᑎ. 

ᑕᐃᒪ ᑖᒃᑯᐊ ᐱᓪᓗᒋᑦ, ᐃᒪᓐᓇ ᐅᖃᕈᓐᓇᖅᐳᖓ 

ᓱᓕ ᐃᓕᓐᓂᐊᖃᑦᑕᖅᑐᑦ ᓄᓇᕗᒻᒥᐅᑦ ᑕᒪᒃᑯᓂᖓ 

mine training-ᒥ ᐊᑐᖅᑕᐅᔪᓐᓇᖅᑐᒥᑦ ᖃᓪᓗᓈᑦ 

ᓄᓇᖓᓂ, ᐃᓄᐃᑦ ᓄᓇᖓᓃᓐᖏᑦᑐᑦ ᓱᓕ. 

 

Mine training-ᒎᖅ ᐱᐅᔪᓪᓚᕆᐊᓘᓕᖅᑐᖅ, 

ᑮᓇᐅᔭᒐᓵᓘᖃᑦᑕᓕᖅᑐᑦ. ᓲᕐᓕᑭᐊᖅ ᒪᑯᐊ 

ᐅᖃᖅᑏ, ᓄᓇᑦᑎᓐᓂ ᑕᒪᒃᑯᓂᖓ 

ᐃᓕᓐᓂᐊᖃᑦᑕᓐᖏᓚᑦ ᐊᐅᓚᑦᑎᔾᔪᑎᓕᒫᑦ 

ᐅᔭᕋᕐᓂᐊᕐᕕᒻᒥ ᐊᑐᖅᑕᐅᖏᓐᓇᖅᑐᑦ 

ᓄᓇᓕᖕᓃᓕᖅᑎᓪᓗᒋᑦ? 

ᐱᐅᔪᐃᓐᓇᑯᓘᖅᑰᓐᖏᑦᑐᒻᒪᑯᐊ 

ᓴᓐᖏᒃᑎᒋᐊᕆᐊᕈᓐᓇᖅᑰᖅᑕᕗᑦ, ᑭᓇ 

ᐊᐅᓚᑦᑎᓂᐊᕐᒪᖔᑦ. ᖃᐅᔨᒃᑲᓐᓂᕐᓂᐊᖅᐳᒍᑦ 

ᐅᐊᑦᑎᐊᕈ ᖃᓄᖅ ᐃᖏᕐᕋᑦᑎᐊᕋᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ 

ᐱᖓᖕᓇᖓᓄᑦ ᒪᓕᒐᓕᐅᖅᑎ, ᒥᔅ ᐃᐊᓪ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 576 - 3(3): 

ᓄᑖᖅ ᓄᓇᕗᑦ ᓄᓇᓕᓐᓂ 

ᑲᑐᔾᔨᖃᑎᒌᒃᑯᓐᓄᑦ ᑎᑎᕋᕐᕕᒻᒥ ᐊᖓᔪᖅᑳᖅ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓯᕗᓪᓕᖅᐹᒥ ᓂᕈᐊᖅᑎᒃᑲ 

ᐅᓐᓄᓴᒃᑰᕈᒪᔭᒃᑲ. 

 

ᐅᐱᒋᕙᕋ ᑖᓐᓇ ᒫᑕᓕ ᑕᐃᔭᓐᑯᐊᑦ, ᒫᑕᓕᓐ 

ᒫᓐᓇᓵᖑᓚᐅᖅᑐᖅ ᓄᑖᖑᓪᓗᓂ ᐊᐅᓚᑦᑎᔩᑦ 

ᑐᑭᒧᐊᒃᑎᑦᑎᔨᖏᓐᓄᑦ ᓄᓇᓕᕆᓂᕐᒧᑦ 

ᑲᑎᒪᔨᓐᖑᖃᑕᐅᓚᐅᖅᑐᖅ. 

 

ᖃᓄᑐᐃᓐᓇᖅ ᐃᓕᓐᓂᐊᕈᑎᖃᖅᑐᓂ ᐊᕐᕌᒍᒧᑦ 

ᐊᕙᑎᓄᑦ, ᓲᕐᓗ ᒐᕙᒪᒃᑯᓐᓄᓪᓘᓐᓃᑦ  

ᐃᖅᑲᓇᐃᔭᕈᓂ ᐅᕝᕙᓘᓐᓃᑦ ᑲᑎᒪᔨᐅᖃᑕᐅᒍᓂ 

ᐃᒪᓐᓇ ᐃᓚᐅᓂᖃᕈᓐᓇᓚᐅᖅᐳᖅ 

ᖃᐅᔨᒪᑦᑎᐊᖅᖢᓂ ᐅᐱᒋᑦᑎᐊᖅᖢᒍᓗ ᑕᐃᒪᓐᓇ 

ᐃᑲᔪᕐᓂᐊᕐᒪᑦ ᓄᓇᓕᖕᓂᒥᐅᓄᑦ ᓄᓇᕗᒻᒥ. 

 

ᖃᐅᔨᒪᓯᒪᔭᕋ ᒫᑕᓕ ᑕᐃᒪᓐᖓᓂᑦ ᒪᒃᑯᒃᑑᑎᓪᓗᒍ, 

ᖃᐅᔨᕚᓪᓕᓚᐅᖅᐸᕋ ᐊᕐᕌᒍᑦ ᐱᖓᓲᓚᐅᖅᑐᓂᑦ 

ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑎᓪᓗᖓ ᒫᑕᓕᓐ ᑖᓐᓇ 

ᑲᑎᒪᔨᐅᑎᓪᓗᒍ. ᑕᐃᔅᓱᒪᓂ ᖃᐅᔨᒪᓚᐅᖅᐸᕋ 

ᐊᔪᓐᖏᑦᑎᐊᕐᓂᖓᓄᑦ, ᖁᕕᐊᒋᔭᖃᑦᑎᐊᖅᖢᓂᓗ 

ᐃᖅᑲᓇᐃᔮᒥᓂᒃ.  

 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᓄᓇᓕᖕᓂ 

ᑲᑐᔾᔨᖃᑎᒌᒃᑯᖏᑦ ᐊᕐᕋᒍᑕᒫᖅᓯᐅᑎᓂᑦ 

ᑲᑎᒪᓂᐊᕐᒪᑕ ᐃᖃᓗᖕᓂ ᑕᖅᑭᐅᓛᖅᑐᒥ ᑕᐃᒪ 

ᑐᓴᕈᒪᓂᐊᖅᐳᖓ ᑲᑎᒪᓂᕆᓚᐅᖅᑕᖏᓐᓄᑦ 

ᐱᓕᕆᖃᑎᖃᕐᓗᑎᒡᓗ ᑕᒪᒃᑯᓂᖓ ᒪᐃᔭᒋᔭᐅᔪᓂᑦ.  

 

ᐅᖃᖅᑏ, ᑕᐃᒪ ᑲᔪᓯᑦᑎᐊᖃᑕᐅᖁᔨᓚᐅᖅᑕ ᒫᑕᓕᓐ 

ᑕᐃᔭᓐᑯᐊᑦ-ᒥ ᑕᐃᑲᓂ ᓄᓇᕗᒻᒥ 

ᑲᑐᔾᔨᖃᑎᒌᒃᑯᓐᓄᑦ ᓄᓇᓕᕆᓂᕐᒧᑦ 

ᐃᓚᐅᓂᐊᓕᖅᑎᓪᓗᒍ ᐊᒻᒪᓗᑦᑕᐅᖅ 

ᑲᔪᓯᑦᑎᐊᖁᕙᒃᑲ ᑲᑎᒪᓂᐊᖅᑎᓪᓗᒋᑦ 

ᐊᕐᕌᒍᑕᒫᖅᓯᐅᑎᒥᖕᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 577 - 3(3): 

ᐃᖃᓗᑦᑑᑦᑎᐊᒥ ᖃᓄᐃᓐᖏᓯᐊᖅᑐᒃᑯᕕᒃ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐃᖃᓗᒃᑑᑦᑎᐊᕐᒥᐅᑦ 

ᖁᔭᓐᓇᒦᖅᐸᒃᑲ. 

 

ᐅᖃᖅᑎ, ᐅᑭᐅᒐᓴᐅᓕᖅᑐᓂ ᐋᓐᓂᐊᕐᕕᖕᒥ ᑕᐃᑲᓂ 

ᐋᓐᓂᐊᕐᕕᓕᐊᖃᑦᑕᖅᑐᑦ ᑕᒪᓐᓇ ᐱᒻᒪᕆᐅᖕᒪᑦ 

ᐃᖃᓗᒃᑑᑦᑎᐊᕐᒥ, ᐃᖅᑲᓇᐃᔭᖅᑎᖏᓪᓗ ᑕᐃᒪᓐᓇ 

ᐱᓕᕆᑦᑎᐊᖅᖢᑎᒃ ᐃᖃᓗᒃᑑᑦᑎᐊᕐᒥᐅᓄᑦ  

ᐃᑲᔪᖅᑐᐃᓪᓗᑎᒡᓗ ᑭᒃᑯᑐᐃᓐᓇᕐᓂᒃ, 

ᖃᑕᕐᓐᖑᑎᒌᓂᓪᓗ. 

 

ᐅᖃᖅᑏ, ᐊᐅᔭᐅᓚᐅᖅᑐᒥᑦ ᖃᑦᑏᖅᑕᖅᑐᖓᑭᐊᖅ 

ᐃᓚᐅᔪᓐᓇᓚᐅᕋᒪ ᑕᐃᑲᓂ ᖃᐅᔨᓴᕐᕕᐅᔪᒥᑦ 

ᐋᓐᓂᐊᖅᑐᓕᕆᓂᕐᒧᑦ ᐃᖃᓗᒃᑑᑦᑎᐊᕐᒥ. 

 

ᖁᕕᐊᓱᓚᐅᖅᐳᖓᓗ ᐋᓐᓂᐊᖅᑐᓕᕆᓂᕐᒧᑦ 

ᐃᖃᓗᒃᑑᑦᑎᐊᒥ ᐃᓚᒌᓂᒃ 

ᓂᕆᑎᑕᐅᖃᑦᑕᖅᑎᓪᓗᒋᑦ ᓂᕿᓕᐅᖃᑦᑕᖅᖢᑎᑦ 

ᐃᖅᑲᓇᐃᔭᖅᑏᑦ ᓂᕆᑎᑦᑎᖃᑦᑕᓚᐅᕐᒪᑕ 

ᑕᕐᕆᔭᕆᐊᖅᑎᑕᐅᖃᑦᑕᖅᖢᑕᓗ 

ᑕᕐᕆᔭᐅᑎᓪᓚᑦᑖᓂᑦ ᑕᓚᕖᓴᐅᓐᖏᑦᑐᓂᑦ ᑕᐃᑲᓂ 

ᐱᓐᖑᐊᕐᕕᖕᒥ. 

 

ᐅᖃᖅᑎ, ᐅᐱᓐᓇᖅᐳᖅ ᐋᓐᓂᐊᕕᒃ ᖃᐅᔨᓴᖅᑕᐅᕕᒃ 

ᒪᒃᑯᒃᑐᑦ ᐃᓐᓇᐃᓪᓗ ᐃᓚᐅᖃᑦᑕᖅᑎᑕᐅᓂᖏᓐᓄᑦ 

ᒫᓐᓇᓵᖑᓚᐅᖅᑐᖅ ᓄᒃᑎᖅᑕᐅᓚᐅᕐᒪᑕ ᑕᐃᑲᓂ 

ᓂᐅᕕᕐᕕᐅᑉ ᓴᓂᐊᓂ ᑕᐃᑯᖓ ᐃᑳᕐᕕᖕᒧᑦ 

ᑕᑯᓇᖅᖢᓂ ᐃᓐᓇᑐᖃᐃᑦ ᑕᐃᑯᖓ 

ᑏᑐᕆᐊᖅᑐᖅᑎᑕᐅᕙᒃᖢᑎᒃ. 

 

ᐅᖃᖅᑎ, ᐊᔾᔨᐅᖏᑦᑐᒥᒃ ᐱᓚᐅᕐᒪᑕ ᑕᐃᑲᓂ ᓯᒡᔭᒥ 

ᖃᐅᔨᖅᓴᐅᕕᒃ ᐋᓐᓂᐊᕕᒃ 

ᐃᓕᓐᓂᐊᕆᐊᓚᐅᖅᓯᒪᔪᐃᑦ ᓄᓇᓕᐅᑉ ᐊᓯᐊᓄᑦ 

ᐃᓚᐅᑎᑕᐅᓚᐅᕐᒪᑕ 

ᕿᐊᓐᓇᕈᓘᔭᖃᑦᑕᓚᐅᖅᖢᓂᓗ ᐊᒥᓱᓄᓪᓗ 

ᐃᓚᐅᕝᕕᐅᓚᐅᖅᖢᓂ.  

 

ᑲᔪᓯᑦᑎᐊᖅᐳᒍᑦ ᑲᒪᑦᑎᐊᕐᒪᑕ ᑕᐃᑲᓂ 

ᐃᑲᔪᖃᑦᑕᖅᑐᑦ ᐃᒥᐊᓗᖕᓂᕐᒧᑦ ᐅᐃᕆᓯᒪᔪᑦ 

ᐊᓯᖏᓐᓂᓪᓗ ᕿᑐᕐᖏᐅᕐᓂᕐᒥᒡᓗ ᐊᒻᒪᓗ  

ᐃᓕᓐᓂᐊᕆᐊᖃᖅᐸᓚᐅᖅᑐᑦ 

ᓴᐃᒻᒪᖅᓴᖅᑕᐅᖃᑦᑕᕐᒪᑕ. ᑕᐃᑲᓂᓗ 

ᓂᕿᑖᕐᕕᖃᖅᖢᓂ ᓂᕿᖃᑦᑎᐊᖏᑦᑐᓄᑦ 

ᑐᓂᕝᕕᐅᖃᑦᑕᖅᖢᓂᓗ ᓂᕿᓂᑦ. 

 

ᐅᖃᖅᑎ, ᑕᐃᒪ ᑲᑎᒪᔨᐅᖃᑎᒃᑲ ᐅᖃᐅᑎᕙᒃᑲ 

ᑲᔪᓯᑦᑎᐊᖅᑎᑦᑎᖁᓪᓗᒋᑦ ᑕᐃᑲᓂ 

ᓄᓇᓕᖃᑦᑎᐊᕈᓐᓇᖁᓪᓗᑕ ᖃᑕᓐᖑᑎᒌᓂᒃ 

ᐱᖃᓐᓇᕆᔭᐅᔪᓂᒡᓗ ᓯᓚᑖᓂᒥᐅᑕᐅᔪᓂᒡᓗ 

ᑲᒪᑦᑎᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐃᖃᓗᐃᑦ ᑲᓇᖕᓇᖓᓄᑦ, ᒥᔅ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 578 - 3(3): 

ᐱᒃᑯᒋᔭᐅᓂᖓ ᑖᒧᓯ ᐊᖑᑎ ᔮᓐᓯᑕᓐ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ 

ᓂᕈᐊᖅᑕᐅᕝᕕᒋᓯᒪᔭᓐᓃᑦᑐᒥᒃ. 

ᓂᕈᐊᖅᑕᐅᕋᑖᓚᐅᖅᑐᖅ ᓄᓇᓂ ᐊᕕᒃᑐᖅᓯᒪᔪᓂ 

ᒪᒃᑯᒃᑐᓄᑦ ᑲᑎᒪᔨᖏᓐᓄᑦ ᐊᖓᔪᖅᑳᕆᔭᐅᓪᓗᓂ 

ᐊᐅᔭᖅ ᑲᑎᒪᑎᓪᓗᒋᑦ ᑰᒡᔪᐊᕐᒥ, ᓄᓇᕕᖕᒥ. 

ᐅᖃᖅᑎᑦᑎᔨ, ᑖᔅᓱᒪ ᐱᓕᕆᓯᒪᔭᖏᑦ ᐅᓄᖅᑑᖕᒪᑕ 

ᒪᒃᑯᒃᑑᒐᓗᐊᖅᖢᓂ ᐊᒻᒪᓗᑦᑕᐅᖅ 

ᐅᐱᓐᓇᖅᑐᒻᒪᕆᐅᓪᓗᑎᒃ. 

 

ᑖᒪᔅ ᐊᖑᑎ ᔮᓐᓯᑕᓐ, ᑖᓐᓇ 

ᑭᒡᒐᖅᑐᐃᑐᐃᓐᓇᔾᔮᖏᑦᑐᖅ ᒪᒃᑯᒃᑑᔪᓂᑦ, 

ᑖᒃᑯᓇᓐᖓᑦ ᑎᓴᒪᓂᑦ ᐊᕕᒃᑐᖅᓯᒪᔪᓂ ᑲᓇᑕᒥ 

ᐅᑭᐅᖅᑕᖅᑐᒥ ᑕᐃᒪᓐᓇᒃ ᐱᓕᕆᐊᒃᓴᓂᒃ 

ᐱᓕᕆᑎᓪᓗᓂᒋᑦᑕᐅᖅ ᐃᖅᑲᓇᐃᔮᓂ 

ᐃᖅᑲᓇᐃᔮᕆᓂᐊᕆᕙᐅᒃ ᐃᖅᑲᓇᐃᔭᓪᓚᑦᑖᕆᔭᓂ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᑦᑕᐅᖅ 

ᖄᒃᑲᓐᓂᖓᒍᑦ ᑕᒪᓐᓇ ᐱᓪᓚᑦᑖᓐᖑᐊᖅᖢᓂ 

ᐱᓐᖑᐊᖃᑦᑕᕐᓂᐊᕐᒥᔪᖅ ᑖᓐᓇ ᑕᑯᒃᓴᐅᒐᔪᒃᑐᖅ 

ᐃᓄᒃ ᖃᑉᓗᓈᖑᓐᖑᐊᖅᖢᓂ. ᑖᓐᓇ ᐊᒃᓱᒻᒪᕆᐊᓗᒃ 

ᐱᐅᒋᐅᔭᐅᔪᖅ ᑕᓚᕖᓴᒃᑯᑦ ᑕᐅᑐᒃᑕᐅᖃᑦᑕᖅᖢᓂ 

ᑕᕝᕘᓇ ᓄᓇᖃᖅᑳᖅᑐᓄᑦ ᑐᕌᖓᔪᓄᑦ 

ᑏᕖᖑᓯᒪᔪᖅ ᖃᓪᓗᓈᑎᑐᑦ ᐊᑎᖃᕐᒪᑦ, “The Inuk 

Qablunaaq Show”. 

(ᑐᓵᔨᑎᒍᑦ) ᐅᖃᖅᑎ, ᑕᐃᒪ ᓂᕈᐊᖅᑕᐅᓚᐅᖅᖢᓂ 

ᒪᒃᑯᒃᑐᓄᑦ ᑲᓇᑕᓕᒫᒥ ᐊᖓᔪᖅᑳᕆᔭᐅᓪᓗᓂ 

ᐊᖑᑎ, ᑲᖏᖅᖠᓂᕐᒧᐊᓚᐅᖅᓯᒪᖕᒪᑦ  

ᐊᖓᔪᖅᑳᕆᔭᐅᖃᑕᐅᓪᓗᓂ ᑲᑎᒪᔨᖏᓐᓂᓪᓗ 

ᐃᓄᐃᑦ ᑕᐱᕇᒃᑯᓐᓂ ᓯᕗᓪᓕᖅᐹᒥᒃ ᑲᑎᒪᑎᓪᓗᒋᑦ 

ᑲᓇᑕᒥ ᐊᖓᔪᖅᑳᕆᔭᐅᔪᑦ ᒐᕙᒪᒃᑯᓐᓄᑦ, 

ᒥᓂᔅᑕᖏᓪᓗ ᑕᐃᑲᓃᑎᓪᓗᒋᑦ 

ᐅᖃᖃᑎᒌᓚᐅᖅᖢᑎᒃ ᐱᕙᓪᓕᐊᔪᓕᕆᓂᕐᒧᑦ 

ᐃᓕᓐᓂᐊᖅᑎᑕᐅᒍᑎᒃᓴᖏᓐᓂᒡᓗ ᑕᒪᒃᑯᐊ 

ᐱᒻᒪᕆᐅᓪᓗᑎᒃ. ᑕᐃᒪ ᐱᕙᓪᓕᐊᓂᖃᖅᑎᓪᓗᑕ 

ᒪᒃᑯᒃᑐᑦ ᐊᑐᒐᒃᓴᖏᓐᓂᑦ ᑕᒪᒃᑯᐊᓗ ᒪᒃᑯᒃᑐᑦ 

ᐊᒥᓲᓂᖅᓴᐅᓪᓗᑎᒃ ᐃᓄᒋᐊᖕᓂᑦᑎᓐᓂ. 

 

ᐅᖃᖅᑎ, ᑲᖏᖅᖠᓂᕐᒦᖃᑕᐅᓚᐅᕋᒪ ᑕᐃᔅᓱᒪᓂ 

ᐊᖑᑎ ᐅᐱᒋᑦᑎᐊᓚᐅᖅᐸᕋ ᑕᑯᓪᓗᒍ. 

 

ᐅᖃᖅᑎ, ᑕᒪᒃᑯᐊ ᐃᓚᖏᑦ ᒪᓕᒐᓕᐅᖅᑏᑦ 

ᖃᐅᔨᒪᔪᒃᓴᐅᖏᑦᑑᒐᓗᐊᑦ, ᑭᓯᐊᓂ ᐊᖑᑎ 

ᒪᒃᑯᒃᑑᓪᓗᓂ ᑭᒡᒐᖅᑐᖅᑎᒋᔭᐅᓚᐅᕐᒪᑦ ᓱᕈᓯᓄᑦ 

ᒪᒃᑯᒃᑐᓄᓪᓗ... 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᒪᒥᐊᓇᖅ, ᐅᖃᖅᑎᑦᑎᔨ. 

ᐊᖏᖅᑕᐅᔪᒪᒐᓗᐊᖅᐳᖓ 

ᐱᔭᕇᕈᓐᓇᖅᑎᑕᐅᔪᓐᓇᖁᓪᓗᖓ ᐅᖃᐅᓯᒃᓴᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᖕᒻᒪᑦ ᐱᔭᕇᕈᓐᓇᖁᓪᓗᒍ ᐅᖃᐅᓯᒥᓂᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᑦ, ᒪᑖᒻ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᒃᑲᓗ 

ᑲᔪᓯᑎᑦᑎᓐᖑᐊᑕᖅᓯᓐᓇᖅᑐᑦ ᑖᔅᓱᒥᖓ 

ᐅᖃᐅᓯᕆᔪᒪᔭᓐᓂᒃ. 

 

(ᑐᓵᔨᑎᒍᑦ) ᑕᐃᒪ ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑏᑦ 

ᖃᐅᔨᒪᔪᒃᓴᐅᖏᑦᑑᒐᓗᐊᑦ ᐊᖑᑎ ᑖᓐᓇ 

ᒪᒃᑯᒃᑑᓪᓗᓂ ᑭᒡᒐᖅᑐᐃᓚᐅᕐᒪᑦ ᒪᒃᑯᒃᑐᓂᒃ 

ᓱᕈᓯᓂᒡᓗ, ᐱᕙᓪᓕᐊᑎᑦᑎᓪᓗᓂᓗ 

ᐱᕚᓪᓕᕈᑎᒃᓴᖏᓐᓂᑦ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓕᐅᕈᑎᒋᓂᐊᖅᑕᑦᑎᓐᓂᒃ. ᖃᐅᔨᒪᑦᑎᐊᖅᖢᓂ  

ᑕᐃᒪᓐᓇ ᖃᖓᑐᐃᓐᓇᖃᐃ ᐊᖑᑎ ᑕᕝᕗᖓ 

ᑲᑎᒪᔨᐅᖃᑕᐅᓕᓛᖅᐳᖅ. 

 

ᐅᐱᒋᕙᕗᑦ ᐊᖑᑎ ᐊᒻᒪᓗᑦᑕᐅᖅ 

ᑲᔪᓯᑦᑎᐊᖁᓪᓗᑎᒍ ᖃᓄᑐᐃᓐᓇᖅ 

ᐱᓕᕆᒐᓗᐊᕈᕕᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 3. 

ᒪᓕᒐᓕᐅᖅᑐᐃᓐᓇᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᑦᑎᓐᓅᕐᒥᓗᑕ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 742 - 

3(3): $100 ᒥᓕᐊᓐ ᓄᓇᓐᖑᐊᓕᐅᕈᑕᐅᔪᖅ 

ᓄᓇᒥᐅᑕᓂᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᐅᓚᐅᖅᑐᖅ 

ᐅᖃᐅᓯᒃᑯᑦ ᒥᔅᑕ ᕌᓐ ᐃᐊᓕᐊᒧᑦ, ᒪᓕᒐᓕᐅᖅᑎ 

ᖁᑦᑎᒃᑐᒧᑦ, 742-3-(3), ᓯᑎᐱᕆ 12-ᖑᑎᓪᓗᒍ, 

2013. 

 

ᑭᐅᔾᔪᑎᒐ: 

ᐃᓚᒋᔭᐅᑎᑕᐅᓐᖏᑦᑑᔪᖃᓐᖏᑦᑐᖅ ᓄᓇᕗᒻᒥ 

ᑖᒃᑯᐊ ᐊᖏᕈᑎᒋᔭᐅᓯᒪᔪᑦ ᐱᔾᔪᑎᒋᓪᓗᒋᑦ 

ᐊᕙᑎᒥᐅᑕᓕᕆᓂᕐᒧᑦ. ᑖᒃᑯᐊ 

ᓄᓇᓐᖑᐊᓕᐅᕐᓂᖏᓐᓄᑦ ᐱᓕᕆᐊᕆᔭᐅᔪᑦ ᑕᐃᒫᒃ 

ᖃᐅᔨᓴᖅᑕᐅᓂᐊᖅᑐᑦ ᑕᐃᒫᒃᑎᑐᑦ 

ᖃᐅᔨᓴᐅᑕᐅᕙᒃᖢᑎᒃ ᓄᓇᕗᒻᒥ. ᑖᒃᑯᐊ ᑕᒪᕐᒥᒃ 

ᖃᐅᔨᓴᕐᓂᖅ ᐱᔪᓐᓇᐅᑎᑖᕐᓂᕐᒧᑦ ᓄᓇᕗᒻᒥ 

ᖃᐅᔨᓴᖅᑎᖏᑕ ᑎᒥᖁᑎᖏᓐᓄᑦ ᐊᒻᒪᓗᑦᑕᐅᖅ 

ᖃᐅᔨᓴᖅᑕᐅᒃᑲᓐᓂᕐᒥᓗᑎᒃ ᓄᓇᕗᒻᒥ 

ᐊᕙᑎᒥᐅᑕᓕᕆᓂᕐᒧᑦ ᑲᑎᒪᔨᓄᑦ. ᑖᒃᑯᐊ 

ᓇᓗᓇᐃᔭᖅᓯᒪᓂᖏᑦ ᒪᓕᒃᖢᒋᑦ 

ᐱᓕᕆᐊᕆᔭᐅᓂᐊᖅᑐᑦ ᐱᔪᓐᓇᖅᑎᑕᐅᖁᓪᓗᒋᑦ, 

ᐱᔪᓐᓇᐅᑎᑖᖁᓪᓗᒋᓪᓗ ᑕᒪᒃᑯᐊ ᐱᖃᑦᑕᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐃᓕᑕᕆᔪᒪᔭᕋ ᓂᕈᐊᖅᑎᒐ, 

ᒫᑕᓕᓐ ᑕᐃᔭᓐᑯᐊᑦ. ᑖᓐᓇ ᐅᖃᐅᓯᕆᖅᑲᐅᔭᕋ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓂ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎᒃᓴᑦᑎᓐᓄᑦ ᓅᒻᒥᓗᑕ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 754 - 3(3): ᖃᓄᐃᓕᖓᓂᖓ 

ᓴᓂᑭᓗᐊᕐᒥ ᐃᓕᓐᓂᐊᕕᒻᒧᑦ 

ᓱᕋᒃᓯᒪᔪᓕᕆᔭᐅᓂᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᖅᑯᑎᒋᔭᕋ ᐅᖃᐅᓯᕆᔪᒪᔭᕋ ᒐᕙᒪᓕᕆᔨᒃᑯᓐᓄᑦ. 

 

ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᐱᓕᕆᕙᓪᓕᐊᓕᕐᒪᑕ 

ᒪᑯᐊ ᐅᖅᑰᓴᐅᑏᑦ ᐊᓯᖏᓪᓗ ᓴᓂᑭᓗᐊᑉ 

ᐃᓕᓐᓂᐊᕐᕕᖓᓂ. ᓱᖕᒪᒃᑭᐊᖅ ᑖᒃᑯᐊ 

ᐃᖅᑲᓇᐃᔭᕐᕕᖓ ᐸᕐᓇᒃᓯᒪᖕᒪᑕ ᐋᖅᑭᒃᓱᐃᓂᕐᒧᑦ 

ᐃᓕᓐᓂᐊᕐᓇᐅᓂᐊᓕᖅᑎᓪᓗᒍ?  

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᖅ 

ᐋᖅᑭᒃᓱᐃᓂᐊᕐᒪᖔᑕ ᓇᐅᔭᖅ ᐃᓕᓐᓂᐊᕐᕕᖓᓂ 

ᓱᖕᒪᑦ ᐱᓕᕆᒋᐊᓕᑕᐃᓐᓇᖅᐸᒃᑭᐊᖅ 

ᐅᖁᖅᓴᐅᑎᓂᒃ ᐊᓯᖏᓐᓂᒡᓗ? ᐊᕐᕌᒎᓚᐅᖅᑐᒥ  

ᑕᐃᒪᓐᓇ ᐱᒋᐊᖃᓚᐅᖅᑰᕋᓗᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᑎᕋᖅᑎᒃᑯᓐᓄᓪᓗ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᕐᕕᖕᒧᑦ 

ᐅᑎᑦᑎᐊᖁᕙᕋ. ᑲᑎᒪᔨᐅᔪᖅ, ᑖᒃᑯᐊ 

ᓴᓇᖅᑯᑎᒃᓴᐃᑦ ᐅᖃᐅᓯᕆᔭᖏᑦ ᕿᑭᖅᑕᕐᔪᐊᕐᒧᑦ 

ᐊᐅᓪᓚᖅᑎᑕᐅᖔᕐᓂᕐᒪᖓ. ᒐᕙᒪᒃᑯᓐᓂᐅᓐᖏᑦᑐᖅ, 

ᑭᓯᐊᓂ ᑖᒃᑯᐊ ᐅᒥᐊᕐᔪᐊᒃᑯᑦ ᑕᐃᑯᖓ 

ᑕᒻᒪᐅᑕᐅᓐᓂᕐᒪᑕ ᑕᐃᒪ ᑐᕌᕐᕕᒋᔭᖓᓄᑦ 

ᓴᓂᑭᓗᐊᕐᒧᑦ ᑎᑭᓕᑕᐃᓐᓇᓚᐅᕐᒪᑕ ᑕᕝᕙᓂ 

ᑕᖅᑭᒥ. ᑕᐃᒪ 

ᐱᓕᕆᐊᕆᔭᐅᓕᑕᐃᓐᓇᕆᐊᓚᐅᖅᐳᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ, ᑖᓐᓇ ᑐᑭᓯᓇᖅᓯᖕᒪᑦ. 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᖃᖓ ᑳᓐᑐᕌᒃ 

ᐱᐊᓂᒃᑕᐅᓂᐊᕐᒪᖔᑦ ᐊᒻᒪᓗ ᓱᖕᒪᑦ ᑳᓐᑐᕌᒃ 

ᓯᕗᓂᐊᒍᑦ, ᑖᓐᓇ ᐃᓚᖓ 

ᐅᖃᐅᓯᕆᕋᑖᖅᑕᕋᓗᐊᖓ. ᖃᖓ ᑖᓐᓇ ᑳᓐᑐᕌᒃ 

ᐱᐊᓂᒃᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᓂᕐᒧᑦ 

ᐱᔨᑦᑎᕋᕐᓂᕐᒧᓪᓗ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐃᑦᑖᖑᒐᓗᐊᖅ. ᑖᒃᑯᐊ 

ᓴᓇᕐᕈᑎᒃᓴᐃᑦ ᓄᓇᓖᑦ ᑕᐃᑯᖓᐅᓐᖏᑦᑐᖅ 

ᑎᑭᑎᑕᐅᓚᐅᕐᒪᑕ, ᒪᒥᐊᓇᐅᔫᒐᓗᐊᖅ. 

ᐅᕙᒎᓚᐅᓐᖏᑦᑑᒐᓗᐊᖅ ᐅᒥᐊᕐᔪᐊᓕᕆᔨᒃᑯᓐᓄᑦ 

ᑕᐃᒪᐃᑕᐅᓐᓂᕐᒪᑕ. ᑕᐃᒪ ᐅᓪᓗᒥ 

ᖃᐅᔨᑎᑕᐅᓂᐊᖅᑐᒍᑦ ᓈᒻᒪᓗᒃᑖᕋᓗᐊᕐᒪᖔᑕ  

ᑕᕝᕙᓐᖓᑦ ᐅᓪᓗᒥ ᐱᒋᐊᕐᓗᒍ 

ᖃᐅᔨᑎᑕᐅᓂᐊᖅᐳᒍᑦ 

ᐋᖅᑭᒃᓱᖅᑕᐅᑦᑎᐊᖅᓯᒪᓕᕋᓗᐊᕐᒪᖔᑕ.  

 

ᖃᐅᔨᒪᑎᑕᐅᓐᖏᑦᑐᕕᓂᐅᒍᑦᑕ ᑎᑎᖅᑲᑎᒍᑦ 

ᖃᐅᔨᑎᓛᕐᕋᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᐅᒪᒐᒪᐃᓛᒃ ᑭᒡᒐᖅᑐᖅᑎᓐᓂᒃ ᑖᒃᑯᐊ 

ᓄᓇᓕᖕᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ 

ᓄᐊᑦᑎᓯᒪᖕᒪᑕ ᑎᑎᕋᖅᓯᒪᔪᓂᒃ ᑕᒪᐃᓐᓄᑦ 

ᐃᓕᓐᓂᐊᕐᕕᖕᓄᑦ. ᑕᐃᒪᓐᓇᒎᖅ 

ᖃᐅᔨᓴᕋᓱᓚᐅᕋᓗᐊᕐᒪᑕ 

ᐱᓕᕆᐊᕆᔭᐅᒋᐊᖃᖅᑐᓂᒃ, ᑕᒪᒃᑯᐊ ᐃᓚᖏᑦ 

ᐱᓕᕆᐊᕆᔭᐅᒋᐊᖅᓯᒪᔫᒐᓗᐊᑦ ᐊᕐᕌᒍᓂᑦ 

ᑕᓪᓕᒪᓂᑦ.  

 

ᒥᓂᔅᑕ ᐅᖃᕈᓐᓇᖅᐹ ᓱᖕᒪᑦ ᐊᐅᔭᐅᓚᐅᖅᑐᒥ 

ᓴᓇᔭᐅᓚᐅᓐᖏᒻᒪᖔᑕ, 

ᖃᐅᔨᒪᔭᐅᕙᒌᖅᑐᕕᓂᐅᓪᓗᑎᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ 

ᐊᐱᖅᑯᑎᒋᔭᖓ ᑲᑎᒪᔨᐅᔫᑉ. ᑕᐃᒪᓐᓇ 

ᐊᔾᔨᒌᓐᖏᒃᑐᓂᒃ ᐱᔾᔪᑎᖃᓚᐅᕐᒪᑕ ᑕᒪᒃᑯᓂᖓ 

ᐃᓕᓐᓂᐊᕐᕕᖕᒥ ᓴᓂᑭᓗᐊᕐᒥ. ᑕᐃᒪ 

ᓇᓃᓕᕐᓂᕆᔭᕗᑦ ᐱᔾᔪᑎᒋᓪᓗᒍ ᐅᓪᓗᒥᐅᓕᖅᑐᖅ 

ᑕᐃᒪᓐᓇ ᓇᓗᓇᐃᖅᓯᒪᔪᓂᒃ ᑎᑎᖅᑲᑎᒍᑦ 

ᖃᐅᔨᒃᑲᕐᓂᐊᖅᐸᕋ ᖃᐅᔨᒪᑎᑕᐅᑦᑎᐊᕈᓐᓇᖁᓪᓗᒍ  

ᓈᒻᒪᖏᑦᑐᓂᒃ ᐅᖃᐅᓯᕆᖅᑲᐅᔭᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

6. ᐊᐱᖅᑯᑏᑦ ᐅᖃᐅᓯᒃᑯᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᐊᐱᖅᑯᑦ 755 - 3(3): ᒥᑦᑎᒪᑕᓕᐅᑉ 

ᖃᖓᑕᓲᒃᑯᕕᐊ ᑕᐃᔭᐃᓂᖓ 

ᑐᑦᑕᕐᕕᓪᓗᐊᑕᐅᖃᑕᐅᒋᐊᖓ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ 

ᐃᖏᕐᕋᔪᓕᕆᔨᒃᑯᑦ ᓯᕗᓕᖅᑎᖓᓐᓄᑦ.  

 

ᐅᖃᖅᑏ, ᒐᕙᒪᒃᑯᑦ ᐸᕐᓇᐅᑎᒋᓯᒪᔭᒥᓐᓂᒃ ᔫᓂ 5, 

2009-ᒥ ᓴᖅᑭᑦᑎᓚᐅᖅᓯᒪᖕᒪᑕ ᐃᖏᕐᕋᔪᓕᕆᓂᕐᒧᑦ 

ᐸᕐᓇᐅᑎᒋᔭᒥᖕᓂᒃ. ᑖᓐᓇᓗ ᐅᖃᖅᓯᒪᓪᓗᓂ, 

ᐃᓕᓴᖅᓯᓪᓗᓂᓗ ᐱᖓᓱᓪᓗᐊᑕᐃᒡᒎᖅ ᖃᖓᑕᓲᒃᑯᕖᑦ 

ᑐᖅᑲᖅᑕᕐᕕᐅᓂᐊᖅᑐᑦ; ᐃᖃᓗᐃᑦ, ᑲᖏᖅᖠᓂᖅ, 

ᐃᖃᓗᒃᑑᑦᑎᐊᖅ.  

 

ᒥᓂᔅᑕ ᖃᐅᔨᒪᔪᖅ ᑕᐃᒪᓐᖓᑦ 

ᒪᓕᒐᓕᐅᖅᑎᓐᖑᓚᐅᖅᓯᒪᒐᒪ ᑎᓕᐅᕇᓐᓇᖅᑐᐊᓘᒐᒪ, 

ᑎᓕᐅᕈᑎᒌᓐᓇᕋᒃᑯ ᒥᑦᑎᒪᑕᓕᒃ 

ᑐᖅᑲᖅᑕᕐᕕᓐᖑᖁᓪᓗᒍ ᒥᑦᑕᕐᕕᖓ, ᖃᖓᑕᓲᒃᑯᕕᖓ 

ᑎᓴᒪᒋᔭᐅᓕᕐᓗᓂ. ᒥᑦᑎᑕᒪᓕᒃ ᐊᑲᐅᔪᒻᒪᕆᐊᓘᖕᒪᑦ 

ᖃᓂᖦᖢᓂᓗ ᐃᑲᕐᕋᕐᒥᑦ ᐊᑕᐅᓯᕐᒥᒃ ᖃᖓᑕᓂᐊᕈᓂ 

ᓄᓇᓕᖕᓂᑦ 6-ᓂᑦ ᑎᑭᑕᐅᔪᓐᓇᖅᑐᑦ, ᐃᑲᕐᕋᐅᑉ 

ᐃᓗᐊᓂ. ᐊᑲᐅᔪᒻᒪᕆᐊᓘᖕᒪᑦ ᑕᕝᕗᓇ ᖃᓂᒃᓴᕐᓂᖓ 

ᓄᓇᓕᖕᓂᑦ ᐊᒥᓱᓂᒃ ᐊᒻᒪᓗ ᒫᓐᓇ ᐱᓗᐊᓐᖑᐊᖅᑐᒥ 

ᓄᓘᔮᑦ ᐱᓕᕆᕙᓪᓕᐊᓐᓇᓪᓚᑦᑖᖅᑰᔨᑎᓪᓗᒍ 

ᑕᒻᒪᕐᕕᖃᕈᓐᓇᖅᑰᔨᓐᖏᒻᒪᑦ ᒥᑦᑎᑕᒪᓕᒃ 

ᑐᖅᑲᖅᑕᕐᕕᓐᖑᖅᑎᑕᐅᔭᕆᐊᖓ ᕿᑭᖅᑖᓘᑉ 

ᐅᐊᖕᓇᖓᓄᑦ. 

 

ᒫᓐᓇᐅᔪᖅ ᐊᑎᓕᐅᖅᑕᐅᔪᖃᕋᑖᓚᐅᖅᑎᓪᓗᒍ 

ᐃᓄᐃᑦ ᐊᒃᑐᖅᑕᐅᓂᕆᒐᔭᖅᑕᖓᓐᓄᑦ 

ᐊᖏᖃᑎᒌᒍᑎᒥᒃ, ᑕᒪᓐᓇ ᐊᑲᐅᑐᐃᓐᓇᕐᒪᑦ. ᒥᓂᔅᑕ 

ᐊᐱᕆᔪᒪᔭᕋ ᒫᓐᓇ, ᒐᕙᒪᒋᔭᕗᑦ ᐊᐱᕆᔪᒪᖕᒥᔭᒃᑲ 

ᒫᓐᓇ ᑕᒪᒃᑯᐊ ᐊᓂᒍᖅᓯᒪᓕᖅᑎᓪᓗᒋᑦ 

ᑲᔪᓯᕙᓪᓕᐊᑎᓪᓗᒋᓪᓗ ᖃᓄᖅ ᑕᒪᑐᒥᖓ 

ᐃᓱᒪᖃᓕᖅᐸᓪᓕᐊᕕᓯ ᒥᑦᑎᑕᒪᓕᒃ 

ᑐᖅᑲᖅᑕᕐᕕᐅᖃᑕᐅᓕᕈᓐᓇᕋᔭᕐᒪᖔᑦ ᓄᓇᕗᑦ 

ᐃᓗᐊᓂ, ᑕᕝᕙᓂ ᕿᑭᖅᑖᓘᑉ ᐅᐊᖕᓇᖓᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᓕᒃ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ 

ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᑐᓄᓂᕐᒧᑦ 

ᒪᓕᒐᓕᐅᖅᑎ. ᑖᓐᓇ ᑭᐅᓚᐅᕋᒃᑯ ᐊᕐᕌᒍ 

ᐊᕝᕙᓪᓗᐊᖑᓕᖅᑐᒥᓪᓗ ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ 

ᐅᖃᐅᓯᖃᖃᑦᑕᖏᒻᒪᑕ ᓇᓪᓕᐊᖏᑦ ᒥᑦᑕᕐᕕᐅᔪᑦ 

ᐱᔾᔪᑎᒋᓪᓗᒋᑦ. 

 

ᑖᒃᑯᐊ ᑮᓇᐅᔭᓕᐅᕈᑎᖏᑦ ᒪᓕᒃᖢᒋᓪᓗ ᑕᐃᒪᓐᓇ 

ᒥᑦᑕᕐᕕᓕᐅᖃᑦᑕᕐᒪᑕ. ᓄᓇᓕᐅᔪᖅ ᑕᐃᒪᓐᓇ 

ᑐᑦᑕᕐᕕᐅᓕᖅᐸᑦ ᑖᒃᑯᐊ ᐃᓱᒪᓕᐅᕈᑎᖃᖃᑦᑕᕐᒪᑕ 

ᑮᓇᐅᔭᓕᐅᕈᑎᒋᔭᐅᕙᓪᓕᐊᔪᑦ ᓄᓇᓕᖕᒥᑦ 

ᒪᓕᒃᑕᐅᓪᓗᑎᒃ. ᒐᕙᒪᒃᑯᑦ ᑖᒃᑯᐊ 

ᑎᒃᑯᐊᖅᓯᖃᑦᑕᖏᒻᒪᑕ ᓇᓪᓕᐊᖕᓂᑦ ᓄᓇᓕᐅᔪᑦ 

ᓲᕐᓗ ᑐᑦᑕᕐᕕᐅᓕᕐᓂᐊᕐᒪᖔᑕ. ᐅᖃᖅᑎ, ᑭᓯᐊᓂ 

ᑮᓇᐅᔭᓕᐅᕈᑎᒋᔭᐅᔪᑦ ᓄᓇᓕᖕᓂ 

ᐱᔾᔪᑎᒋᔭᐅᖃᑦᑕᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᑐᑭᓯᑦᑎᐊᖏᒃᑲᓗᐊᖅᑐᖓ ᐅᑯᐊ 

ᐸᕐᓇᐅᑎᒋᓯᒪᔭᖏᑦ ᓄᓇᕗᑦ ᒐᕙᒪᒃᑯᑦ 

ᐅᖃᖅᓯᒪᓪᓚᑦᑖᕐᒪᑕ ᒐᕙᒪᒃᑯᒡᒎᖅ ᐃᓕᓴᖅᓯᒪᔪᑦ 

ᐱᖓᓱᓂᒃ ᒥᑦᑕᕐᕕᖕᓂᒃ ᑐᖅᑲᖅᑕᕐᕕᐅᓂᐊᖅᑐᓂᒃ, 

ᑕᐃᒪᐃᓕᐅᖅᑎᐅᓐᖏᓐᓂᕋᖅᑰᔨᓕᖅᖢᓂᓗ ᑖᒃᑯᐊ 

ᐊᔾᔨᒌᓐᖏᓗᐊᕆᒐᓗᐊᖅᖢᒋᑦ ᐅᓐᓃᑦ 

ᑲᔪᓯᓚᐅᕐᓚᖓ. 

 

ᐅᑯᐊ ᐸᕐᓇᒃᓯᒪᔭᔅᓯᓐᓂ ᐅᖃᖅᓯᖕᒪᑕ ᓄᓇᕗᑦ 

ᐃᓗᐊᓂ ᑕᒪᒃᑯᐊ ᑐᖅᑲᖅᑕᕐᕕᓪᓗᐊᑕᐅᔪᑦ 

ᐋᖅᑭᒋᐊᕐᓗᒋᑦ ᐊᖏᒡᓕᒋᐊᕐᓗᒋᓪᓘᓐᓃᑦ. ᐅᖃᖅᑎ, 

ᐅᓂᒃᑳᖅᑲᐅᒐᒪ ᓄᓘᔮᑦ 

ᑲᔪᓯᕙᓪᓕᐊᓂᐊᓪᓚᑦᑖᖅᑰᔨᓕᖅᑎᓪᓗᒍ ᒫᓐᓇᒃᑯᑦ 

ᐸᕐᓇᒃᐸᒌᕆᐊᖃᓪᓚᑦᑖᓕᖅᑐᒍᑦ ᑕᒪᓐᓇ 

ᐊᑑᑎᖃᕈᓐᓇᖁᓪᓗᒍ ᓄᓇᔅᓯᓐᓄᓪᓗ ᐱᓗᐊᖅᑐᒥ 

ᒥᑦᑎᒪᑕᓕᖕᒥ ᑕᒪᒃᑯᐊ ᖃᓂᒃᓴᓛᖑᓂᖓ 

ᒥᑦᑎᒪᑕᓕᐅᑉ ᐊᑐᖅᑕᐅᔪᓐᓇᖁᓪᓗᒍ ᐊᒻᒪᓗ 

ᐊᑑᑎᖃᕈᓐᓇᖁᓪᓗᒍ ᕿᑭᖅᑖᓘᑉ ᐅᐊᖕᓇᓕᒫᖓᓄᑦ 

ᖁᑦᑎᒃᑐᕐᒥᐅᓄᓪᓗ. ᒥᓂᔅᑐ ᐊᖏᕈᓐᓇᖅᐹ 

ᑕᒪᑐᒥᖓ ᑕᑯᓇᒋᐊᒃᑲᓐᓂᕋᓱᖁᒍᒃᑯ 

ᖃᓄᐃᓕᖓᔪᓐᓇᕐᒪᖔᖅ ᒥᑦᑎᒪᑕᓕᐅᑉ ᒥᑦᑕᕐᕕᖓ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᑕᓲᒃᑯᕕᖓᑕᓗ ᑭᓱᑐᐃᓐᓇᖃᐅᑎᖏᑦ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑖᒃᑯᐊ 

ᐱᓂᐊᕐᓇᕋᕈᓐᓇᖏᑦᑐᖓ ᕿᒥᕐᕈᓂᐊᕐᓂᕋᕐᓗᖓ 

ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓄᑦ 

ᕿᒥᕐᕈᓂᐊᕐᓂᕐᒧᑦ. ᐅᖃᖅᑎ, 

ᐱᓕᕆᖃᑎᖃᑦᑎᐊᖅᐸᒃᐳᒍᑦ ᐱᓕᕆᔨᐅᔪᓂᑦ 

ᑐᑭᓯᐊᑦᑎᐊᖅᖢᑕᓗ ᐅᖃᖃᑎᒌᖕᓂᖅᑕᖃᕐᒪᑦ 

ᐅᔭᕋᖕᓂᐊᖅᑎᓂᑦ ᑕᐃᑲᓂ. 

ᑐᓴᖅᑎᑕᐅᓯᒪᓐᖏᑦᑎᐊᖅᑐᒍᑦ ᓇᓂᓪᓚᑦᑖᖅ 

ᐊᐅᓚᓂᖃᕐᓂᐊᕐᒪᖔᑕ. ᑐᑭᓯᐊᔭᑎᒍᑦ, ᐅᖃᖅᑎ, 

ᐃᒻᒥᓂᒡᓕᒎᖅ ᐱᖁᑎᕐᔪᐊᖁᑎᒥᓂᒃ 

ᑎᑭᑎᑦᑎᖃᑦᑕᕐᓂᐊᕐᒪᑕ ᐅᔭᕋᖕᓂᐊᕐᕕᖕᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ ᒥᓂᔅᑐ. 

ᑕᐃᒪᐃᑦᑑᒐᓗᐊᖅᑎᓪᓗᒍ ᐅᒃᐱᕈᓱᒃᑲᓗᐊᕋᒪᐃᓛᒃ 

ᓱᓕ ᐱᕕᖃᕈᓐᓇᖅᑐᒍᑦ ᐊᒻᒪᓗ 

ᐱᓕᕆᖃᑎᒌᑦᑎᐊᕈᑦᑕ ᑕᒪᒃᑯᓂᖓ 

ᐅᔭᕋᒃᑕᕆᐊᓂᒡᓗ ᓄᓇᕗᒻᒥᐅᑎᒍᑦ 

ᐃᑲᔪᖅᑎᒌᒃᑲᓐᓂᕈᓐᓇᕋᓱᒋᓪᓚᑦᑖᕋᓗᐊᖅᑐᖓ 

ᑕᒪᑐᒧᖓ. 

 

ᑭᖑᓪᓕᖅᐹᒥᒃ ᐊᐱᖅᑯᑎᒃᓴᕋ, ᐅᖃᖅᑎᑦᑎᔨ, 

(ᑐᓵᔨᑎᒍᑦ) ᓄᓇᓄᑦ ᒐᕙᒪᒃᑯᖓᑦ 

ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᖕᒪᑦᑕᐅᖅ ᖃᖓᑕᓲᒃᑯᕕᓕᒫᑦ 

ᐸᕐᓇᐅᑎᒻᒪᕆᓕᐅᖅᑕᐅᔭᕆᐊᖃᕐᒪᑕ 

ᑐᑦᑕᕐᕕᓪᓗᐊᑕᓂ ᓄᓇᓕᖕᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐊᖏᕈᓐᓇᕋᔭᕐᒪᖔᖅ 

ᖃᖓᑕᓲᒃᑯᕕᓕᕆᓂᕐᒧᑦ ᐸᕐᓇᐅᑎᒻᒪᕆᖕᒥᒃ 

ᒥᑦᑎᒪᑕᓕᖕᒧᑦ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ.  

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑎ ᖁᔭᓐᓇᒦᖅᐸᕋ 

ᐊᐱᖅᑯᑎᖓᓄᑦ. ᐅᖃᖅᑎ, ᐃᖏᕐᕋᔪᓕᕆᔨᒃᑯᑦ 

ᕿᒥᕐᕈᐃᓐᓇᖅᐸᖕᒪᑕ ᐱᕚᓪᓕᖅᑎᑦᑎᒍᑎᒃᓴᓂᑦ 

ᐱᖁᑎᕐᔪᐊᖁᑎᒋᔭᑦᑎᓐᓂ ᓄᓇᓕᖕᓂ ᒥᑭᓐᓂᖅᓴᓂ. 

 

ᐅᖃᖅᑎ, ᐅᖃᐅᓯᖃᓕᕌᖓᑦᑕ ᐸᕐᓇᐅᑎᒻᒪᕆᖕᓂᑦ 

ᑕᒪᓐᓇᓕ ᐱᓕᕆᐊᖑᐃᓐᓇᖅᐸᒃᑐᖅ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒃ ᒪᓕᒃᖢᒍ ᒐᕙᒪᒃᑯᑦ 

ᐃᒪᐃᓕᖓᓇᓱᒃᐸᒃᑐᒍᑦ ᑕᐃᒃᑯᐊ ᐊᕕᒃᑐᖅᓯᒪᔪᓂ 

ᐱᖓᓱᓂ ᑐᑦᑕᕐᕕᓪᓗᐊᑕᐃᑦ ᑲᒪᒋᔭᐅᒐᓗᐊᕐᒪᖔᑕ. 

 

ᑭᓯᐊᓂᓕ, ᐅᖃᖅᑎ, ᕿᒥᕐᕈᐃᓐᓇᖅᐸᒃᑐᒍᑦ 

ᑕᒪᒃᑯᓂᖓ ᐱᕙᓪᓕᐊᔪᓂᑦ ᓄᓇᓕᖕᓂ ᒥᑭᓐᓂᖅᓴᓂ 

ᐊᒻᒪᓗ ᐃᒪᐃᓕᖓᓂᐊᖅᐳᖓ ᒪᓕᒐᓕᐅᖅᑎᒧᑦ 

ᐅᖃᕈᒪᓪᓗᑕ ᑕᒪᒃᑯᓂᖓ ᕿᒥᕐᕈᖃᑦᑕᕐᒥᒐᑦᑕ 

ᐱᓕᕆᐊᓂᑦ ᓄᐃᕙᓪᓕᐊᔪᓂᑦ ᐊᒻᒪᓗ 

ᐱᔭᕆᐊᓕᖕᓄᑦ ᓄᓇᓕᖕᓂ 

ᐸᕐᓇᐅᑎᓕᐅᕋᓱᓕᖅᐸᒃᖢᑕ ᐊᖑᒻᒪᑎᔾᔫᒥᒐᔭᖅᑐᓂᑦ 

ᐊᒥᒐᓗᐊᖅᑐᓂᑦ ᐱᖁᑎᕐᔪᐊᓂᑦ ᒥᑦᑕᕐᕕᑎᒍᑦ. 

ᐅᖃᖅᑎ, ᖃᐅᔨᒪᕗᑎᑦ 

ᐃᖏᕐᕋᔾᔪᑎᑐᐊᓪᓚᕆᒋᕙᒃᑲᑦᑎᒍᑦ ᖃᖓᑕᓲᒃᑯᕖᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 756 - 3(3): ᐅᖅᓱᐊᓗᖃᐅᑏᑦ 

ᐸᓐᓂᖅᑑᒥ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓂᐊᖅᑕᒃᑲ ᑖᔅᓱᒧᒥᖓ 

ᓄᓇᓕᓐᓂ ᒐᕙᒪᓕᕆᔨᒃᑯᓄᓪᓗ ᐱᔨᑦᑎᖅᑎᓄᓪᓗ 

ᒥᓂᔅᑕᐅᔪᒧᑦ. 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑲᐅᑎᓪᓗᖓ ᑕᐃᔅᓱᒪᓂ ᐅᖃᐅᓯᔅᓴᓐᓂᒃ 

ᐅᖃᐅᓯᖃᖅᑎᓪᓗᖓ ᐊᐱᖅᑯᓯᖃᕐᓂᐊᕐᓂᕋᖅᑲᐅᒐ 

ᑖᔅᓱᒥᖓ ᐸᓐᓂᖅᑑᑉ ᑐᓚᑦᑕᕐᕕᖓ 

ᐱᔭᕇᖅᑕᐅᕙᓪᓕᐊᓂᖓ ᐱᔾᔪᑎᒋᓪᓗᒍ. ᒥᓂᔅᑕᐅᖅᑲᐃ 

ᑐᑭᓯᑎᒋᐊᒃᑲᓐᓂᕈᓐᓇᖅᑳᑎᒍᑦ ᑖᓐᓇ ᐱᓕᕆᕕᖓ 

ᖃᓄᖅ ᐱᓕᕆᖃᑎᖃᖅᓯᒪᑎᒋᒻᒪᖔᑕ ᑖᒃᑯᓂᖓ 

ᐱᓕᕆᖃᑎᒋᔭᕆᐊᓕᒻᒥᓂᒃ ᑕᒪᒃᑯᐊ ᐅᖅᓱᐊᓗᖃᐅᑏᑦ, 

ᐅᖅᓱᐊᓗᖃᐅᓯᐅᖃᑦᑕᖅᑐᑦ ᐅᖅᓱᐊᓗᖃᐅᑏᓪᓗ, 

ᖃᓄᑎᒋ ᐊᖏᔫᑎᒋᒻᒪᖔᑕ? ᑕᒪᓐᓇ 

ᐅᖅᓱᐊᓗᖃᐅᑎᖃᕐᓂᖅ ᓄᓇᑦᑎᓐᓂ, ᐸᓐᓂᖅᑑᒥ 

ᐱᓗᐊᖅᑐᒥ ᑕᒪᒃᑯᐊ ᐅᒥᐊᑦ, ᐅᒥᐊᕐᔪᐊᕋᓛᑦ 

ᐃᖃᓗᒐᓲᑏᑦ ᐱᕕᖃᕈᓐᓇᖅᑎᑕᐅᓂᐊᓕᖅᑎᓪᓗᒋᑦ 

ᑕᒪᓐᓇᖃᐃ ᐅᖅᓱᐊᓗᖃᕈᓐᓇᑎᐊᕐᓂᕐᒧᑦ ᑐᕌᖓᓂᖓ 

ᐅᖃᐅᓯᕆᔪᓐᓇᖅᑲᐅᒃ ᒥᓂᔅᑕᐅᑉ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᔅᓱᒧᖓ ᐊᐱᖅᓱᕋᕕᑦ. 

ᑕᒪᒃᑯᐊ ᑕᕝᕙ ᐱᔾᔪᑎᒋᓪᓗᒋᑦ ᑕᐃᑲᓂ ᐸᖕᓂᖅᑑᒥ 

ᐅᖅᓱᐊᓗᖃᕐᕕᖏᑦ ᐊᒥᓱᓐᖑᕆᐊᖅᑕᐅᓚᐅᖅᐳᑦ 

ᐊᕐᕌᓂ ᐅᖓᓪᓕᕐᒥᓗ ᐅᖅᓱᐊᓗᖕᓂᑦ ᐊᒡᔭᖅᑐᐃᔪᖅ 

ᓯᕗᓪᓕᖅᐸᐅᓪᓗᓂ ᑕᐃᑯᖓ ᑎᑭᓵᓕᓚᐅᖅᑐᓂ ᐊᒻᒪᓗ 

ᐅᑭᐊᒃᓴᕌᖓᑦ ᑕᐃᑰᓇ ᐊᖅᑯᓵᒃᑲᓐᓂᖅᖢᒍ 

ᐅᖅᓱᐊᓗᖕᒥᑦ ᐃᓕᐅᖅᑲᐃᒃᑲᓐᓂᖃᑦᑕᓚᐅᕐᒪᑕ 

ᐸᖕᓂᖅᑑᒧᑦ. ᒫᓐᓇᓕ ᐅᖅᓱᐊᓗᖃᕐᕕᐊ ᓈᒻᒪᒃᓯᑎᓪᓗᒍ 

ᑕᐃᒃᑯᐊ ᐅᖅᓱᐊᓗᖕᓂᑦ ᓂᐅᕕᖅᑏᑦ, ᓈᓴᐃᔩᓪᓗ 

ᕿᒥᕐᕈᖃᑦᑕᕐᒪᑕ ᓄᓇᓕᒃ ᖃᓄᖅ ᐊᖏᑎᒋᔪᒥᑦ 

ᐅᖅᓱᐊᓗᖃᕆᐊᖃᕐᓂᐊᕐᒪᖔᑦ 

ᐅᒥᐊᕐᔪᐊᖅᑕᐅᒃᑲᓐᓂᓚᐅᖅᑎᓐᓇᒍ, ᑕᒪᒃᑯᓂᖓ 

ᒪᓕᒡᓗᑎᒃ ᑕᐃᑲᓂ ᐸᖕᓂᖅᑑᒥ 

ᐅᖅᓱᐊᓗᒃᑭᒃᓴᕋᔭᓐᖏᓕᖅᑑᒐᓗᐊᑦ ᑖᒃᑯᐊ 

ᐅᖅᓱᐊᓗᖃᕐᕕᒃᓴᖏᑦ ᓈᒻᒪᒃᓯᖕᒪᑕ ᐊᒡᓛᑦ 

ᐅᖓᑕᐅᔾᔨᔪᓐᓇᖅᓯᖕᒪᑕ ᐅᖅᓱᐊᓗᖕᒥᑦ 

ᐊᑐᖅᑕᐅᓂᐊᖅᑐᒥᑦ ᐅᑭᐅᑉ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐃᓚᒋᐊᕈᑦ ᓯᕗᓪᓕᖅᐹᖅ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᐊᐱᖅᑯᓯᕆᓂᐊᖅᑲᐅᔭᒪ ᐊᐃᑉᐹᓂᒃ ᑭᐅᓯᓐᓈᕋᕕᑦ. 

ᑖᓐᓇ ᐊᐱᖅᑯᓯᕆᔪᒪᓕᕐᒥᔭᕋ. 

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ ᑖᓐᓇ 

ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ 

ᐃᖅᑲᓇᐃᔭᖅᓯᒪᓕᕐᒪᑦ ᑕᒪᒃᑯᓂᖓ 

ᐊᖏᔪᑲᓪᓚᒻᒪᕆᕈᓗᖕᓂᑦ ᐱᓕᕆᐊᒃᓴᒥᑦ  

ᓄᒃᑎᖅᑕᐅᖁᓪᓗᒍ ᐸᖕᓂᖅᑑᕐᒥᐅᑦ ᒥᑦᑕᕐᕕᖓ 

ᐊᓯᐊᓄᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐲᑦ ᖃᓄᖅ 

ᐱᓕᕆᕕᖓᑦ ᐱᓕᕆᖃᑎᖃᕐᒪᖔᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐱᔾᔪᑎᒋᓪᓗᒍ ᑕᒪᓐᓇ, 

ᖃᓄᖅ ᓄᓇᓕᖕᓂ ᐅᖅᓱᐊᓗᖕᓄᑦ ᖃᑦᑕᐅᔭᐃᑦ 

ᐊᑐᖅᑕᐅᑦᑎᐊᕐᓂᐊᕐᒪᖔᑕ ᓄᑖᒥᒃ 

ᒥᑦᑕᕐᕕᖃᓕᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᓄᓇᓕᖕᓄᑦ ᒐᕙᓚᒃᑯᓐᓄᓪᓗ ᐱᔨᑦᓯᖅᑎ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓗᓇᓐᖏᑦᑐᖅ ᑕᒪᒃᑯᐊ 

ᐱᖁᑎᕐᔪᐊᓕᕆᓕᕌᖓᑕ ᒥᑦᑕᕐᕕᓕᐅᖅᑐᓪᓗ 

ᐅᖃᐅᓯᕆᔭᐃᑦ ᒪᓕᒃᖢᒍ, ᑕᒪᒃᑯᐊ ᒐᕙᒪᒥ 

ᐱᓕᕆᖃᑎᒌᓕᓲᖑᖕᒪᑕ ᖃᓄᖅ 

ᐃᓗᐊᕐᓂᖅᐹᖑᓂᐊᕐᒪᖔᑦ ᖃᓄᕐᓗ 

ᐊᐅᓚᑦᑎᐊᕋᔭᕐᒪᖔᑦ. ᑕᒪᓐᓇ ᐱᔾᔪᑎᒋᓪᓗᒍ 

ᐃᖏᕐᕋᔪᓕᕆᓂᖅ ᓇᓗᓇᓐᖏᑦᑐᖅ ᑖᒃᑯᐊ 

ᐱᓕᕆᐊᕆᔭᕆᐊᖃᓕᖅᐸᔾᔪᒃ ᖃᓄᖅ 

ᐅᖅᓱᐊᓗᑦᑕᕐᓂᐅᓂᐊᕐᒪᖔᑦ, ᖃᓄᖅ 

ᐱᓕᕆᐊᖑᓂᐊᕐᒪᖔᑦ ᑕᐃᑲᓂ 

ᒥᑦᑕᕐᕕᔅᓴᐅᓇᔭᖅᑐᒥᑦ ᐸᓐᓂᖅᑑᒥ, ᓇᓗᓇᓐᖏᑦᑐᖅ 

ᑖᒃᑯᐊ ᐱᓕᕆᔨᒋᔭᕗᑦ ᓄᓇᓕᓐᓂ ᒐᕙᒪᒃᑯᓐᓂ 

ᐊᒻᒪᓗ ᓅᑦᑕᖅᑐᓕᕆᔨᒃᑯᓐᓂᑦ ᐱᓕᕆᔨᐅᔪᑦ ᑕᒪᑐᒪ 

ᒥᒃᓵᓄᑦ ᖃᓄᖅᑑᖃᑎᒋᑦᑎᐊᕐᓂᐊᕐᒥᔪᑦ ᑕᒪᓐᓇ 

ᐊᐅᓪᓛᑦᑎᐊᖁᒐᓗᐊᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒥᐅᓄᑦ 

ᒪᓕᒐᓕᐅᖅᑎ, ᒥᑕ ᐃᐊᓕᐊᑦ.  

 

ᐊᐱᖅᑯᑦ 757 - 3(3): ᐅᖅᓱᐊᓗᒃᓯᐅᓂᕐᒥ 

ᓄᓇᐅᑉ ᐊᑖᓂ ᓯᖁᓪᓗᖅᑎᕆᓂᖅ ᓄᓇᕗᒻᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ, ᓄᒃᑕᐅᓴᒃᑐᓕᕆᔨᒃᑯᓪᓗ.  

 

ᐅᔭᕋᖕᓂᐊᖅᑐᓕᕆᔨᒃᑯᑦ ᑖᒃᑯᐊ 

ᐅᐸᓗᖓᐃᔭᐅᑎᖏᑦ ᐅᖃᖅᓯᒪᖕᒪᑕ 15 

ᐳᓴᖓᓂᒡᒎᖅ ᐅᖅᓱᐊᓗᒃᓴᖃᕐᒪᑕ. 

 

ᐱᓇᓱᐊᕈᓯᕆᓚᐅᖅᑕᑦᑎᓐᓂᑦ ᑲᑎᒪᔩᑦ ᑲᓇᑕᒥ 

ᓴᖅᑭᑦᑎᓚᐅᕐᒪᑕ ᑕᐃᒃᑯᐊᒎᖅ 

ᐊᐅᓚᑦᑎᔪᓐᓇᖅᑐᐃᓐᓇᐅᖕᒪᑕ 

ᐅᖅᓱᐊᓗᒃᓴᖅᓯᐅᕐᓗᑎᒃ ᓄᓇᕗᒻᒥ ᐊᒻᒪᓗ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᑦᑎᐊᕐᒥ. ᑲᑎᒪᔩᑦ ᐆᒻᒪᖅᑯᑎᓕᕆᓂᕐᒧᑦ 

ᐅᖃᓚᐅᕐᒪᑕ ᑕᐃᒃᑯᐊᒎᖅ ᐳᓪᓚᓕᖕᒧᑦ 

ᐱᓕᕆᖃᑦᑕᕈᒪᓂᐊᖅᐸᑕ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᕕᖏᓪᓗ ᕿᒥᕐᕈᓇᒃᑕᐅᔭᕆᐊᖃᕐᒪᑕ 

ᑕᐃᒃᑯᓄᖓ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑲᓇᑕᓕᒫᒧᑦ 

ᐆᒻᒪᖅᑯᑎᓕᕆᕕᒃ ᐱᓕᕆᕝᕕᖏᑦ 

ᑐᓴᕆᐊᕐᕕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᐱᕙᓪᓕᐊᔪᓕᕆᓂᕐᒧᑦ ᓄᒃᑕᐅᓯᕆᓂᕐᒧᓪᓗ 

ᒥᓂᔅᑕᒋᔭᐅᔪᖅ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᑖᓐᓇ ᒪᓕᒐᓕᐅᖅᑎ 

ᐊᐱᕆᖕᒪᑦ. ᑐᓴᒐᒃᓴᓂᒃ ᐱᓯᒪᓐᖏᑦᑎᐊᒻᒪᕆᒃᑲᒪᓕ. 

ᑖᒃᑯᓇᓂ ᓄᓇᕗᒻᒥ ᐊᕙᑎᓕᕆᔩᑦ ᑲᑎᒪᔨᖏᑦ 

ᑕᐃᒃᑯᐊ ᐱᔾᔪᑎᒋᔭᖏᑦ ᖃᕆᓴᐅᔭᒃᑯᑦ 

ᐃᓕᔭᐅᖃᑦᑕᕐᒪᑕ ᑕᖅᑲᒃᑯᓇᓐᖓᕐᒥᐅᓄᑦ 

ᑕᑯᔭᐅᔪᓐᓇᖃᑦᑕᕐᓂᐊᕐᒪᑕ ᓂᓪᓕᕐᕕᐅᓗᑎᒡᓗ.  

 

ᓄᓇᕗᑦ ᑖᒃᑯᐊ ᐱᑑᑎᖃᕋᓱᖃᑦᑕᓕᓚᐅᖅᓯᒪᖕᒪᑕ 

ᐊᕐᕌᒍᐃᑦ 51 ᐊᓂᒍᖅᓯᒪᓕᖅᑐᑦ, 27-ᓄᑦ ᐊᕐᕌᒍᓄᑦ 

ᐊᑐᓐᖏᒃᑲᓗᐊᕐᓗᑎᒃ ᖃᓄᐃᓐᖏᒻᒪᑦ. 

 

ᑕᐃᒃᑯᐊ ᑐᓴᒐᒃᓴᐃᑦ ᐱᒍᑦᑎᒍᑦ 

ᑭᐅᓯᓇᓱᖃᑦᑕᕐᓂᐊᖅᐳᖓ ᐳᓪᓚᓕᖕᒧᑦ 

ᐊᑐᖃᑦᑕᕐᓂᕐᒧᑦ, ᐅᔭᕋᒃᓴᖅᓯᐅᕐᓂᕐᒧᑦ ᐅᕝᕙᓘᓐᓃᑦ 

ᐅᖅᓱᐊᓗᒃᓴᖅᓯᐅᕐᓂᕐᒧᑦ ᑖᓐᓇ ᖁᑦᑎᒃᑐᕐᒥᐅᓄᑦ 

ᒪᓕᒐᓕᐅᖅᑎ ᑭᐅᓛᕋᒃᑯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐅᖅᓱᐊᓗᒃᓴᓄᑦ 

ᐱᕙᓪᓕᐊᑎᑕᐅᔪᓐᓇᓪᓚᕆᖕᒪᑕ ᖁᑦᑎᒃᑐᒥ. ᒥᓂᔅᑕ  

ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᐃᒃᑯᐊ 

ᐅᖅᓱᐊᓗᖅᓴᖅᓯᐅᖅᑏᑦ ᕿᓂᕐᒪᖔᑕ ᐳᓪᓚᓕᖕᓂᑦ 

ᐊᑐᖃᑦᑕᕐᕕᐊᓂ ᖁᑦᑎᒃᑐᕐᒥᐅᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᐊᐱᕆᒐᕕᑦ. ᑕᐃᒃᑯᐊ 

ᐳᓪᓚᓕᖕᓂᑦ ᐊᑐᖃᑦᑕᖅᓯᒪᖕᒪᑕ ᐊᕐᕌᒍᒐᓵᓗᖕᓂᑦ 

ᕗᕆᑎᔅ ᑲᓚᒻᐱᐊᒥᑦ ᐊᑐᖅᑕᐅᓯᒪᓕᕐᒪᑦ ᐊᕐᕌᒍᑦ 40 

ᐅᖓᑖᓄᑦ ᐊᕙᑎᒥᑦ ᓱᕋᑦᑎᓚᐅᕋᑎᒃ ᑕᐃᒃᑯᐊ, 

ᐳᓪᓚᓕᖕᒧᑦ ᕿᓂᖃᑦᑕᕐᒪᑕ. ᖃᖓᑕᓲᑦᑕᐅᖅ 

ᑕᐃᒃᑯᐊ ᐋᓪᕘᑕᒥ ᐊᑐᖅᑕᐅᖃᑦᑕᕐᒥᒻᒪᑕ ᐳᓪᓚᓖᑦ. 

 

ᓄᓇᖃᖅᑳᖅᓯᒪᔪᓕᕆᔩᑦ ᑲᓇᑕᐅᓪᓗ 

ᐅᑭᐅᖅᑕᖅᑐᖏᓐᓂᑦ ᐱᓕᕆᕕᐅᔪᑦ ᑕᐃᒃᑯᐊ 

ᓴᖅᑭᑦᑎᕋᑖᕐᒪᑕ ᑳᓐᑐᕌᒐᒃᓴᒧᑦ ᐱᓇᓱᒍᑎᐅᑎᓂᒃ. 

ᑖᒃᑯᐊ ᑭᐅᔭᐅᓚᐅᓐᖏᒻᒪᑕ ᓱᓕᒎᖅ. ᑕᓪᓕᒪᐅᔪᑦ 

ᑕᐃᒃᑯᐊ ᓴᖅᑭᑕᐅᓚᐅᖅᑑᒐᓗᐊᑦ ᒐᕙᒪᑐᖃᒃᑯᓐᓄᑦ. 

 

ᐅᖃᖅᑎᑦᑎᔩ, ᑕᐃᒃᑯᐊ ᐳᓪᓚᓕᖕᓄᑦ ᕿᓂᕐᓂᖅ 

ᑕᒪᓐᓇ ᑐᓴᒐᒃᓴᓂᑦ ᐱᓯᒪᓗᐊᓐᖏᓐᓇᑦᑎᒍᑦ. 

ᑕᐃᒪᓐᓇ ᐃᑰᑕᖅᓯᓚᐅᖅᓯᒪᓐᖏᓐᓇᑦᑕ ᓱᓕ 

ᐳᓪᓚᓕᖕᓂᑦ ᐊᑐᕐᓗᑕ, ᑕᐃᒃᑯᐊ ᖃᐅᔨᓴᕐᓗᑎᒃ 

ᐃᑰᑕᖅᓯᔪᒫᖅᑐᒃᓴᐅᔫᒐᓗᐊᑦ 

ᖃᐅᔨᓴᐃᑐᐃᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐊᖏᕈᓐᓇᖅᐹ, ᓴᖅᑭᑦᑎᔪᓐᓇᖅᐹ 

ᑎᑎᖅᑲᓂᒃ ᑐᒃᓯᕋᐅᑎᓕᐊᕆᔭᐅᓚᐅᖅᑐᓂᒃ 

ᑕᐃᒃᑯᓇᓐᖓᑦ ᑲᓇᑕᓕᒫᒥᑦ ᐆᒻᒪᖅᑯᑎᓕᕆᓂᕐᒧᑦ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᓃᓐᖔᖅᓯᒪᔪᑦ ᐳᓪᓚᓕᖕᒥᑦ ᐊᑐᕐᓂᕐᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑲᒪᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ, 

ᓄᒃᑕᐅᓯᓕᕆᔨᒃᑯᓐᓄᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᓴᕋᓱᐊᕐᕕᒋᓂᐊᖅᐸᒃᑲ 

ᐃᖅᑲᓇᐃᔭᖅᑎᒃᑲ. ᑲᓇᑕᓕᒫᒥᑦ ᐆᒻᒪᖅᑯᑎᓕᕆᔩᑦ 

ᑲᑎᒪᔨᖏᑦ ᑖᒃᑯᐊᓴᐃᓐᓇᐃᑦ ᑎᒥᐅᔪᑦ ᐊᕙᑎᒥᑦ 

ᕿᒥᕐᕈᓇᒃᑐᑦ ᓄᓇᕗᒻᒥ, ᑕᐃᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᖅᑯᓵᕆᐊᖃᕐᒥᒐᑦᑎᒍᑦ ᐊᑐᕐᓗᑎᒍᑦ. ᐅᖃᖅᑎ, 

ᓴᖅᑭᑦᑐᓐᓇᖅᑕᒃᓴᕆᑦᑎᐊᖅᑕᕗᑦ ᑕᐃᒃᑯᐊ 

ᑭᐅᒡᒍᓯᐅᖃᑦᑕᖅᓯᒪᔪᑦ ᑲᓇᑕᓕᒫᒥ 

ᐆᒻᒪᖅᑯᑎᓕᕆᓕᕐᒧᑦ ᑲᑎᒪᔨᖏᓐᓄᑦ 

ᕿᒥᕐᕈᓇᓕᖅᑎᓪᓗᒋᑦ ᑕᒪᑐᒧᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᑎᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᕐ 

ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

 

ᐊᐱᖅᑯᑦ 758 - 3(3): ᑭᕙᓪᓕᕐᒥ 

ᐅᔭᕋᓐᓂᐊᓂᕐᒧᑦ ᐱᓕᒻᒪᖅᓴᐃᒍᑎᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔪᒪᔭᕋ 

ᐅᓇ, ᓂᓪᓕᐅᑎᒋᖅᑲᐅᔭᕋ ᒥᒃᓵᓄᑦ 

ᖃᐅᔨᒪᔭᐅᒐᓚᒃᑲᓗᐊᖅᖢᓂ, ᑭᓯᐊᓂ ᐅᓇ 

ᐱᔾᔪᑎᒋᓗᐊᖅᑕᕋ ᑕᒪᒃᑯᐊ ᐅᔭᕋᒃᑕᕆᐊᑦ 

ᐃᓕᓐᓂᐊᕆᐊᖃᕐᓂᐅᑉ ᒥᒃᓵᓄᑦ. ᑎᒥᐅᔪᑦ 

ᐊᒥᓱᓗᐊᒐᓚᐃᑦ ᐃᓛᓐᓂᒃ ᐋᖅᑭᒃᑕᐅᓕᖃᑦᑕᕐᒪᑕ 

ᖃᓄᖅ ᐊᐅᓚᑦᑎᓂᐊᕐᒪᖔᑕ, ᑭᓇᒃᑯᑦ 

ᖃᓄᐃᓕᐅᓪᓚᑦᑖᕐᓂᐊᕐᒪᖔᑕ ᑐᑭᓯᓇᑦᑎᐊᕋᑎᒃ. 

 

ᑕᕝᕙᓂ ᑖᒃᑯᐊ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑕᐃᑲᓂ 

ᐃᓱᒪᒋᔭᖏᓐᓂᑦ corporate sign-ᖓᓂ 

ᐅᖃᖅᓯᒪᔪᖅᑕᖃᕐᒪᑦ ᓯᕗᒡᒎᑎᔭᐅᔪᒪᓪᓗᓂ 

ᑕᒪᒃᑯᐊᒎᖅ ᐃᓕᓐᓂᐊᕐᓃᑦ ᐊᒻᒪ 

ᐱᓕᕆᖃᑎᒌᒍᒪᔭᑎᒃ ᓇᓗᓇᐃᑦᑎᐊᖅᓯᒪᓗᒋᑦ 

ᑲᑐᔾᔨᖃᑎᒌᓪᓗ ᐋᖅᑮᖕᓂᐊᕐᒪᑕ. 

ᒫᑦᓯ 14-ᖑᑎᓪᓗᒍ ᑖᓐᓇ 2013, ᒥᓂᔅᑕ 

ᐅᖃᓚᐅᖅᓯᒪᖕᒪᑦ ᑕᕝᕗᖓ ᑲᑎᒪᕝᕕᐊᓘᖕᒧᑦ 

ᑖᒃᑯᐊᒎᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐋᖅᑭᒃᓱᐃᓂᐊᖅᐳᖅ ᐊᒻᒪᓗ ᑲᔪᓯᑎᑦᑎᓗᓂ 

ᐃᓕᓐᓂᐊᕐᓂᕐᒥᒃ ᐅᔭᕋᒃᑕᕆᐊᕐᓂᐅᑉ ᒥᒃᓵᓄᑦ ᐊᒻᒪ 

ᑕᒪᒃᑯᓄᖓ ᓴᓕᒎᑎᓄᑦ ᑕᒪᒃᑯᓄᖓ 

ᐊᐅᓚᑦᑎᔾᔪᑕᐅᔪᓄᑦ ᐊᖏᔪᓄᑦ 

ᐃᖏᕐᕋᓂᐊᕐᓂᖏᓐᓄᑦ.  

 

ᒥᓂᔅᑕᖃᐃ ᐅᖃᑦᑎᐊᕈᓐᓇᖅᐳᖅ ᖃᓄᓪᓚᑦᑖᑯᓗᒃ 

ᑖᒃᑯᐊ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᖏᕐᕋᔾᔪᑎᖏᑦ 

ᓇᓗᓇᐃᑦᑎᐊᕐᓗᓂᒋᑦ ᐅᔭᕋᒃᑕᕆᐊ 

ᐃᖅᑲᓇᐃᔭᕐᓂᐅᑉ ᒥᒃᓵᓄᑦ ᐃᖏᕐᕋᓂᐊᕐᒪᖔᑕ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᑲᒪᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᓕᕆᓂᕐᒧᑦ, 

ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒥᔅᑕ ᑰᓕ 

ᐊᐱᕆᖕᒪᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᐃᓕᓴᐃᓂᕐᒧᑦ. 

ᖃᐅᔨᒪᔪᐃᓐᓇᐅᔪᒃᓴᐅᖕᒪᑕ ᓄᓇᕗᒻᒥ ᐊᒃᓱᐊᓗᒃ 

ᐱᕕᒡᔪᐊᖑᓕᕐᒪᑦ ᐃᓕᓐᓂᐊᖅᑎᑕᐅᑎᓪᓗᒋᑦ 

ᐅᔭᕋᖕᓂᐊᓂᕐᒧᑦ ᐊᕐᕌᒍᓂᒃ ᐊᒡᒋᖅᑐᓂᒃ. ᓄᓇᕗᑦ 

ᓯᓚᑦᑐᖅᓴᕐᕕᒃ ᑖᓐᓇ ᑕᐃᒃᑯᓇᓂ ᑕᐱᕆᔭᐅᖕᒪᑦ 

ᑕᐃᒃᑯᓄᖓ ᐱᓕᕆᕕᖃᐅᖅᑐᓄᑦ ᓄᓇᕗᓪᓗ 

ᒐᕙᒪᒃᑯᖏᑦ ᐊᒻᒪᓗᑦᑕᐅᖅ ᐱᕙᓪᓕᐊᔪᓕᕆᓂᕐᒧᑦ 

ᓄᒃᑕᐅᓯᕆᔨᒃᑯᑦ ᓯᕗᒃᑲᑕᖅᑎᒋᔭᐅᓪᓗᑎᑦ. 

ᕼᐊᒻᓚᒃᑯᓐᓂ ᐱᓕᕆᖃᑎᖃᖦᖤᖅᐳᒍᑦ ᐊᒻᒪᓗᑦᑕᐅᖅ 

ᐱᓕᕆᖃᑎᒋᓪᓗᑎᒍᑦ ᐊᓯᖏᑦ ᐃᓄᐃᑦ 

ᑲᑐᔾᔨᖃᑎᒌᖏᑦ. ᐊᖏᖃᑎᒌᒍᑎᖃᖅᖢᑕ 

ᑐᑭᓯᐅᒪᖃᑎᒌᖕᓂᕐᒧᑦ ᐅᕙᒍᑦ ᐱᒋᐊᕐᓂᖓᓂ 

ᐱᔨᑦᑎᖅᑎᐅᑎᓪᓗᑕ ᐃᓕᓐᓂᐊᑎᑦᑎᔨᐅᑎᓪᓗᑕ 

ᐅᔭᕋᖕᓂᐊᓂᕐᒧᑦ ᐃᓕᓐᓂᐊᕆᐊᖃᖅᑐᓂᒃ.  

 

ᑐᑭᓯᐅᒪᑦᑎᐊᕆᐊᖃᕋᑦᑕ ᖃᓄᐃᑦᑐᒥᒃ 

ᐃᓕᓴᐃᔭᕆᐊᖃᕐᒪᖔᑦᑕ ᒫᓐᓇᐅᔪᖅ 

ᐱᓕᕆᓕᖅᐸᓪᓕᐊᔭᕗᑦ ᑖᒃᑯᐊ ᐅᔭᕋᖕᓂᐊᕐᓂᕐᒧᑦ 

ᐃᓕᓐᓂᐊᕐᕕᖃᕋᑦᑕ ᑲᖏᖅᖠᓂᕐᒥ 

ᐃᓕᓐᓂᐊᑎᑦᑎᖃᑦᑕᖅᑐᑦ ᐅᐊᔭᓕᕆᔨᐅᓂᕐᒧᑦ, 

ᓱᓪᓗᓕᕆᔨᐅᓂᕐᒥᒃ, ᐅᖅᑰᓴᐅᑎᓕᕆᔨᐅᓂᕐᒥᒃ, 

ᐃᒡᓗᓕᕆᔨᐅᓂᕐᒥᒃ ᐊᒻᒪᑦᑕᐅᖅ ᐅᖁᒪᐃᑦᑐᓂᒃ 

ᓄᓇᓯᐅᓯᕆᔨᐅᓂᕐᒥᒃ ᐊᒻᒪᓗᑦᑕᐅᖅ 

ᓄᓇᓯᐅᑎᓐᖑᐊᖅ ᐋᖅᑯᒋᐅᖅᓴᕐᕕᒃ ᑕᐃᑲᓂ 

ᐊᑐᖅᑕᐅᔪᓐᓇᖅᓯᔪᖅ Morrisburg-ᒧᐊᓐᖏᓪᓗᑎᑦ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕈᓐᓇᖅᓯᔪᑦ ᐅᖃᒪᐃᑦᑐᖅᓯᐅᑎᓂᒃ ᓄᓇᕗᑦ 

ᐃᓗᐊᓂ. 

 

ᑕᐃᒪᓕ ᐃᓚᐅᕈᓘᔭᓪᓚᕆᒃᐳᒍᑦ ᐅᔭᕋᖕᓂᐊᕐᕕᖕᒥ 

ᐃᓕᓐᓂᐊᖅᑕᐅᔭᕆᐊᓖᑦ ᐱᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᖃᑦᑎᐊᖅᑐᖓ, ᐅᖃᖅᑏ, ᐄ, 

ᐱᒻᒪᕆᐊᓘᖕᒪᑦ ᖃᐅᔨᒪᑦᑎᐊᕐᓗᑎᑦ ᑭᓇᒃᑯᑦ 

ᐱᔨᑦᑎᕐᒪᖔᑕ ᐊᒻᒪᓗᑦᑕᐅᖅ ᑕᐱᕆᖕᒪᖔᑦᑎᒍᑦ 

ᐊᒻᒪᓗᑦᑕᐅᖅ ᑭᓱᓂᒃ ᐱᓕᕆᔨᐅᓂᐊᕐᒪᖔᑎᒃ 

ᑭᐅᔪᓐᓇᕆᐊᖃᕐᒪᖔᑕᓗ ᑕᐃᒃᑯᐊ ᑕᐱᕆᔭᐅᔪᑦ. 

ᐃᓕᓐᓂᐊᑎᑦᑎᔨᖏᑦ ᑮᓇᐅᔭᖅᑐᕈᑎᒃᓴᖓ 

ᐊᖏᖅᑕᐅᖃᑦᑕᕐᒪᑕ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐊᑐᖅᑕᐅᔪᒫᖅᑐᖅ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ. 

 

ᑭᓯᐊᓂ ᓄᓇᕗᑦ ᓯᓚᑦᑐᖅᓴᕐᕕᖓ ᐱᖃᑦᑕᕐᒥᖕᒪᑕ 

ᒐᕙᒪᒃᑯᑦ ᓯᓚᑖᓂ ᒥᓕᐊᖏᓐᓂᑦᑕᐅᖅ ᑮᓇᐅᔭᓂᒃ 

ᐊᕐᕌᒎᑕᒫᑦ.  

 

ᒥᓂᔅᑕ ᐅᓂᒃᑳᑎᕈᓐᓇᖅᐸ ᐃᓗᓕᑯᓘᔭᖃᕐᓗᑎᑦ 

ᓄᓇᓕᑎᒎᕐᓗᑎᑦ ᖃᔅᓯᑖᓚᐃᑦ ᑮᓇᐅᔭᐃᑦ 

ᑐᓂᐅᖅᑲᖅᑕᐅᓕᕋᓗᐊᕐᒪᖔᑕ 

ᐃᖅᑯᓪᓕᐅᑎᒋᖅᑲᐅᔭᖓ ᐅᔭᕋᖕᓂᐊᓂᕐᒧᑦ 

ᐃᓕᓴᐅᑕᐅᓪᓗᑎᑦ ᑭᕙᓪᓕᕐᒥ ᐱᖃᓯᐅᑎᓪᓗᒋᑦ 

ᐊᓯᖏᑦ ᐱᓕᕆᕕᐅᔪᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓈᓴᐅᑎᓂᒃ ᐱᓯᒪᓐᖏᓐᓇᒪ 

ᒫᓐᓇ ᑭᓯᐊᓂᓕ ᐃᖅᑲᓇᐃᔭᖅᑎᒃᑲ 

ᕿᓂᖅᑎᑦᑐᓐᓇᕐᓂᐊᖅᑕᒃᑲ ᓈᓴᐅᑎᓂᒃ 

ᐱᔪᓐᓇᕐᓂᐊᕐᒪᑕ. ᐃᒪᓐᓇ ᐅᖃᕈᓐᓇᖅᑰᕋᒪ 

ᑎᒥᐅᔪᓂᒃ ᑕᖅᑲᒃᑯᓇᓐᖓᑦ ᑮᓇᐅᔭᓂᑦ 

ᐱᑎᑕᐅᖃᑦᑕᕋᑦᑕ ᓯᓚᑦᑐᖅᓴᕐᕕᖕᒥ ᐊᒻᒪ 

ᑮᓇᐅᔭᖅᑖᕐᕕᒋᕐᔪᐊᖃᑦᑕᖅᖢᑎᒍᑦ  

ᐅᔭᕋᖕᓂᐊᖅᑎᒃᑯᑦ ᑭᕙᓪᓕᕐᒥ. ᖃᐅᔨᒪᑦᑎᐊᖅᑐᖓ 

ᐃᓕᓐᓂᐊᑎᑦᑎᓚᐅᖅᓯᒪᖕᒥᖕᒪᑕ ᐊᕐᕕᐊᓂ 

ᓄᓇᑦᑎᓐᓂ ᐃᑰᑕᐃᓂᕐᒧᑦ ᐃᓕᓐᓂᐊᖅᑎᑦᑎᓪᓗᑎᑦ. 

ᐅᔭᕋᖕᓂᐊᖅᑎᒃᑯᑦ ᑕᐃᒃᑯᐊ ᐊᒃᓱᐊᓗᒃ ᑮᓇᐅᔭᓂᑦ 

ᐃᑲᔪᕐᔪᐊᕐᓂᖃᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐱᒻᒪᕆᐊᓘᕗᖅ ᐄ ᑕᒪᓐᓇ. ᐊᕐᕕᐊᕐᒥᐅᓂᓛᕐᒃ 

ᐊᒃᓱᐊᓗᒃ ᐱᐅᔪᒥᒃ ᐃᓕᓐᓂᐊᖅᑎᑦᑎᓚᐅᕐᒪᑕ 

ᐊᓯᖏᑦᑕᐅᖅ ᐊᕕᒃᑐᖅᓯᒪᔪᓂ ᒧᐊᕆᐳᒡ, 

ᐋᓐᑎᐅᕆᐆ ᑕᐃᒃᑯᐊ ᐃᓚᒋᔭᐅᕚᑦ ᐅᔭᕋᖕᓂᐊᓂᕐᒧᑦ 

ᐃᓕᓐᓂᐊᖅᑎᑦᑎᑎᓪᓗᒋᑦ?  

 

ᐅᖃᖅᑏ, ᒫᑦᓯ 14, 2013-ᖑᑎᓪᓗᒍ, ᒥᓂᔅᑕᖓ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐅᖃᓚᐅᖅᓯᒪᖕᒪᑕ 

ᐃᓕᓯᓂᐊᓕᕐᒪᑕᒎᖅ ᓄᓇᓯᐅᑎᒧᑦ 

ᐊᖁᑦᑐᓐᓇᖅᓯᐅᑎᒥᒃ ᐃᓕᓐᓂᐊᕈᑎᒥᒃ 

ᑲᖏᖅᖠᓂᕐᒥᒃ. ᑖᓐᓇ ᐊᑐᖅᑕᐅᖃᑦᑕᕐᓂᐊᖅᑐᖅ 

ᐅᖁᒪᐃᑦᑐᓂᒃ ᓄᓇᓯᐅᑎᓂᒃ ᐃᓕᓐᓂᐊᖅᑎᓪᓗᒋᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ 

ᐊᖁᑦᑕᕆᐅᖅᓴᐅᔾᔪᑎ ᐊᑐᖅᑕᐅᔪᓐᓇᖅᓯᖕᒪᖔᑦ? 

ᐊᑐᕈᓐᓇᖏᑉᐸᑦ ᖃᓄᐃᒻᒪᑦ 

ᐊᑐᖅᑕᐅᔪᓐᓇᓐᖏᓚᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑲᒪᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᖓᓐᓄᑦ ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑐᑭᓯᒪᔭᒃᑯᑦ ᑕᐃᓐᓇ 

ᐊᖁᑦᑕᕆᐅᖅᓴᔾᔪᑎ ᑲᖏᖅᖠᓂᕐᒦᑦᑐᖅ 

ᐊᑐᐃᓐᓇᐅᓕᖅᑐᖅ ᐊᑐᖅᑕᐅᔪᓐᓇᖅᓯᓂᐊᓕᖅᑐᖅ 

ᐃᓕᓐᓂᐊᓕᖅᐸᑕ ᐅᑭᐊᒃᓵᖅ ᐅᖁᒪᐃᑦᑐᖅᓯᐅᑎᓂᒃ. 

ᖁᔭᓐᓇᒦᒃ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᓇᑦᑎᓕᖕᒧᑦ ᒪᓕᒐᓕᐅᖅᑎ 

ᒥᔅ ᐅᒡᔪᒃ. ᐋᒡᒐᐃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐊᑯᓪᓕᕐᒧᑦ ᒪᓕᒐᓕᐅᖅᑎ ᒥᔅᑕ ᓂᓐᖓᖅ. 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 759 - 3(3): ᐃᓄᐃᑦ ᐊᖓᔪᖅᑲᐅᑎᓂ 

ᐃᖅᑲᓇᐃᔮᓃᑦᑐᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ 

ᑐᕌᖅᑎᑦᑐᒪᔭᕋ ᓯᕗᓕᐅᖅᑎᒧᑦ ᒐᕙᒪᓕᕆᔨᒃᑯᓐᓄᑦ 

ᐊᐱᖅᑯᑎᒋᓂᐊᖅᑕᕋ. 

 

ᑕᒫᓂ ᒐᕙᒪᐅᓕᕋᑦᑕ ᐅᑭᐅᓄᑦ ᐃᓛᒃ 

ᓂᕈᐊᖅᑕᐅᓚᐅᖅᑎᓪᓗᑕ ᑕᓪᓕᒪᓄᖅᑲᐃ, 

ᐅᕙᖓᖃᐃ ᑎᓴᒪᓗᐊᖅᑐᓄᑦ ᐊᕐᕌᒍᓄᑦ 

ᑕᒫᓂᑲᓴᐅᔪᒃᓴᐅᔪᖅ. ᐅᖃᖅᑎᒃᑎᔩ, ᑕᒪᓐᓇ 

ᐊᖏᕈᑎ ᐅᒃᐱᕆᔭᕆᐊᖃᕋᑦᑎᒍᑦ ᐱᓪᓚᑦᑖᖑᖕᒪ 

ᓲᖃᐃᒻᒪᑦ ᐅᐱᓐᓇᕋᓂ ᐊᒻᒪᓗ 

ᐅᒃᐱᕆᔭᕆᐊᖃᑐᐃᓐᓇᖏᑦᑕᕗᑦ ᐅᒃᐱᕆᒐᑦᑎᒍᑦ. 

ᑖᒃᑯᐊ ᑕᒫᓂ ᓄᓇᖃᖅᑳᑐᐃᑦ ᓄᓇᕗᑦ ᐃᓗᐊᓂ 

ᐊᒥᓲᓂᖅᓴᐅᖕᒪᑕ ᒫᓐᓇᖃᐃ ᖃᓪᓗᓈᑐᑦ 80 

ᐳᓴᕌᓗᖕᒥ ᑕᒫᓃᖅᑰᕐᒪᑕ, ᑐᑭᓯᔪᒪᖦᖤᕋᓗᐊᖅᐸᕋ 

ᐃᓛᒃ ᑖᑦᓱᒪ ᐃᓚᖓ 23 ᓄᓇᑖᕈᑎᐅᑉ ᐃᓗᐊᓂ. 

ᒫᓐᓇᓕ ᐃᓄᐃᑦ, ᐃᓛᒃ ᓄᓇᖃᖅᑳᖅᑐᐃᑦ 

ᐃᓄᐃᖅᑲᐃ ᐊᑐᓐᖏᓪᓗᒍ ᓄᓇᖃᖅᑳᖅᑐᐃᑦ ᑕᒫᓂ 

ᖃᑉᓯᐅᓕᕐᒪᖔᑕ ᑕᒫᓂ ᐃᓱᒪᑕᐅᓂᖅᓴᓂᒃ 

ᐅᕝᕙᓘᓐᓃᑦ ᑖᒃᑯᓇᓂ ᐊᐅᓚᑦᑎᔩᑦ 

ᖃᑉᓯᐅᓕᕋᓗᐊᖅᐸᑦ ᐅᕝᕙᓘᓐᓃᑦ ᑲᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕᕆᔭᐅᔪᖅ ᓯᕗᓕᖅᑎᒃᑯᓐᓄᑦ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᖅᐸᕋᓗ ᑖᔅᓱᒥᖓ ᐊᐱᕆᖕᒪᑦ 

ᓂᕈᐊᖅᑕᐅᖃᑎᒋᓯᒪᔭᕋ. ᐅᖃᖅᑎᒃᑎᔩ ᑕᕝᕙᓂ 

ᓯᕗᓕᐅᑎᐅᓂᕋᖅᑕᖏᓐᓂ ᐊᖏᔪᖅᑲᐅᑎᐅᔪᓂ 

ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᒃ ᑕᒫᓂ 45 ᐳᓴᒦᑦᑐᖅ, ᐊᒻᒪᑦᑕᐅᖅ 

ᐊᖓᔪᖅᑲᐅᑏᑦ ᖁᓪᓕᐅᓂᓴᐃᑦ ᑖᒃᑯᐊ 18 ᐳᓴᓐ, 

ᕿᑎᐊᓂ ᐊᐅᓚᑦᑎᔩᑦ ᑖᓐᓇ ᐊᑖᓃᓐᓂᖅᓴᐃᑦ 

ᑖᒃᑯᐊ 25 ᐳᓴᓐ, ᐊᒻᒪᓗᑦᑕᐅᖅ ᐊᓯᖏᑦ. 

ᑲᑎᓕᒫᕐᖢᒋᑦ 50 ᐳᓴᖏᓐᓃᑦᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᒃᑎᔩ. ᖁᔭᒋᕙᕋ 

ᓯᕗᓕᐅᖅᑎ ᒐᕙᒪᒃᑯᓐᓄᓪᓗ ᒥᓂᔅᑕᐅᔪᖅ. ᑖᒃᑯᐊ 

ᐃᓚᖏᑦ ᐳᒃᑭᓐᓂᖅᓴᐅᖕᒪᑕ ᓈᓴᐅᑎᑦ 

ᑕᐃᒍᖅᑲᐅᔭᖏᑦ. ᑖᒃᑯᐊᖃᐃ ᐊᑐᖅᖢᒋ 

ᐸᕐᓇᒃᐸᓪᓕᐊᕗᑦ ᓱᓕ ᑐᕌᒐᒃᓴᑉᑎᓐᓄᑦ ᒐᕙᒪᑦ 

ᑖᕗᖓ, ᑖᕗᖓ ᒐᕙᒪᖃᐃᓐᓇᕐᓂᐊᖅᑰᕐᒪᑦ. ᑖᒃᑯᐊ 

ᐸᕐᓇᒍᑎᒋᑉᑎᐊᓕᕋᓗᐊᖅᐸᖏᑦ ᓈᓴᐅᑎᑦ 

ᑕᐃᔭᖏᑦ. ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐊᐅᓚᑦᑎᔨᒃᑯᑦ ᒐᕙᒪᖃᑎᒌᒃᑐᓕᕆᔨᒃᑯᓐᓄᑦ 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᒃᑎᔩ ᑖᒃᑯᐊ ᒐᕙᒪᒃᑯᑦ ᒐᕙᒪᒃᑰᔪᑦ ᓱᓕ 

ᐊᖏᖅᓯᒪᓪᓚᕆᒃᑐᑦ ᑖᑦᓱᒥᖓ ᐃᓚᖓ 23-

ᖑᓂᕋᖅᑕᐅᔪᒥᒃ ᓄᓇᑖᕐᓂᕐᒧᑦ ᑕᐃᔭᐅᓯᒪᔪᓂᒃ, 

ᐅᒃᐱᕈᓱᓪᓚᕆᒃᑐᑦ ᐊᒻᒪᓗ ᐊᒃᓱᕈᖅᖢᑎᒃ ᑕᒪᑐᒥᖓ 

ᑲᒪᓇᓱᐊᖅᑐᐃᑦ.  

 

ᓲᕐᓗ ᐅᒃᑑᑏᒋᓗᒍ, ᓯᕗᓕᖅᑎᐅᑎᓪᓗᖓᓕ ᑕᐃᖓᑦ 

ᑖᒃᑯᐊ ᐱᓕᕆᕝᕕᐅᔪᑦ ᑕᒪᕐᒥᒃ 

ᓴᓇᔭᕆᐊᖃᖅᑎᓯᒪᓕᕋᒃᑭᑦ ᐃᓄᐃᑦ 

ᐃᖅᑲᓇᐃᔭᖅᑎᒃᓴᓄᑦ ᐸᕐᓇᐅᑎᓂᒃ ᖃᓪᓗᓈᑎᑐᑦ 

ᐊᑎᖃᖅᑐᖅ Inuit Employment Plan (ᑐᓵᔨᑎᒍᑦ) 

ᐃᓕᓐᓂᐊᖅᑎᑎᖃᑦᑕᕐᓗᑎᒃ ᐱᕙᓕᐊᑎᑕᐅᔪᑦ 

ᐃᑲᔪᖅᑐᖅᑕᐅᖁᓪᓗᒋᑦ ᑕᐃᓐᓇ ᓇᐃᓴᐅᑎᖓ 23 

ᑕᒪᓐᓇᓗ ᐱᒋᐊᖅᑎᓪᓗᒍ 2014-15 ᑖᒃᑯᐊ 

ᐸᕐᓇᐅᑏᑦ ᐊᐅᓚᔾᔪᑎᒃᓴᓄᑦ Business Plan 

ᓴᓇᔭᐅᕙᓪᓕᐊᑎᓪᓗᒋᑦ ᒐᕙᒪᒃᑯᓐᓂ ᐊᒻᒪᓗᑦᑕᐅᖅ 

ᒪᑯᓄᖓ ᐊᓯᖏᓐᓄᑦ corporate-ᖑᓂᕋᖅᑕᐅᔪᓄᑦ 

Territorial Corporations-ᖑᓂᕋᖅᑕᐅᔪᑦ 

ᓴᓇᔭᕆᐊᖃᓪᓚᕆᒃᑎᓯᒪᓕᖅᑕᒃᑲ 

ᐅᖃᖅᓯᒪᓪᓚᕆᓕᖅᐳᖓ ᓴᓇᔭᕆᐊᖃᖅᑐᓯ 

ᑎᑎᕋᖅᓯᒪᔪᓂᒃ ᐸᕐᓇᐅᑎᒋᓂᐊᖅᑕᔅᓯᓐᓂᒃ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓂ 

ᐅᓄᖅᓯᕚᓪᓕᖅᐸᓪᓕᐊᖁᓪᓗᒋᑦ ᑕᐃᒪᐃᓕᖓᔪᒥᒃ.  

 

ᐊᒻᒪᑦᑕᐅᖅ, ᐃᓄᐃᑦ ᐃᖅᑲᓇᐃᔭᖅᑐᓄᑦ 

ᐃᖅᑲᓇᐃᔭᓕᖅᐹᓪᓕᖅᑎᑦᑎᓂᕐᒧᑦ ᑲᑎᒪᔨᕋᓛᓂᒃ 

ᓴᖅᑭᓯᒪᔪᖃᓕᖅᑐᖅ ᑐᑭᒧᐊᒃᑎᑦᑎᔩ ᑲᑎᒪᔨᕋᓛᖏᑦ 

ᓴᖅᑭᑕᐅᓯᒪᓕᖅᑐᖅ ᑖᒃᑯᐊ ᑲᒪᖃᑦᑕᕐᓂᐊᖅᑐᑦ 

ᓴᓇᖃᑦᑕᕐᓂᕐᒧᑦ ᐊᑐᐊᒐᕐᓂᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔪᑦ ᐅᓄᕐᓂᖅᓴᐅᖁᓪᓗᖏᑦ. 

 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐊᖓᔪᖅᑲᐅᑏᑦ ᐃᓚᖃᓯᐅᑎᔭᐅᓯᒪᔪᑦ 

ᐱᓕᕆᕝᕕᓕᒫᒦᓐᖓᖅᓯᒪᔪᑦ. ᐊᒻᒪᓗᑦᑕᐅᖅ, 

ᖄᒃᑲᓐᓂᐊᒍᑦ ᐋᖅᑭᒃᓱᖅᑕᐅᑎᓪᓗᒋᑦ ᐱᓕᕆᕝᕖᑦ 

ᓯᕗᒧᐊᖃᑎᒌᑦ ᑕᐃᒃᑯᐊ ᒐᕙᒪᐅᖃᑎᒌᒃᑐᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᔾᔪᑎᖏᓐᓂᒃ ᐱᓕᕆᕕᖏᓐᓂ 

ᑕᐃᒃᑯᐊ ᐊᒡᓚᒡᕕᖕᒥᓗ ᐃᓕᓐᓂᐊᑎᑦᑎᖃᑦᑕᖅᑐᑦ 

ᐱᓕᕆᔾᔪᑎᒋᔭᖏᓐᓂ ᐃᔨᒋᓂᖅᓴᐅᓗᑎᑦ ᐃᓄᖕᓂᒃ 

ᐱᕙᓪᓕᐊᑎᑦᑎᓂᕐᒥᒃ ᐃᖅᑲᓇᐃᔭᕐᓂᐊᖅᑎᓪᓗᒋᑦ 

ᒐᕙᒪᒃᑯᓐᓂ. ᐱᖃᓯᐅᑎᓯᒪᓪᓗᑎᑦ ᓯᕗᓕᖅᑎᒃᓴᑦ 

ᐱᓕᒻᒪᒃᓴᖅᑕᐅᖃᑦᑕᕐᓂᖏᑦ 

ᐃᖅᑲᓇᐃᔭᓕᒻᒪᖅᓴᖅᑕᐅᖃᑦᑕᕐᓂᖏᑦ ᐊᒻᒪ 

ᓯᕗᓕᖅᑎᐅᓕᒻᒪᖅᓴᐅᖃᑦᑕᕐᓂᖏᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ.  

 

ᐅᖃᖅᑏ, ᐊᐃᐳᕈᒥ ᐃᖅᑲᓇᐃᔭᖅᑎᑖᕐᓂᕐᒧᑦ 

ᓯᕗᓪᓕᐅᔾᔨᔭᐅᓯᒪᔪᑦ ᐃᓕᓐᓂᐊᖅᑎᓂᒃ 

ᐋᖅᑭᒃᓱᐃᓚᐅᕐᒥᔪᖅ ᑲᒪᒋᔭᐅᖕᒥᔪᑦ ᑕᒪᒃᑯᐊ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᓪᓗ 

ᐱᓕᕆᕕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ: ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᕋ 

ᓯᕗᓕᐅᖅᑏᑦ ᑖᒃᑯᓄᖓ ᒐᕙᒪᓕᕆᓂᕐᒧᑦ ᑕᒫᓂ 

ᒐᕙᒪᕐᔪᐊᓂ ᓯᕗᓕᐅᖅᑎᐅᔪᖅ ᒥᓂᔅᑑᔪᖅ. ᑖᓐᓇ 

ᐸᕐᓇᐅᑕᐅᓂᕋᖅᑕᖓ ᓂᕆᐅᒋᓂᐊᖅᐸᕗᖅᑲᐃ ᐆᒪ 

ᐃᓗᐊᓂ ᐃᒡᓗᕐᔪᐊᑉ ᓴᖅᑭᑕᐅᔪᓐᓇᖃᑦᑕᖁᓪᓗᒍ 

ᐃᑲᔪᖅᑎᒌᒋᐊᖃᕋᑦᑕ ᑖᕙᓃᑦᑐᓪᓗ ᐅᕙᒍᓪᓗ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᑲᒪᔪᖅ ᐊᐅᓚᑦᑎᔨᒃᑯᓐᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᒪᓐᓇ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᕙᓪᓕᐊᓇᓱᖕᓂᖅ 

ᐊᒃᓱᕈᐊᕆᔭᐅᖏᓐᓇᕐᓂᐊᖅᑐᖅ ᒐᕙᒪᒃᑯᓐᓂ 

ᐊᒻᒪᓗᑦᑕᐅᖅ ᐃᖅᑲᐅᒪᓗᑕ ᑕᐃᒃᑯᐊ ᐃᓛᓐᓂᑦ 

ᐃᖅᑲᓇᐃᔭᖅᑎᒋᓚᐅᖅᑕᕋᓗᐊᕗᑦ ᐊᓯᐊᓄᑦ 

ᐃᖅᑲᓇᐃᔭᓕᖅᐸᖕᒥᖕᒪᑕ ᐃᓛᓐᓂᑦ 

ᐊᒃᐸᕆᐊᓲᖑᖕᒪᑦ ᓈᓴᐅᑎᐅᔪᖅ ᑭᓯᐊᓂ ᑖᓐᓇ 

ᐊᒃᓱᕉᑎᒋᔭᐅᖏᓐᓇᕐᓂᐊᖅᑐᖅ ᒐᕙᒪᒃᑯᓐᓂ 

ᐊᖏᕈᑕᐅᓯᒪᔪᖅ 23 ᓄᓇᑖᖅᓯᒪᓂᕐᒧᑦ ᐊᖏᕈᑕᐅᑉ 

ᐃᓗᐊᓃᑦᑐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ.  

 

ᐊᐱᖅᑯᑦ 760 - 3(3): ᖃᓄᐃᓕᖓᓂᖓ ᓄᑖᖅ 

ᖃᖓᑕᓲᒃᑯᕕᒃ ᑕᓗᕐᔪᐊᓂ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᑦᓯᐊᖅ 

ᐅᖄᓪᓚᒃᑲᓗᐊᕋᒪ ᑕᐃᒃᑯᐊ ᐅᖅᓱᖅᑑᕐᒥᐅᑕᐃᑦ 

ᐊᕐᕕᖅᑐᕆᓪᓗᒋᑦ ᑕᐃᒃᑯᐊ ᑳᑉᑕᐅᔪᑦ ᐊᑏᑦ 

ᑕᐃᓂᐊᖅᑐᒋᑦ ᐳᐃᒍᕋᑉᑭᑦ: ᔭᐃᒥᓯ ᕿᑦᓱᐊᓕᒃ 

ᑕᖃᐅᒐᖅ, ᔪᐊᓇᓯ ᐊᑎᖅᑎᓕᓪᓗ, Co-

ᑳᐱᑕᕆᔭᐅᔪᖅ ᓴᑑᑎᒻᒪᕆᒃᑯᑦ. ᑕᐃᒃᑯᐊ 

ᐅᖅᓱᖅᑑᒥᐅᑕᓐᓃ ᓴᑑᑎᕙᒃᑲ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, 

ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᓐᓄᑦ 

ᓄᒃᑕᐅᓯᕆᔨᒃᑯᓐᓄᓪᓗ ᒥᓂᔅᑕᖓᓐᓄᑦ. ᒥᓂᔅᑕ 

ᐃᖅᑲᐅᒪᔪᔅᓴᐅᖕᒪᑦ ᓴᖅᑭᖃᑦᑕᖅᓯᒪᒐᒃᑯ ᒥᑕᕐᕕᖕᒥ 

ᐅᑕᖅᑭᕕᒃᓴᖓ ᑕᓗᕐᔪᐊᒥ ᐅᓄᖅᑐᐃᓱᖅᖢᖓ 

ᓴᖅᑭᖃᑦᑕᕋᒃᑯ ᒪᓕᒐᓕᐅᕐᕕᒃ ᑲᑎᒪᕐᔪᐊᖅᑎᓪᓗᒍ. 

ᐅᑭᐊᒃᓵᖑᓚᐅᖅᑐᖅ ᖁᕕᐊᓱᓚᐅᖅᑐᖓ 

ᓂᕈᐊᕆᐊᒃᓴᖅ ᐊᖏᖅᓯᖃᑕᐅᒐᒪ $400,000 

ᐊᑭᑐᔪᖅᑐᕈᑎᒃᓴᐅᓂᐊᖅᑐᓂᒃ ᑐᐊᕕᕐᓇᖅᑐᒃᑯᑦ 

ᓴᓇᔭᐅᔭᕆᐊᖃᕐᒪᑦ ᑖᓐᓇ ᒥᑦᑕᕐᕕᖓᑕ ᐅᑕᖅᑭᕕᐊ 

ᑕᓗᕐᔪᐊᒥ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᓕᖓᒐᓗᐊᕐᒪᖔᖅ ᑕᓗᕐᔪᐊᕐᒥ ᒥᑦᑕᕐᕕᖕᒥ 

ᐅᑕᖅᑭᕕᐅᓂᐊᖅᑐᖅ ᓄᑖᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᒡᔪᒃ. 

ᒥᓂᔅᑕ ᑲᒪᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᓄᒃᑕᐅᓯᕆᔨᒃᑯᓐᓄᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑕᕋ ᐊᐱᕆᖕᒪᑦ ᑖᓐᓇ 

ᒪᓕᒐᓕᐅᖅᑎ. ᑖᓐᓇ $400,000 

ᐊᖏᖅᑕᐅᓚᐅᖅᑐᖅ ᐸᕐᓇᐅᑎᓄᑦ 

ᑎᑎᕋᐅᔭᖅᓯᒪᓂᖓᓄᓪᓗ ᐊᑐᖅᑕᐅᓂᐊᖅᑎᓪᓗᒍ 

ᒥᑦᑕᕐᕕᒃᓴᒥ ᓱᓕ ᒫᓐᓇ ᐃᖅᑲᓇᐃᔭᖅᑕᐅᔪᖅ ᒫᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᖅ.  

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᑎᔩ. (ᑐᓵᔨᑎᒍᑦ) 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᔅᓯᑖᓚᕌᕐᓂᐊᕐᒪᖔᖅ ᒥᑦᑕᕐᕕᖕᒥ ᐅᑕᖅᑭᕕᒃᓴᖅ 

ᑕᓗᕐᔪᐊᕐᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑲᒪᔪᖅ ᐱᕙᓪᓕᐊᔪᓕᕆᔨᒃᑯᓐᓄ 

ᓄᒃᑕᐅᓯᕆᔨᒃᑯᓐᓄᓪᓗ ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒫᓐᓇᔪᖓᓂ 

ᓇᓚᐅᑦᑖᑐᐃᓐᓇᕈᒪᓐᖏᓐᓇᒪ 

ᖃᔅᓯᑦᑖᓚᕌᕐᓂᐊᕐᒪᖔᑦ ᐸᕐᓇᐃᓂᖅ 

ᐃᖅᑲᓇᐃᖅᑕᐅᒃᐸᑦ ᖃᐃᔨᒪᓕᕐᓂᐊᖅᑐᒍᑦ 

ᖃᔅᓯᑦᑖᓚᕌᕐᓂᐊᕐᒪᖔᑦ ᒥᑦᑕᕐᕕᒃᓴᖅ ᑕᐃᓐᓇ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᑎᔩ. 

ᑐᑭᓯᒪᔪᖓ ᓄᓇᓕᒃ ᑖᑦᓱᒪᓐᖓᑦ ᑕᐃᒪ 

ᑎᑎᕋᐅᔭᖅᓯᒪᓂᖓᓂ ᓱᕋᒃᓯᒪᓐᖏᑦᑐᓂᒃ 

ᑐᓂᔭᐅᓯᒪᓕᕐᒪᑕ ᓴᓪᓕᕐᒥᐅᑎᑐᑦ ᖃᐅᔨᒪᔪᑦ 

ᐅᖅᓱᖅᑑᕐᒥᐅᓪᓗ ᖃᐅᔨᒪᔪᖓ ᒥᑦᑕᕐᕕᖓᓂᒃ 

ᐅᑎᖅᑭᕕᖕᒥᒃ ᐊᔾᔨᖓᓂᒃ ᐊᔾᔨᑦᑎᐊᖓᓂᒃ 

ᐱᔪᒫᕐᒪᑕ. ᑕᓗᕐᔪᐊᖅ ᐃᓂᒃᓴᖃᑦᑎᐊᖅᑎᑦᑎᖏᒻᒪ 

ᓲᕐᓗ ᓂᐅᕕᕐᕕᖃᖅᑎᑦᑎᔭᕆᐊᒃᓴᖅ 

ᐃᓂᒃᓴᖃᓐᖏᒻᒪᑦ. ᒥᓂᔅᑕᐅᖕᒪᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᑕᐃᒪᐃᓐᓇᑦᑐᓂᒃ 

ᐊᑐᕈᓐᓇᕐᒪᑕ ᒥᑭᑦᑑᑎᓂᒃ ᓇᖕᒥᓂᖃᖅᑐᑦ 

ᒥᑦᑕᕐᕕᖕᓂᒃ ᓄᓇᓕᖕᓂ.  

 

ᒥᓂᔅᑕ ᕿᒥᕐᕈᒍᓐᓇᖅᐹ ᓄᑖᖅ ᐅᑕᖅᑭᕕᐅᒐᔭᖅᑐᖅ 

ᓴᓇᒪᓂᒃᓴᖓ ᑕᓗᕐᔪᐊᕐᒥᒃ ᐃᓂᖃᕈᓐᓇᕐᒪᖔᑦ  

ᓂᐅᕕᕐᕕᖕᓄᑦ ᒥᑭᑦᑑᒐᓗᐊᒧᑦ 

ᐃᓂᖃᖅᑎᑦᑎᒍᓐᓇᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᓄᒃᑕᐅᓯᔪᒃᑯᓐᓄᑦ ᒥᓂᔅᑕ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᐊᐱᕆᖕᒪᑦ. ᐅᖃᖅᑏ, 

ᐱᖁᑎᕐᔪᐊᑦ ᓄᑖᑦ ᑕᐃᒃᑯᐊ 

ᓄᓇᓕᖕᓄᐊᖅᑕᐅᒃᐸᑎᒃ ᒥᑦᑕᕐᕕᒃ ᓲᕐᓗ ᐅᑕᖅᑭᕕᑦ, 

ᑕᐃᒃᑯᐊ ᑐᓴᕋᓱᐊᖅᑳᕐᓂᐊᕐᒥᔪᑦ ᕼᐋᒻᓚᒃᑯᓐᓂᑦ. 

 

ᓇᓗᓇᐃᖅᑕᐅᒃᐸᑕ ᓂᐅᕕᕐᕕᖃᕆᐊᖃᕐᒪᖔᑦ 

ᕿᒥᕐᕈᓇᖅᑕᐅᑦᑎᐊᕐᓂᐊᕐᒥᔪᑦ ᑭᓯᐊᓂᓕ ᒫᓐᓇ 

ᕿᓂᕋᑦᑕ ᐊᑐᖅᑕᐅᔪᓐᓇᑦᑎᐊᕐᓂᖅᓴᒥᒃ ᑮᓇᐅᔭᓂᒃ 

ᐅᓄᓐᖏᓐᓂᖅᓴᓂᒃ ᐊᑐᕐᓗᑕ 

ᐊᑲᕐᕆᓂᖅᓴᐅᔪᓐᓇᕐᓂᐊᕐᒪᑕ ᖃᖓᑕᓲᖃᑦᑕᖅᑐᑦ. 

ᑐᓴᕋᓱᐊᕐᕕᒌᓐᓇᕐᓂᐊᖅᑕᕗᑦ ᓄᓇᓕᐅᔪᑦ ᑕᒪᒃᑯᐊ 

ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ 

ᐊᐱᖅᑯᑎᖃᕐᓂᐊᑐᖅ ᒥᔅᑕ ᓯᐅᓪ. 

 

ᐊᐱᖅᑯᑦ 761 - 3(3): ᑭᓐᖓᕐᓂ ᐋᓐᓂᐊᕕᐅᑉ 

ᐊᓯᑖᕈᑎᒃᓴᖓ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᔪᒪᔭᕋ 

ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

ᑭᓐᖓᕐᓂ ᐋᓐᓂᐊᕕᒃ ᑕᐃᓐᓇ 

ᓇᒃᐸᖅᑎᑕᐅᓚᐅᖅᓯᒪᖕᒪᑦ 1983-ᒥᑦ ᑖᓐᓇ 30-ᓂ 

ᐅᑭᐅᖃᓕᕐᒪᑦ ᐱᑐᖃᐅᓂᖅᐹᖑᖃᑕᐅᓪᓗᓂᓗ 

ᑕᒫᓂ ᓄᓇᕗᒥ. ᑭᖑᕝᕕᖅᑎᑎᔪᖅ ᑕᐃᓐᓇ 

ᐋᓐᓂᐊᕕ 2010-15 ᐊᑭᑐᔪᖅᑐᕈᑎᒃᓴᖓᓂᒃ 

ᑭᖑᕝᕕᖅᑕᐅᔪᒫᖅᑑᒐᓗᐊᖅ. ᒥᓂᔅᑕᐅᓚᐅᖅᓯᒪᔪᖅ 

2010-ᖑᑎᓪᓗᓂ ᐅᖃᓚᐅᖅᓯᒪᖕᒪ ᑭᓐᖓᕐᓂᒎᖅ 

ᑭᖑᕝᕕᖅᑕᐅᓂᐊᕐᒪᑦ. 

ᑕᐃᒪᓐᖓᑦ ᐋᓐᓂᐊᕕᒃ ᐲᖅᑕᐅᓯᒪᓕᕐᒪᑦ 

ᑭᖑᕝᕕᖅᑕᐅᔾᔪᑎᒃᓴᖓ. ᖃᐅᔨᒪᓕᕐᒪᖔᑕ 

ᐃᓱᒪᓕᐅᖅᓯᒪᓕᕐᒪᑖ ᒐᕙᒪᒃᑯᑦ ᑭᓐᖓᕐᒥᐅᑦ 

ᐋᓐᓂᐊᕐᕕᒃᑖᕆᐊᖃᓐᖏᓐᓂᖏᓐᓃᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑕᐅᖅ ᒥᔅᑕ ᓯᐅᓪ ᐊᐱᕆᒐᕕᑦ. 

ᑭᓐᖓᕐᒥᐅᑦ ᐋᓐᓂᐊᕕᖓᑦ ᑭᖑᕝᕕᖅᑕᐅᓂᒃᓴᖓᑕ 

ᐅᖃᖅᑏ, ᑭᓐᖓᕐᓂ ᐋᓐᓂᐊᕕᖓᑕ 

ᑭᖑᕝᕕᖅᑕᐅᔾᔪᑎᒃᓴᖓ ᐸᕐᓇᒃᑕᐅᓯᒪᔪᖅ ᓱᓕ 

ᓯᕗᓂᒃᓴᑦᑎᓐᓂ ᑭᖑᕝᕕᖅᑕᐅᔪᒫᖅᑑᒐᓗᐊᖅ 

ᖃᖓᑭᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓯᐅᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᓴᒐᒃᓴᐃᑦ 

ᑐᓂᔭᐅᓯᒪᔪᑦ 2010-11 ᐊᑭᑐᔪᖅᑐᕈᑎᓂ 

ᐱᔭᐅᓚᐅᕐᒥᔪᑦ 2011-12 ᐊᑭᑐᔪᖅᑐᕈᑎᒃᓴᓂᒃ 

ᑎᓴᒪᐅᓚᐅᕐᒪᑕᒎᑦ ᑐᐊᕕᕐᓇᖅᑐᒃᑯᑦ 

ᐃᒡᓗᓕᐅᖅᑕᐅᓂᐊᖅᑐᓂᓛᒃ ᐋᓐᓂᐊᕕᒃᓴᓕᐅᖅᑐᑦ 

ᐃᒃᐱᐊᕐᔪᒃ, ᓇᐅᔮᑦ, ᑕᓗᕐᔪᐊᑦ ᑭᓐᖓᐃᑦ. 

ᑭᓐᖓᕐᓃᑦᑐᖅ ᑕᐃᓐᓇ ᐱᓐᖏᑦᑐᑑᓕᕐᒪᑦ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᑭᓐᖓᕐᓂ 

ᓴᓇᔭᐅᓂᐊᖅᑑᒐᓗᐊᑦ ᐃᒃᓯᓐᓇᖅᑕᐅᓐᓂᕐᒪᖔ? 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᑲᒪᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᒥᔅᑕ ᓯᐊᓪ 

ᐊᐱᖅᓱᖅᑎᐊᖅᑐᒻᒪᕆᐊᓘᓕᕋᑖᕐᒪᑕ ᑕᐃᒎᓯᖏᓐᓂᒃ 

ᐅᖃᑦᑎᐊᖅᑲᐅᖕᒪᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖏᑦ 

ᑭᒡᓕᖃᕐᒪᑕ ᐊᑭᑐᔪᖅᑐᕈᑎᒃᓴᖏᑦ ᑭᓐᖓᕐᓂ ᑕᐃᓐᓇ 

ᐱᓕᕆᐊᖑᔪᒫᖅᑐᖅ ᐃᒃᓯᓐᓇᖅᑕᐅᓯᒪᓐᖏᑦᑐᖅ ᓱᓕ. 

ᐸᕐᓇᐃᓂᐊᕐᒥᔪᖅ ᐊᕐᕌᒍ 2014-15 

ᐊᑭᑐᔪᖅᑐᕈᑎᒃᓴᓂᒃ ᐱᓕᕆᓕᖅᐸᑕ 

ᐃᓱᒪᒃᓴᖅᓯᐅᕈᑕᐅᓛᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᖃᐅᔨᒪᖕᒪᑦ ᐋᓐᓂᐊᕕᒃ ᑭᓐᖓᕐᓂ ᐊᒃᓱᐊᓗ 

ᐱᐅᔪᓐᓃᕐᒪᑦ ᐱᑐᖃᐅᓗᐊᕐᓂᑯᒧᑦ, ᒪᓕᒐᕐᓂᓪᓗ 

ᐃᒡᓗᐃᑦ ᒪᓕᒐᖏᓐᓂᑦ ᐊᖑᒻᒪᑎᔪᓐᓃᕐᒪᑦ ᐊᒻᒪᓗ 

ᓯᓚᒧᐊᖓᔪᖓᑦ. 

 

ᒥᓂᔅᑕ ᐊᔾᔨᖏᓐᓂᒃ ᑐᓂᓯᔪᓐᓇᖅᐹ 

ᕿᒥᕐᕈᓇᒃᑕᐅᖃᑦᑕᕐᓂᖏᑕ ᐊᐅᓚᐅᑎᖏᑕ 

ᑭᓱᑯᑦᑎᓕᒫᑦᑎᐊᖏᑕ ᐋᓐᓂᐊᕕᐅᑉ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᒥᔅᑕ ᓯᐊᓪ ᑎᑎᕋᕈᓐᓇᖅᑳ ᐅᕙᓐᓄᑦ 

ᖃᓄᐃᓕᖓᓗᒋᑦ ᑖᓐᓇ ᐊᐱᖅᑯᑎᒋᓗᒍ ᑭᓐᖓᕐᓂ 

ᐋᓐᓂᐊᕐᕕᒃ? ᑖᒃᑯᐊ ᑎᓕᐅᕐᓂᐊᖅᑲᒃᑲ 

ᐃᖅᑲᓇᐃᔭᖅᑎᒃᑲ ᑐᑭᓯᒋᐊᕈᑎᒋᔪᒪᔭᖏᓐᓂᑦ 

ᐋᖅᑭᒃᓱᐃᖁᓗᒋᑦ. ᖁᔭᓐᓇᒦᒃ, ᐅᖃᖅᑏ.  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 762 - 3(3): 

ᖃᐅᔨᓴᐃᓂᖃᓐᖏᓐᓂᖓ ᓄᓇᕗᑦ ᐃᒪᖏᓐᓂ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓂᐊᖅᑕᒃᑲ 

ᒥᓂᔅᑕᕆᔭᐅᔪᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. 

 

ᑕᐃᒪ ᒪᓕᒐᓕᐅᖅᑏᑦ ᐅᖃᐅᓯᕋᓂᑦ 

ᐅᖃᐅᓯᖃᖅᑲᐅᒐᒪ 

ᖃᐅᔨᓴᖅᑎᖃᑦᑎᐊᕆᐊᖃᕐᓂᖏᓐᓂᑦ ᑕᒪᒃᑯᐊ 

ᐆᒪᔪᐃᑦ ᐸᒡᕕᓴᒃᑕᐅᓗᐊᖁᓇᒋᑦ. 

ᐃᒻᒪᑐᖃᐅᓗᐊᓐᖏᑦᑐᖅ 

ᑐᓴᖅᐸᓪᓕᐊᖃᑦᑕᖅᓯᒪᓕᕐᓂᑰᓇᕐᒪᑦ ᓄᓇᓖᑦ 

ᑎᑭᑕᐅᖃᑦᑕᖅᑐᐃᑦ ᐳᓚᕋᑦᑎᓂᒃ ᐅᒥᐊᕐᔪᐊᒃᑯᑦ 

ᐅᓯᔭᐅᔪᓂᒃ 

ᓂᐅᕕᕋᔪᓗᐊᕈᓐᓃᖅᐸᓪᓕᐊᓂᕋᖅᑕᐅᖃᑦᑕᖅᓯᒪᖕᒪᑕ.

ᓴᓇᓐᖑᐊᒐᕐᓂᑦ ᐅᕝᕙᓘᓐᓃᑦ ᒥᖅᓱᒐᕐᓂᑦ 

ᓄᓇᓕᖕᒧᑦ ᑎᑭᑕᕋᓗᐊᕐᒥᖕᓄᑦ. ᐃᓐᓇᕐᓄᑦ 

ᐃᓚᖏᓐᓄᑦ ᐃᓱᒫᓗᒋᔭᐅᓕᖅᐸᓪᓕᐊᓯᒪᓂᑰᖕᒪᑦ 

ᐃᑲᔪᖅᓯᕚᓪᓕᕐᓂᐊᖅᑑᔮᓐᖏᖦᖢᑎᒃ 

ᐃᖏᕐᕋᔭᖕᓂᖏᑦ 

ᐸᒡᕕᓴᓕᖅᐸᓪᓕᐊᑐᐃᓐᓇᕐᓂᖏᓐᓂᑦ 

ᐆᒪᔪᖁᑎᒋᔭᑦᑕ, ᐃᒪᕐᒥᐅᑕᐃᓂᓛᒃ 

ᐊᖅᑯᑎᒋᕙᒃᑕᖏᓐᓂᑦ. 

 

ᑕᒪᓐᓇ ᐱᔾᔪᑎᒋᓪᓗᒍ, ᒥᓂᔅᑕᖃᐃ 

ᓇᓗᓇᐃᕈᓐᓇᖅᐸ ᑕᕝᕗᖓ ᐃᒡᓗᒧᑦ ᑕᒪᒃᑯᐊ 

ᐳᓛᖅᑎᓂᑦ ᐅᓯᔪᐃᑦ ᐅᕝᕙᓘᓐᓃᑦ 

ᓇᖕᒥᓂᕆᔭᐅᔪᐃᑦ ᐅᒥᐊᑦ ᐃᖏᕐᕋᖅᑳᖅᖢᑎᒃ 

ᐃᓚᖏᑦ ᑎᖏᕐᕋᐅᑕᖃᖅᖢᑎᒃ ᑎᑭᔾᔫᒥᓲᖑᖕᒪᑕ 

ᑐᓴᐅᒪᓐᖏᑦᑐᑎᒍᑦ ᐊᓪᓛᑦ. ᑕᒪᒃᑯᐊ 

ᖃᐅᔨᒪᑎᑕᐅᖃᑦᑕᖅᐹᑦ ᐱᓕᕆᕝᕕᒋᔭᐃᑦ ᐊᒻᒪᓗ 

ᑕᒪᒃᑯᐊ ᑎᑭᓐᓂᐊᕌᖓᑦᑕ ᐊᐅᔭᒃᑯᑦ ᓄᓇᕗᒻᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᓕᕆᐊᖃᖅᑐᖅ 

ᐃᖏᕐᕋᔪᓕᕆᓂᕐᒥᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. 

ᐅᖃᖅᑏ, ᑖᓐᓇ ᐱᓕᕆᔨᕗᑦ ᑐᓂᖃᑦᑕᖅᑕᕗᑦ 

ᑐᑭᓯᒋᐊᕈᑎᒃᓴᐃᑦ ᕼᐋᒻᓚᒃᑯᓐᓄᑦ ᑕᐃᒃᑯᓄᖓ  

ᐳᓛᕆᐊᕐᕕᐅᓂᐊᖅᑐᓄᑦ. ᑖᒃᑯᐊ ᕿᒥᕐᕈᓪᓗᒋᑦ 

ᑎᑎᖅᑲᖁᑎᒃᑲ ᓴᓪᓕᕐᒥ ᑭᓯᐊᓂ ᑕᑯᓐᖏᓐᓇᒪ. 

ᑖᒃᑯᐊ ᓄᓇᕗᒻᒨᖃᑦᑕᓚᐅᕐᒪᑕ ᐊᒥᓱᑲᓪᓚᐃᑦ ᑕᒫᓂ 

ᓄᓇᕗᑦ ᓄᓇᓕᖏᓐᓂᑦ ᑭᓯᐊᓂ 

ᓇᐅᒃᑰᖃᑦᑕᕐᒪᖔᑕ ᖃᐅᔨᒪᓐᖏᑦᑐᖓ, ᑕᐃᒪ 

ᐱᖃᑦᑕᖅᑕᑐᐊᕗᑦ ᖃᖓ ᑕᒪᒃᑯᐊ 

ᓄᓇᕗᒻᒨᕐᓂᐊᕐᓂᖏᑦ ᐅᒥᐊᕐᔪᐊᑦ ᐳᓚᕋᑦᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᒋᔭᖓ. 

ᐆᒃᑑᑎᖃᕐᓂᐊᕋᒪ, ᐃᓛᒃ ᓴᓪᓕᕐᒧᑦ 

ᑎᑭᑦᑐᖃᖃᑦᑕᖅᓯᒪᓂᑰᖕᒥᔫᒐᓗᐊᖅ ᑕᐃᒪᐃᑦᑐᓂᒃ 

ᑭᓯᐊᓂ ᑭᖑᓂᐊᒍᑦ ᐊᖑᓇᓱᐊᕐᕕᐅᓲᖑᔪᓂᑦ, 

ᐊᖅᐸᑑᕌᕐᔪᓂᕋᖅᑕᑎᓐᓂ ᐊᒻᒪ ᐸᑑᕐᔪᐊᖅ ᑕᐅᓄᖓ 

ᐊᐃᕕᖅᓯᐅᕆᐊᖅᑐᓄᑦ ᐊᖑᓇᓱᒋᐊᖅᑐᓄᑦ. 

ᑐᓴᐅᒪᓐᖏᑎᓪᓗᒍ ᓄᓇᓕᒃ 

ᓈᒻᒪᓈᕆᓪᓗᐊᖃᑦᑕᖅᓯᒪᓂᑰᖕᒪᑕ ᑕᒪᒃᑯᓂᖓ 

ᐳᓚᕋᑦᑎᓂᒃ ᐅᓯᑲᑦᑕᖅᑎᐅᔪᓂᒃ ᑕᐅᓇᓂ 

ᐊᐃᕕᖃᐅᖅᑐᐃᑦ ᖃᓂᒋᔮᓃᑦᑐᓂᒃ ᑕᒪᓐᓇ 

ᓯᕗᓂᒃᓴᓕᐅᖅᑕᐅᑦᑎᐊᖅᐸᓪᓕᐊᖅᓯᒪᕐᒪᖔᖅ.  

 

ᒥᓂᔅᑕᒧᑦ ᐊᐱᖅᑯᑎᒋᔪᒪᓕᕐᒪᔭᕋ ᑖᒃᑯᐊ 

ᑕᐃᖅᑲᐅᔭᒃᑲ ᐱᓕᕆᕕᒋᔭᖓ ᐊᕙᑎᓕᕆᓂᕐᒧᑦ 

ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑕᒪᑐᒥᖓ ᓇᒦᒻᒪᖔᑕ 

ᖃᐅᔨᒪᒐᔭᓐᖑᐊᖅᑐᕐᔫᔮᕋᓗᐊᖅᖢᑎᒃ 

ᑐᓴᐅᒻᒪᐃᑦᑑᖃᑎᒋᖃᑦᑕᖅᓯᒪᔫᔮᕋᑦᑎᒍᑦ 

ᐊᐱᖅᑯᑎᖃᕆᐊᕋᓗᐊᕌᖓᑦᑕ. ᑕᒪᓐᓇ 

ᓯᕗᓂᒃᓴᑎᓐᓂ ᑖᒃᑯᐊ ᐊᕕᒃᑐᖅᓯᒪᔪᐃᑦ 

ᑲᒪᒋᑦᑎᐊᕆᐊᒃᑲᓐᓂᕈᓐᓇᖅᐸᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᓕᕆᐊᖃᖅᑐᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒥᓪᓗ, 

ᒥᓂᔅᑕ ᑕᑉᑑᓇ.  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5002 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᐅᖃᐅᑎᒋᐊᒃᑲᓐᓂᕐᓂᐊᖅᐸᒃᑲ ᑖᒃᑯᐊ 

ᑐᓂᓯᖃᑦᑕᖁᓪᓗᒋᑦ ᖃᖓ ᑎᑭᓐᓂᐊᕐᓂᖏᓐᓂᒃ 

ᑕᒪᒃᑯᐊ ᐳᓛᕆᐊᖅᑐᑦ ᐅᒥᐊᕐᔪᐊᑦ. 

 

ᑖᒃᑯᐊ ᐊᐅᓚᓗᐊᓐᖏᓐᓇᑦᑎᒍᑦ ᖃᖓ 

ᑎᑭᖃᑦᑕᕐᓂᐊᕐᓂᖏᑦ. ᑭᓯᐊᓂ 

ᐱᓕᕆᐊᕆᓇᓱᐊᕐᓂᐊᖅᑲᕗᑦ ᑕᒪᒃᑯᐊ ᕼᐋᒻᓚᒃᑯᑦ 

ᑐᓴᐅᒪᑎᒐᓱᐊᕐᓗᒋᑦ ᑕᒪᒃᑯᐊ ᓴᖅᑭᖃᑦᑕᖁᓇᒋᑦ. 

ᑕᐃᒫᒃ ᑐᓴᖅᑎᓪᓗᒋᓪᓗ ᖃᖓ ᐳᓛᕆᐊᖅᑐᑦ 

ᑎᑭᒐᔭᕐᓂᖏᓐᓂ. ᓇᐅᒃᑰᖃᑦᑕᕐᓂᖏᓐᓂ ᓄᓇᓖᑦ 

ᑐᓴᐅᒪᓐᖏᒻᒪᑕ. 

 

ᐄ, ᑖᓐᓇᓗ ᒪᓕᒐᓕᐅᖅᑎ ᒪᕐᕉᒃ ᐊᕐᕌᒎᓕᖅᑑᖃᐃ 

ᖁᕐᓗᖅᑐᒥ ᖃᐅᔨᒪᓚᐅᖅᑲᑕ ᑕᐃᒪ 

ᐅᖃᕆᐊᖃᕋᔭᓚᐅᖅᑑᒐᓗᐊᑦ. 

 

ᑭᓯᐊᓂ ᐊᖅᑯᑎᖏᓐᓂ ᐊᐅᓚᑦᓯᒍᓐᓇᖏᓐᓇᑦᑕ. 

ᑕᐃᒪᐃᒻᒪᑦ ᕼᐋᒻᓚᒃᑯᑦ ᑐᓴᐅᒪᑎᑕᐅᑦᑎᐊᕆᐊᓖᑦ 

ᑎᑭᓐᓂᐊᖅᑐᓂᒃ ᐅᒥᐊᕐᔪᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑕᒪᓐᓇ ᑭᐅᔾᔪᑎᒋᕋᑖᖅᑕᖓ 

ᕿᒥᕐᕈᔭᐅᒃᑲᓐᓂᕆᐊᑦᑎᐊᖃᕐᒪᓂᓛᒃ ᓇᓗᓇᓐᖏᒻᒪᑦ. 

ᓄᓇᓖᑦ ᖃᐅᔨᒪᑎᑕᐅᒐᓗᐊᖅᑎᓪᓗᒋᑦ 

ᖃᓂᒋᔭᑦᑎᓐᓃᑦᑐᖃᓛᖅᑐᕉᖅ ᐳᓚᕋᑦᑎᓂᒃ 

ᐅᓯᔪᓂᒃ, ᑕᐃᒪᐃᓕᐅᖅᑕᐅᓇᓲᖑᒐᓗᐊᖅ ᑭᓯᐊᓂ 

ᐅᔾᔨᕆᔭᐅᕙᓪᓕᐊᓯᒪᖕᒪᑦ 

ᐸᓯᓇᖅᓯᕙᓪᓕᐊᓯᒪᓪᓗᓂᓗ 

ᐸᒡᕕᓴᓗᐊᓕᕆᐊᒃᓴᖏᓐᓂ ᑕᒪᒃᑯᓂᖓ ᐱᓗᐊᖅᑐᓂ 

ᐊᐃᕕᕐᓃᓪᓖᓛᒃ ᐊᖅᐸᑐᐊᕌᕐᔫᒡᓗ ᐊᖅᐸᑐᐊᕐᔪᐊᓗ 

ᖃᓂᒋᔮᓂ ᑎᑭᑦᑐᖃᖃᑦᑕᐅᔭᖅᑎᓪᓗᒍ. 

ᖃᐅᔨᒪᑎᑕᐅᓇᖅ ᐱᐅᔫᒐᓗᐊᖅ ᑭᓯᐊᓂᑦᑕᐅᖅ 

ᐱᐅᔫᒐᓗᐊᕐᒥᖕᒪᑦ ᐃᒪᕐᒥᐅᑕᓕᕆᔨᒃᑯᓪᓗ ᓲᕐᓗ 

ᐱᓕᑖᖅᑎᑦᑎᒋᐊᖅᑎᑦᑎᔨᐅᔭᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ 

ᐱᓕᕆᖃᑎᒋᔭᐅᑦᑎᐊᕆᐊᖃᓗᐊᕐᒪᖔᑕ 

ᐊᕙᑎᓕᕆᔨᒃᑯᓐᓄᑦ ᐊᒻᒪ ᐳᓚᕋᑦᑐᓕᕆᓂᕐᒧᑦ 

ᑕᒪᑦᑐᒥᖓ ᑐᓐᖓᓵᕆᓂᐅᖃᑦᑕᖅᑐᒧᑦ. ᑕᒪᓐᓇ 

ᒫᓐᓇᓵᓕᒐᓚᒡᔫᒥᒃᑯᑦ ᐃᒻᒪᖄ 

ᐅᖃᐅᓯᕆᑲᐃᓐᓇᖅᑕᖓ ᐱᓕᕆᐊᖑᕙᓪᓕᐊᒐᔭᖅᐸᑦ 

ᐱᐅᒐᔭᖅᑐᖅ ᐊᖅᐸᑐᐊᕌᕐᔪᒻᒥ ᖄᓪᓗᑦᑖᓚᔭᐅᓲᖅ 

ᑕᐃᓐᓇ ᐊᓪᓛᑦ ᖃᓂᒋᔭᒻᒪᕆᐋᓗᐊᓃᑎᓪᓗᒋᑦ  

ᖃᐅᔨᔭᐅᖃᑦᑕᖅᓯᒪᓂᑰᒻᒪᑕ. ᑕᒪᓐᓇ 

ᐱᒻᒪᕆᐅᔪᖁᑎᒋᒐᑦᑎᒍᑦ ᐊᒻᒪ ᐸᓴᓇᕆᓪᓗᓂ 

ᓄᓇᕗᑦ ᐃᓗᐊᓂ ᓇᒥᒃᑲᓐᓂᖅ 

ᐃᓱᒫᓘᑎᖃᖅᐸᓪᓚᐃᔪᑦᑕᐅᖅ ᑕᒪᑐᒧᖓ. ᑕᒪᓐᓇ 

ᖃᐅᔨᑦᑎᐊᕆᐊᑲᓐᓂᑕᐅᖁᓇᖅᑑᒐᓗᐊᖅ. 

ᒍᓐᓇᕋᔭᖅᐱᓰᓗ ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑑᔪᖅ ᐊᒻᒪ 

ᐃᒪᕐᒥᐅᑕᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᓕᕆᐊᖃᖅᑐᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ. ᐅᖃᖅᑏ, ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᖃᑎᖃᖃᑦᑕᕐᒪᑕ ᐳᓚᕋᖅᑐᓕᕆᔨᒃᑯᓐᓂᑦ 

ᑕᒪᓐᓇ ᐳᓚᕋᖅᑐᓕᕆᓂᖅ ᓴᖅᑭᔮᖅᑎᒐᓱᐊᖅᑐᒍ 

ᓄᓇᕗᒻᒥ ᑎᓕᐅᕆᓪᓗᑕ ᐳᓛᕆᐊᖁᓪᓗᒋᑦ ᑕᒫᓂ 

ᓄᓇᑦᑎᓐᓂᑦ.  

 

ᐅᖃᖅᑏ, ᑕᒪᒃᑯᐊ ᐳᓚᕋᖅᑏᑦ ᖃᐃᖃᑦᑕᕐᒪᑕ 

ᑕᒪᐅᖓ ᑕᑯᓚᐅᖅᓯᒪᓐᖏᑕᒥᓐᓂᒃ ᑕᑯᔭᖅᑐᖅᑐᑎᒃ 

ᐆᒪᔪᖁᑎᑦᑎᓐᓂᓪᓗ ᑕᒫᓂ ᑕᑯᔭᖅᑐᖅᑐᑎᒃ. ᑖᒃᑯᐊ 

ᐳᓚᕋᖅᑐᓕᕆᔨᒃᑯᓐᓂᑦ 

ᐅᖃᖃᑎᖃᕐᓂᖅᓴᐅᖁᓪᓗᒋᑦ ᑕᐃᒃᑯᐊ ᐱᓪᓗᒋᑦ 

ᐳᓛᕆᐊᖅᑕᐅᓗᐊᖃᑦᑕᖅᑐᑦ ᐅᒥᐊᕐᔪᐊᓄᑦ.  

 

ᐄ, ᑖᒃᑯᐊ ᐅᒥᐊᕐᔪᐊᑦ ᖃᑦᑏᑦ ᓯᕗᓂᔅᓴᕐᒥᑦ 

ᐸᕝᕕᓴᑐᐃᓐᓇᕆᐊᖃᕐᓂᐊᕐᒪᑕ ᑕᒪᒃᑯᓂᖓ 

ᓂᕿᖃᖅᑎᑦᑎᖃᑦᑕᖅᑐᓂᒃ ᐃᓚᒥᓂᒃ. ᑖᒃᑯᐊ 

ᐱᓕᕆᖃᑎᒌᒋᐊᖃᕐᓂᐊᖅᑕᕗᑦ ᐳᓚᕋᖅᑐᓕᕆᔨᒃᑯᑦ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊᓗ ᐃᒪᕐᒥᐅᑕᓕᕆᔩᑦ ᑕᒪᓐᓇ ᐊᖅᑯᑎᖓ 

ᖃᐅᔨᒪᔭᐅᑦᑎᐊᖁᓪᓗᒋᑦ ᓄᓇᓕᒻᒥᐅᓄᑦ ᑖᒃᑯᐊ 

ᐆᒪᔪᖃᕐᕕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 763 - 3(3): ᖃᓄᐃᓕᖓᓂᖓ ᓄᑖᖅ 

ᐃᒡᓗᐃᑦ ᐊᑐᖅᑐᐊᕈᑎᖏᓐᓄᑦ ᐊᑭᒋᔭᐃᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᒧᑦ. 

ᐅᖃᖅᑏ, ᔮᓐᓄᐊᕆ 24-ᖑᑎᓪᓗᒍ ᒥᓂᔅᑕ 

ᑐᓴᖅᑎᑦᑎᓚᐅᕐᒪᑦ ᓄᑖᓂᒃ ᐊᑭᓕᖅᑑᑎᒃᓴᓂᒃ 

ᐅᑭᐊᒃᓵᕐᓗ ᐊᑐᓕᖅᑎᑕᐅᓂᐊᖅᖢᑎᒃ. 

 

ᒥᓂᔅᑕ ᑐᑭᓯᒋᐊᖅᑎᑦᑎᒍᓐᓇᖅᑳ ᑖᒃᑯᐊ 

ᖃᓄᐃᓕᖓᓕᕐᒪᖔᑕ ᓄᑖᓄᑦ ᐃᒡᓗᓄᑦ 

ᐊᑭᓕᖅᑑᑎᐅᓂᐊᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᐅᖃᖅᑏ, ᑖᒃᑯᐊ ᓄᑖᑦ ᐊᑭᓕᖅᓱᐃᔾᔪᑎᒃᓴᑦ 

ᐃᒡᓗᓄᑦ ᐋᖅᑭᒃᓱᖅᑕᐅᓂᖏᑦ 

ᐊᑯᓂᑲᓪᓚᐅᓚᐅᕐᖓᑕ ᐱᓕᕆᐊᖑᓂᖏᑦ 

ᑕᐃᒃᑯᐊᓗ ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ 

ᐃᒡᓗᓕᕆᔨᒃᑯᓐᓄᑦ ᐊᐅᓚᑦᑎᔨᐅᔪᑦ. 

ᐃᒪᐃᓕᖓᓕᕐᖓᑦ, ᓱᓕ ᐅᓪᓗᒃᓴᖓᓂᑦ 

ᐃᓱᒪᒃᓴᖅᓯᐅᕈᑎᖃᖅᑐᒍᑦ ᑖᒃᑯᐊ ᖃᖓ 

ᐊᑐᓕᖅᑎᑕᐅᓂᐊᕐᒪᖔᑕ ᐃᒡᓗᓄᑦ ᓄᑖᑦ 

ᐊᑐᖅᑐᐊᕈᑏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᔅᓯ 14-

ᖑᑎᓪᓗᒍ ᑕᒫᓂ ᐊᕐᕌᒍᒥ ᒥᓂᔅᑕ ᐅᖃᓚᐅᕐᒪᑦ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᓂᓪᓚᒃᓴᐃᖁᓪᓗᒋᑦ 

ᓄᑖᓄᑦ ᐊᑐᖅᑐᐊᕈᑎᒃᓴᓄᑦ ᑕᒫᓂ ᐊᑐᕐᓂᐊᖅᑐᓄᑦ 

ᐊᒻᒪᓗ ᖃᐅᔨᓴᕐᓂᐅᖃᑦᑕᖅᑐᒥᑦ 

ᐃᓂᓪᓚᑦᑎᐊᖁᓪᓗᒍ ᑕᒪᓐᓇ 

ᐱᕕᒃᓴᖃᑦᑎᐊᕆᐊᖃᓚᐅᕐᒪᑦ ᑐᓴᖅᑎᑕᐅᖁᓪᓗᒋᑦ 

ᐊᑐᖅᑐᐊᖅᑏᑦ ᑕᒪᒃᑯᐊᓗ 

ᐃᓕᓐᓂᐊᖅᑎᑕᐅᑦᑎᐊᖁᓪᓗᒋᑦ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᖏᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᓱᒻᒪᑦ ᑖᒃᑯᐊ 

ᓴᖅᑭᑎᑕᐅᕙᓪᓕᐊᖏᒻᒪᖔᑕ ᓄᑖᑦ 

ᐊᑐᖅᑐᐊᕈᑎᒃᓴᐃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. 

ᑕᐃᒪ ᐅᖃᖅᑲᐅᒐᒪ ᐃᓕᓐᓂᐊᖅᐸᓪᓕᐊᓂᖏᓐᓂᑦ 

ᑕᒪᒃᑯᐊ ᐊᐅᓚᑦᑎᔨᐅᔪᑦ ᐃᒡᓗᓕᕆᔨᓄᑦ ᐊᒻᒪᓗ 

ᑐᖅᑯᖅᑐᐃᓪᓗᑎᒃ ᑐᑭᓯᒋᐊᕈᑎᒃᓴᓂᑦ 

ᖃᕆᓴᐅᔭᕐᓄᑦ, ᑖᒃᑯᐊ ᑕᒻᒪᖅᓯᒪᓐᖏᒃᑲᓗᐊᕐᒪᖔᑕ 

ᖃᕋᓴᐅᔭᕐᒨᖅᑕᐅᔪᑦ ᖃᐅᔨᓴᑦᑎᐊᕆᐊᖃᓚᐅᕋᑦᑎᒍᑦ. 

ᓄᕕᐱᕆᒥᖃᐃ ᑕᒫᓂ ᐊᑐᓕᕋᔭᖅᑐᑦ ᑖᒃᑯᐊ ᓄᑖᑦ 

ᐃᒡᓗᓄᑦ ᐊᑐᖅᑐᐊᕈᑕᐅᓂᐊᖅᑐᓄᑦ ᐊᑭᓕᐅᑎᒃᓴᐃᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᒥ, ᒥᔅᑕ ᑰᓕ. 

ᐊᐱᖅᑯᑦ 764 - 3(3): ᕿᒥᕐᕈᓂᖅ 

ᑲᒪᒋᔭᖃᕐᓂᕐᓗ ᓄᓇᖃᖅᑳᖅᑐᓄᑦ 

ᑎᒍᐊᕐᓂᕐᒧᑦ ᒪᓕᒐᐃᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐱᓪᓚᕆᐊᓘᖕᒪᑦ ᑖᒃᑯᓄᖓ 

ᐃᓚᒌᓄᑦ ᐊᒻᒪᓗ ᖃᑕᕐᖑᑎᒌᓄᑦ, ᑖᔅᓱᒪ ᒥᓂᔅᑕᐅᑉ 

ᒥᒃᓵᓄᑦ ᐊᒥᓲᔪᑦ ᓄᓇᕗᒻᒥ, ᖃᐅᔨᒪᓪᓗᑕᓗ 

ᐃᓕᖅᑯᓯᑐᖃᐅᓪᓗᓂᓗ ᑕᒪᓐᓇ ᑎᒍᐊᖃᑦᑕᕐᓂᖅ, 

ᐃᓄᐃᑦ ᐃᓕᖅᑯᓯᓪᓚᕆᒋᖕᒪᔾᔪᑦ, 

ᐃᓱᒫᓗᒋᔭᖃᐃᓐᓇᖅᑐᑕᓗ ᑕᕝᕙᓂ ᑲᑎᒪᔨᐅᓕᕋᑦᑕ. 
 

2011-ᖑᑎᓪᓗᒍ ᑕᒻᒪᖅᓯᒪᔪᖅᓯᐅᖅᑎ 

ᐅᓂᒃᑳᖃᓚᐅᖅᑐᓂ ᑕᒡᕗᖓ ᑲᑎᒪᕝᕕᐊᓘᑦ 

ᐃᓚᖓᓐᓄ. ᑎᒍᐊᖃᑦᑕᕐᓂᖅ ᐱᓪᓚᕆᐅᖕᒪᑦ 

ᐅᖃᕈᓐᓇᕋᑦᑕ ᐃᓄᒃᑎᒍᑦ ᐃᓚᒋᑐᐊᕌᖓᑦᑎᒍᑦ ᐃᓄᐊ 

ᑎᒍᐊᕆᓛᕋᒃᑰᓚᒑᖓᒥᒃ ᓯᕗᓂᐊᓂᒃ 

ᐋᖅᑭᒃᓯᒪᕙᒌᓲᖑᖕᒪᑕ ᑕᒪᒃᑯᐊ ᐱᐅᒋᔭᓪᓚᕆᕗᑦ 

ᐃᓕᖅᑯᓯᕐᓗ ᑖᓐᓇ ᑲᔪᓯᖁᓪᓗᒍ ᑕᐃᒫᒃ. ᑭᓯᐊᓂ 

ᒫᓐᓇᐅᓕᖅᑎᓪᓗᒍ ᐃᓚᖓᓂ ᐱᖃᑖᓂ 

ᐃᓕᖅᑯᓯᑐᖃᒃᑰᖏᑦᑐᖅ ᑕᐃᒃᑯᐊ ᐃᓄᓕᕆᔨᑦ 

ᖃᐅᔨᖃᑦᑕᓪᓚᕆᖁᔭᐅᖕᒪᑕ ᑎᒍᐊᕐᓂᐊᖅᑐᑦ 

ᑲᒪᑦᓯᐊᕈᓐᓇᕐᓂᐊᕋᓗᐊᕐᒪᖔᑕ ᐊᒻᒪᓗ 

ᒫᓐᓇᐅᓕᖅᑎᓪᓗᒍ ᑕᐃᒪᐃᑉᐸᓪᓚᐃᓪᓗᓂ 

ᐃᓕᖅᑯᓯᑐᖃᖅ ᑎᒍᐊᕐᓂᖅ ᐊᑐᕋᓗᐊᖅᑎᓪᓗᒍ 

ᖃᐅᔨᓴᑦᑎᐊᕆᐊᖃᖅᑰᖅᑐᒍᑦ. 
 

ᑖᓐᓇ ᐱᔾᔪᑎᒋᓪᓗᒍ ᐊᐱᕆᔪᒪᒐᒃᑯ ᒥᓂᔅᑕ ᑕᒡᕗᖓ 

ᐅᓂᒃᑳᕈᓐᓇᕐᒪᖔᖅᐱᑦ ᑕᒻᒪᖅᓯᒪᔪᖅᓯᐅᖅᑎ 

ᐋᖅᑭᐊᖁᓚᐅᖅᑖ ᑎᒍᐊᖃᑦᑕᕐᓂᐅᑉ ᐃᓄᐃᑦ 

ᐃᓕᖅᑯᓯᑐᖃᖓ ᒪᓕᒃᖢᒍ 

ᖃᓄᐃᓕᒋᐊᖅᑕᐅᓯᒪᓕᕐᒪᖔᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐃᓕᕆᐊᖃᖅᑐᖅ ᐃᓚᔮᕇᓕᕆᓂᕐᒧᑦ ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᑖᒃᑯᐊ ᐅᕙᖓ ᓵᖓᓃᖏᒻᒪᑕ ᐅᑎᕐᕕᒋᓛᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᐊᐱᖅᑯᑖ ᓇᓗᓇᐃᖅᐸᕋ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᖃᐅᔨᒋᐊᖅᑕᐅᓚᐅᕐᓗᓂ ᑭᐅᔭᐅᓛᖅᑐᖅ. ᒥᔅᑕ ᐃᓄᒃ. 

 

ᐊᐱᖅᑯᑦ 765 - 3(3): ᒐᕙᒪᒃᑯᓐᓂ 

ᐃᖅᑲᓇᐃᔭᕐᓂᕐᒧᑦ 

ᓇᓗᓇᐃᖅᓯᖃᑦᑕᕆᐊᖃᕐᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᒪᔪᖓ 

ᒐᕙᒪᒃᑯᑦ ᓯᕗᓕᖅᑎᖓᓐᓄ. 

ᐆᒥᖓ ᑕᐃᑦᓱᒪᓂ ᒫᓯ 2011-ᒥ ᓯᕗᓕᖅᑎ ᐅᕙᓂ 

ᐃᒡᓘᑉ ᐃᓗᐊᓂ ᒪᕐᕈᐃᖅᓱᐊᓪᓚᒃᖢᓂ 

ᐅᖃᖃᑦᑕᓚᐅᖅᓯᒪᖕᒪᑦ ᓇᓗᓇᐃᖅᓯᓪᓗᓂᓗ, 

ᑖᒃᑯᐊᒎᖅ ᒐᕙᒪᒃᑯᑦ ᐊᖓᔪᖅᑲᐅᑎᖏᑕ 

ᖁᑦᑎᖕᓂᖅᓴᐃᓪᓗ 

ᖁᔭᓐᓇᒦᖅᑕᐅᔾᔪᓯᐊᕆᖃᑦᑕᖅᑕᖏᑦ ᒪᑐᔭᐅᓯᒪᖕᒪᑕ 

4 ᐳᓴᒧᑦ. 4 ᐳᓴᓐ 

ᐅᖓᑖᓄᐊᕈᓐᓇᐃᓪᓕᑎᑕᐅᓯᒪᓪᓗᑎᒃ ᑮᓇᐅᔭᒥᒃ 

ᐊᑐᑦᑎᐊᕈᒪᓂᑯᒧᑦ, ᑭᓯᐊᓂ ᐅᖃᖅᑏ ᑭᖑᓂᖓᒍᑦ 

ᐱᕙᓪᓕᐊᔪᑎᒍᑦ ᐃᓱᒪᓇᖅᑰᔨᖃᑦᑕᓕᓚᐅᕐᒥᖕᒪᑦ 

ᑕᐅᑐᒃᖢᑕ ᐅᖃᓕᒫᖅᖢᑕᓗ, ᑖᒃᑯᐊ ᒥᓂᔅᑕᐅᑉ 

ᑐᖓᓕᖏᑦ ᐊᑭᓕᖅᑕᐅᔪᓐᓇᖅᑐᕕᓃᑦ ᑎᑭᓪᓗᒍ 20 

ᐳᓴᒧᑦ. 

 

ᒥᓂᔅᑕ ᓯᕗᓕᖅᑎ ᐅᖃᐅᑎᓚᐅᖅᑎᒍᑦ 

ᓇᓗᓇᓐᖏᑦᑎᐊᕐᓂᐊᕐᒪᑕ 

ᑎᑎᕋᖅᓯᒪᑦᑎᐊᕐᓂᐊᕐᒪᓪᓗ ᑖᒃᑯᐊ ᒥᓂᔅᑕᐅ 

ᑐᖓᓕᖏᑕ ᖁᔭᓐᓇᒦᖅᑕᐅᔾᔪᓯᐊᕆᔪᓐᓇᖅᑕᖏᑦ 

ᓇᓕᐊᖕᓅᖓᓚᐅᖅᐸᑦ? 4%-ᒧᑦ ᒪᑐᔭᐅᒋᐊᖅᖢᑎᒃ 

ᐅᕝᕙᓘᓐᓃᑦ 2 ᐳᓴᒧᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᒌᖁᑎᓕᕆᔨᓄᑦ ᒪᑖᒻ 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐃᑦᑖᖑᒐᓗᐊᖅ ᑐᓂᔪᒪᒐᓗᐊᖅᐸᕋ 

ᑐᑭᓯᔪᒪᔭᖓᓂᒃ ᒫᓐᓇ ᐱᓯᒪᖏᓐᓇᒃᑭᑦ 

ᓇᓗᓇᐃᕆᓯᒪᔪᓂᒃ ᐱᓯᒪᖏᓐᓇᒪ. ᖁᔭᓐᓇᒦᒃ 

ᐅᖃᖅᑏᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᑦ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑐᑭᓯᓪᓗᖓᓗ ᐱᓯᒪᓕᕈᓂᒋᑦ 

ᑐᓴᖅᑎᓛᕌᑎᒍᑦ ᐊᓕᐊᓇᐃᑦ. ᐊᕐᕌᒍᑕᒫᑦ ᑕᒡᕙᓂ 

ᐃᒡᓘᑉ ᐃᓗᐊᓂ ᑎᑎᕋᖅᓯᒪᔪᓂᒃ 

ᓴᖅᑭᑦᑎᔭᕆᐊᖃᖃᑦᑕᕋᑦᑕ ᒪᓕᒐᓕᐅᖅᑎᐅᓪᓗᑕ 

ᓇᓗᓇᐃᖅᓯᒪᑦᑎᐊᖅᑐᓂᒃ ᑮᓇᐅᔭᖅᑖᕆᓚᐅᑕᑦᑎᓐᓂᒃ 

ᑮᓇᐅᔭᓕᐅᕐᓂᕆᔭᑦᑎᓐᓂᒃ ᓂᕆᔾᔪᑎᑖᕕᓂᑦᑎᓐᓂᒃ 

ᐊᓯᓕᒫᑦᑎᐊᖏᓐᓂᒡᓗ ᑎᒍᖃᑦᑕᖅᑕᑦᑎᓐᓂᒃ 

ᒪᓕᒐᓕᐅᖅᑎᐅᓪᓗᑕ. ᑕᒪᓐᓇ ᖁᕕᐊᒋᓪᓚᕆᖅᖢᒍ 

ᐊᑲᐅᒋᓪᓚᒍᓗ.  

 

ᑭᓯᐊᓂ ᑲᓇᑕᐅᑉ ᐃᓗᐊᓂ ᒐᕙᒪᖃᕐᕕᐅᔪᓂᒃ 

ᐅᓄᖅᑐᓂᒃ ᑕᒪᓐᓇ ᐊᑐᖅᑕᐅᒐᓗᐊᖅᑎᓪᓗᒍ 

ᐃᖅᑲᐃᔭᖅᑎᐅᔪᓄᑦ, ᒐᕙᒪᑦᑕ ᒐᕙᒪᒋᔭᕗᑦ ᓄᓇᕗᒻᒥ 

ᑕᐃᒪᐃᑦᑐᒪᓐᖏᒻᒪᑦ ᑕᐃᒪᐃᑦᑐᒪᖅᑰᔨᓇᑎᒡᓗ. 

ᓯᕗᓕᖅᑎ ᐊᖏᕈᑎᔪᓐᓇᖅᐸᑎᖅᑲᐃ ᒐᕙᒪᒋᔭᕗᑦ  

ᑕᒪᓐᓇ ᓄᓇᕗᑦ ᐃᓗᐃᓂ 

ᐱᒋᐊᖅᑎᑉᐸᓪᓕᐊᔪᓐᓇᖁᓪᓗᒍ ᑕᒪᓐᓇ 

ᑕᑯᒃᓴᕈᖅᑎᑦᑎᖃᑦᑕᕐᓂᖅ ᐃᖅᑲᓇᐃᔭᖅᑎᓄᑦ. 

ᐄᓘᓐᓃᑦ ᐋᒃᑳᓘᓐᓃᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ.  

 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᐅᖃᑎᒌᓕᕆᔨᓄᑦ 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐄ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᒡᓕᐊᓂᒃ ᐃᓚᒋᐊᕈᑏᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᑭᖑᓪᓕᖅᐹᒥᒃ ᐊᐱᖅᑯᑎ. 

ᐃᖅᑲᐃᑎᓪᓗᒍ ᓯᕗᓕᖅᑎᕗᑦ, ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᖕᒥᒐᒃᑯᑦᑕᐅᖅ 

ᒪᓕᒐᓕᐅᖅᑎᐅᓪᓗᑕ ᑎᑎᕋᕆᐊᖃᖃᑦᑕᕋᑦᑕ 

ᐊᕐᕌᒍᑕᒫᑦ ᑲᑎᒪᖃᑎᖃᖃᑦᑕᕆᐊᖃᖃᑦᑕᖅᖢᑕᓗ 

ᐃᒻᒥᒧᑦ ᐊᑲᐅᓪᓕᐊᓕᒪᓂᕐᒧᑦ ᑲᒥᓯᓇᐅᔪᒥᒃ. 

ᐅᓂᒃᑳᕆᐊᖃᖅᖢᑕ ᓇᑭᑦ 

ᑮᓇᐅᔭᓕᐅᒃᑲᓐᓂᖃᑦᑕᕐᒪᖔᑦᑕ ᐃᓅᓯᓕᒫᑦᑎᐊᕗᑦ 

ᐅᓕᒃᖢᒍᖃᐃ ᑮᓇᐅᔭᕗᑦ, ᐱᖁᑎᕗᑦ, ᐊᑭᓕᒃᓴᕗᑦ, 

ᒪᑯᐊᓕᒫᑦᑎᐊᑦ. ᑕᒪᓐᓇ ᐊᑐᖅᑕᐅᔪᓐᓇᖅᓯᔪᓐᓇᕐᒪᖔᑦ 

ᐊᐱᖅᓱᖃᑦᑕᖅᓯᒪᒐᒪ. ᓯᕗᓕᖅᑎ, ᒐᕙᒪᒃᑯᖅᑲᐃ 

ᑭᒡᒐᖅᑐᕐᓗᒋᑦ, ᐊᖏᕈᑎᒍᓐᓇᖅᐱᒌᑦ ᑕᒪᓐᓇ 

ᑕᐃᒪᐃᓕᐅᖃᑦᑕᕐᓂᖅᑕᐅᖅ ᐊᖓᔪᖅᑲᐅᑎᐅᔪᓄᑦ 

ᐱᒋᐊᖅᐸᓪᓕᐊᔪᓐᓇᕐᒪᖔᑦ ᓄᓇᕗᑦ ᒐᕙᒪᖏᑕ 

ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐱᓕᕆᐊᖃᖅᑐᖅ ᒐᕙᒪᐅᖃᑎᒌᓕᕆᔨᓄᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇ ᑐᓴᐅᒪᑎᑦᑎᖃᑦᑕᕐᓂᖅ ᑭᓱᑐᐃᓐᓇᕐᓂᒃ 

ᓂᕈᐊᖅᑕᐅᓯᒪᔪᑦ ᐊᑐᖅᑕᖏᑕ ᒥᒃᓵᓄᑦ ᑮᓇᐅᔭᒥᒃ 

ᐊᑐᖅᑎᓪᓗᒋᑦ ᐱᓗᐊᖅᑐᒥᒃ ᐱᒻᒪᕆᐅᑎᒻᒥᒐᒃᑯ 

ᖃᐅᔨᒪᔭᐅᑦᑎᐊᕆᐊᖃᕐᓂᖏᓐᓂᒃ ᑕᖅᑲᒃᑯᓄᖓ 

ᓂᕈᐊᖃᑦᑕᖅᑐᓂᒃ ᐅᕙᑦᑎᓐᓂᒃ. ᑕᒪᓐᓇ ᐱᒻᒪᕆᐅᖕᒪᑦ. 

ᑖᓐᓇ ᐊᑐᐊᒐᕆᔭᕗᑦ ᑖᒃᑯᐊ ᓂᕈᐊᖅᑕᐅᓯᒪᔪᓄᑦ 

ᓇᓗᓇᐃᖅᓯᒪᓪᓚᕆᖕᒪᑦ. ᑕᒪᒃᑯᓄᖓᓕ 

ᐃᖅᑲᓇᐃᔭᖅᑎᓄᑦ ᓇᓗᓇᐃᖅᓯᓯᒪᓐᖏᒻᒪᑦ ᑕᐃᒪᓐᓇ 

ᑕᐃᒪᐃᓕᐅᖃᑦᑕᕋᔭᕐᒪᖔᑕ ᐃᖅᑲᓇᐃᔭᖅᑎᒋᔭᕗᑦ 

ᑭᓯᐊᓂᑦᑕᐅᖅ ᐅᕙᒍᓪᓕ ᓂᕈᐊᖅᑕᐅᓂᑰᑎᓪᓗᑕ 

ᑕᒪᓐᓇ ᐱᒻᒪᕆᐅᔪᖅ ᓂᕈᐊᖅᑎᒋᓯᒪᔭᑦᑎᓐᓂ 

ᖃᐅᔨᒪᔭᐅᑦᑎᐊᕆᐊᖃᕐᓂᖓ. ᐅᒃᐱᕆᓪᓚᕆᒃᑕᕋ 

ᒐᕙᒪᐅᓂᕋᖃᑦᑕᕋᑦᑕ ᒪᑐᐃᖓᔪᓂᒃ ᐊᒻᒪᓗ ᑕᒪᒃᑯᓂᖓ 

ᖃᓄᐃᑦᑐᑐᐃᓐᓇᕐᓂᒃ ᖃᐅᔨᒪᔭᐅᔪᓂᒃ 

ᖃᐅᔨᓴᖅᑕᐅᔪᓐᓇᕐᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 

ᐃᓄᒃ.  

 

ᐱᒋᐊᖅᑎᑕᖅ 058 - 3(3): ᐊᐱᖅᓱᕐᓇᐅᔪᖅ 

ᐃᓚᒋᐊᖅᑕᐅᓂᖓ (ᐃᓄᒃ) 

 

ᐃᓄᒃ: ᐅᖃᖅᑏ, ᒪᓕᒡᓗᒍ ᒪᓕᒐᕗᑦ 39(7) 

ᐱᒋᐊᖅᑎᑉᐸᕋ ᐊᐃᑉᐱᖅᑕᐅᕐᓗᖓ ᒪᓕᒐᓕᐅᖅᑎᒧᑦ 

ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᐊᐱᖅᓱᕐᓂᖅ 

ᐃᓚᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑖᓐᓇ ᓈᒻᒪᓈᕐᒪᑦ. ᑕᐃᒃᑯᐊ ᐊᖏᖅᑐᓕᒫᑦ 

ᐃᓵᑦᑎᐊᕐᓗᓯ? ᐊᑭᕋᖅᑐᖅᑐᑦ? ᑖᓐᓇ ᓵᓚᐅᕗᖅ 

ᐱᖁᔨᕗᖔᕈᑦ. 

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓈᖅ, ᑲᓐᖑᓈᖅ! 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓂ. 

7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᒋᐊᕐᖓᐅᑎᖓᓄᑦ. ᒥᔅ ᐃᐊᓪ.  

 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 

 

ᑭᐅᔾᔪᑎᒃ ᒪᑐᐃᕈᑎᒧᑦ 003 - 3(3): ᐊᖓᔪᖅᑳᖅ 

ᒫᓂᑲ ᐃᐊᓪ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᑐᖓ ᓂᑯᕕᒍᓐᓇᕋᒪ 

ᓯᕗᕋᑦᓯᓐᓄᑦ ᑖᓐᓇ ᑭᐅᔾᔪᑎᒋᓂᐊᕐᓗᒍ ᑲᒥᓯᓇᐅᑉ 

ᐅᖃᐅᑎᒋᐊᓐᖓᐅᑎᒋᓚᐅᖅᑕᖓ. 

 

ᓯᕗᓕᖅᑎᐅᖃᑕᐅᓪᓗᖓ ᐊᔾᔨᐅᖏᑦᑐᒥᒃ 

ᑕᐅᑐᒐᖃᓕᖅᐳᖓ ᒪᑐᐃᕈᑕᐅᓚᐅᖅᑐᒧᑦ 

ᓂᓪᓕᕆᐊᒃᓴᖅ. 

 

ᑖᒃᑯᓄᖓ ᐃᑲᔪᖅᓱᖅᑎᐊᖅᑐᖓ ᑖᒃᑯᐊ 

ᐅᖃᐅᓯᕆᔭᐅᖏᐊᖃᑦᑕᖅᑐᓂᒃ ᐊᒻᒪᓗ 

ᐱᓕᕆᖃᑎᖃᖅᓯᒪᒐᒪ ᒥᓂᔅᑕᐅᖃᑎᒃᑲᓂᒃ ᐊᒻᒪᓗ 

ᒪᓕᒐᓕᐅᕐᕕᒻᒥ. 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5006 

ᐱᖃᑎᒌᓪᓗᑕ ᐊᒃᓱᕈᓚᐅᖅᑐᒍᑦ ᐱᓕᕆᐊᔅᓴᑦᑎᓐᓂᒃ 

ᐱᓕᕆᒐᓱᐊᖅᓱᑕ ᓂᕈᐊᖅᑕᐅᓯᒪᓪᓗᑕ ᑕᕝᕗᖓ 

ᒪᓕᒐᓕᐅᕐᕕᒻᒧᑦ. 

 

ᒪᕐᕉᒃ ᐊᕐᕌᒎᓕᖅᑑᒃ ᓂᕈᐊᖅᑕᐅᓚᐅᖅᓯᒪᒐᒪ 

ᒪᓕᒐᓕᐅᕐᕕᒻᒧᑦ ᖁᔭᓐᓇᒦᖅᐸᒃᑲ 

ᓂᕈᐊᖅᑎᒋᓚᐅᖅᑕᓕᒫᒃᑲ ᐊᒻᒪᓗ 

ᐃᑲᔪᖅᓱᓚᐅᕐᓂᖏᓐᓂ 

ᐅᖃᐅᔾᔩᒋᐊᖃᑦᑕᓚᐅᕐᓂᖏᓐᓄᑦ. ᐃᒃᐸᔅᓴᖅ ᑕᕝᕙᓂ 

ᓯᕗᓪᓕᖅᐹᒥ ᓂᑯᕕᓚᐅᖅᓯᒪᒐᒪ ᑭᒡᒐᖅᑐᕆᐊᖅᑐᒋᑦ. 

 

ᖁᕕᐊᓲᑎᖃᓚᐅᕋᒪ ᐃᓇᖏᖅᑕᒃᑲᓐᓂ 

ᐊᖏᕈᑎᒋᓪᓗᒋᓪᓗ ᑕᒪᑐᒥᖓ ᐱᓕᕆᐊᒃᓴᕋᓂᒃ.  

 

ᖃᖓᑦᓯᐊᖅ ᐱᓇᓱᐊᕈᓯᓂᒃ ᑕᖅᑭᓄᑦ ᐃᓛᓐᓂᒃᑯᑦ 

ᐊᕐᕌᒍᒥ ᐃᓛᓐᓂᒃᑯᑦ ᑕᒪᒃᑯᓂᖓ ᑐᑭᓯᒋᐊᕈᑎᑦᑕ 

ᓯᐊᒻᒪᑦᓯᒐᓱᐊᖅᓱᒋᑦ ᐃᓄᐃᑦ ᐅᖃᖃᑦᑕᓚᐅᖅᑐᑦ 

ᐃᓐᖓᓚᒥᐅᑦ, ᒫᓐᑐᕆᐊᓪ, ᐅᐃᓂᐸᐃᒡ, ᑕᒪᒃᑯᐊ 

ᐅᖃᐅᓰᑦ ᓯᐊᒻᒪᑦᑎᑕᐅᖃᑦᑕᓚᐅᕐᒪᑕ ᕿᒥᒃᑯᑦ 

ᕿᒥᔅᓯᒃᑯᑦ ᖃᕋᔭᒃᑯᓪᓗ ᐊᒻᒪᓗ ᐱᓱᒃᑐᓄᑦ.  

ᑕᒪᒃᑯᐊ ᑎᑎᖅᑲᓂᒃ ᐊᔾᔭᖅᑐᐃᕙᓪᓕᐊᓕᓚᐅᕐᒪᑕ 

ᖃᖓᑕᔫᒃᑯᑦ ᖃᖓᑦᑎᐊᖑᑎᓪᓗᒍ.  

 

ᒫᓐᓇ ᑕᐃᒪᐃᒍᓐᓃᕐᒪᑦ. ᐱᓇᓱᐊᕈᓯᐅᓚᐅᖅᑐᒥ 

ᐃᒪᓐᓇ ᓇᕿᑦᓯᑐᐃᓐᓇᖅᑐᖓ ᑕᕝᕙᓂ Facebook-

ᒥ ᑕᐃᒪ ᐃᖃᓗᓐᓃᖔᖅᑐᖅ ᑕᐃᑲᓂ 

ᖁᕕᐊᓲᑎᖃᓚᐅᖅᑐᑦ ᐃᒪᓐᓇ 

ᓂᕈᐊᖅᑕᐅᒐᓱᐊᓚᐅᕐᓂᖅ ᐃᖃᓗᐃᑦ ᒪᓂᕋᔭᕐᒧᑦ 

ᓂᕈᐊᖅᑕᐅᒐᓱᐊᕐᓂᐊᕐᓂᕋ.  

 

(ᑐᓵᔨᑎᒎᕈᓃᖅᑐᖅ) ᐅᖃᖅᑎᑦᑎᔩ, ᐊᒥᓱᑦ ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᑕᐃᒪ ᐃᓱᒪᔅᓴᖅᓯᐅᓚᐅᕐᒥᔪᐃᑦ 

ᓂᕈᐊᒐᒃᓴᐅᓂᐊᕐᒪᖔᒻᒥᓂᒃ 

ᓂᕈᐊᕋᒃᓴᐅᓂᐊᖏᒻᒪᖔᕐᒥᓂᓪᓘᓐᓃᑦ 

ᐃᒻᒥᒃᑰᖓᓕᖓᒻᒪᑦ ᑕᒪᓐᓇ. ᑖᓐᓇ 

ᓇᓗᓇᐃᕋᓱᐊᕐᓂᖅ ᓂᕈᐊᕋᔅᓴᐅᓂᐊᕐᒪᖔᕐᒥᓂᒃ 

ᐱᒻᒪᕆᐅᒻᒪᑦ ᐊᒻᒪᓗᑦᑕᐅᖅ 

ᐃᑲᔪᖅᑐᖅᑕᐅᔭᕆᐊᖃᖅᑐᓂ ᐃᓪᓗᒥᐅᖃᑎᑦᑎᓐᓄᑦ 

ᐃᓚᑦᑎᓐᓄᑦ ᑭᒡᒐᑐᖅᑎᑎᓄᓪᓗ. ᐃᖃᓗᐃᑦ 

ᐱᖓᓐᓇᖓᓃᑦᓯᒪᔪᐃᑦ ᓂᑯᕕᖓᖃᑎᒋᕙᒃᑲ ᐅᓪᓗᒥ 

ᑖᒃᑯᐊ ᖁᕕᐊᖃᑎᒋᓪᓗᒋᑦ ᓂᕈᐊᓚᐅᖅᓯᒪᔪᒻᒪᑕ 

ᖁᔭᓐᓇᒦᖅᓱᒋᓪᓗ. ᑭᐅᔾᔪᑎᖃᓕᖅᑎᓪᓗᖓ 

ᑖᔅᓱᒥᖓ ᑲᒥᓯᓇᐅᑉ ᐅᖃᓕᒪᐅᑎᒥᓂᖓᓂᒃ ᑕᐃᒪ 

ᐅᖃᖃᑎᒋᔪᒪᕙᒃᑲ ᒪᓕᒐᓕᐅᖅᑎᐅᖃᑎᒋᔭᒃᑲ 

ᓯᕗᓂᔅᓴᑎᓐᓄᑦ ᑭᓱ ᓱᓕᔪᕆᒻᒪᖔᒃᑭᑦ ᑖᒃᑯᓄᖓ  

ᐃᖃᓗᐃᑦ ᒪᓂᕋᔭᒻᒧᑦ ᐃᓱᒪᒋᔭᐅᔭᕆᖃᖁᔭᐅᓯᒪᔪᐃᑦ 

ᓯᕗᓂᑦᑎᓐᓄᑦ.  

 

(ᑐᓵᔨᑎᒎᓕᖅᑐᖅ) ᐃᖃᓗᐃᑦ ᒪᓂᕋᔭᒃ ᑖᓐᓇ 

ᐱᕈᖅᐸᓪᓕᐊᔪᒻᒪᕆᐅᖕᒪᑦ ᑕᒫᓂ ᖃᐅᔨᓯᒪᓕᖅᑕᕗᑦ 

ᓄᓇᕗᑦ ᑎᕆᖅᑯᓕᒫᖏᓐᓂ. ᑭᒡᒐᖅᑐᐃᓂᐊᕐᓗᓂ 

ᑖᔅᓱᒥᖓ ᖃᐅᔨᒪᔭᕆᐊᖃᕐᒪᑕ ᑭᓱᓂᒃ 

ᐃᓱᒫᓘᑎᖃᕐᒪᖔᑕ ᐊᒻᒪᓗ ᓯᕗᒧᒃᐸᓪᓕᐊᓂᐊᕐᓗᓂ 

ᑮᓇᐅᔭᑭᒃᓴᕋᓗᐊᖅᑎᓪᓗᑕ. 

 

ᐅᖃᖅᑏ, ᖃᑦᓯᑲᓪᓚᐅᖕᒪᑕ ᐅᖃᐅᓯᒃᓴᐃᑦ 

ᑐᓵᖃᑦᑕᖅᑕᒃᑲ ᑐᓴᐃᓐᓇᖃᑦᑕᖅᑕᒃᑲᓗ ᑕᒪᒃᑯᐊᓗ 

ᑲᔪᓯᔾᔪᑎᒋᒍᒪᔭᒃᑲ ᓂᕈᐊᖅᑕᐅᕕᓯᒪᔭᓐᓄᑦ 

ᑭᖑᓪᓕᕐᒥ ᒪᓕᒐᓕᐅᕐᕕᐅᓂᐊᖅᑐᒥ. ᐃᒪᓐᓇ 

ᖁᐊᖅᓵᕐᓇᖓ ᒫᓐᓇᒧᑦ ᐃᓄᐃᑦ ᐊᖏᕐᕋᖃᓐᖏᑦᑐᑦ 

ᑐᓴᐃᓐᓇᓗᐊᖃᑦᑕᕋᑦᑕ ᐃᒪᓐᓇ ᐃᒡᓗᕋᓛᓂ 

ᐃᒡᓗᖃᖅᑐᑦ ᑕᒫᓂ ᐊᖅᑯᒥᑐᐃᓐᓇᕐᓗᓂ 

ᑐᖅᓲᕐᓂᒥᐅᑕᐃᓪᓗ. ᑕᒪᓐᓇ ᓄᓇᕗᑦ 

ᐋᖅᑭᒐᓱᓚᐅᓐᖏᓐᓇᑦᑎᒍᑦ ᑕᐃᒪᐃᑦᑑᖁᓪᓗᒍ. 

ᑕᒪᒃᑯᐊ ᐃᓄᐃᑦ ᐊᓯᐊᒎᕐᕕᖃᕈᓐᓃᖃᑦᑕᕐᒪᑕ 

ᐊᖏᕐᕋᖅᓴᖃᕈᓐᓃᖅᖢᑎᑦ. ᑭᓇᓕᒫᖅ 

ᐊᖏᕐᕋᖃᕈᒪᖕᒪᑕ. ᐃᒪᐃᒐᔪᖕᒪᑦ ᑖᒃᑯᐊ 

ᐃᒡᓗᑭᒃᓴᕐᓂᕐᒧᑦ ᑖᒃᑯᐊ ᐊᑲᐅᓐᖏᓕᐅᕈᑕᐅᔪᒧᑦ 

ᐊᖏᒡᓕᒋᐊᕈᑕᐅᖃᑦᑕᖅᑐᑦ ᐊᒻᒪᓗ ᐊᑭᓕᒃᓴᕆᔭᐅᔪᑦ 

ᐊᒥᓲᓗᐊᕐᓂᖏᓐᓄᑦ. ᑕᒪᒃᑯᐊᓗ ᐃᒡᓗᓕᕆᔨᒃᑯᑦ 

ᐃᓯᖅᑎᑕᐅᑎᒋᖃᑦᑕᖏᓐᓂᖏᓐᓂ. 

 

ᓄᑖᑦ ᐃᒡᓗᐃᑦ ᐱᑕᖃᕆᐊᖃᕐᒪᑕ. ᒪᓕᒐᓕᐅᕐᕕᒃ 

ᓲᕐᓗ ᐅᕙᒍᑎᑐᑦ ᐊᖏᕈᑎᖃᖃᑦᑕᕐᒪᑕ 

ᓴᓇᔭᐅᓂᖏᓐᓂ ᓄᑖᑦ ᐃᒡᓗᐃᑦ. ᑕᒪᒃᑯᐊ 

ᕿᒥᕐᕈᒋᐊᒃᑲᓐᓂᕈᒪᒐᒃᑭᑦ ᐃᑲᔫᑎᒐᔭᖅᑐᑦ 

ᑐᑭᓯᐅᒪᑦᑎᐊᓕᕐᓗᑎᑦ ᑕᒪᒃᑯᐊ ᐃᓄᐃᑦ 

ᐱᓕᕆᐊᒃᓴᒥᓄᑦ ᖃᓄᖅ ᐋᖅᑭᐅᒪᑎᑦᑎᓂᕐᒥᒃ 

ᐃᒡᓗᒥᓂᒃ. ᑖᒃᑯᐊ ᐱᓕᕆᖃᑎᒋᒍᒪᒐᒃᑭᑦ ᐃᒪᓐᓇ 

ᐊᒃᓱᕈᖅᖢᑎᑦ ᐱᑦᓯᐊᕋᓱᐊᖅᑐᑦ ᐃᒡᓗᖃᕐᓂᕐᒧᑦ. 

ᓇᓗᓇᐃᕐᓂᐊᖅᐳᖓ ᐱᓕᕆᖃᑎᒋᒍᒪᓂᐊᕋᒃᑭᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒪᓐᓇ 

ᐊᑐᖅᑕᐅᒍᓐᓇᓯᐊᑦᓱᓂᒃ ᑕᒪᒃᑯᐊᓗ ᐃᓱᒪᒋᒋᐊᕐᓗᒋᑦ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒥᒥᒍᑦ ᐊᔪᕈᑎᖃᖅᑐᑦ ᐃᓐᓇᑐᖃᐃᓪᓗ ᓄᑖᓂᒃ 

ᐸᕐᓇᐃᓂᐊᓕᕌᖓᑕ.  

 

ᐅᖃᖅᑏ, ᑖᓐᓇ ᐃᑦᑐᒃᑯᕕᒃ ᑖᓐᓇ ᐊᖏᕐᕋᕆᔭᐅᖕᒪᑦ 

ᐊᒥᓱᓄᑦ ᐃᓐᓇᒻᒪᕆᖕᓄᑦ ᐃᖃᓗᖕᓂ ᐊᒻᒪᓗ 

ᐊᑐᖅᑕᐅᓯᐊᒻᒪᕆᒃᖢᓂ ᑭᓯᐊᓂ ᐊᒥᓱᑦ ᐃᓐᓇᐃᑦ 

ᐊᒻᒪᓗ ᐃᓄᐃᑦ ᐃᒪᓐᓇ 

ᐃᑲᔪᖅᑕᐅᓯᒪᑦᓯᐊᕆᐊᖃᕐᓂᖅᓴᐃᑦ ᐃᒪᓐᓇ 

ᑲᒪᒋᔭᐅᖏᓐᓇᕆᐊᖃᓕᖅᑐᑦ ᑖᒃᑯᐊ 

ᐃᓐᓇᒃᑯᕕᒃᑕᖃᖅᑲᑦ ᐋᓐᓂᐊᕕᖕᒥ ᐱᐅᒐᔭᖅᑐᖅ. 

ᑕᒪᓐᓇ ᓈᒻᒪᖕᓂᖅᓴᐅᒐᔭᕐᒪᑦ 

ᑲᒪᒋᔭᐅᑦᓯᐊᕈᓐᓇᕐᓂᖅᓴᐅᓗᑎᑦ ᐃᓐᓇᖁᑎᕗᑦ 

ᐊᖏᕐᕋᒥ ᐊᖏᕐᕋᖃᕐᕕᒋᔭᖓᓂ ᓂᕿᖃᕐᓗᑎᒡᓗ 

ᐃᓄᐃᑦ ᓂᕿᖏᓐᓂ. ᑭᖑᓪᓕᕐᒥ ᒪᓕᒐᓕᐅᕐᕕᖕᒥ 

ᐱᓕᕆᐊᖃᕐᓂᐊᖅᑐᖓ ᑖᒃᑯᐊ ᐃᖃᓗᖕᓂ 

ᐃᓐᓇᒃᑯᕕᖃᖁᓪᓗᒍ ᐊᒻᒪᓗ ᑕᒪᒃᑯᐊ 

ᑲᒪᒋᔭᐅᖏᓐᓇᕆᐊᖃᓕᖅᑐᑦ ᐸᖅᑭᔭᐅᔾᔪᑎᖃᕐᓗᑎᑦ. 

 

ᓄᓇᕗᒥ ᑕᒪᓐᓇ ᐅᐊᑲᓪᓚᖔᒃ ᐃᒻᒥᓃᖃᑦᑕᕐᓂᖅ 

ᐅᓄᖅᓯᕙᓪᓕᐊᑐᐃᓐᓇᕐᒪᑦ. ᒪᕐᕉᓚᐅᕐᒥᖕᒪᑎᒃ 

ᓄᓇᕗᑦ ᓴᖅᑭᓚᐅᖅᑎᓐᓇᒍᓘᓐᓃᑦ 

ᑐᑭᓯᐅᒪᓚᐅᖅᑎᓐᓇᑕᓘᓐᓃᑦ ᐃᓱᒫᓘᑎᐅᔪᓂᑦ 

ᑕᒪᓐᓇ ᐊᑭᑐᔪᒻᒪᕆᐅᓕᕐᒪᑦ ᐊᒻᒪᓗ ᐃᓅᓯᕆᔭᐅᔪᑦ 

ᐊᑭᑐᓂᖅᐹᖑᖕᒪᑦ ᐊᒻᒪᓗ ᓇᓗᓇᕋᓂ ᑭᓇ 

ᐋᖅᑭᒋᐊᕈᑎᒃᓴᖃᖅᑑᔮᕋᓂ. ᑖᓐᓇ 

ᓂᕈᐊᖅᑕᐅᓯᒪᕝᕕᒐ ᓇᓗᓇᐃᕐᕕᒋᕙᕋ 

ᑕᖃᑦᑕᐃᓕᒪᑦᑎᐊᕐᓗᖓ ᑕᒪᓐᓇ 

ᐱᓕᕆᖃᑎᒋᑦᑎᐊᕐᓂᐊᖅᐸᒃᑲ ᓄᓇᕗᒥ 

ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 

ᐃᒻᒥᓃᖅᑎᑦᑕᐃᓕᒪᓂᖅ ᐸᕐᓇᐅᑎᓂᑦ. 

 

ᐅᖃᖅᑎ, ᐱᔾᔪᑎᒃᓴᖃᕐᓗᓂ ᐃᓅᓯᕐᒥᒃ ᐱᐅᖕᒪᑦ 

ᐊᒻᓗ ᓯᕗᓂᒃᓴᖃᑦᑎᐊᕐᓂᕐᒥᒃ. ᑕᒪᓐᓇ ᐃᓚᒋᒻᒪᒍ 

ᐃᓅᓯᖃᑦᑎᐊᕐᓂᐅᑉ ᐃᓚᒋᓪᓗᓂᐅᒡᓗ 

ᓯᕗᓂᖃᑦᑎᐊᕋᔭᕐᓂᖓ. 

 

ᐃᖃᓗᐃᑦ ᒪᓂᕋᔭᖅ ᐊᖏᕐᕋᕆᔭᐅᖕᒪᑦ 

ᓇᖕᒥᓂᖃᖅᑐᓄᑦ ᐊᒻᒪᓗ ᓇᖕᒥᓂᖃᖅᑐᑦ ᑕᒫᓂ 

ᓂᕈᐊᖅᑕᐅᓯᒪᕕᒐᓂ ᐃᓛᓐᓂᒃᑯᑦ 

ᑎᒍᓯᒍᓐᓇᐃᓪᓕᖃᑦᑕᕐᒪᑕ ᐊᖏᓂᖅᓴᓂᑦ 

ᐱᕙᓪᓕᐊᔾᔪᑕᐅᔪᓂᑦ ᐃᖃᓗᖕᓂ ᐊᒻᒪ ᓄᓇᕗᒻᒥ. 

ᐅᖃᐅᔾᔭᐅᖃᑦᑕᖅᓯᒪᔪᖓ ᑮᓇᐅᔭᖃᓐᖏᓐᓂᖓᓂᒃ  

ᐱᓕᕆᐊᒃᓴᓄᑦ ᑕᒪᒃᑯᓄᖓ ᑮᓇᐅᔭᓂᑦ 

ᐃᖃᓗᖕᓃᖏᓐᓇᕈᑕᐅᑐᐃᓐᓇᖅᑐᓂᑦ. 

ᐃᓕᓐᓂᐊᖅᑎᑦᑎᓂᖅ ᐃᓅᔪᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᐸᑕ 

ᑳᓐᑐᕌᒃᑎᑕᐅᒍᓐᓃᖔᕐᓗᑎᑦ ᖃᓪᓗᓈᓄᑦ. 

 

ᐊᔭᐅᖅᑐᐃᓂᐊᖅᑐᖓ ᑕᒪᑐᒥᖓ 

ᐱᕙᓪᓕᐊᑎᑦᑎᓗᑕ ᓇᖕᒥᓂᖃᕐᓂᕐᒧᑦ 

ᐃᑲᔫᑎᒃᓴᓂᒡᓗ ᐋᖅᑭᒃᓱᐃᓗᑕ. ᑖᒃᑯᐊ 

ᓴᖅᑭᐅᒪᑎᑦᑎᐊᖅᑕᐅᓂᖅᓴᐅᖁᓪᓗᒋᑦ 

ᒐᕙᒪᑐᖃᒃᑯᓐᓂᒃ ᐊᒻᒪᓗ ᑕᒪᒃᑯᐊ 

ᓴᖅᑭᖅᑎᑕᐅᓯᒪᔪᑦ ᑲᑐᔾᔨᖃᑎᒌᑦ. 

ᑕᒪᒃᑯᓂᖓᔅᓴᐃᓐᓇᖅ ᑐᕌᒐᖃᖅᑎᓪᓗᑕ ᓱᖕᒪᑦ 

ᐃᒻᒥᒃᑰᓕᖓᕕᑕ? 

 

ᐃᖃᓗᖕᒥᐅᑦ ᒪᓂᕋᔭᖅ ᑖᒃᑯᐊ 

ᓯᕗᒧᐊᑦᑎᐊᕈᓐᓇᕐᒪᑕ ᐱᓕᕆᐊᕆᖅᑳᖅᑐᓕᒫᑦ. 

ᓴᖅᑭᑦᑎᒍᒪᒐᒪ ᑕᒪᒃᑯᐊ ᓄᓇᓕᖕᓂ ᓇᖕᒥᓂᖃᖅᑐᑦ 

ᐃᓚᐅᒍᓐᓇᔅᓯᐊᕐᓗᑎᑦ ᑕᒪᒃᑯᓄᖓ 

ᑲᔪᓯᕙᓪᓕᐊᓂᖏᓐᓄᑦ ᐊᐅᓚᑦᑎᔨᐅᓂᕐᒧᑦ 

ᒐᕙᒪᒃᑯᓐᓂ ᐊᒻᒪᓗ ᐃᖃᓗᖕᓂ ᒥᑦᑕᕐᕕᓕᕆᓂᖅ. 

 

ᐱᖁᑎᕐᔪᐊᓕᕆᓂᖅ ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ 

ᑮᓇᐅᔭᓕᐅᕋᓱᐊᕈᑎᒋᔭᐅᖕᒪᑦ ᐊᒻᒪᓗ 

ᐃᑲᔫᑎᓪᓚᕆᐅᓪᓗᓂ ᐊᖑᓇᓱᒃᑎᓄᑦ 

ᐃᓅᓯᖃᑦᑎᐊᕐᓂᕐᒧᓪᓗ. ᐃᖃᓗᖕᓂ 

ᑐᓚᒃᑕᕐᕕᖃᓕᖅᐸᑦ ᐱᕐᔪᐊᖑᓂᐊᕐᒥᔪᖅ ᑕᒪᒃᑯᓄᖓ 

ᓇᖕᒥᓂᖃᖅᑎᐅᔪᓄᑦ ᐊᖑᓇᓱᒃᑎᓄᑦ ᐊᒻᒪᓗ 

ᑕᒪᒃᑯᓄᖓ ᐃᕿᐊᓐᖑᐃᔭᖅᑐᓄᑦ. ᓲᕐᓗ ᐃᖃᓗᖕᓂ 

ᑐᓚᒃᑕᕐᕕᖃᓕᕈᑦᑕ ᐱᖓᓱᐃᓕᖓᔪᓂᒃ ᑖᓐᓇ 

ᐊᑑᑎᖃᕐᓂᐊᖅᑐᖅ: 

 

1. ᓯᕗᓪᓕᖅ ᑮᓇᐅᔭᓕᐅᕋᓱᐊᕐᓂᖅ 

ᐊᔪᕐᓇᓐᖏᓐᓂᖅᓴᐅᓂᐊᕐᒪᑦ ᐅᓯᓂᐊᕐᓗᓂ 

ᐅᕝᕙᓘᓐᓃᑦ ᐅᓯᓕᖅᑐᕐᓗᓂ; 

 

2. ᐊᐃᑉᐸᖓ ᐱᖅᑯᓯᑐᖃᖅᑎᑐᑦ ᐊᑐᖅᑕᐅᓗᓂ 

ᐊᖑᓇᖕᓂᕐᒧᑦ ᓂᖀᑦ ᐃᓄᒃᓯᐅᑏᑦ 

ᐊᑐᐃᓐᓇᐅᓂᖅᓴᐅᓂᐊᕐᒪᑕ ᐊᒻᒪᓗ 

ᓂᕿᑦᑎᐊᕙᐅᓂᖅᓴᐅᓗᑎᒃ. 

 

3. ᐃᕿᐊᓐᖑᐃᔭᐅᒻᒥᒃ ᑕᒪᓐᓇ ᐊᒃᓱᐊᓗᒃ 

ᐃᑲᔫᑎᖃᖅᑐᖅ ᐃᓱᒪᒧᑦ ᑎᒥᒧᓪᓗ. 

 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᕐᓂᐊᖅᑐᖓ ᒪᕐᕉᓐᓂᒃ ᓄᑖᓂᒃ 

ᓴᖅᑭᑦᑎᓇᓱᒡᓗᖓ ᐃᖃᓗᖕᓄᑦ 

ᒪᓕᒐᓕᐅᖅᑎᐅᓗᖓ ᑐᓚᒃᑕᕐᕕᖕᒥᒃ 

ᐸᕐᓇᐃᓇᓱᖕᓂᐊᖅᑐᖓ 

ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᒥᒃ ᐊᖏᔪᓄᑦ 

ᒥᑭᔫᑎᓄᓪᓗ ᐅᒥᐊᓄᑦ. 

 

ᐊᒻᒪᓗ ᐱᓐᖑᐊᕐᕕᐅᖃᑦᑕᕈᓐᓇᕐᓂᐊᖅᑐᖅ 

ᓂᕆᔭᖅᑐᕐᕕᐅᖃᑦᑕᕐᓂᐊᖅᑐᖅ 

ᑕᑯᔭᒐᖃᕐᕕᐅᓂᐊᖅᑐᕐᓗ. 

 

ᐅᖃᒻᑎ. ᑭᓇᑐᐃᓐᓇᖅ ᒐᕙᒪᓕᕆᔨ 

ᒪᓕᒐᓕᐅᖅᑎᐅᒐᓗᐊᖅᐸᑦ ᓯᕗᓕᖅᑎᐅᒐᓗᐊᖅᐸᑦ 

ᒥᓂᔅᑕᐅᒐᓗᐊᖅᐸᑦ ᐊᖓᔪᖅᑳᕐᔪᐊᖑᒐᓗᐊᖅᐸᑦ 

ᑲᓇᑕᒥ ᐃᓘᓐᓇᖏᓐᓂᒃ ᐊᑲᐅᓐᖏᓕᐅᕈᑎᓂᒃ 

ᐋᖅᑭᒃᓯᔪᓐᓇᔾᔮᖏᑦᑐᖅ. ᓂᕈᐊᖅᑏᑦ 

ᓈᓚᒋᐊᖃᖅᑕᕗᑦ ᑐᓴᓚᐅᕐᓗᑎᒃᑯᑦ ᑕᐃᒃᑯᐊ 

ᐃᓱᒪᒋᔭᐅᔪᑦ 

ᐃᓱᒪᒃᓴᖅᓯᐅᕈᑎᒋᑦᑎᐊᕆᐊᖃᕐᓂᐊᖅᑕᕗᑦ. 

 

ᐊᑑᑎᖃᑦᑎᐊᕐᓂᖅᐹᒃᑯᑦ ᐊᑐᓕᖅᑎᒋᐊᕐᓗᒍ 

ᐃᖃᓗᐃᑦ ᒪᓂᕋᔭᖕᒥᐅᓄᑦ ᐱᔨᑦᑎᕈᒪᔪᖓ ᐊᕐᕌᒍᓄᑦ 

ᐊᑕᐅᓯᐅᓐᖏᑦᑐᓄᑦ ᐊᒡᒋᖅᑐᓄᑦ. 

ᒪᒥᐊᓐᖏᑦᑎᐊᖅᐳᖓ ᐊᑕᐅᓯᕐᓘᓐᓃᑦ Facebook-

ᑯᑦ ᑕᐃᓐᓇ ᑐᖑᔪᖅᑕᑯᓗᒃ ᓇᕿᓚᐅᕋᑦᑎᒃᑯᑦ 

ᐱᒋᐊᕈᑎᒃᓴᑐᐃᓐᓇᐅᖕᒪᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 9. 

ᑭᐅᔾᔪᑎᑦ ᒪᑐᐃᕈᑎᒧᑦ. 10. ᐊᑎᓕᐅᕈᑕᐅᓯᒪᔪᑦ. 

11. ᑭᐅᔾᔪᑎᑦ ᐊᑎᓕᐅᕈᑕᐅᔪᒥᓂᕐᓄᑦ. 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ 

ᐊᓯᖏᓪᓗ. 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 414 - 3(3): 2012 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᐅᑉ 

ᕿᒥᕐᕈᔭᐅᓂᖓ, ᐋᒍᓯ 2013 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᖁᕕᐊᓱᑉᐳᖓ 

ᓴᖅᑭᑎᑦᑕᕆᐊᒃᓴᖅ 2012-ᒥ ᓄᓇᕗᑦ  

ᓇᖕᒥᓂᖃᖅᑐᓄᑦ ᐃᑲᔫᑎᐅᑉ ᕿᒥᕐᕈᔭᐅᒍᑎᖓᓂᒃ, 

ᐋᒍᓯ 2013-ᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 415 - 3(3): ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑐᓐᖓᕕᒃᑯᑦ 

ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅ ᐊᕐᕌᒍᒧᑦ 

ᐃᓱᓕᓚᐅᖅᑐᖅ ᐅᑐᐱᕆ 31, 2012 

(ᓯᐅᑦᓴᒃ 

ᓴᖅᑭᑕᐅᔪᖅ ᑎᑎᖅᑲᒃ 416 - 3(3): ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑐᓐᖓᕕᒃᑯᑦ 

ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅ ᐊᕐᕌᒍᒧᑦ 

ᐃᓱᓕᓚᐅᖅᑐᖅ ᑎᓯᐱᕆ 31, 2012 

(ᓯᐅᑦᓴᒃ) 

ᓴᖅᑭᑕᐅᔪᖅ ᑎᑎᖅᑲᒃ 417 - 3(3): 

ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑎᒃᑯᑦ ᑲᑎᒪᔨᖏᑦ 

ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅ 

2009-2010 (ᓯᐅᑦᓴᒃ) 
 

ᓴᖅᑭᑕᐅᔪᖅ ᑎᑎᖅᑲᒃ 418 - 3(3): 

ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑎᒃᑯᑦ ᑲᑎᒪᔨᖏᑦ 

ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅ 

2010-2011 (ᓯᐅᑦᓴᒃ) 
 

ᓴᖅᑭᑕᐅᔪᖅ ᑎᑎᖅᑲᒃ 419 - 3(3): 

ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑎᒃᑯᑦ ᑲᑎᒪᔨᖏᑦ 

ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅ 

2011-2012 (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐊᑕᐅᓯᐅᓐᖏᑦᑐᒥᒃ 

ᓴᖅᑭᑦᑎᒐᒃᓴᖃᖅᑐᖓ. 

 

ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑐᓐᖓᕕᒃᑯᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓᓂᒃ 2011-ᒧᑦ ᐊᒻᒪᓗ 2012-ᒧᑦ. 

 

ᐅᖃᖅᑎ, ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ ᒪᓕᒐᓂᑦ 

ᐱᔨᑦᑎᕈᑎᓄᑦ ᑲᑎᒪᔨᖏᑕ ᓄᓇᕗᒻᒧᑦ 

ᐊᕐᕌᒍᑕᒫᖅᐅᑎᓄᑦ ᐅᓂᒃᑳᑦ ᐊᕐᕌᒍᓄᑦ 2009-2010, 

2010-2011 ᐊᒻᒪᓗ 2011-2012. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᓵᓐᖏᒃᑲᓗᐊᖅᐱᓰ? 

 

>>ᐃᓪᓚᖅᑐᑦ 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᕿᑦᑕᐅᑦ ᐋᖅᑭᒃᑕᐅᕗᖅ. ᖁᔭᓐᓇᒦᒃ ᒥᓂᔅᑕ 

ᓯᐅᑦᓴᒃ. 

 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 420 - 3(3): ᑲᑎᒪᓂᖅ 

ᓯᓚᕐᔪᐊᕐᒥ ᓂᐅᕕᐅᑎᖃᖃᑦᑕᓂᕐᒧᑦ 

ᐊᑦᑕᓇᖅᑎᑕᐅᔪᓂᑦ ᐆᒪᔪᕐᓂᑦ ᐱᕈᖅᑐᓂᓪᓗ 

(ᐋᕆᐊᒃ) 

ᓴᖅᑭᑕᐅᔪᖅ ᑎᑎᖅᑲᒃ 421 - 3(3): ᓄᓇᕗᒻᒥ 

ᐅᖃᓕᒫᒐᖃᕐᕕᓕᕆᔾᔪᑎᓄᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ 2011-2012 (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒪᕐᕉᖕᓂᒃ ᐱᑕᖃᕋᒪ. 

 

ᐅᖃᖅᑎ, ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 

ᑲᑎᒪᓂᖅ ᓯᓚᕐᔪᐊᕐᒥ ᓂᐅᕐᕈᐅᑎᖃᖃᑦᑕᕐᓂᕐᒧᑦ 

ᐊᑦᑕᕐᓇᖅᑎᑕᐅᔪᓂᑦ ᐆᒪᔪᕐᓂᑦ ᐱᕈᖅᑐᓂᓪᓗ, 

ᓇᐃᓈᖅᓯᒪᔪᖅ ᑲᑎᒪᔾᔪᑕᐅᓚᐅᖅᑐᒥᓃᑦ 6-

ᒋᔭᖓᓐᓂᒃ ᑲᑎᒪᔨᕋᓛᓂᑦ 16-ᒋᓕᖅᑕᖓᓂᒃ 

ᐊᑎᓕᐅᖃᑕᐅᓯᒪᔪᓄᑦ ᐸᐃᓐᑳᒥ, ᑕᐃᓛᓐᑎᒥ ᒫᔾᔨ 

3 ᐊᒻᒪᓗ 4-ᒥ, 2013. 

 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᒻᒪᑦᑕᐅᖅ, ᐅᖃᖅᑎᑦᑎᔨ, ᓴᖅᑭᑕᒃᓴᖃᕆᓪᓗᖓ 

ᑖᒃᑯᓇᖓᑦ ᓄᓇᕘᒥ ᐅᖃᓕᒫᒐᖃᕐᕕᓕᕆᔨᒃᑯᓐᓂᒃ 

ᐅᓂᒃᑳᖏᑦ 2011-2012-ᒥᓗ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᓴᖅᑭᑕᐅᔪᖅ ᑎᑎᖅᑲᒃ 422 - 3(3): ᐅᓂᒃᑳᖅ 

ᐊᑭᓕᐅᑕᐅᔪᒥᓂᕐᓂᑦ ᐊᑭᓕᖅᑕᐅᔪᒥᓂᕐᓂᑦ, 

ᐃᑲᔫᑎᓂᑦ, ᑮᓇᐅᔾᔭᓵᓂᑦ ᐅᑎᕐᕕᐅᔪᒃᓴᓂᓪᓗ 

ᒪᓕᒐᓕᐅᖅᑎᑯᓐᓄᑦ ᓄᓇᕗᒻᒥ ᐊᕐᕌᒍᒧᑦ 

ᐃᓱᓕᓚᐅᖅᑐᖅ ᒫᔾᔨ 31, 2013 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 423 - 3(3): ᑐᓴᕈᑎᓄᑦ 

ᑲᓐᖑᓇᖅᑎᑕᐅᔪᓄᓪᓗ ᑲᒥᓴᓇᐅᑉ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ 2012-2013 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 424 - 3(3): ᐅᓂᒃᑳᖅ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᐅᑉ 

ᐄᐳᕈ 1, 2013-ᒥᒃ ᓯᑎᐱᕆ 8, 2013-ᒧᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 425 - 3(3): 

ᒪᓕᒐᓕᐅᕐᕕᒻᒥ ᓄᖅᑲᓂᕐᒧᑦ ᑮᓇᐅᔾᔭᓵᓄᑦ 

ᑮᓇᐅᔭᖃᕐᕕᒻᒧᑦ ᐅᓂᒃᑳᖏᑦ ᒫᔾᔨ 31, 

2013 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 426 - 3(3): 

ᒪᓕᒐᓕᐅᕐᕕᒻᒥ ᐃᓚᒋᐊᕈᑎᑦ ᓄᖅᑲᓂᕐᒧᑦ 

ᑮᓇᐅᔾᔭᓵᓄᑦ ᑮᓇᐅᔭᖃᕐᕕᒻᒧᑦ ᐅᓂᒃᑳᖏᑦ 

ᒫᔾᔨ 31, 2013 (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎᓄᑦ 

ᑕᓪᓕᒪᓂᒃ ᓴᖅᑭᑕᒃᓴᖃᕋᒪ ᐅᓪᓗᒥ. 

 

ᓯᕗᓪᓕᖅᐹᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᒪᓕᒐᓕᐅᖅᑎᓄᑦ ᐊᑭᓕᐅᑕᐅᓚᐅᖅᑐᓄᑦ 

ᐃᓚᒋᐊᕈᑎᓄᑦ, ᑮᓇᐅᔾᔭᒃᓵᓄᑦ ᐃᑲᔫᑎᓄᑦ 

ᐊᑭᓕᐅᑕᐅᔪᒥᓂᕐᓄᓪᓗ ᐄᐳᕈ 2012-ᒥᒃ ᒫᔾᔨ 

2013-ᒧᑦ. 

 

ᐊᐃᑉᐹ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᑐᓴᕈᑎᓄᑦ 

ᑲᓐᖑᓇᖅᑎᑕᐅᔪᓄᓪᓗ ᑲᒥᓴᓇᐅᑉ ᐊᕐᕌᒍᒧᑦ 

ᐃᓱᓕᓚᐅᖅᑐᖅ ᒫᔾᔨ 31, 2013. ᐱᖓᔪᐊᑦ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ 

ᐄᐳᕈ 1, 2013-ᒥᒃ ᓯᑎᐱᕆ 8, 2013-ᒧᑦ. 

 

ᑭᖑᓪᓕᖅᐹᖅ ᒪᕐᕉᒃ ᑮᓇᐅᔭᓄᑦ ᐅᓂᒃᑳᓕᐊᑦ 

ᓄᖅᑲᕐᓂᕐᒧᑦ ᐃᓚᒋᐊᕈᑎᓪᓗ ᓄᖅᑲᕐᓂᕐᒧᑦ 

ᑮᓇᐅᔾᔭᓵᓄᑦ ᑮᓇᐅᔭᖃᕐᕕᖕᓄᑦ ᐊᕐᕌᒍᒧᑦ 

ᐃᓱᓕᓐᓂᖃᓚᐅᖅᑐᖅ ᒫᔾᔨ 31, 2013. 

 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 14.  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓄᑦ. 15. 

ᖃᐅᔨᒃᑲᐃᒍᑎᑦ ᐱᒋᐊᖅᑎᑦᑎᓂᕐᒧᑦ ᒪᓕᒐᒃᓴᓂᑦ 

ᐅᖃᓕᒫᕐᓂᕐᒥᒃ ᓯᕗᓪᓕᖅᐹᖓᓂᒃ. 16. 

ᐱᒋᐊᖅᑎᑕᐃᑦ. ᒐᕙᒪᒃᑯᓐᓄᑦ ᒪᓕᒐᓕᐅᕐᕕᖕᒥ 

ᐊᖓᔪᖅᑳᖅ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 057 - 3(3): ᐃᓚᔭᐅᔪᑦ 

ᑲᑎᒪᓂᕐᒧᑦ ᐃᑲᕐᕋᖏᑦ ᐅᓪᓗᖏᓪᓗ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. 

 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᖅᑐᖅ 

ᖁᑦᑎᒃᑐᒧᑦ ᐅᖃᖅᑎ ᐋᖅᑮᔪᓐᓇᖁᓪᓗᒍ ᑲᑎᒪᓂᕐᒧᑦ 

ᐅᓪᓗᕆᔭᐅᓂᐊᖅᑐᓂᑦ ᐃᑲᕐᕋᕆᔭᐅᓂᐊᖅᑐᓂᓪᓗ 

ᓈᒻᒪᒋᔭᖓᑎᒍᑦ ᐱᓕᕆᐊᖑᔭᕆᐊᓖᑦ 

ᒪᓕᒐᓕᐅᕐᕕᖕᒥ ᑲᔪᓯᒍᓐᓇᖁᓪᓗᒋᑦ ᒫᓐᓇ 

ᑲᑎᒪᓂᖃᖅᑎᓪᓗᑕ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. 

ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

 

16. ᐱᒋᐊᖅᑎᑕᐃᑦ. 17. ᓯᕗᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 19. ᐃᓱᒪᒃᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᕐᓂ ᐊᓯᖏᓐᓂᒡᓗ. 

ᒪᓕᒐᒃᓴᐃᑦ 40, 58 ᐊᒻᒪᓗ 64, ᒥᔅᑕ ᐃᓄᒃ 

ᐃᒃᓯᕙᐅᑕᐅᑎᓪᓗᒍ. 

 

ᒪᓕᒡᓗᒍ ᐱᒋᐊᕈᑎᒃ 57-3(3), 

ᑲᑎᒪᑐᐃᓐᓇᕐᓂᐊᖅᑐᑦ 

ᐅᓂᒃᑳᕈᓐᓇᖅᓯᓇᓱᖕᓂᖏᓐᓄᑦ. 

 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 22 

ᒥᓂᓯᒥᒃ ᓄᖅᑲᖓᓂᐊᖅᑯᒍᑦ. 

 

ᐃᖅᓱᒃᑎ. 

 

>>ᓄᖅᑲᑲᐃᓐᓇᖅᑐᑦ 15:40ᒥ ᑲᔪᓯᒃᑲᓂᖅᑐᑎᓪᓗ 

16:09ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᖑᔪᓯ. ᐅᓐᓄᓴᒃᑯᑦ 

ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ ᑏᕖᒃᑯᓪᓗ 

ᑕᐅᑐᒃᑐᑦ. ᑐᓐᖓᓱᒋᑦᑎ ᑲᑎᒪᕕᖁᑎᑦᑎᓐᓄᑦ. ᒫᓐᓇ 

ᑲᑎᒪᔨᑐᐃᓐᓇᐅᓂᖅ ᐱᒋᐊᖅᐸᓪᓕᐊᑎᑦᑐᒪᓕᖅᖢᒍ 

ᒫᓐᓇᓗ ᐱᒋᐊᖅᑎᓕᖅᖢᒍ. 

 

ᑭᓯᐊᓂ ᐅᔾᔨᕈᓱᖁᓪᓗᓯ ᐅᓪᓗᑐᐃᓐᓇᐅᓚᐅᖅᑐᒥ 

ᐅᖃᓚᐅᕋᒪ ᑕᐃᓐᓇ ᐃᓂᖅᑎᕆᔾᔪᑕᐅᓚᐅᖅᑐᖅ 

ᐅᓂᒃᑳᕆᓂᐊᕐᓂᕋᖅᖢᒍ ᐅᓪᓗᒥ. ᑲᑎᒪᓂᖅ 

ᑲᔪᓯᒋᐊᓐᖏᓐᓂᖓᓂᒃ ᐅᓂᒃᑳᕆᔪᒪᓕᖅᐸᕋ. 

 

ᐃᒃᓯᕙᐅᑕᐅᑉ ᑐᑭᑖᕈᑎᖓ 

 

(ᑐᓵᔨᑎᒍᑦ) ᖁᔭᓐᓇᒦᒃ ᑲᑎᒪᔨᐅᖃᑎᒃᑳ. 

ᑲᔪᓯᓚᐅᓐᖏᓐᓂᑦᑎᓐᓂ ᒪᓕᒐᒃᓴᖅ 40-ᒥᒃ, 

ᑭᒡᒐᖅᑐᖅᑎᒧᑦ ᓱᕈᓯᕐᓄᑦ ᐃᓅᓱᒃᑐᓄᓪᓗ 

ᒪᓕᒐᒃᓴᐅᖁᔭᖁᔪᖅ, ᑐᑭᑖᕈᑎᒋᓂᐊᓚᐅᖅᑕᕋ 

ᑲᔪᓯᒍᓐᓇᖅᓯᕙᕋ ᐃᓂᖅᑎᕆᓚᐅᖅᑎᓪᓗᒍ 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᑭᒡᒐᖅᑐᖅᑐᒧᑦ 

ᑭᖑᓪᓕᕐᒥ ᐱᖓᔪᐊᖑᑎᓪᓗᒍ 

ᑲᑎᒪᑐᐃᓐᓇᖅᑎᓪᓗᑕ. 

 

ᐃᓂᖅᑎᕈᑎᒥᓂ ᑭᒡᒐᖅᑐᖅᑐᖅ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᓗᐊᓐᖏᓕᐅᕈᑎᖃᓚᐅᕐᒪᑕ 

ᐅᖃᐅᓯᕆᔭᐅᔪᓂᑦ ᑭᒡᒐᖅᑐᖅᑐᒧᑦ ᖁᑦᑎᒃᑐᒧᑦ 

ᐅᖃᐅᓯᑐᐃᓐᓇᖃᖅᑎᓪᓗᒋᑦ ᒪᓕᒐᒃᓴᖅ 40-ᒥᒃ, 

ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᒪᓕᒐᒃᓴᒧᑦ. 

 

ᐅᖃᐅᓯᐅᔪᑦ ᐱᔾᔪᑎᖃᓚᐅᖅᐳᑦ ᐅᖃᖅᑕᐅᔪᒥᓂᕐᓂᑦ 

ᓄᕕᐱᕆ 14, 2008-ᒥ ᓄᓇᕗᒻᒥ ᓯᕗᓕᖅᑏᑦ 

ᑲᑎᒪᓂᖃᖅᑎᓪᓗᒋᑦ ᑕᕝᕙᓂ ᑲᑎᒪᕕᖕᒥ. 

 

ᓯᑎᐱᕆ 12, 2013-ᖑᑎᓪᓗᒍ ᑭᒡᒐᖅᑐᖅᑐᖅ 

ᐃᖃᓗᒃᑑᑦᑎᐊᒧᑦ ᓴᖅᑭᑎᑦᑎᓚᐅᖅᐳᖅ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5011 

ᑲᑎᒪᔾᔪᑎᒥᓃᑦ ᐃᓚᖓᓐᓂᒃ ᓄᕕᐱᕆ 14, 2008-ᒥ 

ᑲᑎᒪᓂᐅᓚᐅᖅᓯᒪᔪᒦᓐᖔᖅᑐᓂᑦ. 

 

ᐃᖅᑲᐃᑎᔪᒪᕙᒃᑲ ᑲᑎᒪᔩᑦ ᐃᒃᓯᕙᐅᑕᖅ 

ᐋᖅᑮᔪᓐᓇᖏᒻᒪᑦ ᑲᑎᒪᔨᐅᖃᑎᒌᑦ 

ᐊᖏᖃᑎᒌᓐᖏᑎᓪᓗᒋᑦ ᑲᑎᒪᔨᒧᑦ ᐅᖃᖅᑕᒥᓃᑦ 

ᑐᑭᖏᓐᓂᒃ ᐅᖃᖅᑕᐅᓚᐅᖅᑐᒥᓂᕐᓂᑦ ᓯᕗᓂᐊᓂ 

ᑲᑎᒪᓂᐅᓚᐅᖅᑐᒥᓂᕐᒥ. ᑕᒪᒃᑯᐊ ᐋᔩᖃᑎᒌᖕᓂᕐᒧᑦ 

ᐱᔫᕗᑦ. ᑕᐃᒪᐃᒐᓗᐊᖅᑎᓪᓗᒍ, ᑕᒪᒃᑭᒃ ᑲᑎᒪᔩᒃ 

ᐃᓱᒪᒋᔭᖏᑦ ᓇᓗᓇᐃᖅᓯᒪᔪᑦ ᐃᓄᓕᒫᑎᒍᑦ 

ᐊᒡᓚᑕᐅᓯᒪᔪᓂᑦ ᐊᒻᒪᓗ ᑲᑎᒪᔾᔪᑎᒥᓃᑦ 

ᐃᓚᖓᓐᓃᖔᖅᑐᐃᑦ ᓄᕕᐱᕆ 14, 2008-ᒥ 

ᓄᓇᕗᒻᒥ ᓯᕗᓕᐅᖅᑏᑦ ᑲᑎᒪᓂᕆᓚᐅᖅᓯᔭᖓᓂ 

ᑐᑭᓯᓇᑲᐅᑎᒋᖕᒪᑕ. 

 

ᑕᐃᒪᐃᓐᓂᖓᓄᑦ ᑭᒡᒐᖅᑐᖅᑐᖅ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐱᔾᔪᑎᖃᓐᖏᓚᖅ ᓈᒻᒪᒃᑐᒥᒃ 

ᐃᓂᖅᑎᕈᑎᒋᓚᐅᖅᑕᒥᓄᑦ. 

ᖃᓄᐃᓕᒃᑲᓐᓂᕆᐊᑐᓐᖏᑦᑐᖅ ᐃᒃᓯᕙᐅᑕᖅ 

ᑕᒪᑐᒧᖓ. ᑕᐃᒪᓐᓇᓗ ᑕᒪᓐᓇ ᐃᓱᓕᑉᐳᖅ. 

 

ᑲᔪᓯᓚᐅᓐᖏᓂᑦᑎᓐᓂ ᐅᖃᕈᒪᖕᒥᔪᖓ 

ᐃᖅᑲᐃᑎᔪᒪᓪᓗᒋᑦ ᑲᑎᒪᔨᓕᒫᑦ ᐅᖃᐅᓯᕐᓂᑦ 

ᐊᑐᑦᑎᐊᕆᐊᖃᕐᓂᕐᒥᓂ ᐅᐱᒋᖃᑦᑕᐅᑎᓗᑎᒃ 

ᓂᓐᖓᐅᒪᓗᐊᖅᑕᐃᓕᒋᐊᕐᓗᑎᑦ ᑲᑎᒪᑎᓪᓗᑕ. 

ᐃᖅᑲᐃᑎᔭᐃᓐᓇᕆᕙᒃᑲ ᑲᑎᒪᔩᑦ ᒪᓕᒋᐊᓕᒃ 23(k) 

ᐅᖃᖅᓯᒪᖕᒪᑦ ᑲᑎᒪᔨ ᐃᓂᖅᑎᖅᑕᐅᔭᕆᐊᖃᕐᒪᑦ 

ᐅᖃᐅᓯᕐᓗᐊᓗᖕᒥᒃ ᐊᑐᕈᓂ ᑲᓐᖑᓵᕆᒍᓂᓘᓐᓃᑦ 

ᓂᓐᖓᐅᒪᓕᕈᑕᐅᔪᓐᓇᖅᑐᓂᒃ. ᑲᑎᒪᔨᓕᒫᑦ ᐃᒻᒥᓂᒃ 

ᐊᐅᓚᓂᖃᑦᑎᐊᖁᓪᓗᒋᑦ ᑕᒪᓐᓇ ᒪᓕᒡᓗᒍ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 

 

ᒫᓐᓇ ᑲᔪᓯᕙᓪᓕᐊᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᕗᒍᑦ ᐱᖁᔭᒃᓴᓂᑦ 40, 58 

ᐊᒻᒪᓗ 64. ᑲᑎᒪᔨᑐᐃᓐᓇᐃᑦ ᖃᐃᑦᑐᒪᕕᓯ? ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ, ᑲᔪᓯᑐᐃᓐᓇᕈᒪᔪᒍᑦ ᒪᓕᒐᒃᓴᖅ 40-

ᒥᒃ, ᐊᒻᒪᓗ ᐱᕕᒃᓴᖃᖅᐸᑦ ᐱᒋᐊᕐᓗᑎᒍ ᒪᓕᒐᒃᓴᖅ 

58 ᐊᒻᒪᓗ 64. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᓐᓇ ᐱᖁᔭᒃᓴᖅ 40 

ᐱᓕᕆᐊᕆᖅᑳᕈᒪᓪᓗᑎᒍᑦ? ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 40 - ᑭᒡᒐᖅᑐᐃᔨ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑖᓐᓇ ᒥᓂᔅᑐ 

ᐋᕆᐊᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᑕᒻ ᒥᓂᔅᑐ, 

ᐊᐱᖅᓱᖅᑕᐅᕕᓕᐊᕈᓐᓇᕈᕕᑦ. ᐃᖅᓱᒃᑎ, 

ᐃᖅᑲᓇᐃᔭᖅᑎᖏᓪᓗ ᑕᕝᕗᖓ ᐊᐱᖅᓱᖅᑕᐅᕕᖕᒧᑦ 

ᐱᖃᓯᐅᑎᔪᓐᓇᕈᕕᒋᑦ. 

 

ᖁᔭᓐᓇᒦᒃ ᐃᖅᓱᒃᑎ. ᒫᑕᒻ ᒥᓂᔅᑐ, ᑐᓐᖓᓱᒋᑦ 

ᐊᐱᖅᓱᖅᑕᐅᕕᖕᒧᑦ ᐊᒻᒪᓗ 

ᓇᓗᓇᐃᖅᓯᒪᑦᑎᐊᖁᓪᓗᒍ 

ᑎᑎᕋᖅᓯᒪᑦᑎᐊᖁᓪᓗᒍᓗ ᑲᑎᒪᔾᔪᑎᕕᓂᕐᓂ ᑖᒃᑯᐊ 

ᑕᕝᕙᓂ ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑐ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᑕᓕᖅᐱᓐᓃᖅᑐᖅ ᒥᔅᑐ ᑖᓂᐅᓪ ᕚᓐᑐᒥᐅᓚᓐ, 

ᒥᓂᔅᑕᐅᑉ ᑐᓪᓕᖓ ᒐᕙᒪᓕᕆᔨᒃᑯᓐᓄᑦ ᐊᒻᒪ 

ᓴᐅᒥᓐᓃᑦᑐᖅ ᑖᓐᓇ ᐋᓐ ᒫᑭᓐᑖᔅ, ᑖᒃᑯᓄᖓ 

ᒪᓕᒐᓕᕆᓂᕐᒧᑦ ᐱᓕᕆᕝᕕᖕᓂ 

ᒪᓕᒐᒃᓴᓕᕆᔨᐅᖃᑕᐅᔪᖅ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᕚᓐᑐᒥᐅᓚᓐ, ᒥᔅ ᒫᑭᓐᑖᔅ ᑐᓐᖓᓱᒋᑦᑎ. 

ᐅᓪᓗᑐᐃᓐᓇᐅᑎᓪᓗᒍ ᓄᖅᑲᓕᖅᑎᓪᓗᑕ 

ᐅᖃᓚᐅᖅᓯᒪᒐᒪ ᐅᖃᐅᓯᕆᓚᐅᖅᑕᓐᓂᒃ ᒫᓐᓇ 

ᑲᔪᓯᓂᐊᖅᑐᖓ ᐱᕕᖃᖅᑎᑦᑎᓯᒪᒐᒪ 

ᐅᖃᐅᓯᑐᐃᓐᓇᕐᓂᒃ ᐅᓂᒃᑳᕈᓐᓇᖅᑎᑦᑎᓯᒪᓪᓗᖓ 

ᐊᒻᒪ ᑭᖑᓪᓕᖅᐹᖑᓗᓂ 

ᐱᕕᖃᖅᑎᓐᓂᐊᕐᓂᕋᓚᐅᕋᒃᑯ ᒫᓐᓇᓗ 

ᐱᕕᖃᖅᑎᑉᐸᕋ ᒫᑕᒻ ᒥᓂᔅᑐ. ᖁᔭᓐᓇᒦᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑎᐊᖅᐳᖓ ᐃᓕᔅᓯᓐᓂᖅ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕕᖃᖅᑎᑕᐅᔪᓐᓇᕋᒪ ᑖᒃᑯᓂᖓ 

ᐅᖃᒃᑲᓐᓂᕈᓐᓇᖁᓪᓗᖓ. ᐃᒃᓯᕙᐅᑖᖅ ᑖᒃᑯᐊ 

ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑭᑦ ᑎᑎᕋᖅᓯᒪᔭᒃᑲ 

ᐃᓄᒃᑎᑑᓕᖅᑎᑕᐅᑦᑎᐊᕐᓂᐊᕐᒥᔪᐊᓗᐃᑦ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑕᐃᒃᑯᐊ ᒪᑐᐃᖅᓯᔾᔪᑎᒃᑲ 

ᐃᓚᒋᐊᕈᒪᒐᒃᑭᑦ. 

 

ᐃᓯᕙᐅᑖᖅ, ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᑖᒃᑯᐊ 

ᒥᓂᔅᑕᐃ ᑲᑎᒪᔨᖏᑦ ᑕᒪᑉᑕᒃᑯᓐᓂᑦ ᐋᖅᑭᒃᓱᐃᓕᕋᒥ 

ᓇᓗᓇᐃᖅᓯᓚᐅᑐᑦ ᑕᐃᒃᑯᐊ ᐅᓗᕆᐊᓇᖅᑐᖅᓯᐅᑐᑦ 

ᐃᑲᔪᕐᓂᐊᕋᑦᑎᒃᑯᑦ ᓄᓇᑦᑎᖕᓃᑦᑐᑦ. 

 

ᐃᒃᓯᕙᐅᑕᖅ, ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ 

ᐊᖏᖃᑎᒌᓚᐅᖅᑐᑦ ᑲᑎᒪᔨᐅᓂᕐᒥᓂᒃ 

ᐃᒻᒥᒃᑰᖅᑐᓂᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᒃᓴᓂᒃ ᓴᖅᑭᑦᑐᑦ, ᒪᓕᒐᓕᐅᕐᕕᖕᒧᓪᓗ 

ᑖᓐᓇ ᐅᓂᒃᑳᓕᐅᖃᑦᑕᕐᓗᓂ ᑕᒪᒃᑯᐊ ᓱᕈᓰᑦ 

ᒪᒃᑯᒃᑐᒡᓗ ᒐᕙᒪᒃᑯᓐᓄᑦ ᑲᒪᒋᔭᐅᑦᑎᐊᕐᓂᐊᕐᒪᑕ. 

 

ᒪᓕᒐᒃᓴᖅ 40 ᖁᔭᓐᓇᒦᒃ ᑕᓐᓇ 

ᐊᑐᖅᑕᐅᖃᑦᑕᕐᓂᐊᖅᑐᖅ ᒪᒃᑯᒃᑐᓄᑦ ᓱᕈᓯᕐᓄᓪᓗ 

ᓇᓪᓕᐅᒃᑯᒫᕆᔭᐅᓂᐊᕐᒪᑦ ᑕᐃᒃᑯᐊᓗ ᐊᔪᓗᐊᖅᑐᑦ 

ᓴᐳᒻᒥᐅᓱᒃᑕᐅᕕᒃᓴᖃᕐᓂᐊᕐᒪᑕ. ᐃᑲᔪᖅᑕᐅᔭᕆᐊᓖ 

ᒪᒃᑯᒃᑐᑦ ᓱᕈᓰᒡᓗ ᕿᒪᒃᑕᐅᔭᕆᐊᖃᓐᖏᓚᑦ 

ᐊᓪᓗᖅᑕᐅᔭᕆᐊᖃᓐᖏᓚᓪᓗ ᑖᓐᓇ 

ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐃᑲᔪᖃᑦᑕᕐᓂᐊᖅᑐᑦ ᐃᓚᒌᓄᑦ ᒐᕙᒪᒃᑯᓐᓂᒃ 

ᐱᔨᑦᑎᕈᑎᓂᒃ ᐊᑐᕆᐊᖃᕌᖓᑕ.  

 

ᐃᒃᓯᕙᐅᑖᖅ, ᑖᒃᑯᐊ ᓄᓇᕗᑦ ᒐᕙᒃᑯᑦ 

ᐊᒃᓱᕉᓴᐅᑎᖃᐃᓐᓇᐅᔭᖅᑐᑦ 

ᐱᓕᕆᐊᖑᖅᑎᓯᒪᖏᑦᑕ ᓴᖅᑭᔮᖅᑎᑕᖏᓐᓂᒃ 

ᐱᔨᑦᑎᕈᑎᓂᒡᓗ ᒪᒃᑯᒃᑐᓄᑦ ᓱᕈᓯᕐᓄᓪᓗ 

ᓴᖅᑭᔮᖅᑐᓂᒃ, ᐊᒻᒪᓗ ᐅᓇ ᐃᑲᔫᑕᐅᓂᐊᖅᑐᖅ 

ᐅᕙᑦᑎᓐᓄᑦ ᐊᒻᒪᓗ ᒐᕙᒪᒃᑯᓐᓄᓪᓗ 

ᑐᕌᒐᖃᑦᑎᐊᕐᓗᑎᒃ ᖃᐅᔨᒪᑕᐅᖃᑦᑕᕐᓂᐊᕋᒥᒃ. 

ᐃᒃᓯᕙᐅᑖᖅ, ᐃᓱᒫᓘᑎᖃᖅᑐᖃᓚᐅᖅᑐᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᓲᕐᓗ ᐃᓄᐃᑦ ᐃᓄᓕᕆᔩᑦ, ᒫᓐᓇ 

6-ᖑᔪᑦ ᐃᓄᓕᕆᔩᑦ ᐃᓐᓄᒃᑕᐅᓯᒪᔪᑦ 

ᓄᓇᑖᖃᑕᐅᓯᒪᔪᑦ 40-ᐅᑎᓪᓗᒋᑦ, 7 

ᐃᓐᓄᒃᑕᐅᓯᒪᓐᖏᑦᑐᑦ, ᓂᕆᐅᖕᓂᖃᑦᑎᐊᖅᑐᖓ 

ᐃᓚᖏᑦ ᑕᐃᒃᑯᐊ ᐃᓐᓄᒃᑕᐅᓯᒪᔪᑦ 

ᐃᓐᓄᒃᑕᐅᓂᐊᕐᒪᑕ ᓄᓇᑖᖃᑕᐅᓯᒪᔪᓄᑦ ᐊᒻᒪ 

ᓂᕆᐅᒃᑭᕗᖓ ᑕᐃᒃᑯᐊ ᐃᓐᓄᒃᑕᐅᒪᑕ 

ᓄᓇᑖᖃᑕᐅᓯᒪᔪᓄᑦ 2005-ᒥ 2013-ᒧᑦ 

ᓯᓚᑦᑐᖅᓴᕐᕕᒃ 23 ᐃᓄᓕᕆᔨᐅᓂᕐᒥᒃ 

ᐃᓕᓐᓂᐊᕌᓂᒃᑎᑦᑎᓯᒪᖕᒪᑕ. ᑕᒪᑐᒪᓂ ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᐃᖃᓗᒃᑑᒃᑎᐊᕐᒥᒃ ᑕᒫᓂ 8-ᖑᖕᒥᔪᑦ 

ᐃᓄᓕᕆᔨᐅᓂᕐᒥᒃ ᐃᓕᓐᓂᐊᖅᑐᑦ ᐊᒻᒪᓗ 

ᐸᐃᑉᐹᒃᑖᕋᓱᐊᖅᑐᑦ. 

 

ᐃᒃᓯᕙᐅᑖᖅ, ᖃᐅᔨᒃᑲᐃᒃᑲᓐᓂᕈᒪᔪᖓ 

ᐱᖓᓲᑎᓪᓗᒋᑦ ᒪᕐᕉᒃ ᐃᓐᓄᒃᑕᐅᓯᒪᓕᖅᑑᑦ 

ᐊᖓᔪᖅᑲᐅᑏᑦ ᐃᓂᖏᑦ ᐊᒻᒪ ᐃᓗᑭ ᕉᕼᐋᔅ ᑖᓐᓇ 

ᖃᐅᔨᒪᔭᐅᑦᑎᐊᖅᑐᖅ ᑐᑭᓕᕆᔭᐅᓪᓗᓂ 

ᐃᓄᓕᕆᔨᒃᑯᓐᓄᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᐃᒃᓯᕙᐅᑖᖅ, ᑕᒪᒃᑯᐊ 

ᐃᓄᓕᕆᔨᒃᑯᑎᒎᖅᑐᑦ ᐱᔨᑦᑎᕈᑏᑦ 

ᓴᖅᑭᔮᑦᑎᐊᒃᑲᓐᓂᕈᒪᔭᕗᑦ ᐊᒻᒪᓗ ᑕᐃᒪᐃᓐᓂᖓᓄᑦ 

ᑭᒡᒐᖅᑐᐃᔨᑖᕈᒪᔪᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᖑᓪᓕᕐᒥ ᑕᐃᒃᑯᐊ ᒐᕙᒪᐅᓂᐊᖅᑐᑦ 

ᐅᐊᑦᑎᑦᑎᐊᕐᓂᐊᕐᒪᑕ ᓱᕈᓯᕐᓂᒃ ᒪᒃᑯᒃᑐᓂᒡᓗ. ᑖᓐᓇ 

ᑭᒡᒐᖅᑐᐃᔨ ᕿᒥᕐᕈᓇᖃᑦᑕᕈᓐᓇᕐᓂᐊᖅᑐᑦ 

ᐃᓘᓐᓇᖏᓐᓂᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑐᕌᖓᔪᓂᒃ, ᓲᕐᓗᖃᐃ ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᐃᒻᒪᖄᓗ 

ᐅᑭᐅᖅᑕᑐᒥ ᐱᓐᖑᐊᖅᑐᓕᕆᔩᑦ ᐊᒻᒪᓗ 

ᐃᓕᖅᑯᓯᓕᕆᔩᑦ, ᑖᓐᓇ ᑭᒡᒐᖅᑐᐃᔨ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᐱᖁᔭᕐᔪᐊᕐᓂᒃ 

ᕿᒥᕐᕈᓇᖃᑦᑕᕈᓐᓇᕐᓂᐊᕐᒥᔪᑦ. ᓲᕐᓗ ᐃᓄᓕᕆᔨᒃᑯᑦ 

ᐱᖁᔭᕐᔪᐊᖓᓂᒃ ᐃᓕᓐᓂᐊᖅᑐᓕᕆᔨᒃᑯᓪᓗ  

ᐱᖁᔭᕐᔪᖏᓐᓃᓐᓇᒃᑯᓪᓗ ᑭᑭᓯᓐᓂᖅᐸᑦ ᑕᐃᒃᑯᐊ 

ᓇᓗᓇᐃᖃᑦᑕᕐᓂᐊᖅᑕᖏᑦ ᒐᕙᒪᒃᑯᓐᓄᑦ. 

 

ᐃᒃᓯᕙᐅᑖᖅ, ᑐᓴᖅᓯᒪᖕᒥᔪᖓ ᐊᔾᔨᐅᖏᑦᑑᒐᒃᑕ 

ᓄᓇᕗᒻᒥᐅᖑᔪᒍᑦ ᓄᓇᕗᒻᒥᐅᑉ ᒪᓕᒐᕐᒥᒃ 

ᓴᓇᔭᐅᓯᒪᔪᒥᒃ ᐱᖁᔭᕐᔪᐊᓕᐅᖁᔭᐅᓪᓗᑕ 

ᑕᕝᕙᐅᕗᖅ ᒪᓕᒐᒃᓴᖅ 40. ᓄᓇᕗᑦ ᑐᓐᖓᕕᒃᑯᑦ 

ᑖᒃᑯᓂᖓ ᐊᖏᖅᓯᓯᒪᑐᐃᓐᓇᖏᑦᑐᑦ 

ᐃᓚᒋᔭᐅᖃᑕᐅᓚᐅᕋᒥᒃ ᑖᓐᓇ 

ᑎᑎᕋᑕᐅᕙᓪᓕᐊᓕᖅᑎᓪᓗᒍ 

ᓯᕗᓪᓕᖅᐹᖅᓯᐅᑎᖏᑦᑎᒍᑦ ᐊᒻᒪᓗ 

ᖁᕕᐊᒋᔭᐅᓪᓗᑎᒃ ᑕᖅᑲᒃᑯᓄᖓᓗ  

ᓇᓗᓇᐃᖅᑕᐅᓯᓪᓗᑎᒃ 2010-11-ᒥ 

ᐊᕐᕌᒍᑕᒫᖅᓯᐅᑎᒥᖕᓂᒃ ᐊᒻᒪᓗ ᐃᑲᔪᖅᓱᕐᓂᕐᒥᓂᒃ 

ᐊᖓᔪᖅᑳᖓ ᐅᕙᒃᑎᓐᓄᑦ ᑎᑎᕋᓚᐅᕆᓪᓗᓂ. 

 

ᓄᓇᕗᒻᒥ ᓴᓇᐅᒐᕐᒥᒃ ᐅᕙᑦᑎᓐᓄᑦ ᐃᓕᖅᑯᓯᒪᔪᒥᒃ 

ᐱᑕᖃᒃᑲᓐᓂᖅᑰᓐᖏᑦᑐᖅ. ᐆᒃᑑᑎᒋᒍᑦᑎᒃᑯᑦ 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ, ᑖᓐᓇ 

ᑭᒡᒐᖅᑐᐃᔨ ᐃᑲᔪᖃᑦᑕᕐᓂᐊᖅᑐᖅ ᐃᓄᐃᑦ 

ᐃᓕᖅᑯᓯᑐᖃᖏᑦ ᒪᓕᒡᓗᒋᑦ, ᐱᖅᑯᓯᖏᑦ 

ᐋᖅᑭᒃᓱᐃᓇᓱᓕᕌᖓᒥᒃ ᐃᓱᖅᑭᔮᓐᖏᔾᔪᑕᐅᔪᓂᒃ, 

ᐊᑲᐅᓐᖏᓕᐅᕈᑕᐅᔪᓂᒃ. ᒪᓕᒐᓕᐅᕐᕕᒃ 

ᑐᑭᓯᐅᒪᒋᐊᖃᖅᐳᖅ ᐃᓄᐃᑦ ᐃᓕᖅᑯᓯᖏᓐᓂᑦ, 

ᐅᖃᐅᓯᖏᓐᓂᑦ, ᐱᖅᑯᓯᖏᓐᓂᑦ, ᐅᒃᐱᕆᔭᖏᓐᓂᑦ, 

ᖃᓄᐃᓐᓂᕕᓂᖏᓪᓂᓪᓗ 

ᑎᒃᑯᐊᖅᑕᐅᓚᐅᕐᓂᓐᖏᓐᓂᑦ ᑕᕝᕗᖓ 

ᑭᒡᒐᖅᑐᐃᔨᐅᑉ ᐃᓂᖓᓄᑦ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 40 ᓄᓇᕗᒻᒥ ᓴᓇᐅᒐᖅ 

ᑖᓐᓇ ᑭᒡᒐᖅᑐᐃᔨᐅᓂᐊᖅᑐᖅ ᐃᓇᖐᔾᔮᖏᑦᑐᖅ 

ᕿᑐᕐᖓᓕᖕᓂᑦ ᐅᕝᕙᓘᓐᓃᑦ ᑭᒡᒐᖅᑐᐃᓂᐊᓐᖏᓚᖅ 

ᒐᕙᒪᒃᑯᑦ ᐱᓕᕆᕝᕕᖏᓐᓂᑦ 

ᐱᓕᕆᐊᓐᖑᖅᑎᓯᒪᔪᓂᒃ ᓴᖅᑭᔮᖅᑎᑦᑎᖃᑦᑕᖅᑐᑦ 

ᓱᕈᓯᕐᓄᑦ ᒪᒃᑯᒃᑐᓄᓪᓗ. 

 

ᐃᒃᓯᕙᐅᑖᖅ, ᑖᓐᓇ ᑭᒡᒐᖅᑐᐃᔨ 

ᓇᐅᑦᑎᖅᓱᐃᔨᐅᓂᐊᖅᑐᖅ. ᑕᐃᒃᑯᐊ 

ᐊᔪᕐᓂᖅᐹᑯᓗᐃᑦ ᐱᔨᑦᑎᕈᑎᓂᒃ 

ᐊᑐᐃᓐᓇᖃᕐᕕᐅᑦᑎᐊᕐᓂᐊᕐᒪᑕ ᑕᐃᒪᐃᑦᑐᒥᒃ 

ᓴᖅᑭᔮᕐᕕᐅᔭᕆᐊᖃᕐᒪᑕ ᐊᒻᒪᓗ ᐃᒻᒥᒃᑰᕐᓗᓂ ᑖᓐᓇ 

ᑲᒪᔨᐅᓂᐊᕐᓗᓂ ᒪᓕᒐᓕᐅᕐᕕᖕᒧᑦ ᑖᓐᓇ 

ᑭᒡᒐᖅᑐᐃᔨ ᒐᕙᒪᒃᑯᓐᓄᑦ ᐊᒃᑐᐃᓂᖃᓐᖏᑦᑐᖅ, 

ᐃᓕᔅᓯᓐᓄᑦ ᐊᒃᑐᐃᓂᖃᖅᑐᓂ. ᑖᓐᓇ ᑭᒡᒐᖅᑐᐃᔨ 

ᐊᕐᕌᒍᑕᒫᖅᓯᐅᖅᑏᑦ ᐅᓂᒃᑳᖏᓐᓂᑦ  

ᐃᓕᔅᓯᓐᓄᐊᖅᓯᖃᑦᑕᕐᓂᐊᖅᑐᖅ ᐊᒻᒪᓗ 

ᑭᐅᔭᕆᐊᖃᕐᓂᐊᖅᑐᓂ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᑕᐃᒪᐃᑦᑕᕆᐊᖃᕌᖓᒥᒃ. ᑖᓐᓇ 

ᑭᒡᒐᖅᑐᐃᔨ ᐊᑯᓐᓂᖅᓱᖅᑐᓂᒃ 

ᐅᓂᒃᑳᓕᐅᖃᑦᑕᕈᓐᓇᕐᓂᐊᖅᑐᖅ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᑭᓇᒧᑦ ᓇᓗᓇᐃᖅᑕᐅᓯᒪᔪᓄᑦ 

ᖃᐅᔨᔭᓕᒫᒥᓂᒃ ᐃᓗᓕᖏᓐᓄᑦ 

ᑎᑎᕋᕆᐊᖃᖃᑦᑕᕐᓂᐊᖅᑐᖅ 

ᒪᓕᒐᓕᐅᖅᑎᒧᐊᖅᑕᐅᓂᐊᖅᑐᓂᒃ.  

 

ᐃᒃᓯᕙᐅᑕᖅ, ᐃᓱᓕᑦᑎᓕᕐᓗᖓ 

ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᐃᓕᔅᓯᓐᓂᒃ ᑖᓐᓇ 

ᑭᒡᒐᖅᑐᐃᔨ ᓱᕈᓯᕐᓄᑦ, ᒪᒃᑯᒃᑐᓄᓪᓗ ᐊᒻᒪᓗ 

ᐅᖃᐅᓯᓕᕆᓂᕐᒧᑦ ᑲᒥᓴᓇ. ᐅᖃᐅᓯᓕᕆᓂᕐᒧᑦ 

ᑲᒥᓴᓇ ᐃᒻᒥᒃᑰᖅᑐᖅ, ᑭᓯᐊᓂ ᐃᓕᔅᓯᓐᓄᑦ 

ᐅᓂᒃᑳᖃᑦᑕᕆᐊᓕᒃ. ᑖᓐᓇ ᑭᒡᒐᖅᑐᐃᔨ ᑭᓇᒥᑦ 

ᐃᓇᖐᓐᖏᑦᑐᖅ, ᐅᓂᒃᑳᖃᑦᑕᕐᓂᐊᕐᒪᑦ ᖃᓄᖅ 

ᒐᕙᒪᒃᑯᑦ ᐱᓕᕆᕝᕕᖏᑦ ᒪᓕᑦᑎᐊᕋᓗᐊᕐᒪᖔᑦ 

ᐊᒻᒪᓗ ᐱᐅᓯᒋᐊᒃᑲᓐᓂᕈᓐᓇᖅᑐᓂᒋᑦ ᒐᕙᒪᑯᑦ 

ᐱᓕᕆᐊᒥᖕᓂᑦ. ᑕᐃᒫᑐᐃᓐᓇᖅ ᑖᓐᓇ ᑭᒡᒐᖅᑐᐃᔨ 

ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐱᐅᓯᑎᑦᑎᒃᑲᓐᓂᖅᐸᓪᓕᐊᖏᓐᓇᕐᓂᐊᖅᑐᖅ ᓱᕈᓰᑦ 

ᒪᒃᑯᒃᑐᓪᓗ ᐱᔾᔪᑎᒋᓪᓗᒋᑦ. 

 

ᑕᒪᑉᑕᒥᑦ ᐊᖏᓚᐅᖅᑕᕗᑦ ᐱᔾᔪᑎᒋᓪᓗᒋᑦ 

ᐃᓘᓐᓇᔅᓯᓐᓄᑦ ᑖᓐᓇ ᒪᓕᒐᒃᓴᖅ 40 

ᐃᑲᔪᖅᓱᖅᑕᐅᖁᔭᕋ ᓱᕈᓰᑦ, ᒪᒃᑯᒃᑐᓪᓗ 

ᑭᒡᒐᖅᑐᖅᑕᐅᑦᑎᐊᕐᓂᐊᕐᒪᑕ ᒐᕙᒪᒃᑯᑦ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᑕᐃᒪ ᐅᖃᐅᓯᕆᓚᐅᖅᑕᕋ ᒪᓕᒡᓗᒍ, 

ᐃᒃᓯᕙᐅᑕᐅᓂᕋᓗ ᒪᓕᒡᓗᒍ ᒫᓐᓇ ᑖᒃᑯᓄᖓ 

ᐃᓗᓕᖏᓐᓄᐊᕈᓐᓇᖅᓯᓪᓗᑕ, ᐱᖁᔭᒃᓴᖅ 40 

ᐃᓗᐊᓄᑦ. 

 

ᐃᓚᖓᑦ ᑲᑎᒪᔨ: ᐃᓂᖅᑎᕆᔪᒪᔪᖓ. 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᑰᓕ. 

 

ᐃᓂᖅᑎᕈᑎᒃ 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓂᖅᑎᕆᒐᒪ. ᓇᐅᒃ, ᑖᔅᓱᖓ ᐅᖃᒃᑲᓐᓂᖅᑕᖏᑕ 

ᐊᔾᔨᖏᓐᓂᑦ ᐱᑎᑕᐅᓐᖏᑦᑐᒍᑦ ᒪᑐᐃᖅᓯᔾᔪᑖᑕ 

ᐃᓚᒋᒐᓗᐊᖅᑐᓂᒋᑦ, ᐅᐃᒍᒋᒐᓗᐊᖅᑐᓂᒋᑦ. 

ᐊᔾᔨᖏᓐᓂᑦ ᐱᑎᑕᐅᓐᖏᑦᑐᓄᑦ ᐅᐃᒍᔭᐅᒐᓗᐊᕐᒪᑕ 

ᑕᐃᒃᑯᐊ ᒪᑐᐃᖓᔪᑦ ᐃᓄᒃᑎᑐᑦ ᐅᕝᕙᓘᓐᓃᑦ 

ᐅᖃᐅᓰᑦ ᐃᓕᓴᕆᔭᐅᓯᒪᔪᑎᑐᑦ. ᑕᐃᒪᐃᑦᑑᒻᒪᑦ, 

ᐃᒃᓯᕙᐅᑖᖅ ᓄᖅᑲᓚᐅᑲᒃᑕ ᑖᓐᓇ ᒥᓂᔅᑕᕆᔭᐅᔪᖅ 

ᐅᑯᓂᖓ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᕐᒪᑦ, 

ᐅᕙᑦᑎᓐᓄᓪᓗ ᐊᑐᐃᓐᓇᕈᖅᑎᑕᐅᓂᐊᕐᒪᑦ 

ᐊᔾᔨᖏᓐᓂᑦ ᐱᓯᒪᑎᑕᐅᓗᑕ ᓈᓴᐅᑎᖏᑦᑎᒍᑦ 

ᕿᒥᕐᕈᓇᒃᑕᐅᓚᐅᓐᖏᓐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᔅᓱᒥᖓ 

ᑐᑭᑖᕋᓱᖕᓂᖓᓂ 5 ᒥᓂᒥ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᒃ 

ᐊᓂᑎᑲᐃᓐᓇᒃᑭᑦ ᑕᕝᕙᓐᖓᑦ ᐊᐱᖅᓱᖅᑕᐅᕕᖕᒥᑦ. 

ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᐃᑦ 16:24ᒥ ᑲᔪᓯᒃᑲᓂᖅᑐᑎᓪᓗ 

16:37ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. ᑖᓐᓇ 

ᐊᑭᓴᖅᑑᒻᒥᒃ ᓴᖅᑭᑦᑎᔪᖃᖅᑲᐅᖕᒪᑦ. ᑖᒃᑯᐊ ᒪᓕᒐᕗᑦ 

ᒪᓕᒃᖢᒋᑦ ᕿᒥᕐᕈᑦᑎᐊᕋᓱᒃᖢᒋᑦ 

ᐃᓱᒪᒃᓴᖅᓯᐅᑦᑎᐊᖅᖢᖓᓗ ᑖᓐᓇ ᐊᑭᓴᖅᑑᑦ 

ᐊᑑᑎᖃᖅᑎᓐᖏᑕᕋ. ᐅᖃᐅᓯᕆᓚᐅᖅᑕᒃᑲ 

ᑐᑭᓯᑦᑎᐊᕈᔅᓯᐅᒃ ᐅᖃᓕᒫᕈᔅᓯᐅᒡᓗ 

ᐱᕕᖃᖅᑎᓱᖓᑦᑎᐊᕐᓂᐊᕐᓂᕋᓚᐅᕋᒃᑯ ᒥᓂᔅᑕ, 

ᑕᐃᒪᐃᖅᑲᐅᓪᓗᖓᓗ. ᑖᓐᓇ ᐊᑭᓴᖅᑑᑕᐅᕋᑖᖅᑐᖅ 

ᐊᓂᒍᖅᑎᑉᐸᕋ ᑲᔪᓯᓂᐊᓕᖅᖢᑕᓗ.  

 

ᐅᕗᖓ ᐱᖁᔭᓕᕆᔾᔪᑎᒃᓯᓐᓄᑦ ᑕᕝᕙᓂ ᐃᓗᐊᓃᑦᑐᖅ 

ᐱᖁᔭᒃᓴᖅ 40 ᒫᓐᓇ ᐱᓯᒪᔪᓐᓇᓕᕈᔅᓯᐅᒃ. ᑖᔅᓱᒥᖓ 

ᐱᓇᓱᖕᓂᔅᓯᓐᓂ ᐃᖅᓱᒃᑏ ᐅᑯᐊ ᒥᓂᔅᑕᐅᑉ 

ᐃᑲᔪᖅᑎᖏᑦ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐃᓯᖅᑎᑲᐃᓐᓇᓚᐅᕐᒥᒃᑮᒃ? ᑖᓐᓇ 

ᐱᓕᕆᐊᕆᓂᐊᖅᑕᕗᑦ ᐱᖁᔭᒃᓴᖅ 40, ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ. ᑖᓐᓇ 

ᐱᓕᕆᐊᕆᓂᐅᔭᖅᑕᕗᑦ. 

 

ᐃᖅᓱᒃᑏᑦ, ᖁᔭᓐᓇᒦᒃ ᐊᒻᒪ ᐃᖅᑲᓇᐃᔭᖅᑏᒃ ᑖᒃᑯᐊ 

ᑐᓐᖓᓱᒋᑦᑎᒃ ᑕᕝᕗᖓ ᐅᑎᕈᓐᓇᖅᓯᖕᒥᒐᔅᓯ. ᑕᓐᓇ 

ᐱᒋᐊᕈᑎᒋᔪᒪᓕᖅᖢᒍ ᑲᔪᓯᒋᐊᓕᕋᒪ 

ᐅᖃᓕᒫᕆᐊᓕᕋᒪ. ᐱᒋᐊᕐᓗᒍ ᐃᒪᓐᓇ, ᐱᖁᔭᒃᓴᖅ 

40 ᑎᑎᕋᖅᑕᐅᒃᑲᓐᓂᖅᑐᖅ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ. ᑎᑎᕋᖅᓯᒪᓂᖓ 

1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐃᓚᒋᐊᕈᑖᓄᑦ 

ᒪᒃᐱᑲᐃᓐᓇᖅᓯᐅᒃ, ᒪᒃᐱᖅᑐᕋᖓ 22. ᑕᕝᕙᓂ 

ᒪᒃᐱᖅᑐᕋᖓ 22, ᐃᓚᒋᐊᕈᑦ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒫᓐᓇ ᐅᑎᕐᓗᑕ, ᒪᒃᐱᖅᑐᕋᖓ 3. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐃᒃᑯᐊ 

ᐅᖃᓕᒫᖅᑲᐅᔭᖏᑦ ᐱᓯᒪᓐᖏᓐᓇᒃᑭᑦ ᑕᕝᕗᖓ 

ᐅᖃᓕᒫᕌᓂᒍᓐᓇᕐᓇᒋᓪᓗ ᑭᓯᐊᓂ 

ᐊᔾᔨᒋᓂᕋᖅᑲᐅᖕᒪᒍ ᑕᐃᒃᑯᓄᖓ 

ᐅᖃᐅᓯᓕᕆᔨᓂᕐᒧᑦ ᑲᒥᓯᓇᐅᖃᑦᑕᖅᑐᑦ. 

ᐊᔾᔨᒋᓂᐊᖅᐸᐅᒃ ᑮᓇᐅᔭᖅᑐᕈᑎᒃᓴᖏᑦ 

ᐅᖃᐅᓯᓕᕆᔨᒃᑯᑦ ᑲᒥᓯᓇᖓ ᑕᐃᒃᑯᐊ 

ᓇᓗᓇᐃᓐᖏᑐᒃᓴᐅᖕᒪᑕ ᐅᖃᕈᓐᓇᖅᐳᖃᐃ ᖃᓄᖅ 

ᐊᖏᑎᒋᖕᒪᖔᖅ ᑮᓇᐅᔭᖅᑐᕈᑎᒃᓴᖓ. 

ᑕᐃᒪᓐᓇᓪᓗᐊᒐᓚᓪᓘᕝᕙ ᐊᖏᑎᒋᓂᖓ 

ᑮᓇᐅᔭᖅᑐᕈᑎᒃᓴᖓ ᑕᐃᒪᓐᓇᐃᓐᓂᐊᖅᐹ ᑖᓐᓇ? 

ᑲᒥᓯᓇᐅᓐᖏᑦᑑᒐᓗᐊᖅ ᑭᒡᒐᖅᑐᐃᔨᐅᓂᐊᖅᖢᓂᓕ 

ᑕᐃᒪᓐᓇᐃᓕᖓᔫᔮᕐᒪᑦ ᐊᑎᖓᒍᑦ. ᑖᓐᓇ 

ᑐᑭᓯᔪᒪᔭᕋᓗᐊᕋ. ᓇᓗᓇᐃᖅᓯᒪᔪᒃᓴᐅᖕᒪᑦ ᒐᕙᒪᒃᑯᑦ 

ᖃᓄᖅ ᐊᑭᑐᑎᒋᓂᐊᕐᒪᖔᑦ ᑖᓐᓇ 

ᐊᖏᕐᕋᑎᒋᐊᕐᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᑖᓐᓇ ᐊᐱᕆᔪᖅ ᑖᔅᓱᒥᖓ. 

ᑖᔅᓱᒥᖓ ᐊᐱᖅᑯᑎᖃᖅᑎᓪᓗᒍ ᑖᓐᓇ ᐊᐅᓚᓂᖓ 

ᐊᔾᔨᒋᓂᐊᕐᒪᒍ ᓲᕐᓗ ᐊᑐᓃᕐᓂᖓ ᒐᕙᒪᒃᑯᓐᓄᑦ 

ᐊᒃᑐᐊᓇᓂ ᑕᐃᒪᐃᒻᒥᖕᒪᑦ ᑕᐃᓐᓇ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐊᒻᒪᑦᑕᐅᖅ, ᑖᓐᓇ 

ᑕᐃᒪᓐᓇ ᐊᒃᑐᐊᔾᔮᖏᒻᒪᑦ ᒐᕙᒪᒃᑯᓐᓄᑦ 

ᐊᑐᓃᕐᒥᓗᓂ. ᑖᓐᓇᓕ ᐊᔾᔨᒋᔾᔮᖏᑕᕋᓗᐊᖓ 

ᖃᔅᓯᐅᓂᖏᑦ ᑮᓇᐅᔭᐃᑦ 

ᓴᓂᕐᕙᖅᑕᐅᖃᑦᑕᕐᓂᐊᖅᑐᑦ ᑖᔅᓱᒧᖓ 

ᐊᒡᓚᒡᕕᐅᓂᐊᖅᑐᒧᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᒥ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5015 

ᐊᔾᔨᒋᔾᔮᖏᑦᑕᖏᑦ. ᑕᕝᕙᓂᓕ ᑖᒃᑯᐊ 

ᒥᒃᓴᐅᑕᐅᓯᒪᔪᑦ ᑮᓇᐅᔭᐃᑦ ᑕᕝᕗᖓ 

ᑭᒡᒐᖅᑐᐃᔨᐅᒐᔭᖅᑐᒧᑦ ᒪᒃᑯᒃᑐᓄᑦ ᓱᕈᓯᕐᓄᓪᓗ 

2013-14 ᐊᕐᕌᒎᒋᔭᖓᓄᑦ $1,536,000-ᖑᔪᑦ ᐊᒻᒪ 

ᑕᕝᕗᖓ 2014-15 ᐊᒻᒪᓗ 2015-16 ᐊᕐᕌᒍᖓᓄᑦ 

ᒥᒃᓴᐅᑕᐅᓯᒪᖕᒥᔪᑦ $1,350,000. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 3 ᐱᓕᕆᐊᒃᓴᖏᑦᑕ 

ᒥᔅᓵᓄᑦ ᐅᖃᖅᓯᒪᖕᒪᑕ, ᑕᒪᒃᑯᐊ ᓄᑕᕋᐃᒡᒎᖅ 

ᐱᔭᕆᐊᖃᖅᑕᖏᓐᓂᒃ ᐊᑐᕆᐊᖃᖅᑕᖏᑦ 

ᐱᔪᓐᓇᐅᑎᑦ ᐊᒻᒪ ᐱᓯᒪᔭᐅᖁᔭᐅᓪᓗᑎᑦ ᒐᕙᒪᒃᑯᑦ 

ᑖᓐᓇ ᐱᓕᕆᔨᖓ ᑕᐃᒪᐃᓕᖓᓂᐊᕐᒪᑦ. 

 

ᐊᐱᕆᔪᒪᒐᓗᐊᖅᑐᖓ ᑕᐃᒃᑯᐊ ᑭᐅᔭᐅᖃᑦᑕᖅᖢᑕ 

ᑲᑎᒪᔨᑐᐃᓐᓇᐅᑎᓪᓗᑕ ᐃᒪᓐᓇᐃᓕᖓᓚᐅᕐᒪᑦ, 

ᑖᒃᑯᐊᒎᖅ ᓱᕈᓯᓕᕆᔩᑦ ᑕᐃᓐᓇ ᑭᒡᒐᖅᑐᐃᔨ 

ᒐᕙᒪᒃᑯᓐᓄᑦ ᑲᒪᒋᔭᕕᓂᕐᓂᒃ ᐱᔨᑦᑎᕈᑎᐅᔪᓂᒃ 

ᖃᐅᔨᓴᖃᑦᑕᓚᖓᖕᒪᑦ ᑕᐃᒫᒃ ᑐᑭᓯᐅᒪᓪᓗᒍ. 

ᐅᕙᓂᓕ ᐅᓇ ᐅᖃᓕᒫᕋᑦᑎᒍᑦ ᑖᓐᓇ 3(a)-ᒦᑦᑐᖅ 

ᐱᔪᓐᓇᐅᑎᑦ ᐱᔪᒪᔭᐅᔪᓪᓗ ᓲᕐᓗ 

ᐱᔭᕆᐊᖃᖅᑰᖅᑕᖏᑦ. ᐱᔭᕆᐊᖃᓐᖑᐊᖅᑕᖏᑦ 

ᒐᕙᒪᒃᑯᓐᓄᑦ ᑲᒪᒋᔭᐅᓐᖏᒃᑲᓗᐊᕈᑎᑦ ᐅᕝᕙᓘᓐᓃᑦ 

ᐃᑲᔪᖅᑕᕕᓂᐅᓐᖏᒃᑲᓗᐊᕈᑎᒃ ᐃᓕᓐᓂᐊᕐᕕᐅᑉ 

ᐊᓯᐊᓂᒃ. ᑕᒪᒃᑯᐊ 

ᐅᓂᒃᑳᑦᑎᐊᒃᑲᓐᓂᕈᓐᓇᖅᐳᑎᖅᑲᐃ 

ᐱᔪᓐᓇᐅᑎᒋᔭᐃᑦ ᐱᔪᒪᔭᐅᔪᐃᓪᓗ ᖃᓄᐊᓗᒃ ᑖᓐᓇ 

ᑐᑭᓯᒃᑲᓐᓂᕈᓐᓇᕐᒪᖔᒃᑯ ᐅᕝᕙᓘᓃᑦ ᓄᓇᕗᒻᒥᐅᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖅᑲᖅᑕᕐᕕᐅᓂᐊᖅᑐᖅ 

ᑭᒡᒐᖅᑐᐃᔨᐅᓂᐊᖅᑐᖅ ᒪᒃᑯᒃᑐᓄᑦ ᓱᕈᓯᕐᓄᓪᓗ 

ᖃᐅᔨᓴᓕᕌᖓᒥ ᐱᓕᕆᐊᓂ ᐊᑐᕐᓗᓂᐅᒃ 

ᐱᔭᕆᐊᖃᖅᑕᒥᓂᒃ ᐱᓕᕆᓕᕌᖓᑦ ᑖᒃᑯᐊ 

ᖃᓪᓗᓈᑎᑐᑦ ᐅᖃᕋᑖᖅᑕᖓ 

ᓂᕈᐊᖅᑕᐅᖃᑎᒋᓯᒪᔭᒪ Rights and Interests  

ᑖᒃᑯᐊ ᐅᔾᔨᕆᓗᓂᒋᑦ ᐱᓕᕆᖃᑦᑕᕐᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᑕᐃᒪ ᐃᒪᓐᓇᖃᐃ ᑖᒃᑯᐊ 

ᒪᓕᒐᖅᑎᒍᑦ ᑎᑎᕋᖅᓯᒪᓂᖓ ᒪᓕᒡᓗᒍ 

ᖃᓄᓪᓚᑦᑖᖅ ᐅᖃᖅᑕᐅᓂᐊᕐᓂᖓ ᐅᕙᓐᓄᑦ 

ᓇᓗᓇᕐᒪᑦ, ᐃᓅᓪᓗᖓ ᖃᓄᖅ ᑐᑭᖃᕐᒪᖔᖅ 

ᑐᑭᓯᑦᓯᐊᖏᓐᓇᒃᑯ. ᐃᒪᓐᓇ ᐅᖃᕐᒪᑦ ᑕᒪᓐᓇ 

ᑭᒡᒐᖅᑐᖅᑎᐅᔪᖅ ᐃᒪᓐᓇ ᐱᓕᕆᐊᒃᓴᖃᖅᐳᖅ, 

ᑖᒃᑯᐊ ᐱᔪᓐᓇᕐᓂᖏᑦ ᑭᓲᕙ ᐱᔪᓐᓇᕐᓂᖏᑦ ᓱᕈᓯ 

ᒪᒃᑯᒃᑐᓪᓗ, ᐃᒪᓐᓇ ᑲᑎᒪᔨᕋᓛᒃ ᑲᑎᒪᑎᓪᓗᒋᑦ 

ᖃᑦᓰᑦᑕᖅᓱᑕᑭᐊᖅ. 

 

ᑖᓐᓇ ᐅᖃᐅᓯᕆᓪᓗᒍ ᐅᖃᐅᑎᔭᐅᖃᑦᑕᓚᐅᕋᑦᑕ 

ᑕᒪᒃᑯᐊ ᑭᒡᒐᖅᑐᐃᔨᐅᓂᐊᖅᑐᖅ 

ᐱᓕᕆᐊᖃᖅᑐᑐᖃᐅᓂᐊᕐᓂᖓᓄᑦ ᒪᒃᑯᒃᑐᓂ 

ᓱᕈᓯᓂᒡᓗ ᒐᕙᒪᒃᑯᓐᓄᑦ ᐱᔨᑦᓯᕋᐅᑎᓄᑦ 

ᐊᑲᐃᓪᓕᐅᕈᑎᖃᖅᐸᑕ 

ᑲᒪᒋᔭᐅᖃᑦᑕᕐᓂᐊᕐᓂᖏᓐᓄᑦ. ᓲᕐᓗ 

ᐅᖓᑖᓅᒃᑲᓐᓂᖅᑑᔮᕐᓂᖅᓴᐅᓕᕐᒪᑦ ᐱᔪᓐᓇᕐᓂᖏᑦ, 

ᑭᓇᒃᑯᑦ ᓲᕐᓗ United Nation-ᑯᑦ 

ᐱᔪᓐᓇᕐᓂᕋᖅᑕᐅᒍᑎᒋᔭᖐᑦ ᐅᕝᕙᓘᓐᓃᑦ ᑕᒡᕙᓂ. 

 

ᑕᐃᒪ ᐃᒪᓐᓇ ᓄᖅᑲᑳᓪᓚᒍᓐᓇᖅᑐᖓ 

ᐃᖅᑲᓇᐃᔭᖅᑎᒥᓄᑦ ᐃᖃᓪᓚᒍᒪᒃᐸ ᑖᓐᓇ ᒥᓂᔅᑕ 

ᑭᓯᐊᓂ ᑐᑭᓯᑎᑕᐅᑦᓯᐊᕈᒪᒐᒪ ᖃᓄᐃᑦᑐᓂᒃ 

ᐱᔪᓐᓇᕐᓂᖃᕐᓂᐊᖅᐸ ᓱᕈᓯᓕᕆᓂᕐᒧᑦ 

ᒪᒃᑯᒃᑐᓕᕆᓂᕐᒧᓪᓗ. ᒐᕙᒪᒃᑯᑦ ᐱᔨᑦᓯᕋᐅᑎᒋ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᐃᓄᒃᑎᑐᑦ ᐅᖃᓚᐅᕋᒪ ᑖᓐᓇ 

ᑭᒡᒐᖅᑐᐃᔨ ᐃᒪᓐᓇ ᐱᓕᕆᐊᒥᓂᒃ ᐱᓕᕆᓪᓗᓂ 

ᑕᒪᒃᑯᐊ ᐱᔪᓐᓇᕐᓂᖏᑦ ᐱᓕᕆᐊᖅ... ᐃᓛᒃ ᒪᒃᑯᒃᑐᑦ 

ᓱᕈᓯᓪᓗ ᑕᒪᒃᑯᐊ ᐱᔪᓐᓇᕐᓂᕆᔭᖏᑦ ᓱᕈᓰᑦ  

ᒪᒃᑯᒃᑐᓪᓗ ᐊᒻᒪᓗ ᐃᓚᖏ ᑖᒃᑯᐊ 

ᐃᒪᐃᓐᓇᑦᑑᓪᓗᑎᒃ. 

 

ᑖᓐᓇ ᑲᑎᒪᔨᐅᔪᑦ ᐅᖃᓕᒫᖅᑕᕕᓂᕆᒃᐸᖏᑦ 

ᑕᒪᕐᒥᒃ ᐅᑯᐊ ᐅᓂᒃᑳᖅᑕᐅᓯᒪᔪᑦ 

ᑐᑭᓯᓂᖅᓴᐅᒐᔭᖅᑰᑑᒐᓗᐊᖅ. ᐃᒪᓐᓇ ᐅᖃᕐᒪᑦ 

ᑖᓐᓇ ᑭᒡᒐᖅᑐᖅᑎᒃ ᐱᓕᕆᓂᕐᒥᓂᒃ 

ᑲᒪᑦᓯᐊᕆᐊᖃᖅᑐᖅ ᓱᕈᓯᑦ ᒪᒃᑯᒃᑐᓪᓗ 

ᐱᔪᓐᓇᕐᓂᕆᔭᖏᑦ ᐱᒍᒪᔭᖏᓪᓗ 

ᐅᐱᒋᔭᐅᖃᑦᑕᕆᐊᖃᕐᒪᑕ ᓴᐳᒻᒥᔭᐅᒋᐊᖃᕐᒪᑕᓗ 

ᐊᒻᒪᓗ ᐅᖃᕈᒪᓪᓗᖓ ᑖᒃᑯᐊ ᑕᐃᒪᐃᓐᓇ ᒐᕙᒪᒃᑯᑦ 

ᓲᕐᓗ ᐱᔨᑦᓯᕋᐅᑎᖏᑦ, 

ᐱᔨᑦᓯᕋᐅᑎᖃᑦᑎᐊᕈᓐᓃᖅᑐᕕᓂᐅᒃᐸᑦ ᒐᕙᒪᒃᑯᑦ 

ᓱᕈᓯᓂᒃ ᒪᒃᑯᒃᑐᓂᒡᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 4. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇᖃᐃ ᒥᓂᔅᑕ ᐃᑲᔪᑲᓐᓂᕈᓐᓇᖅᐸ ᐅᕙᓐᓂᒃ 

ᑖᓐᓇ 4 ᖃᓄᖅ ᑐᑭᖃᕐᒪᖔᑦ. ᑕᒪᓐᓇ 

ᐱᔾᔪᑎᖃᕐᓂᖅᓴᐅᖕᒪᑦ ᓴᓐᖏᓂᕆᔭᖏᓐᓂᒃ 

ᐱᔪᓐᓇᕐᓂᕆᔭᖏᓐᓂᒃ ᐱᔪᓐᓇᕐᓂᕆᖃᑕᐅᔭᖏᓐᓂ 

ᑭᒡᒐᖅᑐᐃᔨᐅᑉ. ᑖᓐᓇ ᑖᒃᑯᐊ ᐊᔾᔨᒌᓐᖏᒻᒪᑕ 

ᓴᓐᖏᓂᕆᔭᐅᔪᑦ ᐊᖓᔪᖅᑳᕆᔭᐅᔪᓄᑦ ᓱᕈᓯᓄᑦ, 

ᓴᓐᖏᓂᕆᔭᐅᔪᓂᒃ ᐅᖃᐅᓯᖃᕋᑦᑕ 

ᑭᒡᒐᖅᑐᐃᔨᐅᓂᐊᖅᑑᑉ ᓲᕐᓗ ᐊᖓᔪᖅᑳᖏᓐᓂᑦ 

ᓴᓐᖏᓂᖃᕐᓂᖅᓴᐅᔫᔮᑑᔮᕐᒪᑦ ᐊᔾᔨᒌᓐᖏᑦᑑᓪᓗᑎᒡᓗ 

ᓴᓐᖏᓂᕆᔭᖏ ᐱᔪᓐᓇᕐᓂᕆᔭᖏᑦ. 

 

ᑕᒪᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᒍᒪᒐᒃᑯᑦ 

ᐃᓱᒫᓗᒍᑎᖃᕋᒪ 4(a)-ᒦᑦᑐᒥᒃ, ᑖᓐᓇ 

ᑭᒡᒐᖅᑐᐃᔨᐅᔪᑦ ᐱᓕᕆᐊᒃᓴᖃᖃᑕᐅᓪᓗᓂ 

ᕿᒥᕐᕈᔪᓐᓇᖅᓱᓂᒎᖅ ᓱᓇᑐᐃᓐᓇᕐᓂᒃ. 

ᐃᑲᔪᖅᑕᐅᒍᒪᒐᓗᐊᕋᒪ ᑐᑭᓯᓇᓱᐊᕐᓗᖓ 

ᑐᑭᓯᑦᑎᐊᕋᓱᒍᒪᒐᒪ ᑭᓱᖅ ᐊᓯᖏ ᑖᒃᑯᐊ 

ᑭᓱᑐᐃᓐᓇᐃᓛᖅᓯᒪᔪᑦ ᑭᓲᒐᔭᕐᒪᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᓯᕗᓕᖅᑎ 

ᑐᑭᓯᓇᖅᓯᑎᒋᐊᓚᐅᕈᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᑭᓱᑐᐃᓐᓇᐃᑦ ᑖᒃᑯᐊ 

ᒐᕙᒪᒃᑯᑦ ᑎᒥᖁᑎᖏᑦᑕ, ᑕᐃᒪ ᐅᖃᖅᓯᒪᖕᒪᑦ 

ᐅᖃᓕᒫᖏᓐᓇᖅᑐᒍ ᑖᓐᓇ (A) ᓱᓇᑐᐃᓐᓇᐃᑦ 

ᐱᔾᔪᑎᒋᔭᐅᔪᑦ ᒐᕙᒪᒃᑯᓐᓄᑦ ᐱᔨᑦᑎᕋᕈᑎᒋᔭᐅᔪᑦ. 

ᑕᒪᓐᓇ ᐃᒪᓐᓇᐃᑦᑐᖅ, ᑖᒃᑯᐊ ᐱᔾᔪᑎᖃᖅᐸᑕ 

ᓱᕈᓯᓄᑦ ᑐᕌᖅᐸᑕ ᒪᒃᑯᒃᑐᓄᓪᓗ ᓲᕐᓗ 

ᑭᒡᒐᖅᑐᐃᔨᒧᑦ ᖃᐅᔨᔭᐅᒍᓂ ᖃᓄᑐᐃᓐᓇᖅ 

ᐅᖃᐅᓯᖅᑕᐅᒃᐸᑦ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) 

ᐃᖕᓇ ᑭᓱᑐᐃᓐᓇᕐᒥᑦ ᐱᔾᔪᑎᖃᕈᓐᓇᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᑦᑕᐅᖅ 

ᐅᖃᓕᒫᖅᑐᒍ ᑐᑭᓯᔫᔭᖅᑕᕋᓗᐊᕋ any matter-

ᖑᒋᐊᖃᖅᑑᔭᕆᓐᖏᑦᑐᒍᑦ. (ᑐᓵᔨᑎᒍᑦ) ᐃᒫᒃ, 

ᐅᖃᓪᓚᑦᑖᖅᓯᒪᒋᐊᖃᕐᒪᑦ ᓱᓇᑐᐃᓐᓇᐅᓐᖏᓪᓗᓂ, 

ᑕᐃᒪᓐᓇᖔᖅ ᑐᓴᖅᑕᐅᓯᒪᖁᒐᓗᐊᕋᒃᑯ. ᑖᒃᑯᐊ 

ᐱᖁᔭᐃᑦ ᐃᒪᓐᓇ ᐋᖅᑭᒋᐊᖅᑕᐅᒃᑲᓐᓂᕆᐊᖃᕐᒪᑕ 

ᑕᐃᒪᓐᓇᐃᓕᐅᖃᑦᑕᕋᓱᒃᓯᒪᒐᓗᐊᕋᒪ ᑭᓯᐊᓂ ᑖᒃᑯᐊ 

ᓴᓐᖏᓂᕆᔭᖏᑦ ᑭᒡᒐᖅᑐᖅᑎᐅᔫᑉ ᖃᓄᑐᐃᓐᓇᖅ 

ᐱᓗᐊᕌᓗᒋᐊᖃᖅᑑᔮᓐᖏᒻᒪᑕ. 

 

ᑖᓐᓇ ᑭᒡᒐᖅᑐᐃᔨᐅᔪᖅ ᕿᒥᕐᕈᓚᐅᕐᓗᓂ ᓱᕈᓯᕐᓂᒃ, 

ᒪᒃᑯᒃᑐᖁᑎᓂᓪᓗ ᑖᓐᓇ ᑭᒡᒐᖅᑐᐃᔨᐅᔪᖅ 

ᖃᓄᑐᐃᓐᓇᓕᒫᑦᑎᐊᖅ ᓴᓐᖏᓂᖃᖁᒐᔭᓐᖏᓐᓇᒃᑯ 

ᕿᒥᕐᕈᓂᐊᕐᒪᑦ, ᑕᐅᑐᖕᓂᐊᕐᒪᓪᓗ ᓄᑕᕋᕐᓂᑦ, 

ᓱᕈᓯᕐᓂᑦ ᐱᒍᒪᔭᖏᓐᓂᑦ ᐃᒪᓐᓇ 

ᑲᒪᒋᔭᐅᓕᖅᑐᕕᓂᐅᒃᐸᑕ ᓱᕈᓯᒃᑲ. ᑖᒃᑯᐊ 

ᐊᐱᖅᑯᑎᒋᔭᒃᑲ ᓱᖕᒪᑦ 

ᑭᒡᓕᖃᖅᑎᑕᐅᒋᐊᖃᕋᓗᐊᕐᒪᑕ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓪᓚᑦᑖᖅᓯᒪᓗᑎᒃ ᑭᓲᒐᔭᕐᓂᖏᓐᓄᑦ 

ᓱᓇᑐᐃᓐᓇᐃᑦ ᐃᒪᓐᓇ ᐃᒻᒪᖄᓚᔫᔮᑐᐃᓐᓇᕋᑦᑕ. 

ᓱᖕᒪᑦ ᑕᐃᒪᓐᓇ ᐊᖏᔪᐊᓗᖕᒥᑦ 

ᐱᔪᓐᓇᕐᓂᖃᖅᑎᑉᐱᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᓪᓚᑦᑖᖅᓯᒪᖁᓐᖏᑕᕗᑦ 

ᑭᓲᒐᔭᕐᓂᖏᓐᓄᑦ ᑖᒃᑯᐊ ᓱᓇᑐᐃᓐᓇᐃᑦ 

ᑐᓗᖅᑎᒍᒪᓐᖏᓐᓇᑦᑎᒍᑦ ᑭᒡᒐᖅᑐᐃᔨᐅᑉ 

ᖃᐅᔨᓴᕈᓐᓇᖅᑕᖏᓐᓂᑦ, ᕿᒥᕐᕈᔪᓐᓇᖅᑕᖏᓐᓂᒡᓗ. 

ᑖᓐᓇ ᑭᒡᒐᖅᑐᐃᔨᐅᔪᖅ ᖃᐅᔨᓴᕐᓂᐊᕐᒪᑦ 

ᑕᒪᒃᑯᓂᖓ ᑕᐃᒪᓐᓇ ᐱᓕᕆᐊᖃᕐᓂᐊᕐᒪᑦ, 

ᑖᒃᑯᓂᖓ ᐊᑐᖅᑕᐅᓐᖏᑦᑐᓂᒃ ᐊᑐᕈᓐᓇᕐᓗᓂ. 

ᖃᐅᔨᒪᓐᖏᓐᓇᑦᑕ ᑭᓲᒐᔭᕐᒪᖔᑕ ᑕᐃᒪᓐᓇ 

ᐃᓕᐅᖅᑲᐃᕙᓪᓕᐊᒍᑦᑕ ᐅᑯᓂᖔᓚᑐᐃᓐᓇᕐᓗᑕ 

ᑭᒡᓕᖃᖅᑎᒐᔭᕋᑦᑎᒍᑦ ᖃᓄᐃᓕᐅᕈᓐᓇᕋᔭᕐᓂᖓᓄᑦ 

ᕿᒥᕐᕈᓗᓂ ᐊᒻᒪᓗ ᓱᕈᓰᑦ ᐊᒻᒪᓗ ᒪᒃᑯᒃᑐᑦ 

ᑭᑐᓱᐃᓐᓇᐅᔪᓐᓇᕐᒪᑕ ᖃᐅᔨᒋᐊᕈᓐᓇᕋᔭᖅᑕᖏᑦ 

ᐃᓱᒫᓗᒍᑎᒋᔭᖏᓪᓗ ᓱᕈᓰᑦ ᒪᒃᑯᒃᑐᓪᓗ 

ᐃᑲᔪᖅᑕᐅᒍᑎᒋᔪᓐᓇᕋᔭᖅᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᔭᕋ ᑕᒪᓐᓇ. ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ 

ᑕᐃᒪᓐᓇ ᑭᓱᑐᐃᓐᓇᓕᒫᑦᑎᐊᓂᒃ ᑭᒡᒐᖅᑐᖅᑎᐅᔪᖅ 

ᑕᐃᒪᓐᓇᐃᓕᐅᕈᓐᓇᖅᐸᑦ ᐅᖃᓕᒫᕐᓗᒍ ᑕᒪᓐᓇ 

ᐅᖃᓪᓚᖃᑎᖃᕆᐊᖃᖅᐳᖅ ᐊᖓᔪᖅᑳᕆᔭᐅᔪᓄᑦ 

ᓱᕈᓯᒨᓚᓯᒪᓐᖏᒻᒪᑦ. ᑖᓐᓇ ᓴᓐᖏᓂᖃᕐᒪᑦ 

ᑭᓱᓕᒫᑦᑎᐊᓂᒃ ᑭᒡᒐᖅᑐᖅᑎᐅᔪᖅ. ᑕᐃᒪ 

ᐊᓯᖏᓐᓂᑦ ᐅᖃᐅᓯᖃᒃᑲᓐᓂᕈᓐᓇᕐᒥᔪᖓᑦᑕᐅᖅ. 

ᒥᓂᔅᑕ ᐅᖃᖅᑲᐅᖕᒪᑦ ᐃᓱᒫᓗᒍᑎᒋᔭᖓᓂᑦ, 

ᐃᓚᖏᓐᓂᑦ ᐃᓚᐃᓐᓇᖏᓐᓂᑦ. 

 

ᑖᒃᑯᐊ ᑭᓱᑐᐃᓐᓇᐃᑦ ᓱᕈᓯᕐᒧᑦ 

ᐱᔾᔪᑎᒋᔭᐅᑐᐊᖅᐸᑕ ᐱᔪᓐᓇᕐᓂᕆᔭᖏᓐᓄᑦ ᓱᕈᓰᑦ, 

ᒪᒃᑯᒃᑐᓪᓗ ᑭᓱᑐᐃᓐᓇᕐᓂᒃ ᖃᐅᔨᑎᑕᐅᒍᓂ 

ᑭᒡᒐᖅᑐᖅᑎᐅᔪᖅ ᕿᒥᕐᕈᔪᓐᓇᕐᒪᑦ 

ᖃᐅᔨᓴᕈᓐᓇᕐᒪᓪᓗ. ᐅᓂᒃᑳᖅᓯᒪᓐᖏᑦᑐᖅ ᖃᓄᖅ 

ᐅᖃᐅᑎᔭᐅᓯᒪᖕᒪᖔᕐᒥᒃ ᐊᒻᒪᓗ ᑲᑉᐱᐊᓇᕐᓂᕆᔭᖓ 

ᑖᔅᓱᒪ ᐃᒪᓐᓇᐃᑦᑑᖕᒪᑦ, ᓇᑭᑐᐃᓐᓇᖅ ᑐᓴᕋᓗᐊᕈᓂ  

ᐅᖃᐅᑎᔭᐅᓯᒪᒐᓗᐊᕈᓂᓘᓐᓃᑦ ᑕᐃᒪ 

ᐅᖃᐅᔾᔪᖅᑕᐅᔪᓐᓇᕐᒪᑦ. 

 

United Nation-ᑯᑦ ᑕᐃᒃᑯᐊ 

ᐊᖏᓐᖏᑦᑐᕕᓂᐅᒃᐸᑕ ᑕᕝᕙᓂ 

ᐱᔪᓐᓇᕐᓂᕆᔭᐅᔪᓂᒃ United Nation-ᑯᓐᓄᑦ 

ᑕᒪᒃᑯᐊ ᓱᕈᓯᑦ ᒪᒃᑯᒃᑐᓪᓗ 

ᐊᑐᓕᖅᑕᐅᖏᑦᑐᕕᓂᐅᒃᐸᑕ ᐊᒻᒪᓘᓐᓃᑦ ᑖᓐᓇ 

ᑎᒥᐅᔪᖅ ᓯᓚᕐᔪᐊᕐᒥᐅᑕᐅᔪᖅ ᑭᓱᑐᐃᓐᓇᕐᒥᒃ 

ᑭᒡᒐᖅᑐᖅᑎᕗᑦ ᐅᖃᕈᓐᓇᕐᒪᑕ ᑭᓱᑐᐃᓐᓇᐃᑦ 

ᓇᑭᑐᐃᓐᓇᕐᓗ ᑐᓴᕈᓂ. ᑐᓴᑐᐊᕈᓂ ᓇᑭᑐᐃᓐᓇᖅ 

ᕿᒥᕐᕈᔪᓐᓇᕐᒪᑦ. 

 

ᐊᒻᒪᓗᒃᑲᓐᓂᖅ ᐅᖃᖅᓯᒪᓐᖏᒻᒪᑦ ᑖᒃᑯᐊ 

ᐊᖓᔪᖅᑳᕆᔭᐅᔪᑦ 

ᐊᖏᕆᐊᖃᕐᓂᖏᓐᓅᓚᓯᒪᓐᖏᒻᒪᑦ ᑕᐃᒪᓐᓇ 

ᕿᒥᕐᕈᓂᐊᖅᑎᓪᓗᒍ ᑭᒡᒐᖅᑐᖅᑎ ᑭᓱᑐᐃᓐᓇᕐᒥᒃ. 

ᓱᖕᒪᑦ ᑖᓐᓇ ᑭᒡᒐᖅᑐᖅᑎᐅᔪᖅ ᑕᐃᒪᓐᓇ 

ᐱᔪᓐᓇᕐᓂᖃᖅᑎᑉᐱᑎᒍᑦ ᐊᖏᔪᐊᓘᖕᒪᑦ 

ᒪᑐᐃᖔᖅᑐᒥᒃ ᐱᔪᓐᓇᕐᓂᕆᔭᐅᔪᑦ ᑕᒪᒃᑯᐊ 

ᐊᖅᓵᖅᑕᐅᒻᒪᕆᒡᓗᑎᑦ ᐊᖓᔪᖅᑳᕆᔭᐅᔫᒐᓗᐊᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᒡᒐᖅᑐᐃᔨ ᕿᒥᕐᕈᖃᑦᑕᔾᔮᖏᑦᑐᖅ 

ᐊᖓᔪᖅᑳᕆᔭᐅᔪᓂᒃ ᒥᐊᓂᖅᓯᔨᐅᔪᓂᒡᓘᓐᓃᑦ 

ᓱᕈᓯᓄᑦ. ᑖᓐᓇ ᑭᒡᒐᖅᑐᐃᔨ ᒐᕙᒪᒃᑯᑦ 

ᐱᔨᑦᓯᕋᐅᑎᖏᓐᓂᑦ ᖃᐅᔨᓴᖃᑦᑕᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓐᓇᐃᑦᑑᒐᔭᕐᒪᑦ-ᖑᒐᓗᐊᖅ. ᑭᓯᐊᓂ 

ᑐᑭᓯᑦᑎᐊᕈᒪ 4a ᑖᓐᓇ ᑐᑭᓯᑦᑎᐊᕈᒃᑯ ᑭᒡᒐᖅᑐᐃᔨ 

ᓱᓇᑐᐃᓐᓇᕐᓂ ᖃᐅᔨᓴᕈᓐᓇᕐᒪᒡᒎᖅ ᐱᔾᔪᑎᖃᖅᑐᓂᒃ 

ᓱᕈᓯᕐᓄᑦ ᑖᒃᑯᐊ ᒪᒃᑯᒃᑐᐃᓪᓘᓐᓃᑦ ᐊᑕᐅᓯᕐᓘᓐᓃᑦ 

ᖃᐅᔨᒍᓂᐅᒃ ᓇᑭᑐᐃᓐᓇᖅ ᖃᐅᔨᔭᖏᑦ 

ᕿᒥᕐᕈᔪᓐᓇᕐᒪᒋᑦ 

ᐊᖓᔪᖅᑳᖏᓪᓘᓐᓃᓛᓯᒪᓐᖏᑦᑐᖅ,  

ᐊᖓᔪᖅᑳᕆᔭᐅᔪᑦ ᐃᓚᐅᖏᔅᓯᐊᒻᒪᕆᒍᓐᓇᕐᒪᑕᒎᖅ. 

ᓱᖕᒪᑦ ᑕᐃᒪᓐᓇ ᑕᒪᒃᑯᐊ ᖃᑕᕐᖑᑎᒌᑦ ᓲᕐᓗ 

ᐊᖏᖅᑎᑕᐅᓯᒪᔾᔮᖏᑉᐸᑦ ᕿᒥᕐᕈᒍᓐᓇᕋᔭᕐᓂᖓᓄᑦ 

ᓱᓇᑐᐃᓐᓇᕐᒥᒃ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐊᐱᖅᑯᑎᓪᓚᑦᑖᒥᒃ ᑐᓴᓐᖏᒃᑲᓗᐊᖅᖢᖓ, ᒥᓂᔅᑕ 

ᐱᕕᖃᖅᑎᑉᐸᒋᑦ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᒡᒐᖅᑐᖅᑎᐅᔪᖅ ᒪᒃᑯᒃᑐᓄᑦ 

ᓱᕈᓯᕐᓄᓪᓗ ᐱᑕᖃᕐᒪᑦ ᒪᓕᒐᕐᓂᒃ 

ᑐᓴᖅᑎᑦᑎᒋᐊᖃᖅᑐᖅ ᐊᖓᔪᖅᑳᕆᔭᐅᔪᓂᒃ 

ᒥᐊᓂᖅᓯᔨᐅᔪᓂᒡᓗ 12-ᑐᖔᓂ ᐊᕐᕌᒍᖃᖅᐸᑦ 

ᕿᒥᕐᕈᓂᐊᖅᓱᓂ. ᑖᓐᓇ ᑭᒡᒐᖅᑐᖅᑎᐅᔪᖅ 

ᐱᓕᕆᑦᓯᐊᕆᐊᖃᕐᒪᑦ ᐱᓕᕆᖃᑎᖃᑦᑎᐊᕐᓗᓂ 

ᑲᒪᒋᔭᒥᓂᒃ ᓱᕈᓯᓂᒃ ᐊᒻᒪᓗᑦᑕᐅᖅ 

ᐅᖃᓕᒫᒃᑲᓐᓂᕈᒪᔪᖓ ᐅᓂᒃᑳᑦᑎᐊᖅᓯᒪᔫᒐᓗᐊᖅ 

ᐅᖃᑦᑎᐊᖅᓯᒪᔫᒐᓗᐊᖅ.  

 

ᑕᐃᒪ ᐱᓕᕆᐊᕆᔭᖏᑦ ᐃᒪᓐᓇᐃᑦᑑᔪᓐᓇᖅᐳᑦ 

 

(a) ᐱᖃᑦᑕᕐᓗᓂ ᑭᓱᑐᐃᓐᓇᕐᓂᒃ ᑕᒪᒃᑯᓂᖓ 

ᐱᔨᑦᑎᕋᐅᑎᒋᔭᐅᔪᓂᒃ ᒐᕙᒪᒃᑯᑦ 

ᑎᒥᖁᑎᒋᔭᖏᓐᓄᑦ ᑖᒃᑯᐊ ᓱᕈᓯᒧᑦ 

ᐱᔾᔪᑎᖃᑐᐊᖅᐸᑕ ᒪᒃᑯᒃᑐᒧᓪᓗ ᐊᑕᐅᓯᐅᒃᐸᑦ 

ᐊᒥᓲᒃᐸᓪᓘᓐᓃᑦ ᑖᒃᑯᓂᖓ ᖃᐅᔨᔭᐅᔪᓂᒃ 

ᑭᒡᒐᑐᖅᑎᒧᑦ ᓇᑭᑐᐃᓐᓇᖅ ᑐᓴᖅᑕᐅᑎᑕᐅᔪᓂᒃ 

ᐃᑲᔪᕐᓗᓂ ᑖᒃᑯᓂᖓ. 

 

ᑕᐃᒪ ᐆᒃᑑᑎᒋᓗᒍ ᓲᕐᓗ ᐸᐃᕆᕝᕕᖕᒥ 

ᐱᓕᕆᐊᖃᓐᖏᑦᑐᖃᖅᐸᑦ ᐱᔨᑦᓯᕋᐅᑎᒋᔭᐅᔪᒥᒃ  

ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ. ᑕᐃᒪᓐᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒪᓐᓇ 

ᐅᖃᑦᓯᐊᓂᐊᖅᐳᖓ. ᐊᐱᕆᖅᑲᐅᖏᒃᑲᓗᐊᖅᖢᖓ 

ᑖᒃᑯᐊ ᐊᖓᔪᖅᑳᕆᔭᐅᔪᑦ ᓱᖕᒪᑦ 

ᐃᓚᒋᔭᐅᓐᖏᒻᒪᖔᑕ ᖃᐅᔨᒐᓱᐊᕈᑕᐅᔪᒧᑦ 

ᑖᒃᑯᓂᖓ ᓱᓇᑐᐃᓐᓇᕐᓂᒃ 

ᖃᐅᔨᓴᖅᑕᐅᔪᓐᓇᕋᔭᖅᑐᓂᒃ ᑭᒡᒐᖅᑐᖅᑎᒧᑦ.  

 

ᐃᒪᓐᓇ ᐊᐱᖅᑯᑎᒃᑲᓐᓂᕋ, ᑐᑭᓯᔭᐅᑦᑎᐊᕈᒪᔪᖓ, 

ᑖᓐᓇ ᑭᒡᒐᖅᑐᖅᑎᐅᓂᐊᖅᑐᖅ ᓴᓐᖏᓂᕆᔭᖏᑦ 

ᐅᖃᐅᓯᕆᒐᑦᑎᒍᑦ ᐅᖃᐅᓯᖃᓐᖏᑦᑐᒍᑦ ᑖᒃᑯᓂᖓ 

ᐊᖓᔪᖅᑳᕆᔭᐅᔪᓂᑦ ᐱᔪᓐᓇᕐᓂᕆᔭᖏᓐᓂᒃ, 

ᑖᓐᓇᐅᖏᑦᑐᖅ. ᐃᒪᓐᓇᐃᒻᒪᑦ, ᑖᓐᓇ ᒥᓂᔅᑕ 

ᐅᖃᖅᑲᐅ1ᒪᑦ ᑖᓐᓇ ᑭᒡᒐᖅᑐᖅᑎᒧᑦ 

ᕿᒥᕐᕈᔪᓐᓇᒪᒡᒎᖅ ᓱᓇᑐᐃᓐᓇᕐᓂᒃ ᒐᕙᒪᒃᑯᑦ 

ᐱᔨᑦᑎᕋᐅᑎᒋᕙᒃᑕᖏᓐᓂᒃ ᓇᑭᑐᐃᓐᓇᖅ 

ᐅᖃᐅᑎᔭᐅᒍᓂ. ᑖᓐᓇ ᑲᑉᐱᐊᒋᒐᓚᒃᑲᒃᑯ 

ᓇᑭᑐᐃᓐᓈᓚᓯᒪᓂᖓ ᖃᓄᖅ ᑐᑭᖃᕐᒪᑦ? 

ᑖᒃᑯᐊᖃᐃ ᐅᖃᐱᓗᒃᑐᖃᖅᐸᖅᑲᐃ ᒪᒃᑯᒃᑐᒥᒃ 

ᐱᓕᕆᐊᕆᔭᐅᔪᓂᒡᓗ ᒐᕙᒪᒃᑯᓐᓄᑦ ᓄᓇᕗᑦ 

ᓯᓚᑖᓃ ᐅᖃᖅᓯᒪᓐᖏᒻᒪᑦ? ᓇᑭᑐᐃᓐᓇᖅ 

ᑐᓴᖅᑎᑕᐅᒍᓂ ᓄᓇᕗᒻᒥᐅᑕᐅᔪᓂᒃ ᓱᖕᒪᑦ 

ᑕᐃᒪᓐᓇ ᐅᖃᖅᓯᒪᓐᖏᓚᑭᐊᖅ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. ᑕᐃᒪ 

ᑖᒃᑯᐊ ᐃᓚᖏᓐᓃᑦᑐᑦ ᐱᖁᔭᓂᒃ ᐃᓗᐊᓃᑦᑐᑦ 

ᑕᑯᕙᓪᓕᐊᓂᑦᑎᓐᓂ 22 ᑖᓐᓇ ᐱᔾᔪᑎᖃᕐᒪᑦ 

ᐊᐱᖅᑯᑎᒋᔭᖓᓂ ᑲᑎᒪᔨᐅᔫᑉ. 

 

ᐊᒻᒪᓗᑦᑕᐅᖅ ᐃᓚᒋᐊᖅᓯᒪᓪᓗᖓ ᓲᕐᓗ 

ᐆᒃᑑᑎᒋᓗᒍ ᓱᕈᓯᖅ ᑖᓐᓇ ᓄᓇᕗᒻᒥ 

ᐊᐅᓪᓚᖅᑎᑕᐅᓯᒪᒃᐸᑦ ᓲᕐᓗ ᖃᓪᓗᓈᑦ ᓄᓇᖓᓐᓂᒃ  

ᓄᓇᕗᒥᐅᑕᐅᐸᓪᓗ. ᑖᓐᓇ ᓱᕈᓯᖅ ᒪᒃᑯᒃᑐᕐᓘᓐᓃᑦ 

ᐊᐅᓪᓚᖅᑎᑕᐅᓯᒪᔪᖅ ᑲᒪᒋᔭᐅᑦᑎᐊᕆᐊᖃᖅᐳᖅ. 

ᐱᔪᓐᓇᕐᓂᕆᔭᖏᑦ ᐱᔪᒪᔭᖏᓪᓗ 

ᓴᐳᒻᒥᔭᐅᑦᑎᐊᕐᓗᑎᑦ ᓲᕐᓗ ᓄᓇᕗᑦ 

ᓯᓚᑖᓃᖔᕈᓐᓇᖅᑐᑦ ᑖᒃᑯᐊ. 

 

ᒥᔅ ᒫᑭᓐᓵᔅ ᑖᔅᓱᒥᖓ ᒪᓕᒐᕐᓂ ᑎᑎᕋᖅᑎᐅᖕᒪᑦ. 

ᐱᒻᒪᕆᐅᖕᒪᓂᓛᒃ ᑖᒃᑯᐊ ᐅᖃᐅᓯᖅᑕᖏᑦ 

ᓇᑭᑐᐃᓐᓇᖅ ᐅᖃᐅᑎᔭᐅᒍᓂ ᑖᒃᑯᐊ 

ᐅᖃᐅᓯᓪᓚᕆᐊᓘᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐃᒃᓯᕙᐅᑕᐅᓪᓗᖓ ᐱᕕᖃᖅᑎᓚᐅᕐᓚᒍ ᒥᔅ ᒫᑭᓐᑖᔅ, 

ᐃᓚᒋᐊᖅᓯᔪᓐᓇᖅᑎᑉᐸᒋᑦ. ᒥᔅ ᒫᑭᓐᑖᔅ.  

 

ᒫᑭᓐᑖᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᖅᑯᑕᐅᔪᒧᑦ. ᑖᓐᓇ ᓯᕗᓕᖅᑎ 

ᐅᖃᖅᑲᐅᖕᒪᑦ ᐅᓗᕆᐊᓇᕋᔭᕐᒪᑦ ᑭᒡᓕᖃᖅᑎᑕᐅᒃᐸᑦ 

ᓇᑭᑐᐃᓐᓇᖅ ᐅᖃᐅᑎᔭᐅᒍᓃᓛᖅᑐᒥᒃ ᐃᓕᓯᒍᑦᑕ. 

ᐊᒥᓱᐃᖅᑕᖅᖢᑕ ᑖᓐᓇ ᑭᒡᒐᖅᑐᖅᑎᐅᔪᖅ 

ᖃᐅᔨᒪᐃᓐᓇᕋᔭᓐᖏᒻᒪᑦ ᓲᕐᓗ ᖃᕆᑕᐅᔭᒃᑯᑦ 

ᑎᑎᕋᕐᕕᐅᒍᓂ, ᖃᕆᑕᐅᔭᒃᑯᑦ ᑕᓚᐴᑎᒃᑯᓪᓘᓐᓃᑦ, 

ᖃᐅᔨᒪᓇᔭᓐᖏᒻᒪᑦ ᓇᑭᓐᖔᕐᒪᖔᖅ ᑖᓐᓇ 

ᐅᖃᐱᓗᒍᑎᖃᖅᑐᖅ.  

 

ᓇᓗᓇᐃᔭᖅᑕᐅᓯᒪᖕᒪᑦ ᐅᕙᓐᓄᑦ ᒪᓕᒐᕐᓂᒃ 

ᑎᑎᕋᖅᑎᐅᓪᓗᖓ ᑖᓐᓇ 4(a)-ᒥ ᑎᑎᕋᖅᓯᒪᔪᖅ 

ᐅᖃᖅᓯᒪᑦᑎᐊᕐᒪᑦ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓂᑦ 

ᑖᒃᑯᐊ ᑭᓱᑐᐃᓐᓇᐃᑦ ᓇᑭᑐᐃᓐᓈᖅᑐᑦ 

ᐱᔾᔪᑎᖃᖅᑐᑦ ᓱᕈᓯᒧᑦ ᒐᕙᒪᒃᑯᑦ 

ᐱᔨᑦᓯᕋᕈᑎᖏᓐᓂᒃ ᐱᔾᔪᑎᖃᕐᒪᑦ ᓱᕈᓯᕐᓄᑦ 

ᑐᕌᖅᑐᓂᒃ ᒪᒃᑯᒃᑐᓄᓪᓗ. 

 

ᑖᒃᑯᐊ ᓱᕈᓯᑦ ᓇᖕᒥᓂ ᐅᖃᐱᓘᑎᖃᖅᐸᑕ 

ᐅᕝᕙᓘᓐᓃᑦ ᓱᕈᓯᓄᑦ ᒪᒃᑯᒃᑐᓄᓪᓘᓐᓃᑦ  

ᐊᖓᔪᖅᑳᓪᓘᓐᓃᑦ ᐱᖃᓐᓇᕆᔭᖓᓪᓘᓐᓃᑦ 

ᐅᖃᕈᓐᓇᕐᒪᑕ ᑭᓱᑐᐃᓐᓇᓂᒃ ᑭᒡᒐᖅᑐᐃᓗᑎᑦ ᓱᕈᓯᑦ 

ᒪᒃᑯᒃᑐᓂᒡᓗ. ᑕᐃᓐᓇ ᑭᒡᒐᖅᑐᐃᔨᐅᔪᖅ ᑕᐃᒪ 

ᓱᖁᑎᒃᓴᖏᑦᑐᑐᐃᓐᓇᐅᖁᓐᖏᓐᓇᑦᑎᒍᑦ. 

 

ᐃᓚᖓᓃᑦᑐᖅ 17-ᒥ ᐱᓪᓗᒍ, ᑭᒡᒐᖅᑐᐃᔨᐅᔪᖅ 

ᖃᐅᔨᓴᕈᓐᓇᕐᒪᑦ ᕿᒥᕐᕈᔪᓐᓇᕐᒪᑦ ᑖᓐᓇ 

ᓱᓇᑐᐃᓐᓇᖅ ᐅᖃᐅᓯᕆᔭᐅᔪᖅ ᐱᔮᖅᑯᑕᐅᒃᐸᑦ 

ᐱᔮᖅᑯᑕᐅᓐᖏᑐᐃᓐᓇᕆᐊᖃᕐᒪᓪᓘᓐᓃᑦ ᑖᒃᑯᐊ 

ᑭᓱᓗᒃᑖᑦᑎᐊᑦ ᑭᒡᒐᖅᑐᖅᑕᒧᑦ ᖃᐅᔨᔭᐅᔪᑦ 

ᖃᐅᔨᓴᖅᑕᐅᔪᓐᓇᕐᓂᖏᓐᓅᓛᕋᓱᓐᖏᒃᑲᓗᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᒫᑭᓐᑖᔅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓇᓗᓇᐃᔭᕐᕕᐅᔪᒍᒪᖅᑲᐅᖕᒥᔪᖓᑦᑕᐅᖅ 

ᑖᒃᑯᐊ ᑐᑭᑖᕈᑎᒋᔭᖏᑦ ᐊᔾᔨᒋᔭᐅᓐᖏᒻᒪᑕ ᑖᒃᑯᐊ 

ᑕᑯᓐᓇᖅᑕᐅᓂᖏᑦ ᐊᔾᔨᒋᔭᐅᓐᖏᑦᑐᑎᒡᓗ. 

ᑲᑎᒪᑎᑦᑎᖃᑦᑕᖅᑎᓪᓗᑕ ᓄᓇᓕᖕᓂ ᐊᒥᓱᑦ 

ᐃᓄᐃᑦ ᑐᑭᓯᓂᕐᓗᖃᑦᑕᓚᐅᕐᒪᑕ ᖃᓄᓪᓚᑦᑖᖅ 

ᑭᒡᒐᖅᑐᖅᑎᐅᔪᖅ ᖃᓄᐃᓕᐅᖃᑦᑕᕋᔭᕐᒪᖔᑦ. ᑖᒃᑯᐊ 

ᓇᓪᓕᑭᑕᖅᐸᓪᓕᐊᓂᑦᑎᓐᓂ ᐃᓚᖏᑦ 

ᑐᑭᓯᓂᕐᓗᒍᑕᐅᖃᑦᑕᓚᐅᖅᑐᑦ 

ᐅᖃᐅᓯᕆᔭᐅᔪᓐᓇᕐᒪᑕ. 

 

ᑐᑭᓯᑎᑦᑎᒍᒪᓪᓗᖓᓗ ᑖᒃᑯᐊ ᐊᖓᔪᖅᑳᕆᔭᐅᔪᑦ 

ᓲᕐᓗ ᖃᐅᔨᓴᖅᑕᐅᒐᔭᕐᓂᖏᓐᓄᑦ ᑭᒡᒐᖅᑐᐃᔨᒧᑦ. 

ᑖᓐᓇ ᓯᕗᓕᖅᑎ ᐅᖃᑦᑎᐊᕋᑖᕐᒪᑦ, 

ᐅᖃᒃᑲᓐᓂᖁᓪᓗᒍᓗ ᑖᒃᑯᐊ ᐊᖓᔪᖅᑳᕆᔭᐅᔪᑦ 

ᖃᐅᔨᓴᖅᑕᐅᔾᔮᓐᖏᑦᑐᑦ ᓱᕈᓰᑦ ᒪᒃᑯᒃᑐᓪᓗ 

ᐱᔾᔪᑎᒋᓪᓗᒋᑦ, ᑖᓐᓇ ᓱᓕᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᓱᓕᑦᑎᐊᖅᑐᖅ. 

ᐊᖓᔪᖅᑳᕆᔭᐅᔪᑦ ᑖᒃᑯᐊ 

ᖃᐅᔨᓴᖅᑕᐅᖃᑦᑕᔾᔮᓐᖏᑦᑐᑦ. ᐅᖃᐅᓯᕆᒐᑦᑎᒍᓪᓕ 

ᖃᐅᔨᓴᓕᕐᓂᖅ ᑖᒃᑯᐊ ᒐᕙᒪᒃᑯᓐᓄᑐᐃᓐᓇᖅ 

ᐱᔨᑦᓯᕋᐅᑕᐅᔪᑦ ᖃᐅᔨᓴᖅᑕᐅᖔᖃᑦᑕᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓯᕗᓕᖅᑎ ᐅᖃᖅᑲᐅᖕᒥᖕᒪᑦ, ᒥᓂᔅᑕ 

ᐅᖃᖅᑲᐅᖕᒪᑦ ᑖᒃᑯᐊ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ, 

ᑕᒪᕐᒥᓗᒃᑖᖅ ᐱᓕᕆᔾᕕᓗᒃᑖᖏᑦ ᓱᕈᓯᕐᓄᑦ 

ᐱᓕᕆᐊᑦ ᑐᕌᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑕᐃᒪᐃᑦᑑᕚ? ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᑕᕝᕙᓃᒃᑲᑦᑕ ᑎᑎᕋᖅᓯᒪᓂᖓ 4. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᐱᐊᓂᖅᑲᐅᖏᓐᓇᒃᑯ 

ᓇᓗᓇᐃᔭᕐᕕᐅᒍᒪᒐᓗᐊᕋᒪ 4(a)-ᒦᑦᑐᒥᒃ. ᐄ, 

ᑐᑭᓯᔭᐅᑦᑎᐊᕈᒪᔪᖓ 17-ᒥᑦ ᐅᖃᐅᓯᖃᓐᖏᓐᓇᑦᑕ. 

ᐃᓚᖓᓃᑦᑐᒥᑦ 17-ᒥ ᑖᓐᓇ ᒪᓕᒐᓕᕆᔨ 

ᐅᖃᕋᑖᕐᒪᑦ ᐃᒪᓐᓇ ᑐᑭᓯᔭᐅᑦᑎᐊᕈᒪᓪᓗᖓ, 

ᐅᖃᐅᓯᖃᕋᒪᓕ 4(a)-ᒦᑦᑐᒥᒃ. ᑖᒃᑯᐊ 

ᓴᓐᖏᓂᕆᔭᖏᑦ ᑭᒡᒐᖅᑐᐃᔨᐅᑉ, ᒥᓂᔅᑕ 

ᓴᓐᖏᓂᖃᖅᑎᑦᑎᖁᔨᖕᒪᑦ ᑭᒡᒐᖅᑐᖅᑎᒥᑦ ᑕᕝᕙᓂ 

4(a)-ᒥ ᐅᖃᖅᓯᒪᓐᖏᒻᒪᑦ. ᓱᓇᑐᐃᓐᓇᕐᓂᑦ 

ᐊᖏᖅᑕᐅᓯᒪᒋᐊᖃᕐᓂᖏᓐᓄᑦ  

ᐊᖏᔪᖅᑳᕆᔭᐅᔪᓄᑦ. ᑖᓐᓇ ᓱᓕᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᒡᒐᖅᑐᐃᔨᐅᔪᖅ 

ᐱᓕᕆᖃᑎᖃᕐᓂᐊᖅᑐᖅ ᐊᖓᔪᖅᑳᕆᔭᐅᔪᓂᒃ, 

ᒥᐊᓂᖅᓯᔨᐅᔪᓂᓪᓗ ᓱᕈᓯᕐᓂᒃ ᐊᒻᒪᓗ 4(4) 

ᐅᖃᖅᓯᒪᓪᓗᓂ ᑖᒃᑯᐊ ᓴᓐᖏᓂᕆᔭᖏᑦ ᓴᓂᐊᒍᑦ 

ᒪᓕᒐᕐᓗ ᐊᓯᖏᑦ ᒪᓕᒡᓗᒋᑦ ᐱᓕᕆᑦᑎᐊᕐᓂᐊᖅᐸᑦ 

ᑭᒡᒐᖅᑐᖅᑎ ᐃᒪᐃᓕᐅᕈᓐᓇᖅᐳᖅ 

 

(a) ᐱᖃᑦᑕᕐᓗᓂ ᑭᓱᑐᐃᓐᓇᕐᓂᒃ ᑕᒪᒃᑯᓂᖓ 

ᐱᔨᑦᑎᕋᐅᑎᒋᔭᐅᔪᓂᒃ ᒐᕙᒪᒃᑯᑦ 

ᑎᒥᖁᑎᒋᔭᖏᓐᓄᑦ ᑖᒃᑯᐊ ᓱᕈᓯᒧᑦ 

ᐱᔾᔪᑎᖃᑐᐊᖅᐸᑕ ᒪᒃᑯᒃᑐᒧᓪᓗ ᐊᑕᐅᓯᐅᒃᐸᑦ 

ᐊᒥᓲᒃᐸᓪᓘᓐᓃᑦ ᑖᒃᑯᓂᖓ ᖃᐅᔨᔭᐅᔪᓂᒃ 

ᑭᒡᒐᑐᖅᑎᒧᑦ ᓇᑭᑐᐃᓐᓇᖅ ᑐᓴᖅᑕᐅᑎᑕᐅᔪᓂᒃ 

ᐃᑲᔪᕐᓗᓂ ᑖᒃᑯᓂᖓ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓱᖅᑯᐃᑦᑎᐊᖅᑕᕋ ᑖᓐᓇ, ᑭᓯᐊᓂ ᐊᑕᐅᓯᕐᒥᑦ 

ᐅᖃᓕᒫᕋᑦᑕ ᑎᑎᕋᖅᓯᒪᓂᑯᓗᐊᓂ. ᑕᕝᕙᓂ ᑖᓐᓇ 

ᑎᑎᕋᖅᓯᒪᓂᖅ ᓯᐊᒻᒪᖅᓯᒪᒻᒪᕆᒃᑐᐊᓘᖕᒪᑕ 

ᑭᒡᒐᖅᑐᖅᑎᐅᑉ ᓱᕈᓯᕐᓄᑦ ᐱᓕᕆᔪᓐᓇᖅᑕᖏᑦ 

ᐊᑕᐅᓯᕐᒥᑦ ᐱᓕᕆᕝᕕᖕᒥᑦ, ᒪᓕᒐᓕᐅᖅᑎᒃᑯᑦ 

ᑎᒥᖁᑎᖓᓐᓂᑦ. ᑖᓐᓇ ᑭᒡᒐᖅᑐᐃᔨᐅᓂᐊᖅᑐᖅ 

ᐃᒪᓐᓇᐃᑦᑐᒥᑦ ᑕᑯᔪᒪᓐᓇᐅᒐᓗᐊᖅ, 

ᓇᓗᓇᐃᖅᓯᒪᑦᑎᐊᖅᑐᒥᒃ ᐃᖏᕐᕋᓂᐅᒐᔭᖅᑐᒥᑦ 

ᐊᑐᖅᑕᐅᖃᑦᑕᕋᔭᖅᑐᒥᑦ. ᐃᒪᓐᓇ 

ᓇᑭᑐᐃᓐᓈᓚᓯᒪᔪᖅ ᐲᖔᕐᓗᒍ ᐃᓱᒪᒋᔭᓐᓂᑦ 

ᑕᕝᕙᓂ ᐃᖏᕐᕋᓂᕐᒥᑦ ᑐᓂᔭᐅᓗᓂ 

ᐊᑐᕈᓐᓇᕋᔭᖅᑕᖓᓂ ᑎᑎᕋᖅᓯᒪᔪᓂᑦ 

ᑐᓂᔭᐅᑎᓪᓗᒍ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ 

ᐱᑎᑕᐅᑎᓪᓗᒍ. 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5021 

ᖃᓄᐃᒻᒪᓪᓕ ᒐᕙᒪᒃᑯᑦ ᓂᕈᐊᖅᓯᑉᐸᑦ ᐊᔅᓱᐊᓗᒃ 

ᓯᐊᒻᒪᖅᓯᒪᔪᒥᒃ ᓇᓗᓇᐃᖅᓯᒪᓐᖏᑦᑎᐊᖅᑐᒥᑦ 

ᐅᖃᐅᓯᖅᑕᕐᒥᒃ ᐊᑐᕋᓱᖕᒪᑕ? ᓇᑭᑐᐃᓐᓇᑦᑎᐊᖅ 

ᑐᓴᒐᒃᓴᓂᒃ ᐱᒐᓗᐊᖅᑐᑎᒃ, ᑖᔅᓱᒧᖓ 

ᑭᒡᒐᖅᑐᐃᔨᒧᑦ ᑐᓂᔭᐅᒍᓂ 

ᑎᑎᕋᖅᓯᒪᓐᖏᑦᑎᐊᕋᓗᐊᖅᑎᓪᓗᒋᑦ 

ᐊᑐᕈᓐᓇᕐᓗᓂᒋᑦ ᐅᕝᕙᓘᓐᓃᑦ ᓇᓗᓇᐃᖅᓯᓗᑎᒃ 

ᓲᕐᓗ ᑎᑎᕋᖅᓯᒪᔪᑎᒎᕐᓗᑎᒃ. ᑕᐃᒪᓐᓇ 

ᓇᓗᓇᐃᖅᓯᒪᓗᐊᖅᑰᔨᓐᖏᒻᒪᑦ ᑖᓐᓇ. ᖃᓄᖅ 

ᑕᒪᓐᓇ ᑐᓂᔭᐅᒐᔭᕐᒪᖔᑕ ᑭᒡᒐᖅᑐᐃᔨᒧᑦ ᒥᓂᔅᑕ 

ᓇᓗᓇᐃᖅᓯᒃᑲᓐᓂᕈᓐᓇᐹ ᐃᒻᒪᖄ ᑖᔅᓱᒥᖓ 

ᐋᒥᑦᑎᓯᒪᒐᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓯᕗᒧᐊᒃᑎᑦᑎᑦᑎᐊᕈᒪᒐᑦᑕ ᓱᕈᓰᑦ 

ᒪᒃᑯᒃᑐᕐᓗ ᑭᒡᒐᖅᑐᐃᔨᒧᑦ ᐅᐸᒍᓐᓇᑦᑎᐊᖁᓪᓗᒋᑦ 

ᐅᕝᕙᓘᓐᓃ ᐊᖓᔪᖅᑳᕆᔭᐅᔪᑦ ᕿᑐᓐᖓᖃᖅᑐᑦ, 

ᑎᑎᕋᕈᓐᓇᖏᑦᑐᑦ ᐃᓛᒃ ᖃᕋᓴᐅᔭᒃᑰᕈᓐᓇᖏᑦᑐᑦ 

ᐅᖄᓚᑐᐃᓐᓇᖃᑦᑕᕈᓐᓇᕐᓂᐊᕐᒪᑕ, ᐅᕝᕙᓘᓐᓃᑦ 

ᑎᑎᕋᕐᕕᖕᒧᐊᕐᓗᑎᒃ ᐅᐸᒍᑎᓗᑎᒃ. ᑕᐃᒪᓐᓇ 

ᐱᔭᕐᓂᕐᓂᖅᓴᐅᖁᒐᓗᐊᕋᑦᑎᒍᑦ ᑭᒡᒐᖅᑐᐃᔨ ᑕᐃᓐᓇ 

ᐅᐸᒃᑕᐅᑦᑎᐊᕈᓐᓇᖃᑦᑕᕐᓂᐊᕐᒪᑕ ᐃᓱᒫᓘᑎᒥᖕᓂᒃ 

ᐊᒡᔭᖅᓯᓗᑎᒃ, ᐊᖓᔪᖅᑳᕆᔭᐅᔪᑦ ᕿᑐᕐᖓᖃᖅᑐᑦ 

ᐸᖅᑭᔨᐅᔪᑦ ᐅᕝᕙᓘᓐᓃᑦ ᑎᒍᐊᖃᖅᑐᑦ 

ᑎᒍᐊᓐᖑᐊᓖᓪᓘᓐᓃᑦ. ᑕᐃᒃᑯᐊ 

ᐅᓐᓂᕐᓗᒃᓴᕈᑎᒋᔭᐅᔪᑦ 

ᐅᖃᐅᑕᐅᔪᓐᓇᖃᑦᑕᑦᑎᐊᕐᒪᑕ 

ᐊᔾᔨᑐᐃᓐᓇᑲᓴᑦᑎᐊᕆᓂᐊᖅᑕᖓ ᐅᖃᐅᓯᕐᓄᑦ 

ᑭᒡᒐᖅᑐᖅᑎᐅᑉ ᑲᒥᓯᓇᐅᑉ. ᐅᖃᐅᓯᕐᓄᑦ 

ᐅᓐᓂᕐᓗᒃᓴᒍᑕᐅᔪᓂᒃ ᑕᐃᓐᓇ ᑲᒥᓯᓇ ᑲᒪᕙᖕᒪᑦ 

ᑕᐃᒪᓐᓇᖦᖤᒃᑕᐅᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. ᒥᓂᔅᑖ 

ᑰᓕ.  

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐆᒃᑑᑎᖃᑎᓐᓂᐊᖅᐳᖓ ᑖᓐᓇ ᖃᓄᖅ 

ᐃᒪᓐᓇᐃᓕᒐᔭᕐᒪᖔᑦ ᖃᓄᐃᓕᒐᔭᕐᒪᖔᓂᓛᒃ. 

ᐱᓕᕆᐊᖃᖅᑎᓪᓗᑕ ᐱᔪᓐᓇᐅᑎᖏᑦ ᓱᕈᓯᐅᑉ 

ᐱᓕᕆᔭᐅᑎᓪᓗᒍ. 

 

ᓄᓇᕗᒻᒥᓖ ᐃᒪᓐᓇ ᐃᓕᖅᑯᓯᖃᖅᐸᒃᑲᑦᑕ 

ᐃᓕᖅᑯᓯᖃᓲᖑᒐᑦᑕ ᐃᓄᐃᑦ ᐃᓕᖅᑯᓯᖓᑎᒍᑦ 

ᑎᒍᐊᓲᖑᒐᑦᑕ. ᐃᓄᐃᑦ ᐃᓕᖅᑯᓯᖏᑦᑎᒍᑦ  

ᑎᒍᐊᕐᓂᕐᒧᑦ ᐱᖁᔭᕐᔪᐊᖅᑕᖃᕐᒪᑦ ᐊᑐᖅᑕᖅᑎᓐᓂᒃ, 

ᑕᐃᒪᓕ ᑐᑭᓯᒪᔭᒃᑯᑦ ᓱᖅᑯᐃᓚᐅ… ᒪᓕᒃᖢᒍ 

ᓱᖅᑯᐃᖅᓯᓯᓂᖅ ᑖᓐᓇ ᑭᒡᒐᖅᑐᐃᔨᐅᔪᖅ 

ᐅᓐᓂᕐᓗᒃᓴᖅᑐᖃᖅᐸᑦ ᑐᓂᓯᔭᐅᓐᓂᖅᐸᑦ 

ᐅᓐᓂᕐᓗᒍᑎᒥᒃ, ᑕᐃᓐᓇ ᐃᓄᐃᑦ ᐃᓕᖅᑯᓯᖓᒍᑦ 

ᑎᒍᐊᖅᑐᖅ ᐊᑲᐅᒋᓐᓂᖏᑉᐸᒍ… 

ᐊᑲᐅᒋᔭᐅᓐᓂᖏᑉᐸᑦ ᕿᒥᕐᕈᖁᔭᐅᓗᓂ 

ᑭᒡᒐᖅᑐᕐᓗᒍ ᓱᕈᓯ. ᑖᓐᓇ ᑭᒡᒐᖅᑐᐃᔨ 

ᐱᑐᐃᓐᓇᐅᖏᑦᑐᑦ ᓱᕈᓯᕐᓄᑦ ᒪᒃᑯᒃᑐᓄᑦ 

ᑕᐃᒪᐃᑦᑐᓐᓇᖅᐹ? ᑭᓱᑐᐃᓐᓇᑦᑎᐊᒧᒡᒎᖅ 

ᕿᒥᕐᕈᒍᓐᓇᕐᒪᑦ ᑐᓂᔭᐅᒍᓂ, 

ᑭᒃᑯᑐᐃᓐᓇᑎᐊᒥᖔᖅᑐᒥᒃ ᑎᑎᕋᖅᓯᒪᔪᑎᒎᕈᓂ 

ᑎᑎᖅᓯᒪᔪᑑᓐᖏᒃᑲᓗᐊᕈᓂ ᑖᓐᓇ ᑭᒡᒐᖅᑐᐃᔨ 

ᕿᒥᕐᕈᓇᓕᕋᔭᖅᑐᖅ ᓲᕐᓗ ᐃᓄᐃᑦ ᐃᓕᖅᑯᓯᖏᑎᒍᑦ 

ᑎᒍᐊᖅᑕᐅᔪᓂᒃ ᐃᒪᓐᓇ? ᖃᐅᔨᒪᓐᖏᓪᓗᒍ 

ᑐᑭᓯᓯᒪᓗᐊᖏᓪᓗᒍᓗ ᐃᓄᐃᑦ ᑎᒍᐊᕈᓯᖓᑦ. 

 

ᑖᓐᓇ ᐊᒃᑐᐃᓂᖃᕋᔭᖅᐹ ᕿᒥᕐᕈᓇᖕᓂᕐᒧᑦ. 

ᐱᔨᑦᓯᕋᕈᑕᐅᔪᑦ ᑕᐃᒃᑯᐊ ᕿᒥᕐᕈᓇᒃᑕᐅᑎᓪᓗᒋᑦ 

ᐃᓄᐃᑦ ᐃᓕᖅᑯᓯᖓᑎᒍᑦ ᑎᒍᐊᖅᓯᓂᕐᒧᑦ ᒪᓕᒐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᑕᐃᒪᓕ 

ᐃᒃᐱᒍᓱᒃᑯᑎᒃ ᐃᓚᑰᓇᓱᒋᔭᐅᓗᓂ ᐃᓄᐃᑦ 

ᐃᓕᖅᑯᓯᖏᑎᒍᑦ ᑎᒍᐊᓯᓂᖅ ᕿᑐᕐᖓᕆᔭᐅᔪᒃ, 

ᒐᕙᒪᒃᑯᑦ ᐱᔨᑦᑎᕈᑎᒋᖃᑦᑕᖅᑕᖓᓄᑦ 

ᓇᓗᓇᐃᖅᑕᐅᒃᐸ ᑖᓐᓇ ᑭᒡᒐᖅᑐᐃᔨᐅᑉ 

ᕿᒥᕐᕈᓇᒍᓐᓇᕐᓂᐊᖅᑕᖓ. ᑭᒡᒐᖅᑐᐃᔨᐅᔫᑦ ᑖᓐᓇ 

ᕿᒥᕐᕈᓇᒍᓐᓇᖃᑦᑕᕐᓂᐊᕐᒪᑦ ᐱᔨᑦᓯᕈᑎᓄᑦ 

ᐊᒻᒪᓗᒃᑕᐅ ᒐᕙᒪᒃᑯᑦ ᐱᓕᕆᔾᔪᑎᖏᓐᓂᒃ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᐃᓚᑰᓐᓂᖅᐸᑕ ᐅᕝᕙᓘᓐᓃᑦ 

ᐃᓱᒫᓘᑎᖃᕐᓂᖅᐸᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. 

ᐃᖏᕐᕋᕙᓪᓕᐊᖑᔮᕐᔪᒡᓗᑕ, ᑖᓐᓇ ᑎᑎᕋᖅᓯᒪᓂᖓ 

4, ᓇᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, 

ᑎᑎᕋᖅᓯᒪᓂᖓ 5. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 11. 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 13. 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 16. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 17. 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 18. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 19. 

ᓈᒻᒪᒋᕕᐅᓯᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 20. ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 21. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 22. ᓈᒻᒪᒋᕕᓯᐅᒃ? 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᒪᒃᐱᖅᑐᒐᖓ 12. 

ᑎᑎᕋᖅᓯᒪᓂᖓ 23. ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 24. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 25. 

ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 26. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 27. 

ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 28. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 29. 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 30. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 31. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 32. ᓈᒻᒪᒋᕕᓯᐅᒃ? 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 33. 

ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 34. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 35. 

ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᒪᒃᐱᖅᑐᒐᖓ 19. 

ᑎᑎᕋᖅᓯᒪᓂᖓ 36. ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 37. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 38. 

ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 39. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 40. 

ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 41. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 42. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 43. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 44. 

ᒥᔅᑕ ᐃᐊᓕᐊᑦ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 012 - 3(3): 

ᒪᓕᒐᒃᓴᖅ 40, ᑭᒡᒐᖅᑐᐃᔨ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᑯᓂᖓ ᐱᖁᔨᕗᖔᕈᒪᒐᒪ ᒪᓕᒐᒃᓴᖅ 40, 

ᑭᒡᒐᖅᑐᐃᔨᐅᔪᖅ ᒪᒃᑯᒃᑐᓄᑦ ᐊᒻᒪ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ ᓅᑕᐅᖁᓪᓗᒍ 

ᑲᑎᒪᔨᕋᓛᓄᑦ. 

 

ᐱᒋᐊᖅᑎᑦᑎᕗᖓ ᓈᓴᐅᑎᓕᒃ 44 

ᐋᖅᑭᒋᐊᖅᑕᐅᖁᓪᓗᒍ ᐲᕐᓗᒍ. ᑲᒥᓯᓇᐅᑉ 

ᑎᓕᓯᔾᔪᑎᐊ ᐊᑐᕐᓗᒍ ᐊᑐᓕᖁᔭᓕᐊᕆᓯᒪᔭᖏᑦ 

ᑲᑎᒪᔨᕋᓛᕆᔨᒃᑯᑦ ᑲᑎᒪᔨᖏᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ..  

 

ᐃᒃᓯᕙᐅᑕᖅ: ᒪᓕᒋᐊᖃᖅᑕᒃᑲ ᐅᓄᖃᑦᑕᖦᖤᖅᐴᑦ. 

ᑖᓐᓇ ᐱᒋᐊᖅᑎᑎᔾᔪᑦ ᓈᒻᒪᖕᒪᑦ. ᑖᔅᓱᒧᖓ 

ᐱᒋᐊᖅᑎᑎᔾᔪᒻᒧᑦ ᑲᔪᓯᒋᐊᓚᐅᓐᖏᓐᓂᑦᑎᓐᓂᒃ 

ᐅᖃᐅᓯᒃᓴᖃᖅᑐᖓ ᒪᓕᒋᐊᖃᖅᑕᑦᑎᓐᓂᒃ. 

ᑭᓇᑐᐃᓐᓇᖅ ᑲᑎᒪᔨᐅᔪᖅ ᐅᖃᓪᓚᒍᓐᓇᖅᐳᖅ 

ᑖᔅᓱᒧᖓ ᐱᒋᐊᖅᑎᑎᔾᔪᑕᐅᔪᒧᑦ 20 ᒥᓂᔅᓯᒥᒃ 

ᐅᖓᑖᓅᖏᑦᑐᖅ. ᐱᒋᐊᖅᑎᑦᑎᔪᖅ 

ᓯᕗᓪᓕᖅᐸᐅᓗᓂ ᐅᖃᓪᓚᒋᐊᖃᖅᑐᖅ ᐊᒻᒪᓗ 

ᐱᒋᐊᖅᑎᑦᑎᖅᑲᐅᔪᖅ ᐅᖃᓪᓚᒍᒪᒍᓂ 

ᑭᓐᖑᓪᓕᖅᐹᖑᓗᓂ ᐅᖃᓪᓚᒍᓐᓇᖅᑐᖅ. 

ᐱᒋᐊᖅᑎᑎᖅᑲᐅᔪᖅ ᓯᕗᓪᓕᖅᐹᒥ ᐊᐱᕆᔪᒪᔭᕋ 

ᐅᖃᓪᓚᒍᓐᓇᖁᓪᓗᒍ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᒡᒐᖅᑐᖅᖢᒋᑦ ᑖᒃᑯᐊ ᑲᑎᒪᔨᐅᔪᑦ 

ᐊᓪᓕᐊᓇᐃᒍᓱᒃᑐᖓ ᐅᓪᓗᒥ ᑲᑎᒪᔨᓕᕆᔩᑦ  

ᑲᑎᒪᔨᖏᓐᓄᑦ ᑐᓂᓯᖕᒪᑕ. 

 

ᑲᑎᒪᔩᑦ ᐃᖅᑲᐅᒪᔪᒃᓴᐅᖕᒪᑕ ᐅᖃᖅᑎ 

ᑎᑎᕋᓚᐅᕐᒪᑦ ᐋᒌᓯ 28-ᖑᑎᓪᓗᒍ ᓯᕗᓕᖅᑎᒧᑦ 

ᑖᓐᓇ ᐋᖅᑭᒋᐊᖅᑕᐅᖁᓪᓗᒍ.  

 

ᑖᓐᓇ ᑭᒡᒐᖅᑐᐃᔨᐅᔪᖅ ᐃᒻᒥᒃᑰᕐᓗᓂ 

ᐱᓕᕆᔨᖁᑎᒋᔭᐅᔪᓂ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓄᑦ ᐅᓄᑲᓪᓚᒃᑐᓂᒃ ᑲᒪᒋᔭᑦᓴᖃᕐᓂᐊᕐᒪᑦ 

ᑎᑎᕋᖅᑕᐅᓯᒪᔪᓂᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᒻᒪᓗ ᑎᑎᕋᕐᕕᖓᓄᑦ ᒪᓕᒐᓕᐅᖅᑎᒃᑯᑦ. 

 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑖᓕᖅᑎᓪᓗᒋᑦ 

ᑭᒡᒐᖅᑐᖅᑎᑖᕋᓱᒃᑎᓪᓗᒋᑦ ᑲᑎᒪᔩᑦ ᑖᒃᑯᐊ 

ᑲᒪᖃᑦᑕᕐᓂᐊᕐᒪᑕ ᑮᓇᐅᔭᖅᑐᕈᑎᒃᓴᖏᓐᓂ 

ᐊᒡᓚᒡᕕᖕᒥ ᐊᑐᒐᒃᓴᖏᓐᓂᒃ ᐸᕐᓇᐅᑎᒃᓴᖏᓐᓂᒡᓗ. 

ᑖᓐᓇ ᑭᒡᒐᖅᑐᐃᔨᐅᔪᖅ ᐊᒡᓚᒡᕕᖃᕈᓐᓇᖁᓪᓗᒍ 

ᐱᓕᕆᔪᓐᓇᖁᓪᓗᒍᓗ ᓱᒃᑲᔪᒃᑯᑦ.  

 

ᑕᐃᒪᐃᒻᒪᑦ, ᐱᒻᒪᕆᐅᕗᖅ ᑖᓐᓇ ᓄᑖᖅ ᒪᓕᒐᒃᓴᖅ 

ᓴᖅᑭᑎᑕᐅᔭᕆᐊᖃᕐᒪᑦ ᐊᑐᓕᖅᑎᑕᐅᓗᓂ 

ᐋᖅᑭᒃᓱᖅᑕᐅᑎᐊᖅᓯᒪᓗᓂᓗ. ᑖᒃᑯᐊ 

ᑲᒪᒋᔭᐅᔪᒃᓴᖏᑦ ᐋᖅᑭᒃᓯᒪᖕᒪᑕ ᑲᒪᒋᔭᐅᖕᒪᑕ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. ᐱᒻᒪᕆᐅᕗᖅ 

ᓈᓴᐅᑎᖓ 44 ᒪᓕᒐᒃᓴᖅ 40 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᕐᒥ ᐊᖑᒻᒪᑎᓂᐊᕐᒪᑦ 

ᐃᓗᓕᕆᔭᖏᓪᓗ ᐊᑐᓕᖅᑎᑕᐅᓂᐊᕐᒪᑕ ᒪᓕᒐᒃᓴᖅ 

ᑖᓐᓇ ᒪᓕᒡᓗᒍ ᐅᓪᓗᐊ ᓇᓗᓇᐃᖅᑕᐅᓯᒪᔪᖅ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

ᖁᔭᓐᓇᒦᕈᒪᔭᕋ ᐅᖃᖅᑎ ᐊᒻᒪ ᒥᓂᔅᑕ ᑖᒃᑯᓄᖓ 

ᓯᕗᒧᐊᒃᑎᑦᑎᓯᒪᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᐅᖃᐅᓯᒃᓴᖅᑕᖃᖅᐸ ᓱᓕ? 

ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᔪᒧᑦ ᓈᒻᒪᒃᓴᖅᑐᑦ 

ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ? ᓂᕈᐊᓐᖏᑦᑐᑦ? ᑲᔪᓯᔪᖅ. 

ᖁᔭᓐᓇᒦᒃ. ᑎᑎᕋᖅᓯᒪᓂᖓ 44 

ᐋᖅᑭᒋᐊᖅᓯᒪᓕᖅᑎᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ 

ᐊᖏᖅᐱᓰ ᑖᓐᓇ ᐱᖁᔭᒃᓴᖅ 40 

ᐋᖅᑭᒋᐊᖅᓯᒪᓕᖅᑎᓪᓗᒍ ᓈᒻᒪᒋᓂᕋᖅᑐᓯᐅᒃ, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ 

ᐊᖏᖅᐱᑖ ᒪᓕᒐᕗᑦ ᓈᓴᐅᑎᓕᒃ 62-(2) ᑖᓐᓇ 

ᐱᖁᔭᒃᓴᖅ 40 ᒫᓐᓇᑲᐅᑎᒋᒃᑯᑦ 

ᑲᑎᒪᔾᔪᑎᒃᓴᓄᐊᕈᓐᓇᕐᓂᕋᓕᖅᖢᒍ, 

ᐱᖓᔪᒋᔭᖓᓐᓂᒡᓗ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᕙᓪᓕᐊᖑᔮᕐᔪᒡᓗᑕ. ᑖᔅᓱᒧᖓ ᐱᔭᕇᕈᑎᖕᓂᒃ 

ᓯᕗᓕᖅᑏ, ᒫᓐᓇ ᐱᕕᖃᖅᑎᑉᐸᒋᑦ ᐅᖃᓪᓚᒍᒪᒍᕕᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐱᕕᖃᖅᑎᓐᓇᕕᖓ ᑖᔅᓱᒥᖓ 

ᐅᖃᕈᓐᓇᖁᓪᓗᖓ. ᖁᔭᓐᓇᒦᑦᑎᐊᖅᐸᔅᓯ 

ᑕᕝᕙᓃᑦᑐᓯ ᒪᓕᒐᓕᐅᖅᑏᑦ ᐱᒻᒪᕆᐅᔪᓂᑦ 

ᐃᓕᓴᖅᓯᐅᒪᓂᓯ ᒫᓐᓇᐅᓕᖅᑐᓂᒃ, 

ᒫᓐᓇᓕᓴᐅᓕᖅᑐᓂᒡᓗ ᑐᑭᓯᐅᒪᒐᔅᓯ ᐊᒻᒪᓗᑦᑕᐅᖅ 

ᐃᓱᒪᒋᔭᑐᐃᓐᓇᓕᒫᑦᑎᐊᔅᓯᓐᓂᒃ 

ᐅᖃᓪᓚᒍᓐᓇᕋᑖᕐᒥᒐᔅᓯ ᐱᕕᖃᖅᑎᑕᐅᑦᑎᐊᖅᖢᓯᓗ 

ᑕᕝᕙᓂ.  

 

ᐊᒻᒪᓗᑦᑕᐅᖅ ᖁᔭᒋᓗᐊᕆᓪᓗᒋᑦ ᑖᒃᑯᐊ 

ᐊᖏᖅᓯᒪᓕᖅᑲᒻᒥᓚᐅᓐᖏᓐᓇᑦᑎᒍᓪᓕ ᑕᕝᕙᓂ 

ᒥᓂᔅᑕᐅᑉ ᑭᐅᔾᔪᑎᖏᑎᒍᑦ, ᑖᓐᓇ 

ᓴᖅᑭᑦᑕᕆᐊᖃᕐᓂᖓᓂᑦ ᖁᔭᒋᓗᐊᕆᕙᒃᑲ ᑖᒃᑯᐊ 

ᒪᓕᒐᓕᐅᖅᑎᑐᐃᓐᓇᐃᑦ ᐊᒃᓱᒻᒪᕆᐊᓗᒃ 

ᐅᖃᓪᓚᑦᑎᐊᖃᑦᑕᓚᐅᕐᒪᑕ ᓱᖕᒪᑦ ᑖᓐᓇ  

ᓴᖅᑭᑦᑕᕆᐊᖃᕐᒪᖔᑦ, ᖁᔭᓐᓇᒦᑦᑎᐊᖅᖢᒋᑦ 

ᐊᒻᒪᓗᑦᑕᐅᖅ ᐃᖅᑲᐅᒪᓗᑕ ᑖᓐᓇ 

ᓴᖅᑭᑕᐅᖁᔭᐅᖅᑲᒻᒥᓚᐅᖅᓯᒪᓐᖏᒻᒪᑦ 

ᐱᒋᐊᓕᓵᖅᑎᓪᓗᑕ, ᖁᔭᓐᓇᒦᒃ ᐊᓱᐃᓪᓛᒃ 

ᓴᖅᑭᑦᑐᓐᓇᕐᓂᐊᓕᕐᒪᑦ. ᑕᒪᓐᓇ ᐱᒻᒪᕆᐅᖕᒪᑦ 

ᒪᒃᑯᒃᑐᓄᑦ, ᓱᕈᓯᕐᓄᓪᓗ ᐱᖁᔭᐅᓂᐊᖅᑐᖅ ᐱᓪᓗᒍ 

ᑕᒪᒃᑯᐊ ᐱᔨᑦᑎᕋᖅᑕᐅᓂᖏᑦ ᓱᕈᓰᑦ, ᒪᒃᑯᒃᑐᓪᓗ. 

 

ᐊᒻᒪᑦᑕᐅᖅ ᑖᒃᑯᐊ ᖁᔭᒋᔪᒪᑦᑎᐊᕐᒥᔭᒃᑲ ᑕᕝᕗᖓ 

ᐊᒃᓱᕈᖅᖢᑎᒃ ᐊᑯᓂᑲᓪᓚᔨᓗ ᐱᓕᕆᓯᒪᔪᑦ ᐊᒻᒪᓗ 

ᐃᑲᔪᖅᑐᐃᓯᒪᔪᑦ ᐊᒥᓲᓪᓗᑎᒃ ᑕᕝᕙᓂ ᓄᓇᕗᒻᒥ, 

ᐱᓗᐊᖅᑐᒥᒃᑕᐅᖅ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᐊᒻᒪᓗ ᐊᓯᖏᑦ ᑲᓇᑕᒥᐅᓪᓘᓐᓃᑦ ᓄᓇᕗᑦ 

ᐊᓯᐊᓃᑦᑐᑦ ᑕᒪᑐᒥᖓ ᐃᑲᔪᖅᑐᐃᓯᒪᖕᒪᑕ 

ᐱᓕᕆᐊᕆᓇᓱᐊᖅᑕᑦᑎᓐᓂᑦ ᐊᒻᒪᓗ ᐱᓗᐊᖅᑐᒥᒃ, 

ᖁᔭᓐᓇᒦᕈᒪᖕᒥᔭᒃᑲ ᑖᒃᑯᐊ ᒪᒃᑯᒃᑐᓄᑦ, ᓱᕈᓯᕐᓄᓪᓗ 

ᑐᖅᑲᖅᑕᕐᕕᖕᒧᑦ ᑲᑎᒪᔨᕋᓛᖑᓚᐅᖅᑐᑦ advisory 

committee-ᐅᓪᓗᑎᑦ ᑖᔅᓱᒧᖓ ᑐᕌᖓᔪᒧᑦ 

ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᓚᐅᕐᒪᑕ ᑕᒪᑐᒥᖓ 

ᓴᖅᑭᑦᑎᓇᓱᒃᖢᑎᒃ ᐱᖁᔭᒃᓴᐅᔪᒥᒃ. ᐊᒻᒪᓗ 

ᐱᓗᐊᖅᑐᒥᒃ. 

 

ᑖᒃᑯᐊ ᖁᔭᓐᓇᒦᕆᕙᒃᑲ ᒪᓕᒐᓕᕆᔨᒃᑯᑦ 

ᐊᑐᐊᒐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐊᒻᒪᓗ  

ᑖᒃᑯᐊ ᑎᑎᕋᖅᑎᐅᔪᑦ ᐱᖁᔭᒃᓴᒥᒃ 

ᖁᔭᓐᓇᒦᕆᕙᒃᑲᑦᑕᐅᖅ ᐊᒻᒪᓗ ᓄᓇᕗᒻᒥᐅᓕᒫᑦ 

ᖁᔭᓐᓇᒦᕆᕙᒃᑲ ᑕᒪᑐᒥᖓ ᖃᐅᔨᓴᖃᑦᑕᖅᑎᓪᓗᑕ, 

ᑐᓴᖃᑦᑕᕋᓱᑦᑎᓪᓗᑕᓗ ᐃᓚᐅᑦᑎᐊᖃᑦᑕᓚᐅᖅᑐᑦ 

ᐃᑲᔪᒻᒪᕆᓚᐅᕐᒪᑕ ᑖᓐᓇ ᖃᓄᐃᓕᖓᓗᒍ 

ᓴᖅᑭᓐᓇᔭᕐᒪᖔᑦ. ᐃᖅᑲᓇᐃᔭᖅᑏᑦ ᒫᓂ 

ᐃᒃᓯᕙᖅᑲᐅᖕᒥᔪᑦ ᕉᑕ ᐊᐅᓪᓚ, ᑖᓐᓇ 

ᖁᔭᓐᓇᒦᑦᑎᐊᕐᒥᔭᕋ ᑕᑲᓇᓂ 

ᐱᓕᕆᐊᒃᓴᖃᐃᓐᓇᕐᒥᖕᒪᑦ ᐊᒻᒪᓗ ᑕᓕᖅᐱᓐᓃᑦᑐᖅ 

ᑖᓐᓇ ᑖᓂᐅᓪ ᕚᓐᑎᒥᐅᓚᓐ ᑕᑲᓇᓂ 

ᐱᓕᕆᕝᕕᖏᓐᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒪᑕᒻ ᒥᓂᔅᑕ. ᒫᓐᓇ 

ᑲᔪᓯᒋᒃᑲᓐᓂᖏᓐᓂᑦᑎᓐᓂᒃ ᐃᒃᓯᕙᐅᑕᓂᕋ 

ᐊᑐᖅᖢᒍ ᐱᔪᓐᓇᕐᓂᕋᓗ ᐊᑐᖅᖢᒍ 

ᓄᖅᑲᖓᑲᐃᓐᓇᕐᓂᐊᖅᑐᒍ, ᑕᐃᒪ ᐅᑎᖁᔨᓕᕈᒪ 

ᓯᕙᓂᖅᑎᑦᑎᓂᐊᕆᕗᖓ. ᖁᔭᓐᓇᒦᒃ.  

 

ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᕈᕕᒋᑦ 

ᒫᓐᓇ ᓄᖅᑲᖓᓚᐅᑲᒃᑐᒍᑦ. 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᓄᖅᑲᑲᐃᓐᓇᖅᑐᑦ 17:25ᒥ ᑲᔪᓯᒃᑲᓂᖅᑐᑎᓪᓗ 

17:41ᒥ 

 

ᒪᓕᒐᒃᓴᖅ 58 - ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒫᓐᓇ ᑲᑎᒪᒋᐊᕈᓐᓇᖅᓯᖕᒥᒐᑦᑕ, 

ᑲᔪᓯᔪᓐᓇᓯᒐᑦᑕ. ᒫᓐᓇ ᐱᓕᕆᐊᖃᕐᓂᐊᓕᕐᒥᔪᒍᑦ 

ᐱᖁᔭᒃᓴᖅ 58 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐱᖁᔭᒃᓴᖅ, ᐱᖁᔭᖅ ᑎᑎᕋᒃᑲᓐᓂᖅᓯᒪᔪᖅ. ᒥᓂᔅᑕ 

ᐲᑕᓴᓐ ᑖᓐᓇ ᐱᓕᕆᐊᕆᓂᐊᖅᑕᖓ. ᑲᑎᒪᔩᑦ 

ᐊᖏᖅᐱᓰ ᐊᒻᒪᓗ ᐃᖅᑲᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᒋᑦ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. ᐃᖅᓱᒃᑏ 

ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᒃᑏ. ᒥᓂᔅᑕ ᐲᑕᓴᓐ ᑐᓐᖓᓱᒋᑦ 

ᐊᒻᒪᓗ ᓇᓗᓇᐃᖅᓯᒪᑦᑎᐊᖁᓪᓗᒍ ᑲᑎᒪᔾᔪᑎᓂᒡᓗ 

ᑎᑎᕋᖅᓯᒪᑦᑎᐊᕐᓂᐊᕐᒥᖕᒪᑦ ᑖᒃᑯᐊ 

ᐊᐱᖅᓱᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑯᐃᔅ ᑕᐅᓯ ᑕᓕᖅᐱᓐᓃᑦᑐᖅ, ᐋᓐ 

ᒫᑭᓐᑖᔅ ᓴᐅᒥᓐᓃᖔᖅᑐᖅ ᒪᓕᒐᓕᕆᕕᖕᒥ 

ᐱᓕᕆᕕᖓᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ, ᒥᔅᑕ ᑕᐅᓯ 

ᑐᓐᖓᓱᒋᑦ, ᒥᔅ ᒫᑭᓐᑖᔅ ᐊᑯᓂᐊᓗᒃ ᑕᑯᔪᓐᓃᕋᒃᑭᑦ. 

 

>>ᐃᓪᓚᖅᑐᑦ 

 

ᒥᓂᔅᑕ ᐲᑕᓴᓐ ᑖᔅᓱᒧᖓ ᐱᖁᔭᒃᓴᒧᑦ 

ᓇᐃᓴᐅᑎᓕᖕᒧᑦ 58-ᒧᑦ ᐱᒋᐊᖅᑎᑦᑎᔾᔪᑎᓂᒃ 

ᐅᓂᒃᑳᒃᓴᖃᕈᕕᑦ ᒫᓐᓇ ᐱᕕᖃᖅᑎᒃᐸᒋᑦ. ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᒪᓕᒐᒃᓴᖅ 58, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐃᖅᑲᓇᔭᖅᑎᖏᓐᓄᑦ 

ᒪᓕᒐᒃᓴᖅ. 

 

ᑖᓐᓇ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᒃᓴᖅ 

ᓴᖅᑭᑦᑎᓯᒪᔪᖅ ᐱᐅᓯᒋᐊᕈᑎᐅᓂᐊᖅᑐᓂᒃ 

ᐅᖃᐅᓯᖅᑕᖏᑦ ᑕᐃᒎᓯᖏᑦ 

ᐅᓪᓗᒥᓯᐅᑎᕈᖅᑎᑕᐅᓪᓗᑎᒃ ᒪᓕᒐᒃᓴᖅ 58 

ᑐᓐᖓᕕᓕᐊᕆᔭᐅᔪᖅ ᐅᓄᑲᓪᓚᒃᑐᓄᑦ 

ᐊᐅᓚᔾᔭᒋᐊᕈᑕᐅᔪᓄᑦ. 

 

ᓄᑖᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ 

ᐃᓕᓴᖅᓯᓯᒪᔪᖅ ᓄᓇᕗᒥᑦ ᓄᓇᑖᕈᑎᓄᑦ 

ᐊᖏᕈᑎᓂᒃ ᐱᖃᓯᐅᔾᔨᓯᒪᓪᓗᑎᒡᓗ 

ᓯᕗᓪᓕᐅᔾᔨᓯᒪᓂᕐᒧᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐊᑐᐊᒐᖅ, ᐃᓕᓐᓂᐊᖅᑎᑦᑎᓂᕐᒧᑦ 

ᐱᓕᒻᒪᒃᓴᐃᔾᔪᑎᒃᓴᓄᑦ ᐱᓕᕆᔾᔪᑎ ᐃᓄᐃᓪᓗ 

ᐅᖃᐅᓯᖏᓐᓄᑦ ᐱᖁᔭᒃᓴᖅ, ᐱᖁᔭᖅ ᓴᐳᒻᒥᔾᔪᑎ. 

 

ᒪᓕᒐᒃᓴᖅ 58 ᑖᒃᑯᓂᖓ ᓴᖅᑭᑦᑎᓯᒪᔪᖅ 

ᓴᖅᑭᑦᑎᖃᑦᑕᕈᓐᓇᕐᓂᐊᕐᒪᑕ ᐅᓐᓂᕐᓗᖃᑦᑕᕐᓗᑎᒃ 

ᐱᑦᑎᐊᖏᑦᑐᖃᖅᑐᕕᓂᐅᑎᓪᓗᒍ ᑖᒃᑯᐊ ᒪᓕᒐᐃᑦ 

ᐋᖅᑭᒃᓱᖅᑕᐅᔪᑦ ᒪᓕᒃᑕᐅᖃᑦᑕᕐᓂᐊᕐᒪᑕ 

ᐅᓐᓂᕐᓗᒃᑐᓄᑦ ᓴᓐᖏᓃᓪᓗ ᖃᐅᔨᓴᕈᑎᒃᓴᐅᔪᓪᓗ 

ᐊᒻᒪᓗ ᓴᐳᒻᒥᔭᐅᖁᓪᓗᒍ ᐃᖅᑲᐃᔭᖅᑏ 

ᓱᑯᔭᐅᖁᓇᒍ ᐅᓐᓂᕐᓗᖕᓂᖓᓄ. 

 

ᒐᕙᒪᒃᑯᑦ ᓂᕈᐊᖅᑕᐅᓯᒪᔪᑦ ᐋᖅᑭᒃᓱᐃᓯᒪᓂᕐᒥᒃ 

ᐃᓛᒃ ᐃᖅᑲᓇᐃᔭᖅᑎᖏᑦ ᐋᖅᑭᒃᓱᐃᓯᒪᓕᕐᒥᔪᑦ 

ᐊᓯᔾᔨᖅᑕᐅᓪᓗᑎᒃ ᒪᓕᒐᖏᑦ ᒐᕙᑐᖃᒃᑯᓐᓃᖔᖅᑐᑦ 

ᐱᐅᓯᐅᔪᓪᓗ. ᑖᒃᑯᐊ ᐋᖅᑭᒃᓱᖅᑕᐅᓪᓗᑎᒃ 

ᐲᖅᑕᐅᓪᓗᑎᒡᓗ ᐃᓚᖏᑦ 

ᑐᓗᖅᑕᕈᑕᐅᖃᑦᑕᕐᓂᐊᖅᑐᑦ. 

 

ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᑦ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᓚᐅᕐᒪᑕ 

ᐅᖃᖃᑎᒋᓪᓗᑎᒍᓪᓗ ᑖᑦᓱᒥᖓ 

ᓯᕗᒧᐊᒃᑎᑦᑎᐊᓚᐅᒪᑕ ᑐᓐᖓᓱᒃᑎᑦᑎᐊᖅᐸᒃᑲ 

ᐅᖃᐅᓯᕆᔭᐅᓂᐊᖅᑐᑦ ᑐᓐᖓᓱᒃᑐᑦ 

ᓂᓪᓕᐅᑎᒋᔭᐅᓂᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓ ᑖᔅᓱᒧᖓ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᓴᖃᕈᕕᑦ, ᒥᔅᑕ ᓂᖏᐅᖓᓐ 

ᑲᔪᓯᒋᐊᕈᓐᓇᖅᑐᑎᑦ. 

 

ᓂᖏᐅᖓᓐ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᕆᐅᔭᓪᓗᖓ ᑲᑎᒪᔨᕌᖏᓐᓄᑦ 

ᒪᓕᒐᒃᓴᓕᕆᓂᕐᒧᑦ ᒪᑐᐃᕆᐊᕈᑎᓂᒃ 

ᐅᖃᐅᓯᖃᕈᒪᔪᖓ ᑭᒡᒐᖅᑐᕐᓗᒋᑦ 

ᒪᓕᒐᓕᐅᖅᑎᐅᖃᑎᒃᑲ 

ᑲᑎᒪᔾᔪᑎᒋᒋᐊᓕᖅᑎᓪᓗᑎᒍᑦ ᒪᓕᒐᒃᓴᖅ 58 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐱᔨᑦᓯᕐᓂᖏᓐᓂᒃ 

ᐱᖁᔭᒃᓴᖅ.  

 

ᐃᒃᓯᕙᐅᑖᖅ, ᐃᖅᑲᐅᒪᔪᒃᓴᐅᕗᑎᑦ ᒪᓕᒐᒃᓴᖅ 58, 

ᐅᖃᓕᒫᖅᑕᐅᓚᐅᖅᓯᒪᖕᒪᑦ ᑐᒡᓕᐊᓂ ᒫᑦᓯ 18, 

2013-ᒥ ᐊᒻᒪᓗᑦᑕᐅᖅ ᑲᑎᒪᔨᕋᓛᓄᑦ ᑐᓂᔭᐅᓪᓗᓂ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ. 

 

ᐃᑲᔪᖅᑐᐃᖁᓪᓗᒋᑦ ᑕᖅᑲᒃᑯᓄᖓ 

ᑎᑎᕋᖅᓯᒪᔪᖁᑎᖏᑦ ᒐᕙᒪᒃᑯᑦ ᓄᓇᕗᒻᒥᐅᓪᓗ 

ᑖᒃᑯᐊ ᐅᓪᓗᒥ ᑕᑯᓐᓇᖅᑐᑦ. ᒫᓐᓇ ᐱᕕᖃᕐᓂᓐᓂᑦ 

ᑲᑎᒪᔨᕋᓛᑦ ᐅᖃᐅᓯᕆᓚᐅᖅᑕᖏᓐᓂᒃ 

ᐃᖅᑯᓪᓕᐅᑎᖃᕈᒪᕗᖓ ᒪᓕᒐᒃᓴᖅ 58-ᒧᑦ.  

 

ᐃᒃᓯᕙᐅᑖᖅ, ᐋᖅᑭᒋᐊᕈᑎᑦ 

ᑎᑎᕋᖅᑕᐅᒃᑲᓐᓂᖅᓯᒪᓕᖅᑎᓪᓗᒍ ᒪᓕᒐᒃᓴᖅ 58, 

ᓵᖓᓃᒻᒪᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓪᓗᒥ, 

ᓴᖅᑭᑦᑎᓯᒪᓪᓗᑎᒡᓗ ᐅᓄᑲᓪᓚᒃᑐᓂᒃ 

ᐋᖅᑭᒋᐊᕈᑕᐅᓯᒪᔪᓂᒃ ᐊᓯᔾᔨᕆᐊᕈᑕᐅᔪᓂᒃ. ᒥᓂᔅᑕ 

ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ 

ᐅᖃᐅᑕᐅᓚᐅᖅᓯᒪᔪᓂᒃ ᓈᓴᐅᑎᖏᑎᒍᑦ 

ᕿᒥᕐᕈᓇᓕᖅᑎᓪᓗᑕ ᒪᓕᒐᒃᓴᒥᒃ.  

 

ᑖᒃᑯᐊ ᐋᖅᑭᒋᐊᕈᑎᐅᔪᑦ ᐃᒪᓐᓇᐃᑦᑐᓂᒃ: 

 

 ᓇᓗᓇᐃᖅᑕᐅᖁᓪᓗᒍ ᒥᓂᔅᑕᐅᑉ 

ᐱᓕᕆᐊᒃᓴᕆᔭᖏᑦ ᐊᒃᑐᐊᓂᖃᖅᑐᑦ ᒐᕙᒪᒃᑯᑦ 

ᐱᓕᕆᐊᒃᓴᖏᓐᓄᑦ ᐊᑖᓂ ᓈᓴᐅᑎᖓᓂ 23, 

ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᓂᒃ; 

 

 ᓴᓐᖏᒃᑎᒋᐊᕐᓗᒋᑦ ᐃᓗᓕᕆᔭᖏᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᑕᒪᒃᑯᓂᖓ ᐃᓚᐃᓐᓇᕐᒥᓂᒃ 

ᐃᖅᑲᓇᐃᔭᖅᑎᑖᖃᑦᑕᕐᓂᖏᓐᓄᑦ; 

 

 ᐱᖓᔪᖓᑦ ᑖᓐᓇ ᐊᔾᔨᖃᑦᑎᐊᓕᕐᓗᓂ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐱᔨᑦᓯᕐᓂᖏᓐᓄᑦ ᐱᖁᔭᕐᔪᐊᓄᑦ ᐊᒻᒪ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᖏᓐᓄᑦ; 

 

 ᓈᓴᐅᑎᖓ 6, ᒐᕙᒪᒃᑯᑦ ᐱᔨᑦᑎᖅᑎᖏᑕ 

ᐱᖁᔭᕐᔪᐊᖓ ᓴᖅᑭᑦᑎᖃᑦᑕᕐᓂᕐᒧᑦ 

ᐱᑦᑎᐊᖏᑦᑐᕕᓂᕐᓂᑦ ᓴᖅᑭᑦᑎᖁᓪᓗᒋᓪᓗ. 

ᐱᑦᑎᐊᕆᐊᖃᕐᓂᕐᒧᑦ 

ᖃᐅᔨᓴᖅᑕᐅᖃᑦᑕᕐᓂᐊᖅᑐᑦ ᐊᒻᒪ 

ᐱᓐᖑᖅᑎᑕᐅᓗᑎᑦ ᑖᒃᑯᐊ ᐊᐃᐳᕈᓪ 1, 2015-

ᒥ ᐅᓪᓗᒥ ᐅᕝᕙᓘᓐᓃᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᓈᓴᐅᑎᖏᑎᒍᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᖅ 58, 

ᐱᖁᔨᕗᖔᓚᐅᖅᓯᒪᔪᖅ ᒪᓕᒐᓕᐅᕐᕕᖕᒧᑦ 

ᐅᑎᖅᑎᑕᐅᖁᓪᓗᒍ ᐋᖅᑭᒋᐊᖅᓯᒪᓕᖅᑎᓪᓗᒍ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒋᐊᕈᑎᒃᑲ. 

ᑲᑎᒪᔨᕋᓛᑦ ᐊᓂᒍᐃᖁᔨᒐᓗᐊᖅᐳᑦ ᒪᓕᒐᒃᓴᖅ 58-

ᒥ ᐋᖅᑭᒋᐊᖅᓯᒪᓕᖅᑎᓪᓗᒋᑦ 

ᑎᑎᕋᒃᑲᓐᓂᖅᓯᒪᓕᖅᑎᓪᓗᒍᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᐃᖅᑲᐃᑎᑲᐃᓐᓇᕐᓚᔅᓯ. 

ᒫᓐᓇ ᐅᖃᐅᓯᒃᓴᑐᐃᓐᓇᕐᓂᒃ 

ᐅᖃᐅᓯᒃᓴᖃᖅᑐᖃᖅᐸᑦ ᐱᕕᖃᖅᑎᑦᑎᓂᐊᖅᑐᖓ. 

ᐊᐱᖅᑯᑎᒃᓴᖃᕈᔅᓯᓕ ᑖᔅᓱᒪ ᒪᓕᒐᒃᓴᐅᑉ 

ᐃᓗᐊᓃᑦᑐᓂᒃ ᑕᐃᒃᑯᑎᒎᓇᖅ ᐃᒻᒥᒃᑯᑦ 

ᑎᑎᕋᖅᓯᒪᓂᖏᑎᒍᑦ ᐅᐸᒃᑕᓕᕈᑦᑎᒍᑦ 

ᐋᖅᑯᓵᖅᑕᓕᕈᑦᑎᒍᑦ ᐊᐱᕆᔪᓐᓇᕐᓂᐊᕋᔅᓯ. ᒫᓐᓇᓕ 

ᐊᐱᕆᔪᒪᔪᖓ ᐅᖃᐅᓯᒃᓴᑐᐃᓐᓇᕐᓄᑦ 

ᐅᖃᐅᓯᐅᖅᑲᐅᔪᓄᑦ ᐅᖃᕈᒪᔪᖃᖅᐹ? ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᑕᐃᓐᓇ 

ᐱᖁᔭᒃᓴᖅ 58 ᐊᑯᓂᐊᓗᒃ ᓴᖅᑭᑕᐅᓇᓱᐊᑯᑖᒻᒪᑦ 

ᒐᕙᒪᒃᑯᓐᓂᒃ. ᑕᒪᓐᓇᐃᓛᒃ ᐃᖅᑲᓇᐃᔭᕐᓂᕐᒧᑦ 

ᐱᔨᑦᑎᕋᕐᓂᕐᒧᑦ ᓄᓇᕗᒻᒥᐅᓄᑦ ᑕᒪᓐᓇ 

ᐃᑲᔪᖅᓱᕕᒡᔪᐊᖅᑕᕋ ᐊᒥᓱᑲᓪᓚᐃᑦ 

ᐊᑲᐃᓪᓕᐅᕈᑕᐅᖃᑦᑕᖅᓯᒪᖕᒪᑕ ᐃᖅᑲᓇᐃᔮᒃᓴᓄᑦ 

ᒥᒃᓵᓅᖓᔪᓂᒃ.  

 

ᐃᒃᓯᕙᐅᑖᖅ, ᐅᓇ ᐅᔾᔨᕆᓗᐊᖅᓯᒪᓚᐅᕋᒃᑯ ᑕᒪᒃᑯᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᓚᖏᑦ ᒪᓕᒐᕐᒧᑦ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᕐᓗ ᑐᑭᑖᑦᑎᐊᖅᓯᒪᑎᓐᓇᒋᑦ ᑖᓐᓇ 

ᐅᔾᔨᕆᔭᐅᓗᐊᖅᐸᖕᒪᑦ ᐃᓚᒌᖏᓐᓇᐃᑦ 

ᐃᖅᑲᓇᐃᔭᓲᖑᖕᒪᑕ ᑕᕝᕙᓂ ᐱᓕᕆᕝᕕᐅᔪᓂ. 

ᑕᒪᓐᓇ ᓄᖅᑲᕆᐊᖃᕐᒪᑦ ᐊᔪᓐᖏᓐᓂᖏᓐᓂᒃ 

ᐊᔪᓐᖏᓐᓂᖏᑦ ᒪᓕᒡᓗᒋᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖃᕆᐊᖃᕐᒪᑕ. ᐃᓚᒌᖑᓃᑦ 

ᒪᓕᒡᓗᒋᑦ ᐊᒥᓱᓛᓄᑦ ᑖᓐᓇ ᐃᓛᓐᓂᒃᑯᑦ 

ᑲᒪᒋᔭᐅᖃᑦᑕᕐᒪᑦ. ᑖᓐᓇ ᐋᖅᑭᒋᐊᖅᑕᐅᔾᔪᑖ 

ᒐᕙᒪᒃᑯᑦ ᐊᔪᓐᖏᓐᓂᖏᓐᓂᒃ ᐃᖅᑲᓇᐃᔭᕐᓂᐊᖅᑑᑉ 

ᐱᔪᓐᓇᕐᓂᒃᑕᐅᓂᖓ ᑖᓐᓇ 

ᑕᐅᑐᖕᓂᖅᓴᐅᓂᐊᖅᑰᔨᒐᒃᑯ. ᑖᓐᓇ 

ᐃᑲᔪᖅᓱᖅᓯᓐᓇᖅᐸᕋ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ 

ᒪᑐᐃᖅᓯᔾᔪᑎᒃᑲ ᐱᔾᔪᑎᒋᓪᓗᒋᑦ. ᐃᒃᓯᕙᐅᑖᖅ, 

ᑖᒃᑯᐊ ᒪᕐᕉᖕᓂᒃ ᐊᑕᐅᓯᕐᒥᓪᓘᓐᓃᑦ 

ᐱᓕᕆᐊᖃᓗᐊᕐᓂᐊᖅᑐᒍᑦ. 

 

ᑖᓐᓇ ᒪᓕᒐᒃᓴᖅ ᐊᑯᓂᓗᐊᕌᓗᒃ ᐅᑕᖅᑭᒐᑦᑎᒍᑦ 

ᑖᒃᑯᐊ ᐃᖅᑲᓇᐃᔭᖅᑎᕗᑦ ᐃᒫᒃ ᑕᒻᒪᖅᓱᒋᑦᑎᒍᑎ 

ᐅᖃᕈᓐᓇᖃᑦᑕᕆᐊᖃᕐᒪᑕ ᐃᒪᓐᓇ 

ᐊᒃᓱᕉᓴᒃᑎᑕᐅᓐᖏᓪᓗᑎᑦ ᓲᕐᓗ ᐅᖃᐅᓯᖃᕐᓂᖅᑲᑦ 

ᐊᓯᐊᓄᑦ ᓱᐊᒃᑕᐅᓂᐊᕐᓂᕐᒥᒃ. ᑖᓐᓇ 

ᑐᓐᖓᕕᐅᓂᖓ ᐱᒻᒪᕆᐅᔪᖅ ᑕᐃᒫᒃ 

ᓴᖅᑭᑦᑎᓂᐊᕐᓗᓂ ᑕᐃᒫᒃ ᑕᒻᒪᖅᑐᓂᒃ, 

ᐱᓂᕐᓗᒃᑐᓂᓪᓘᓐᓃᑦ ᑖᒃᑯᐊ ᐅᖃᐅᓯᐅᒍᒪᔪᑦ. 

ᑕᐃᒪᓐᓇ ᐅᖃᐅᓯᖃᕈᓐᓇᖅᓯᓂᐊᓕᕐᖓᑕ ᑕᒪᒃᑯᐊ 

ᖃᐅᔨᒪᓗᑎᒃ ᓴᐳᔾᔭᐅᔾᔪᑎᖃᕆᐊᒃᓴᖅ ᑕᒪᓐᓇ 

ᐱᒻᒪᕆᐅᓪᓗᓂ ᐊᓯᔾᔨᐅᑕᐅᓂᐊᖅᑐᖅ, ᑕᐃᒪᓐᓇ 

ᐊᑐᖃᑦᑕᓗᐊᕈᒥᓇᓐᖏᑦᑑᒐᓗᐊᖅ ᒐᕙᒪᒃᑯᓐᓂ.  

 

ᑭᓯᐊᓂ ᑐᒡᓕᐊ ᑖᒃᑯᐊ ᐱᑦᑎᐊᕆᐊᖃᕐᓂᕐᒧᑦ 

ᑲᒪᔨᐅᔪᖅ ᑖᓐᓇ ᐱᑕᖃᕆᐊᖃᖁᓚᐅᕐᒪᒍ.  

 

ᑕᐃᒪᑦᑕᐅᖅ ᐅᖃᐅᓯᕆᒍᒪᖅᑲᐅᖕᒥᔭᕋ ᑖᓐᓇ 

ᐊᓯᔾᔨᖅᑕᐅᔫᔮᕐᒪᑦ ᒥᓂᔅᑕᐅᑉ ᐱᓕᕆᐊᒃᓴᖏᑦ 

ᑐᓂᓯᓂᐊᕐᓗᓂ ᐱᔪᓐᓇᐅᑎᓂᒃ ᐱᓕᕆᐊᒃᓴᓂᒡᓗ 

ᐊᒻᒪᓗ ᐱᔪᓐᓇᐅᑎᓂᒃ. ᐃᒪᐃᖃᑦᑕᖅᓯᒪᖕᒪᑦ, ᑖᓐᓇ 

ᒥᓂᔅᑕ ᑐᓂᓯᓲᖑᖕᒪᑦ ᐱᔪᓐᓇᐅᑎᓂᒃ 

ᐱᓕᕆᔾᔪᑕᐅᓂᐊᖅᑐᓂᒃ ᑐᒡᓕᒥᓄᑦ ᑭᓱᒥᒃ 

ᐱᓕᕆᐊᒃᓴᒥᒃ ᑐᓂᓯᒍᒪᒍᑎᒃ ᑖᒃᑯᐊ ᒥᓂᔅᑕᐅᑉ 

ᑐᒡᓕᖏᑎᒎᓲᖑᖕᒪᑕ, ᑖᓐᓇ ᐱᓕᕆᕕᐅᔪᓄᑦ  

ᐊᖓᔪᖅᑳᕆᔭᐅᖕᒪᑦ ᒥᓂᔅᑕᐅᑉ ᑐᒡᓕᖓ 

ᖃᐅᔨᒪᑦᑎᐊᖅᑐᓂᓗ ᑭᓇᒃᑰᓂᖏᓐᓂᑦ 

ᐃᖅᑲᓇᐃᔭᖅᑏᑦ ᑕᐃᒪᓐᓇᐃᒍᒪᒃᐸᑦ ᒥᓂᔅᑕ 

ᑕᐃᒪᓐᓇᐃᖏᓐᓇᓲᖅ.  

 

ᑕᐃᒃᑯᐊ ᑎᑎᖅᑲᓂᒃ ᐱᔪᓐᓇᖅᑎᑦᑎᔪᓂᒃ 

ᑎᑎᕋᑐᐃᓐᓇᕐᓗᓂ ᓴᖅᑭᑎᐅᖃᑦᑕᖅᓯᒪᓪᓗᑎᒡᓗ 

ᒪᓕᒐᓕᐅᕐᕕᐅᑉ ᐃᓗᐊᓂ, ᑖᓐᓇ ᐊᓯᔾᔨᐅᑎᖓ 

ᐱᒻᒪᕆᐅᔪᖅ. ᐅᖃᓕᒫᖅᓯᒪᔪᒃᓴᐅᔪᓯ 

ᑐᓴᖃᑦᑕᐅᑎᓕᕆᔩᓪᓗ ᒥᓂᔅᑕ 

ᐱᔪᓐᓇᐅᑎᑖᕋᓱᐊᕐᖓᑦ ᑐᓂᓯᒍᓐᓇᕈᒪᓪᓗᓂ 

ᐃᖅᑲᓇᐃᔭᖅᑎᓄᑦ, ᑭᒃᑯᑐᐃᓐᓇᓕᒫᓄᑦ 

ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂᑦ. ᐅᐊᑲᓪᓚᖔᒃ.  

 

ᑕᒪᒃᑯᐊ ᐊᑭᑦᑐᕋᐅᑎᕈᓘᔭᓕᕐᓂᐊᖅᑐᑦ ᓲᕐᓗ 

ᐱᐅᒋᔭᐅᓕᕐᓂᖅᓴᐅᑎᒐᓱᐊᕐᓗᑎᒃ, ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓪᓗᑎᒃ ᓲᕐᓗ 

ᐱᔪᓐᓇᐅᑎᑖᖅᑎᑕᐅᒍᒪᔪᑦ 

ᑕᐃᒪᓐᓇᐃᓕᓚᐅᖅᓯᒪᑎᓐᓇᖓ ᓲᕐᓗ 

ᐊᐅᓚᑦᑎᔨᐅᖃᑕᐅᓯᒪᒐᓗᐊᕋᒪ. ᑖᓐᓇ 

ᐃᓱᒫᓘᑎᒋᔭᑐᐊᕋ ᑕᕝᕙᓐᖓᓕᒫᖅ ᐱᖁᔭᒃᓴᓕᒫᓂᑦ. 

ᐄ, ᑕᐃᒪ ᓅᑉᐸᓪᓕᐊᓂᐊᕐᒪᑦ ᑖᒃᑯᐊ 

ᐃᒃᐱᒍᓱᑦᑎᐊᖏᓐᓇᖅᓯᒪᖕᒪᑦ 

ᐱᓕᕆᖃᑎᒌᖕᓂᖏᓐᓂᑦ ᒥᓂᔅᑕᐅᑉ ᑐᒡᓕᐊ. 

 

ᓇᓪᓕᐊᑐᐃᓐᓇᖅ ᒥᓂᔅᑕ 

ᑎᒃᑯᐊᖅᓯᔪᓐᓇᕐᓂᐊᓕᖅᑐᖅ ᐱᔪᓐᓇᐅᑎᒥᓂᒃ 

ᑐᓂᓯᒍᓐᓇᕐᓗᓂ ᑭᓇᑐᐃᓐᓇᓕᒫᒧᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ? 

ᓴᖅᑮᒐᓱᖕᓂᐊᖅᑐᒃᓴᐅᓐᖏᑦᑑᒐᓗᐊᖅ ᑖᓐᓇᓗᓐᓃᑦ 

ᑐᒡᓕᖓᑕᓘᓐᓃᑦ ᐃᑲᔪᖅᑎᒋᑐᐃᓐᓇᕈᓐᓃᖅᑕᖏᑦ, 

ᑖᒃᑯᐊ ᓲᕐᓗ ᑕᒪᒃᑯᓄᖓ 

ᐊᖓᔪᖅᑳᓐᖑᖅᓯᒪᓐᖏᑦᑐᓄᓪᓘᓐᓃᑦ 

ᑎᒃᑯᐊᖅᓯᒍᓐᓇᕐᓂᐊᓕᕐᒪᑦ, ᑖᓐᓇ 

ᐃᓱᒫᓘᑎᖃᕐᕕᒋᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᒃᑯᓄᖓ 

ᒪᒃᐱᖅᑎᓪᓗᒋᑦ ᐱᒋᐊᕈᑕᐅᖅᑲᐅᔪᓄᑦ 

ᐅᖃᐅᓯᒃᓴᑐᐃᓐᓇᐃᑦ? ᐊᑎᖁᑎᖃᕈᓐᓃᖅᑐᖓ. 

ᒫᓐᓇ ᐊᑎᖁᑎᖃᕈᓐᓃᕋᒪ ᐊᑲᐅᓈᕐᓂᖓᓂ 

ᐅᕙᓐᓄᓪᓗ ᐅᕙᑦᑎᓐᓄᓪᓗ ᐱᔾᔪᑎᖃᕐᓗᑕ ᐃᒻᒪᖃ  

20-ᒥᓂᒥᑦ ᓄᖅᑲᖓᓚᐅᑲᖕᓂᐊᖅᑐᒍᑦ. ᒫᓐᓇᒥ 

ᐱᒋᐊᕐᓗᒍ 20-ᒥᓂᒥᑦ ᓄᖅᑲᖓᓚᐅᑲᖕᓂᐊᖅᑐᒍᑦ. 

ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᕐᒥᒃᑭᑦ.  

 

>>ᓄᖅᑲᑲᐃᓐᓇᖅᑐᑦ 17:54ᒥ ᑲᔪᓯᒃᑲᓂᖅᑐᑎᓪᓗ 

18:12ᒥ 

 

ᐃᒃᓯᕙᐅᑕᖅ: ᐊᒻᒪᓗ ᑲᑎᒪᒋᐊᕈᓐᓇᓯᒻᒥᒐᑦᑕ. 

ᖁᔭᓐᓇᒦᒃ ᑕᒪᐅᓐᖓᕐᒥᒐᔅᓯ ᐊᒻᒪ ᒥᓂᔅᑕ ᐲᑕᓴᓐ 

ᐃᖅᑲᓇᐃᔭᖅᑎᖏᓪᓗ ᑕᑲᓂ ᐊᐱᖅᓱᖅᑕᐅᕕᒻᒦᒻᒪᑕ. 

ᒫᓐᓇ ᐊᑎᖁᑎᖃᕈᓐᓃᕋᒪ ᑖᒃᑯᓄᖓ 

ᐅᖃᐅᓯᔅᓴᑐᐃᓐᓇᕐᓄᑦ. ᑖᓐᓇ ᐱᖁᔭᒃᓴᖅ 

ᓈᓴᐅᑎᓕᒃ 58, ᑕᕝᕙᓂ ᐱᖁᔭᔅᓴᓕᕆᔾᔪᑎᔅᓴᓯᓐᓂ 

ᐃᓚᒋᔭᐅᒻᒪᑦ ᒫᓐᓇ ᐱᔪᓐᓇᕈᔅᓯᐅᖅ ᐃᒻᒥᒃᑯᑦ 

ᑎᑎᕋᖅᓯᒪᓂᖏᑦ ᐊᑐᖅᐸᓪᓕᐊᓂᐊᕋᑦᑎᒍ 

ᐊᖅᑯᓴᖅᑕᕐᓂᐊᕋᑦᑎᒍ. ᐅᕙᓐᖓᑦ ᒪᒃᐱᖅᑐᕋᖓᓂᒃ 

1-ᒥᑦ ᐱᒋᐊᓚᐅᖅᑕ. ᐅᓇ ᐱᖁᔭᒃᓴᖅ 58, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ 

ᑎᑎᕋᒃᑲᓂᖅᓯᒪᑎᓪᓗᒍ. ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐃᓚᒋᐊᕈᑎᖓᓄᑦ 

A ᐊᒻᒪ B. ᑕᑯᑲᐃᓐᓇᓚᐅᖅᓯᐅᒃ ᒪᒃᐱᖅᑐᕋᖓᓂ 

51 ᐊᒻᒪᓗ 52. 51 ᒪᒃᐱᖅᑐᕋᖓᓂ ᐃᓚᒋᐊᕈᑎᖓ 

A. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᒪᒃᐱᕐᓗᒍ. ᒪᒃᐱᖅᑐᕋᖓ 52. 

ᐃᓚᒋᐊᕈᑎᖓ B. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. ᒪᒃᐱᕐᓗᒍ. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 6. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 8. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 9-1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ ᒪᒃᐱᕿᕐᓗᒍ. 

ᒪᒃᐱᖅᑐᕋᖓ 9. ᑎᑎᕋᖅᓯᒪᓂᖓ 11. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5030 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 13. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 14. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 17. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 18. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 20. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 21. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 22. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 24. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 25. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 26. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 27. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 29. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 30. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 32. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 33. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 34. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 35. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 36. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 37. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 39. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 40. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 41. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 42. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 44. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 45. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 29. 

ᑎᑎᕋᖅᓯᒪᓂᖓ. 49. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 47. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 48. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 49. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 50. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 51. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 52. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 53. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 54. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 55. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ ᐊᒻᒪᓗ 

ᒪᑉᐱᖅᑐᒐᖓ 35. ᑎᑎᕋᖅᓯᒪᓂᖓ 56. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 57. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 58. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 59. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 60. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 61. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 62. ᐊᖏᖅᐱᓯᐅᒃ? (ᑐᓵᔨᑎᒍᑦ) 

ᒥᔅᑕ ᐃᐊᓕᐊᑦ, ᐊᒡᒐᓂᑦ ᐊᐅᓚᒐᓚᑦᑐᓂᒃ 

ᐃᑉᐱᒍᓱᓐᓂᐅᓴᑐᐃᓐᓇᕋᒪ. ᑎᑎᕋᖅᓯᒪᓂᖓ 63. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 64. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 65. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 66. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 67. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 68. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 69. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 70. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 71. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᕐᓂᐊᕌᖓᔅᓯ 

ᐊᖏᑦᑎᐊᖃᑦᑕᕐᓗᓯᑐᖅ. ᑎᑎᕋᖅᓯᒪᓂᖓ 72. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 73. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 74. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 75. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 76. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 77. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 78. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 79. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 80. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 81. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 82. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 83. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 84. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 85. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 86. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᒪᒃᐱᕐᓗᒍ. ᒪᑉᐱᖅᑎᒡᓗᒍ. 

ᒪᑉᐱᖅᑐᕋᖓ 49. ᑎᑎᕋᖅᓯᒪᓂᖓ 87 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 88. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 89. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 90. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 91. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 92. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 93. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 94. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 95. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑳ ᐊᖏᖅᐱᑖ ᑖᓐᓇ 

ᓈᒻᒪᒋᓂᕋᓕᖅᖢᒍ ᐱᖁᔭᒃᓴᖅ 58 ᐃᓕᑦᑑᓗᓂ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ 

ᐊᖏᖃᑎᒌᒃᐱᑖ ᒪᓕᒐᖅ ᓇᐃᓴᐅᑎᓕ 65(2) 

ᒪᓕᒡᓗᒍ, ᑖᓐᓇ ᐱᖁᔭᒃᓴᖅ 58 ᐱᖓᔪᒋᔭᖓᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᔭᕇᑲᓪᓚᒃ. ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ ᑖᓐᓇ ᐱᔭᕇᕐᒪᑦ ᒥᓂᔅᑕ ᐲᑕᓴᓐ 

ᑖᑦᓱᒥᖓ ᐱᔭᕇᖅᐸᓪᓕᐊᔾᔪᑎᒧᑦ 

ᐅᖃᐅᓯᒃᓴᖃᕈᒪᒍᕕᑦ ᒫᓐᓇ ᐱᕕᖃᖅᑎᒃᐸᒋᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᑲᑎᒪᑐᐃᓐᓇᖅᑐᑦ 

ᐱᓕᕆᑦᑎᐊᑐᒻᒪᕆᐊᓘᖅᑲᐅᒻᒪᑕ ᑖᑦᓱᒥᖓ 

ᐱᖕᒪᕆᐅᔪᒥᒃ. ᑕᖅᑭᑲᓪᓚᓄᑦ 

ᐱᓕᕆᐊᕆᓯᒪᓕᖅᑕᕗᑦ ᑖᓐᓇ ᐱᓕᕆᐊᕆᓕᕋᒃᑯᑦ 

ᑐᓴᖅᑎᒋᐊᖅᑕᐅᓚᐅᕋᒪ ᐊᕐᕌᒍᑦ 2002-ᒥ. ᐄ, 

ᑕᐃᒪ ᖁᕕᐊᓇ ᐱᐊᓂᖕᒪᑦ ᑖᑦᑯᐊ 

ᐱᐅᓂᖅᓴᐅᓂᐊᕐᒪᑦ ᒐᕙᒪᑦᑎᓐᓄᑦ ᐊᒻᒪᓗ ᓄᓇᕗᑦ 

ᑖᓐᓇ ᐊᖏᕈᑕᐅᓂᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᐃᑦ. 

 

ᑖᒃᑯᐊ ᖁᔭᓐᓇᒦᖅᑳᕐᓗᒍ ᒥᔅ ᒫᑭᓐᑖᔅ, ᑖᓐᓇ 

ᑎᑎᕋᖃᑦᑕᖓᑦ ᒪᓕᒐᒃᓴᓂᒃ. ᑕᐃᒪ 

ᐱᔭᕆᐊᑐᑎᓪᓗᒍ ᑎᑎᕋᖅᑎᐊᓯᒪᒋᐊᖃᕐᓂᖏᑦ 

ᑖᒃᑯᐊ ᑕᒪᒃᑮᖅᑕᒃᑲ ᒪᓕᒐᓕᕆᔨᒃᑯᑦ ᐋᓐᑐᕆᔭ 

ᑖᓐᓇ ᑮᓇᔭᓕᕆᔨᒃᑯᓐᓂ ᖁᔭᓐᓇᒦᕈᒪᖕᒥᔭᕋ. 

ᖁᔭᓕᒋᕙᒃᑲ ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᒻᒪᓗ 

ᒪᓕᒐᓕᐅᕐᕕᖕᒥ ᐱᓕᕆᔩᒃ ᐋᓕᔅ ᕚᕆᓐ ᐊᒻᒪᓗ 

ᒪᓕᒐᓕᕆᔨ ᒪᐃᑯ ᓵᓐᓗ. 

 

ᖁᔭᓐᓇᒦᖅᐸᕋᓗ ᑐᒡᓕᕋ ᑮᓇᐅᔭᓕᕆᓂᕐᒧᑦ 

ᑖᑦᓱᒥᖓ ᐱᓕᕆᐊᖃᓕᕋᑖᖅᑲᐅᒐᑦᑕ, ᑖᒃᑯᐊ 

ᖁᕕᐊᓇᖅ ᐱᐊᓂᒃᑕᐅᖕᒪᑕ 

ᐱᕕᒃᓴᖃᓗᐊᖅᑲᐃᖏᒃᑲᓗᐊᖅᑎᓪᓗᒍ 

ᖁᔭᓐᓇᒦᖅᐸᒋᖅ ᐃᒃᓯᕙᐅᑕᑎᒡᓗᑎᖅ, ᑕᒪᑐᒥᖓ 

ᑲᒪᒋᑦᑎᐊᓚᐅᕋᑦᓯ ᐊᒻᒪᓗ ᑖᒃᑯᐊ ᒥᓂᔅᑕᐅᖃᑎᒃᑲ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᐃᖅᓱᒃᑏ, 

ᐅᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᓚᐃᒻᒥᒃᑭᒃ. 

ᒫᓐᓇ ᑲᔪᓯᕙᓪᓕᐊᑎᒡᓗᑕ ᑲᑎᒪᔨᐅᖃᑎᒃᑳ ᒫᓐᓇ 

ᖃᓄᐃᓕᕈᒪᕕᓯ? ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᒋᐊᖅᑎᒃᓯᒍᒪᓕᖅᐳᖓ ᑲᑎᒪᓃᑦ 

ᐅᓂᒃᑳᕆᔭᐅᖁᓪᓗᒍ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐱᒋᖅᑎᒃᑎᔾᔪᒻᒥ  

ᓇᑎᕐᒧᐊᖅᓯᔪᖃᕐᒪᑦ. ᑖᓐᓇ ᐱᒋᐊᖅᑎᒃᑎᔾᔪᑕᐅᔪᖅ 

ᓂᓪᓕᕐᕕᐅᔪᓐᓇᕋᓂ. ᑖᑦᓱᒥ ᐱᒋᐊᑎᑦᑎᔾᔪᑕᐅᔪᒥ 

ᓈᒻᒪᒃᓴᑐᑦ ᐃᓵᒡᓕᑦ. ᓈᒻᒪᒃᓴᖏᑦᑐᑦ. ᖁᔭᓐᓇᒦᒃ 

ᒫᓐᓇ ᓇᖏᖅᓯᓂᐊᖅᐳᖓ ᐊᒻᒪᓗ 

ᐅᓂᒃᑳᕐᓂᐊᕐᓗᖓ ᐅᖃᖅᑎᒧᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ 

ᐱᓕᕆᐊᖃᖅᑲᐅᖕᒪᑕ ᒪᓕᒐᒃᓴᒥᒃ 40 ᐊᒻᒪᓗ 58. 

ᑖᓐᓇ ᒪᓕᒐᒃᓴᖅ 58 ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ. ᑖᓐᓇᓗ ᒪᓕᒐᒃᓴᖅ 

40 ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ 

ᐋᖅᑭᒋᐊᖅᓯᒪᑎᓪᓗᒍ ᐊᒻᒪᓗ ᐊᑕᐅᓯᕐᒥᒃ 

ᐱᖁᔨᕗᖔᕈᑎᑕᖃᖅᑲᐅᔪᖅ ᐊᖏᖅᑕᐅᔪᒥᒃ. ᐊᒻᒪᓗ, 

ᐅᖃᖅᑎ, ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓇᑎᕐᒥ ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐲᔪᖃᖅᑳ? 

ᖁᔭᓐᓇᒦᒃ ᒥᔅᑕ ᓯᐊᓪ. ᑖᓐᓇ ᓈᒻᒪᑦᑎᐊᕐᒪᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᑲᔪᓯᕗᖅ. 

 

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 58 - ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 58, ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ ᒪᓕᒐᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓛᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 58 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᓯᕗᓕᖅᑎ. 

 

ᒪᓕᒐᒃᓴᖅ 40 - ᑭᒡᒐᖅᑐᐃᔨ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ  



ᓇᒡᒐᔾᔭᐅ, ᓯᑎᐱᕆ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 40, ᑭᒡᒐᖅᑐᐃᔨ 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᒪᓕᒐᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓛᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 40 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᓯᑎᐱᕆ 17-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 64 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᐱᔪᓐᓇᖅᑎᑕᐅᓂᕋ ᒪᓕ[ᓗᒍ ᐱᒋᐊᖅᑎᑕᖅ 57-3(3) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᑉᐱᓐᖑᕋᓱᖕᓂᖓᓂ ᓯᑎᐱᕆ 17-ᒥ 10:00-

ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:30ᒧᐊᖅᑎᓪᓗᒍ



 

 

 


